
Асар ўзбек эпик шеъриятида халқчиллик масаласи- 
га бағишланган бўлиб, унда ўзбек достонлари, хусусан, 
XVIII аср ва XIX асрнинг биринчи ярмида яратилган 
эпик шеърият намуналари ҳақида фикр юритилади. Шу 
асосда ўзбек адабиётида эпик шеъриятнинг ривожлани- 
ши, улардаги халқчиллик ҳақида атрофлича маълумот 
берилади. Уша давр эпик шеъриятининг намуналари 
«Булбул ва Гул», «Ҳусн ва Дил», «Баҳром ва Гулан- 
дсм», «Ҳафт гулшан» достонларининг ўзбек адабиёти 
тарихнда тутган ўрни кўрсатиб берилади.

Асар адабиётшунос, олий ўқув юртлари филология 
факультетлари студентлари ва ўзбек адабиёти тарихн 
билан қизиқувчиларга мўлжалланади.

М а с ъ у л  м у ҳ а р р и р :
Узбекистон ССРда хизмат кўрсатган фан арбоби, фило- 
логия фанлари доктори проф. ҲАМИД СУЛАИМОН

Совет Иттифоқи халқларининг ўтмишда яратилган прогрессив 
адабий мероси маданиятимизни бойитиш ва янада ривожланти- 
ришнинг муҳим факторларидан бири ҳисобланади. Шунинг учун 
ҳам Коммунистик партия ўтмишдаги барча ижобий, прогрессив 
маънавий меросни эҳтиёт қилиб сақлаш ва улардан танҳидий асос- 
да фойдаланиш зарурлигини алоҳида уҳтиради. КПСС XXIV съезди 
қарорида «Съезд социалистик жамиятнинг маънавий бойлигини 
яратишда адабиёт ва санъатнинг роли ошиб бораётганлигини қайд 
қилади»1,— деб таъкидланган. Ана шу янги жамият маънавий бой- 
лиги такомилида ўтмиш маданий меросидаги демократик ва социа- 
листик элементлар, барча прогрессив традицияларнинг ўрни ниҳоят- 
да каттадир.

Улуғ совет ёзувчиси М. Горький айтганидек, «Халқ барча моддий 
бойликларни яратувчи кучтина эмас, у маънавий бойликларнинг 
ягона битмас-туганмас манбаидир. У ер юзидаги ҳамма буюк поэма- 
лар, трагедияларни, улар ичида энг улуғи — жаҳон маданияти тари- 
хини яратган, доноликда, гениалликда биринчи ижодкор рассом 
ва шоирдир»2.

Халқимиз орасида кеиг тарқалган қўшиқлар, термалар асрлар 
оша оғиздан-оғизга ўтиб, айтилиб келинганидек, ёзма адабиёт- 
нинг энг яхши намуналари бўлган эпик асарлар — достонлар ҳам 
мароқ билан ўқилиб келди-

Кишилик жамияти тарихида яратилган маданий бойлик дурдо- 
наларини ўрганиш, уларни марксизм-ленинизм нуқтаи назаридан 
ишлаб чиқиш совет адабиётшунослиги олдида турган муҳим вази- 
фалардан биридир.

Улуғ Октябрь социалистик революциясидан кейкн қадимий эпик

КИРИШ

1 Совет Иттифоқи Коммунистик партияси XXIV съездининг КПСС Марка- 
зий Комитети ҳисобот доклади юзасидан резолюцияси, Тошкент, «Узбекистон» 
нашриёти, 1971, 25-бет.

2 М. Г о р ь к и й ,  О литературе, М., 1931, стр. 20.

шеърият намуналари ва классик ўзбек шеърияти асарларидан бир 
қанчаси нашр этилиб, китобхонлар орасида кенг тарқалди3.

XVIII аср ва XIX асрнинг биринчи ярмида яратилган эпик шеъ- 
риятнинг айрим йирик асарлари ҳақида ҳам илмий тадқиҳот ишла- 
ри вужудга келди. Булар орасида проф. В. Абдуллаев ва Й. С. Бра- 
гинскийларнинг Нишотий ва унинг «Ҳусн ва Дил» достони ҳақида- 
ги фикрлари4 айниҳса диҳҳатга сазовордир. Шу билан бирга Нишо- 
тий «Ҳусн ва Дил» достонининг ўзбек классик адабиётидаги мавқеи 
тўғрисида5 мақола эълон қилинди. М. Қосимованинг «Ҳусн ва Дил» 
достонларининг яратилиши традицияси6 асари чоп этилди.

Р. Алиевнинг XVIII аср ўзбек адабиётининг вакили Собир Сай- 
қалий ва унинг «Баҳром ва Гуландом» достони, Ғ. Каримовнинг 
XIX асрнинг иккинчи ярмида яратилган бир қатор достонлар, 
А. Қаюмов ва Т- Ғофиржонованинг XIX асрнинг биринчи ярмида 
яшаб ижод қилган Ноднрнинг «Ҳафт гулшан» достони ҳақидаги 
илмий ишлари ўзбек адабиёти тарихини ёритишга муҳим ҳисса бў- 
либ қўшилди7.

Узбек эпик шеъриятининг ривожланиш йўллари ва унинг тари- 
хий тараққиёти қонунларини ёритишда Б. Валихўжаевнинг «Узбек 
классик адабиётида эпик поэзиянинг тараққиёт тарихидан»8 моно- 
графияси адабиётшунослигимизнинг муҳим ютуқларидан бўлди.

3 Х о р а з м и й ,  Муҳаббатнома (нашрга тайёрловчи Т. Жалолов), Тошкент, 
1959; X о р е з м и, Мухаббатнамэ (подготовка текста, перевод и исследование 
Э. Наджип), М„ 1961; Д у р б е к ,  Юсуф ва Зулайхо (нашрга тайёрловчи Хур- 
шид), Тошкент, 1959; Л у т ф и й ,  Гул ва Наврўз (нашрга тайёрловчи С. Эрки- 
нов), Тошкент, УзССР бадиий адабиёт нашриёти, 1960; А л и ш е р  Н а в о и й ,  
Хамса (нашрга тайёрловчи П. Шамсиев), Тошкент, 1964; А л и ш е р  Н а в о и й ,  
Асарлар, VI, VII, VIII, IX, X томлар, Тошкент, 1965— 1968 ва бошқа нашрлари; 
С а й қ а л и й ,  Баҳром ва Гуландом (нашрга тайёрловчи Р. Алиев), Тошкент, 
1960; Н о д и р ,  Ҳафт Гулшан (нашрга тайёрловчи Т. Ғофиржонова), Тошкент, 
УзССР ФА нашриёти, 1961; Х и р о м и й ,  Раъно ва Зебо (нашрга тайёрловчи 
М. Маҳмудов), Тошкент, 1962; Н и ш о т и й ,  Ҳусн ва Дил (достон), Шеърлар 
(нашрга тайёрловчилар; X. Расул, И. Ражабов), Тошкент, Ғ. Ғулом номидаги 
бадиий адабиёт нашриёти, 1967.

4 В. А б д у л л а е в ,  XVII—XVIII асрларда Хоразмда ўзбек адабиёти, док- 
торлик диссертацияси, Самарқанд, 1958; Хоксор ва Нишотий, Самарқанд, 1960; 
Узбек адабиёти тарихи, Иккинчи китоб, Тошкент, 1964, 193—218-бетлар.

5 X. Р а с у л, Нишотийнинг «Ҳусн ва Дил» достони ҳақида, «Узбек тили ва 
адабнёти» журнали, 1962, 4-сон.

6 М. К а с м м о в а ,  Традиция создания поэм «Хусн-у Дил» и одноимеиного 
произведения Нишоти, автореферат канд. диссертации, Самарканд, 1969.

7 Р. А л и е в ,  Сайкали и его поэма «Бахрам и Гуландом», автореферат канд. 
диссертации, Тошкент, 1964; Р. А л и е в ,  Сўзбоши, Баҳром ва Гуландом, Тош- 
кент, УзССР ФА нашриёти, 1967; Г. К а р и м о в, Узбекский поэт-демократ Му- 
кими и литература его времени, автореферат докторской диссертации, Ташкент, 
1962; Ғ. К а р и м о в, Узбек адабиёти тарихи, Учинчи китоб, Тошкент, «Уқитув- 
чи» нашриёти, 1967; А. Қ а ю м о в ,  Қўқон адабий муҳити; Тошкент, УзССР ФА 
нашриёти, 1961; Т. Г а ф и р д ж а н о в а ,  Надир и его «Хафт гулшан», 
автореферат канд. диссертации, Ташкент, 1965.

* Б . В а л и х ў ж а е в ,  Узбек классик адабиётида эпик поэзиянинг тарақ- 
қиёти тарихидан, 1967, УзФА кутубхонаси. РД. 1—2 қисм; Из истории 
эпической поэзии в узбекской литературе, автореферат докторской диссертации, 
Самарканд, 1969.

Юқорида эслаб ўтилган илмий тадқиқот ишлари ўзбек адабиё- 
тидаги эпик шеърият тарихини ёритишда, ундаги асарларнинг ғоя- 
вий-бадиий йўналишини белгилашда анчагина ишлар қилинганини 
кўрсатади. Биз бу ишимизда ўзбек классик адабиётидаги эпик шеъ- 
риятнинг манбаи, ривожланиш йўллари ва ундаги айрим асарлар- 
да, айниқса XVIII аср ва XIX асрнинг биринчи ярмида яратилган 
достонлардаги халқчиллик проблемаси тўғрисида фикр юритишни 
ўз олдимизга асосий вазифа қилиб қўйдик.

Бу даврларда яратилган эпик шеъриятнинг монументал асарла- 
рида гуманизм, халқчиллик ғоялари юксак пафос билан куйланади. 
Унда инсон, унинг ақл-заковати, меҳнати мадҳ этилади. Инсон ҳаё- 
ти, турмуши, ҳаёт жараёнининг лавҳалари халқ манфаати нуқтаи 
назаридан тасвирланади. Бу эса бадиий асарнинг халқчиллигини 
кўрсатади.

Халқчиллик тушунчаси даврлар ўтиши, адабиётнинг ривожлана 
бориши муносабати билан ўзгара боради, чуқур маъно касб этади. 
Халқчиллик халқнинг муҳим белгиларини, асосий миллий хусусият- 
ларини, ўзига хос характерини, маънавий қиёфасини акс эттириш 
билан бирга, унинг фикрлаш, ҳис қилиш фазилатларини, расм-ру- 
сумларини, орзу-умидларини гавдалантиради.

В. И. Ленин ҳар бир миллатда икки миллат, икки миллий мада- 
ният борлигини9 сўзлаб, миллийлик халқчиллик билан мустаҳкам 
боғланган бўлса ҳам ҳамма вақт халқчиллик билан тўғри келавер- 
маслигини уқтиради Миллийликда бўлган энг яхши олижаноб ху- 
сусият халқчилликдир.

«Санъат,— деган эди В. И. Ленин Клара Цеткин билан бўлган 
бир суҳбатида,— кенг меҳнаткашлар оммаси ичида чуқур илдиз 
отиши керак. Санъат шу оммага тушунарли бўлиши ва шу омма то- 
монидан севилиши лозим. У шу омманинг туйғусини, фикрини ва 
иродасини бирлаштириши, оммани кўтариши керак»10.

Бу фикрлар санъатнинг халқчиллиги асосида унинг халқ билан 
чамбарчас боғланган бирлиги ётганлигини кўрсатади. Л. И. Тимо- 
феев, А. Мясников, Н. Булгаков, Н. К. Гей, П. С- Трофимов каби 
олимлар санъат ва адабиётдаги халқчиллик тўғрисида муҳим фикр- 
лар баён этдилар11.

Узбек совет адабиётшунослигида филология фанлари докторла- 
ри В. Зоҳидов, И. Султонов, А. Ҳанитметов, Э. Рустамов Навоий 
ижодининг турли масалалари юзасидан фикр юритганларида ундаги

9 В. И. Л е н и н ,  Асарлар, 20-том, 18-бет.
10 В. И. Ленин маданият ва санъат тўғрисида, Тошкент, 1962, 577-бет.
11 Л. И. Т и м о ф е е в, Основн теории литературн, М., 1966; Н. К. Г е й, 

Народность и партийность литературн, М., 1964, П. С. Т р о ф и м о в, Ленинская 
партийность в искусстве, М., 1966; Партийность литературн и проблема худо- 
жественного мастерства (Сб. статьи, ред. коллегия: Проф. А. С. Мясников и 
др.), Изд-во В.Г1.С. и АОН, М., 1961; Н. Б у л г а к о в _  На путях реализма и на- 
родности, Днепропетровск, 1971.

халқчиллик тўғрисида ўз мулоҳазаларини билдирдилар12. Шунинг- 
дек, проф. Ғ. Қаримов Муқимий ижодидаги халқчиллик ҳақида диқ- 
қатга сазовор фикрларни илгари сурди13.

Халқчил асарда санъаткор умумхалқ аҳамиятига эга бўлган ма- 
салаларни кўтариб чиқади. У ўз образларини халқ оммасининг 
сезгиси, фикри, иродасига бориб етадиган ҳолга келтиради. 
В. Г. Белинский фикрича, турмушни тўғри, ҳаққоний акс эттирган 
адабиёт халқчил адабиётдир. Адабиётнинг халқчиллигини таъмин 
этадиган шартлар кўп, унинг мазмуни, ғоявий йўналиши, ҳатто 
шакли ҳам халқчиллик масаласига тааллуқлидир14.

Халқчилликнинг дастлабки шарти — асарда умумхалқ аҳамия- 
тига эга бўлган масалаларни кўтариб чиқиб, уни ҳаққоний ёритиб 
ҳал этишдир. Агар у ёки бу қалам соҳиби ўз давридаги муҳим ма- 
салаларни кенг, атрофлича ва чуқур ёрита билса, тўғри баҳолай 
олса, ҳақиқатан буюк ёзувчи сифатида улуғланади. Лекин ёзувчи 
асар проблемасини реакцион дунёқарашдан келиб чиқиб баҳоласа, 
унда у халққа зарарли бўлиб чиқади. Шунинг учун санъаткор қў- 
йилган масалани халқ манфаатидан келиб чмқиб ёритиши зарур. 
Бу халқчилликнинг иккинчи энг муҳим шартидир. Агар ёзувчи ўз 
асарида қўйилган масалага халқ манфаати нуқтаи назаридан ён- 
дашса, унинг тўплаган материаллари ғоят бой, образлари мазмунли 
ва ишонарли бўлиб чиқади. Бадиий асарда қўйилган масалалар 
халқ манфаати нуқтаи назаридан ёритилган ва ҳал қилинган бўлса, 
улар халқ ҳаётини яхшилаш учун ёрдам беради. Халқчиллик — чин 
санъатнинг манбаи, унинг ривожи ва мақсаднинг бошланғич нуқ- 
тасидир.

Халқчиллик бадиийлик билан чамбарчас боғлиқ, улар бир-бири- 
ни тўлдиради ва асарда бир бутунликни ташкил этади- Халқчиллик 
турли даврларда турли хилда кўриниши ва амалга оширилиши 
мумкин. Биз юқоридаги фикрлар асосида XVIII аср ва XIX асрнинг 
биринчи ярмидаги адабиётимизда мавжуд бўлган эпик шеърият- 
нинг ривожланишини ва ундаги халқчиллик тенденциясини ўргана- 
миз ва шу ҳақда фикр юритамиз.

Чунки бу даврда яратилган ва халқнинг орзу-истакларини, унинг 
эстетик диди, қарашларини акс эттирган асарлар халқимиз томони- 
дан севилиб ўқилиб келди.

12 В. 3  о ҳ и д о в, Улуғ шоир ижодининг қалби, Тошкент, «Узбекистон» наш- 
риёти, 1970; Мир идей и образов Алишера Навои, Ташкент, Государственное 
изд-во худ. лит-рь! УзССР, 1961; И. С у л т о н ,  Навоийнинг қалб дафтари, Тош- 
кент, Ғ. Ғулом номидаги бадиий адабиёт нашриёти, 1969; Э. Р у с т а м о в ,  Уз- 
бекская поэзия в первой половине XV века, М., 1963; А. Ҳ а й и т м е т о в ,  На- 
воийнинг ижодий методи масалалари, Тошкент, УзССР ФА нашриёти, 1963.

13 Г. К- К а р и м о в, Узбекский поэт-демократ Мукими и литература его 
времени, автореферат диссертации на соискание ученой степени доктора фило- 
логических наук, Ташкент, 1962; Ғ. К а р и м о в ,  Узбек адабиёти тарихи, Учинчи 
китоб, Тошкент, «Уқитувчи» нашриёти, 1966, 135— 144-бетлар.

14 Ғ. К- К а р и м о в, Узбек адабиёти тарихи, Учинчи китоб, Тошкент, «Уқи- 
тувчи» нашриёти, 135-бет.

М. И. Калинин халқ севган асарлар тўғрисида гапириб, «Санъат- 
нинг энг юксак, энг талантлиси, энг гениали, шубҳасиз, халқ санъ- 
атидир, яъни халқ томонидан гавдалантирилган, халқ томонидан 
асраб келинган, халқ томонидан юз йиллар мобайнида сақлаб ке- 
линган санъатдир. Халқда қимматга эга бўлмаган санъатнинг сақ- 
ланиши мумкин эмаслигини сиз тушунасиз. Халқ олтин қидирувчи 
билан баб-баравардир. У фақат энг қимматли, энг гениал нарсалар- 
ии танлайди, уларни талай ўн йилликлар давомида пардозлаб 
асрайди ва ўзи билан олиб боради»15,— деган эди. Ҳақиқатан ҳам 
санъаткорнинг бой турмуш тажрибаси, билими, турмушдаги муҳим 
нарсаларни сезгирлик билан билиб олиши унинг халқ манфаати 
юзасидан фикр юритишига олиб келади.

Асарда тасвирланган инсон кечинмалари, орзу-умидлари, инти- 
лишлари, инсон ҳаётидаги воқеалар турмуш тажрибалари билан 
яқин ва алоқадор бўлсагина, у омма учун тушунарли бўлади. Бу эса 
асарнинг формаси, услуби халққа яқинлигидан дарак беради. Ба- 
диий асарда инсон проблемаси умумхалқ аҳамиятига эга бўлгаи 
асосий проблема бўлиб, озодлик учун интилувчи халқ оммасининг 
манфаатлари билан бевосита боғлангандир. Шунинг учун ёзувчи- 
нинг инсонни ўз даврининг асосий муҳим масалалари юзасидан тас- 
вирлаши халқчилликнинг туб моҳиятидир.

Халқчиллик ёзувчининг фақат умумидеологик интилиши бўлиб- 
гина қолмай, балки унинг ватанга оташин садоқати, истеъдоди, ма- 
данияти, ҳаёт тажрибаси, эстетик идеалларининг юксак даражада 
ифодаланишидир- Бу эса асарнинг бадиийлиги билан боғлиқдир.

Асарда умумхалқ аҳамиятига эга бўлган проблемаларни қўйиш, 
уларни халқ манфаати нуқтаи назаридан ёритиш, унинг халқ омма- 
сига тушунарли бўлишини таъминлаш асосий масаладир. Бу асар- 
нинг бадиийлигини кўрсатади. Бадиийлик халқчилликдагина юксак 
формага эришади. Ана шундай санъат асарлари кўпинча эпик шеъ- 
риятнинг гўзал намуналари бўлиб қолди.

Эпик шеърият намуналари ўз манбаи, ривожланиш йўллари, ун- 
даги халқчиллик ва унинг ривожлана бориш қонуниятини тарихий 
шароит билан боғланган ҳолда ўрганишни талаб этади. Узбек эпик 
шеърияти эл, меҳнат аҳлининг орзу-истакларини акс эттиришга ин- 
тилиши билан бирга прогрессив ғояларни ҳам тарғиб қилган, ҳу- 
нармандлар, деҳқонлар оммасининг айрим ҳаёт лавҳаларини тас- 
вирлаган. Уларда асосан халқнинг орзу-умидлари ва халқ кучига 
бўлган ишонч куйланди, халқчил ғоялар илгари сурилди.

Башарият тарихидаги ҳар бир давр бир-биридан фарқ қилгани 
каби турли даврларда яратилган асарлар ҳам бир-биридан фарқ 
қилди. Лекин санъатда чуқурроқ ажралиб турадиган бу фарқлар 
тарихий даврлар орасидаги фарқдан келиб чиқади. Биз ўрганмоқчи 
бўлган эпик шеъриятимизнинг ривожланиши ва ундаги халқчиллик 
масалалари ўзига хос хусусият ва фазилатларга эгадир.

15 М. И. К а л и н и н, Адабиёт ҳақида, Тошкент, 1954, 227-бет.

XVIII АСР-Х1Х АСРНИНГ БИРИНЧИ ЯРМИДАГИ ЭПИК 
ШЕЪРИЯТДА ХАЛҚЧИЛЛИК МОТИВЛАРИ

Узоқ ўтмишдан бошлаб XV асргача бўлган ўзбек адабиётидаги 
эпик шеъриятнинг ривожланиши ва ундаги халқчилликнинг асосий 
масалалари кенгая, такомиллаша бориб, Навоий достонларида ўзи- 
нинг энг юксак ифодасини топди. XVIII аср ва XIX асрнинг биринчи 
ярмида вужудга келган эпик шеърият ўтмишдаги классик адабиёти- 
миз, айниқса, Навоий традицияларини давом эттириб ривожлана 
борди.

XVIII—XIX асрларда ҳам феодал тарқоқлиги кучайиб, уч хон- 
лик барпо бўлган Урта Осиёда халқ золим ҳукмдорлар томонидан 
чексиз эксплуатация қилинар эди. Лекин бунга қарамай, халқнинг 
бадиий тафаккури ривожлана борди, золим амалдорларга, реак- 
цион руҳонийларга қарши нафрат туйғуларини ифодалашда давом 
этди. «Урта Осиё халқларининг XVIII—XIX асрлардаги, ҳақиқатан 
ҳам, жуда огир бўлган ҳаётига назар ташласак, халқнинг ижодий 
фаолияти мутлақо сўниб қолмаганлигини, унинг юз минглаб зўр 
ақллардан ташкил топган тийран тафаккури доим тошқин дарё 
сувларидек олға томон интилганини кўрамиз»1-

XVI аср эпик шеъриятида кенг мушоҳадали шоир Муҳаммад 
Солиҳ Навоий традицияларини давом эттириб, ўз давридаги муҳим, 
актуал ижтимоий масалаларни, воқеликда бўлиб турган ҳодисалар- 
ни реалистик чизиқларда акс эттирувчи «Шайбонийнома» тарихин 
достонини ёзган бўлса, иетеъдодли шоир Мажлисий халқ оғзаки 
ижодидан фойдаланиб, «Қиссаи Сайфулмулк» номли севги, қаҳра- 
монликни тасвирловчи романтик достон яратади. Ҳар икки достонда 
ҳам маълум дражада халқчиллик фикрлари озми-кўпми илгари су- 
рилади.

Муҳаммад Солиҳнинг «Шайбонийнома» асарида тож-тахт учун 
кураш тасвирланиб, беҳуда тўкилган қонлар, азоб-уқубат чеккан, 
хонавайрон бўлган меҳнаткаш халқнинг аҳволи акс эттирилади. 
Шоир ўзаро урушларга Шайбоний нуқтаи назаридан қараб, унинг 
тарафдори бўлишига қарамай, халқ оммасининг феодал ҳукмдор-

1 В. А б д у л л а е в ,  Узбек адабиёти тарихи, Иккинчи китоб, Тошкент, «Уқи- 
тувчи» нашриёти, 1964, 122-бет.

ларига бўлган ғазаб ва нафратини, курашини, жасорат ва қаҳра- 
монлигини ҳаққоний кўрсатиб беради ва азоб-уқубат чеккан мазлум 
халққа хайрихоҳлик билдиради. Бу ҳол Шайбонийнинг темурийлар- 
га қарши олиб борган курашини акс эттирган мазкур асарда халқ- 
чиллик элементлари борлигини кўрсатади. «Шайбонийнома» досто- 
ни ғоявий-бадиий нуқсонларига қарамай, тарихий жанр, реализм 
тенденциялари ривожланишига катта ҳисса қўшган асардир.

XVI аср бошларида яратилган «Қиссаи Сайфулмулук» достони 
эса ёзма адабиёт ва халқ оғзаки ижодининг ўзига хос услуби бир- 
бири билан боғлаииб бориши ва бирикиб кетишининг гўзал намуна- 
сидир. Бу асардаги сюжет, композиция, образлар, бадиий тўқима,. 
тасвир воситалари халқ оғзаки ижодининг баракали таъсири бор- 
лигини яққол кўрсатади.

Халқ эртакларида бўлганидек, ҳикоя ичида ҳикоя услубида 
ёзилган «Қиссаи Сайфулмулук» достонида қаҳрамоннинг саргу- 
заштлари турли эпизодлар орқали маҳорат билан тасвирланади. 
Мажлисий ўз достонида халқ фантазиясидан усталик билан фойда- 

. лана олган. Турли эпизодларда, масалан, денгиз тўлқини, зангилар 
ороли, маймунлар ороли, дев маскани, қуш билан бирга учиш, узук 
ёрдами каби лавҳаларда халқ фантазиясининг қудрати бадиий 
образ ва бадиий тил билан ғоят гўзал тасвирланган. Достондаги 
Навоийнинг «Фарҳод ва Ширин» асаридаги каби кўшк қурилиши, 
тўн воқеаси, денгиз саёҳати ва қаҳрамонликлар тасвирлари шоир- 
нинг ёзма адабиёт ва халқ оғзаки ижодидан баракали фойдаланган- 
лигини кўрсатади.

Достон XVI аср ўзбек адабий тилининг намунаси сифатида ҳам 
диққатни тортади. Унда халқ тилидан унумлн фойдаланилган 
бўлиб, бу ҳолат ҳам достоннинг меҳнаткашлар оммаси кечинмалари 
ва кайфиятларини ифодалаган асар эканлигини намойиш этади.

Узбек ёзма адабиётидаги «Қиссаи Сайфулмулук»дан кейин халқ 
оғзаки ижоди асосида бир қатор эпик шеърий асарлар вужудга кел- 
ди. Улардан «Тоҳир ва Зуҳра», «Юсуф ва Зулайхо», «Булбул ва 
Гул», «Баҳром ва Гуландом», «Юсуфбек ва Аҳмадбек», «Санобар», 
«Ҳусн ва Дил», «Ҳафт гулшан» каби бир қанча достонлар халқ ора- 
сида кенг тарқалди ва уларнинг кўпчилиги халқ китоблари номини 
олишга муяссар бўлди. Бу асарлар меҳнаткаш халқнинг ҳамдарди, 
руҳий озуғи бўлиб қолди. Уларда ватан, инсон ва унинг қудрати, 
шахс эркинлиги, дўстлиги, қаҳрамонлик, хотин-қизларнинг ақл-за- 
ковати мадҳ этилди, ватанпарварлик, халқчиллик каби энг яхши 
иисоний фазилатлар куйланди. Халқнинг дарду ҳасратларини, орзу- 
истакларини акс эттирган бу халқ китоблари ёзма адабиётнинг энг 
яхши халқчил намуналари бўлиб қолди. Чунки «...бундай асарлар- 
дан ўзбекларнинг миллий ҳис ва ифтихорини, мардлик ва қаҳра- 
монлигини акс эттирувчи кўпгина манзараларни топиш мумкин»2. 
Халқ китобларининг ўзига хос хусусияти ҳақида профессор В. Зо- 
ҳидов шундай дейди: «Бундай асарлар ўзбек адабиёти тарихида

2 Г. В а м б е р и ,  Очерки Средней Азии, М., 1868, стр. 336.

ўзининг специфик томонларига эга бўлган алоҳида соҳа, жанр ва 
йўналишлардан бирини ташкил этади»3.

Узбек шоирлари халқ оғзаки ижодиёти асарларини қайта иш- 
лаб, уларни ёзма адабиёт намуналарига айлантирди ва улар халқ 
китоблари сифатида кенг тарҳалди, севиб ўқилди. Бундай асарлар- 
ни яратган муаллифлар халқ ижодидаги сюжет, композиция, воқеа 
ва ҳаҳрамонлар саргузаштини қайта ишлаб, уларга ўз замонидаги 
тарихий шароит нуҳтаи назаридан, ўз даврининг талаби ва эҳти- 
ёжларини ҳисобга олган ҳолда талқин этиб, бадиий жиҳатдан сай- 
қал бердилар. Бу асарлар бутун-бутун авлодларнинг эстетик хусу- 
сиятини, фикр ва онгини тарбиялашда, мардлик, қаҳрамонлик, ва- 
танпарварлик, халқчиллик хислатларини сингдиришда катта роль 
ўйнади.

XVIII аср — XIX асрнинг биринчи ярмида ўзбек эпик шеърияти- 
да асосан халқ китоблари тарзидаги асарлар вужудга келганлиги 
учун бнз ишимизда ана шундай достонлар намунаси бўлиб келган 
айрим асарлардаги халқчиллик ҳақида фикр юритишни лозим 
топдик.

3 «Узбек адабиёти», I том, Тошкент, 9-бет.

«Булбул ва Гул» достонининг ўзига хос хусусиятларидан бири 
шуки, унда муаллиф ўз замонидаги ҳукмрон табақаларга бўлган 
нафратини мажозий равишда ифодалайди. Натижада янги ҳоди- 
са — яъни шоирона тасвир билан реал воқелик биргаликда намоён 
бўлади.
* «Булбул ва Гул» XVIII асрда яшаб ижод этган шоир Салоҳий 
қаламнга мансуб бўлиб, ҳижрий 1153, яъни 1740 йилда ёзилган. 
«Булбул ва Гул» достони ҳақида мулоҳаза юритган проф. Б. Вали- 
хўжев адабиёт тарихчилари Салоҳийнинг бу достонини «Гул ва 
Булбул» деб атаб келганликлари ҳақида гапириб, уни «Булбул ва 
Гул» деб аташ зарурлигини исбот этади1.

Ҳақиқатан Б. Валихўжаев айтганидай Салоҳий ўз асарининг 
номи ҳақида шундай дейди:

Бу с ў з  э р д и  НИДОЙИ ОСМОНИЙ,
Ки назм эт Булбулу Гул достони.
Бўлиб маъшуқи ошиқ Булбулу Гул,
Бу назмим оти эрур Булбулу Гул.
Баён айлайки ишқи Булбулу Гул,
Эшитгил достони Булбулу Гул2.

Биз ҳам проф. Б. Валихўжаевнинг фикрига қўшилиб, достон но- 
мини «Булбул ва Гул» деб атадик. Чунки достонда асосан Булбул 
ва унинг идеал гўзаллик учун интилиши ҳақида сўз боради.

Шоир Салоҳий ҳаётига оид ҳеч қандай маълумотга эга эмасмиз. 
Достоннинг бадиий жиҳатдан бирмунча пухга, мароқли ёзилганли- 
ги авторнинг ўз замонида кўзга кўринган ёзувчилардан бири бўл- 
ганидан дарак беради. «Булбул ва Гул» достони УзССР Фанлар 
академиясининг Абу Райҳон Беруний номидаги Шарқшунослик инс- 
титутидаги 3402, 5354 сонли қўлёзма китобларда сақланади. 3402

«БУЛБУЛ ВА ГУЛ» ВА УНДАГИ МАЖОЗИЙ ОБРАЗЛАР

‘ Б. В а л и х о д ж а е в ,  Из истории развития эпической поэзии в узбекской 
литературе (автореферат диссертации на соискание ученой степени доктора фил. 
наук), Самарканд, 1968, стр. 23.

2 Ь  _5 (Гул ва Булбул бо тасвир), Тошкент, Ғуломия
матбааси, 2-бет.

номерли қўлёзмада достоннинг тўла кўчирилган нусхаси бор. 5354 
номерли қўлёзма китобда эса 21-варақдан 45-вараққача достондан 
парча берилган. Бундан ташқари, СССР Фанлар академиясининг 
Шарқшунослик институти Ленинград бўлимида А 836-сонли қўл- 
ёзма китобда ҳам «Булбул ва Гул» достони сақланади.

Утмиш ўзбек эпик асарларида ҳамд, наътдан сўнг илоҳий куч 
томонидан дунёнинг яратилиши ва унда юз берган илк ҳодисалар 
тасвирланади. XVIII аср шоири Салоҳий ҳам ана шу анъанани да- 
вом эттиради. Сўнгра муаллиф «оғози достон «Булбул ва Гул» деб 
асл мақсадга кўчади. Достоннинг кириш қисми 814 байт, яъни 1628 
мисрадан иборатдир. Шоир достоннинг кириш қисмида Мулло Ғур- 
батийнинг «Гул ва Булбул» китоби борлигини ва ўзи унга ранг бе- 
риб ширин назмлар билан янгидан ҳикоя қилганини («Мулла Ғур- 
батийнинг айтқон Гули Булбул китобини ҳажмида Абу Салоҳ 
айтибдур»)3 баён этади.

Бу сатрлар Салоҳийдан илгари «Гул ва Булбул» достонини Ғур- 
батий деган шоир ёзгани ҳақида маълумот беради. У ўзининг ёзган 
мисралари XVII аср шоири Сўфи Оллоёр асарларидек равон, рав- 
шан, аниқ бўлишини, жозибадорликда муҳаббат аҳлига завқ ва 
шавқ бағишлашини орзу қилиб, Ғурбатийга ҳурмат изҳор қилади:

Мани шикаста кўнглим эрди хомуш,
Китоб айтурға табъим айлади жўш.
Қўшиб сўзни китоби Ғурбатийга,
Уриб ҳашмингни Оллоёр сўзига.
Бўлиб файзи баҳори Қошғардин,
Топиб файзи сафо бу сўзлар андин4.

Салоҳий ишқ-муҳаббатни юксак таърифлайди. У Фарҳоднинг 
Ширин ишқида тоғ қазигани, Мажнуннинг Лайли ишқида мубтало- 
лиги, Юсуф ва Зулайхо, Вомиқ ва Узро саргузаштлари ҳақида га- 
пириб, шундай дейди:

Ки булбулдур ўзи бир кичкина қуш,
Узин ишҳу муҳаббатга тутиб хуш.
Гулистонда ҳилур фарёд булбул,
Ки булбул ошиҳу маъшуқидир гул...
Ки даштидур жаҳон гар бўлмаса гул,
На хуштур бўлса гул шохида булбул5.

Бу ерда Салоҳий мажозий маънода гул ва булбул бўлмаса 
(яъни одам бўлмаса) жаҳон даштдан иборат бўлар эди. Унингча, 
жаҳонда яшовчи одамлар муҳаббат билан дунёни гулзорга айлан- 
тирганлар, одамзод ишқ билан улуғдир:

Қамоли ишқ одамнинг насиби,
Фаришта дарди ишҳдин бенасиби.

3 УзССР Фанлар академиясининг Абу Райҳон Беруний номидаги Шарқшу- 
нослик институти, Қўлёзма, инв. №. 3402, в. 6 6 . (Бундан кейинги мисоллар шу 
қўлёзмадан келтирилади).

4 Уша қўлёзма, в. 14 а.
5 Уша қўлёзма, в. 40 а.

Фаришталарда бўқ ишқи муҳаббат,
Худо андоғ ясабдур маҳз сурат6.

Шоир фикрича, инсон дунёдаги бор мавжудотдан кўра улуғ, 
оқил, доно, шунинг учун ҳатто худо ҳам инсонни юксак даражага 
қўйган. Инсон ишқ-муҳаббат билан азиз. Чунки бу ишқ-муҳаббат 
фаришталарда ҳам йўқ. Шоир талқинича, одамзод бир дарахт бўл- 
са, унинг меваси ишқ-муҳаббатдир:

Ҳар одамда муҳаббат ишҳдин бўҳ,
Жони бордур вале имондин бўҳ.
Қи ишҳ имон била ҳамхона бўлди,
Бири гавҳар, бири дурдона бўлди7.

Муҳаббатсиз кишида имон ҳам йўқ, деб муаллиф инсоний му- 
ҳаббатнинг юксаклиги, унинг эшдоши эса ишонч, садоқат эканини 
таъкидлайди. Бу сатрлардан кейин мажозий ишқ ҳақида, яъни «ху- 
донинг ишқиға бўлгил рафиқи» дейилса ҳам дунёвий муҳаббат тўғ- 
рисида гапиради. Унингча, инсон ўз мавқеини, ўз ғурурини сақлаши 
керак, тенгликни улуғлаб, бошқалар олдида оёқ ости бўлмаслиги 
зарур. Шу билан бирга, шоир ишқу муҳаббатда ахлоқ, одоб бўли- 
ши, одобсизларга ёндашмаслик тўғрисида насиҳат қилади. Киши 
ўзини маломатдан йироқ тутиши зарурлигини уқтиради.

Шоир ўзининг бу асарида мутасаввуфона фикрлар билан ўзи 
яшаган даврдаги айрим дин аҳлларининг қарашларини акс эттирса 
ҳам, лекин шу билан бирга дунёвий муҳаббат, ёрга садоқат, ҳурмат 
мотивларини ҳам куйлайди ва ҳаётга бўлган иштиёқини ифода 
қилади.

Салоҳийнинг «Булбул ва Гул» достони мазмун, мундарижа, сю- 
жет жиҳатидан ундан илгариги асрларда ўтган Ҳожу Кирмоний, 
Жалолиддин Аҳмад (Жалол Табиб) ва Лутфий (XIV аср) каби 
ёзувчиларнинг «Гул ва Наврўз» достонлари билан ҳеч қандай ало- 
қаси йўқдир. Шоир Салоҳийнинг айтишича, достон Фаридиддин 
Атторнинг «Мантиқ ут-тайр» асарига жавобан ёзилган. Достоннинг 
хотимасида шоир:

Саволи ҳол бўлди мантиҳ ут-тайр 
Тамом ўлди жавоби таммат ул-хайр8

деб айтса ҳам, услубда, ёзилиш тартибида улуғ шоир Алишер На- 
воийнинг таъсири сезилиб турибди.

Навоийнинг «Лисон ут-тайр» («Қуш тили») асари тил ва услуб 
жиҳатидан унинг бошқа достонларига нисбатан кўпгина ўзига хос 
хусусиятларга эга. Бунинг сабаби достонда илгари сурилган ғоя, 
фалсафий фикрларни китобхонга қизиқарли қилиб баён этишга ҳа- 
ракат қилинган эди.

Навоий ўзининг «Лисон ут-тайр» достонида ўрта аср фалсафий 
қарашларини ривожлантиришда маълум даражада ижобий роль

6 Уша ҳўлёзма, в. 40 6.
7 Уша ҳўлёзма, в. 40 6.
8 Уша ҳўлёзма, в. 80 6.

ўйнаган, объектив борлиқ ва илоҳиёт ҳақидаги фалсафий ҳарашла- 
рини акс эттирган эди.

Алишер Навоий ислом динини эьтироф қилгани ҳолда табиат 
ва жамият ҳодисаларини тушунишда ва уларни тушунтиришда ис- 
лом ақидалари чегарасидан юҳори кўтарила олади. Шунинг нати- 
жасида, Навоийнинг объектив борлиқ, илоҳиёт ҳаҳидаги фикрлари 
ислом дини таълимотидан бирмунча фарҳ ҳилади ва тасаввуфона 
таълимотга қарама-ҳарши туради. Шунингдек, худо инсондан завқ- 
лангани каби, инсон ҳам унинг гўзаллигидан завҳланиши керак9. 
Навоий бу фикрни турли бадиий образлар орқали ифодалайди. 
Масалан, худо яширинчалигида ғунча шаклида бўлган, у конкрет 
ҳолда пайдо бўлганида очилган гул шаклида кўринади10. Унинг 
фикрича, илоҳиёт коинот ва бутун мавжудотни яратиб ўзи конкрет 
борлиқ шаклида намоён бўлади. Демак илоҳий субстанция олам- 
нинг ўзида кўриниш беради. Олам, дунё ойина каби худонинг акси- 
дан иборатдир. Навоийнинг фикрича, илоҳиётнинг шундай кўрини- 
ши сифатида майдонга келган борлиқнинг кўрки инсондир. Худо та- 
биат (шу жумладан инсон) қиёфасида зуҳур этган экан, дастлаб 
оламнинг вужудга келиши ҳам инсон учундир. Худди шунинг каби 
Салоҳий «Булбул ва Гул» достонида инсонни шарафлаб, уни худо 
ҳамма мавжудотдан, ҳатто, фаришталардан ҳам юҳори ҳўйгани, 
инсон муҳаббатини эса энг яхши фазилат эканини, шу фазилатга 
эга бўлгани учун инсон ҳамма нарсадан улуғ, деб таъриф этади. Шу 
билан бирга, Салоҳий буюк устоз Навоий каби ҳаётни севиш, ҳадр- 
лаш, ҳаёт неъматларидан имкони борича фойдаланишни тавсия 
этади. Салоҳийнинг илгари сурган бу ғояси ўз замонидаги илғор 
фикрларни ўзида акс эттиради.

Маълумки, XVI —XVIII асрларда Урта Осиёдаги ижтимоий, иҳ- 
тисодий ҳаёт бирмунча ривожлана борди. Ҳунармандчиликнинг ўси- 
ши савдо муносабатларининг авж олишига имкон туғдиради. Урта 
Осиёда ип газламалар — олача, хом сурп, бўз, гулдор газлама ва 
кўп бўлмаса ҳам ипак ва ярим ипак газламалар юқори сифатли 
ҳилиб ишлаб чиҳариларди11. Тўқимачилик ишлаб чиҳариши билан 
бир қаторда, ҳунармандчилик саноатида қурол-яроғлар, металл 
буюмлар, мисдан ясалган нақшли идишлар, тери пишириш, жун ва 
ипак гиламлар, кулол асбоблари, қоғоз ишлаб чиқариш катта ўрин 
тутарди.

Урта Осиё билан унинг атрофидаги мамлакатлар ўртасида сав- 
до алоқалари кенгая борди. Бухоро, Хива элчилари, савдогарлари 
Россия, қўшни Шарқ мамлакатлари — Ҳиндистон, Эронга, Сибирь 
мамлакатларига қатнади. Шундай қилиб мамлакатда иқтисодий 
ҳаёт бирмунча жонлана борди. Лекин умуман мамлакатда рўй бе- 
риб турган иқтисодий, сиёсий танглик маданий ҳаётга ҳам таъсир

9 В. З а х и д о в ,  Мир идей и образов Алишера Навои, стр. 246.
10 Уша жойда.
11 Узбекистон ССР тарихи (бир томлик), Тошкент, УзССР ФА нашриёти, 

1958, 253-бет.

қилмай қолмайди12. Дарвеш, эшон, руҳонийлар таъсири кучая бор- 
ган сари теология алоҳида ҳурмат ва эътибор қозона боради. Руҳо- 
нийлар диний адабиётни — диний шеърлар, ахлоқий повестлар, ди- 
дактик таълимотларни кенг тарқатишга интилади. Шунга қарамай, 
халқнинг орзу-умидларини ўзида акс эттирган оғзаки, ёзма адабиёт 
давом этади. Бу адабиё.т вакиллари дунёдан воз кечиш, таркидунё 
қилиш каби мистик ғояларга қарши курашадилар. Турди (Фаро- 
ғий), Машраб, Нишотий каби шоирлар ҳукмрон синфнинг маънан 
қашшоқлиги, жоҳиллиги, ўзбошимчалигини фош этиб, эксплуатация 
қилинган халқнинг феодал зулмга қарши норозилигини акс эттир- 
дилар.

Салоҳий шу даврда ижод қилди, лекин шоир ўз қарашларини 
ислом дини таълимоти асосида ифодалар экан, у мажоз усулидан, 
рамзлардан фойдаланиб ўз даврига нисбатан бирмунча илғор ғоя- 
ларни, энг яхши инсоний фазилатларни тарғиб этди. Шоир персо- 
нажларининг фаолияти, хулқ-атворини очиқ-ойдин чизиб бермайди, 
фақат айрим хусусиятлари тўғрисида сўз юритади. Улар устидан 
мулоҳаза юритиш ва ҳукм чиқаришни китобхонга ҳавола қилади. 
Лекин персонажларнинг айрим характери, феъл-атворини конкрет 
чизиб, адолатсизликка, мағрурликка, мақтанчоқликка қарши, адо- 
лат, камтарлик, соддалик, самимийлик, қаноат, саховат каби ки- 
шиликнинг энг яхши хусусиятларини тараннум қилади. Феодализм 
жамиятидаги ҳақсизликларни ўз кўзи билан кўриб турган, унга. 
қарши халқ нафратини изҳор этган, ҳаётий фикрларни акс эттирган 
шоир тасаввуфнинг мистик таълимоти асосида бу дунёдан воз ке- 
чиш ва мажозий ишқ йўлида жонни фидо қилиш борасида фикр 
юритади:

Жаҳон раъносиға бўлма гирифтор,
Анинг ишқида бўлма зору афгор...
Жаҳон раъносининг йўқдир бақоси 
Бақоси йўқ анинг ҳамда вафоси13.

Лекин шоир асарида бундай мистик фикрларни ифода қилиш 
билан бирга ўз замонидаги бадхулқ шахсларни, уларнинг ярамас 
кирдикорларини танқид этади, ҳаётий масалаларни қўяди, киши- 
ларни яхшиликка, инсоний фззилатларни ўзлаштиришга ундайди.

Шоир инсонни севги-муҳаббатга чақириб, ўзининг тушунчасича 
ҳақиқий мажозий ишққа йўллайди. Булбул муҳаббат бўйини қизил 
гулда топган, яъни худо жамолини шу мавжудотда, объектив бор- 
лиқда топган. Шунинг учун инсон инсонга муҳаббат қўйиши, ҳаёт 
неъматидан фойдаланиши зарур. Шу ҳаётда яшаб турган экансан, 
муҳаббат билан яшамоғинг, берилган имкониятдан фойдалана 
олишинг керак, деган ғояни илгари суради. Унингча, муҳаббат аҳл- 
лари дилдан ҳурматланади. У тоат-ибодат қилмаса ҳам севгувчи 
бўлса бас, деб севишга чақиради. Ҳаётий муҳаббатни тарғиб қилади.

12 Уша китоб,-258-бет.
13 УзССР Фанлар академияси, Абу Райҳон Беруний номидаги Шарқшу- 

нослик институти, Қўлёзма, инв. № 3402, в. 82.

Бундай сатрларда мистик, тасаввуфона майл бўлса ҳам, лекин объ- 
ектив равишда дунёвий ишқ, ҳаётий муҳаббат тарғиб этилади. Худ- 
ди улуғ устоз Навоийнинг «Лисон ут-тайр»идаги каби ўз замонига 
нисбатан прогрессив фикрни илгари суради.

Достоннинг сюжети мажозий бўлгани каби ундаги персонажлар 
ҳам мажозийдир. Унда тасвирланган қушлар ва гуллар — киши- 
лардир. Шоир ҳушлар қиёфасида ўша замондаги турли тоифадаги 
кишилар типини беришга интилган.

Асарнинг асосий персонажи Булбулдир. Маълумки, булбул ки- 
чйк ҳуш бўлса ҳам, қушлар орасида ўзининг хуш овози билан ки- 
шини ўзига мафтун этади. Булбул бу достонда мажозий равишда 
Гулга мафтун бўлган фидойи сифатида гавдаланади. У ошуфтаҳол 
ошиқ ағёрдан — замондан озор, жабру жафо чеккан ғариб. Лекин 
у ҳақиқий муҳаббат йўлида, ёр висолига эришиш учун тинмай ин- 
тилувчи, ўз дард-аламларини куйловчи ижодкор шахсдир. Асарда 
Булбулнинг ҳолати, интилиши, бошқа персонажлар билан тўқнашу- 
ви учрашувлар, суҳбатлар, мунозаралар орқали берилади.

Булбул маъшуқаси Гулни ғоят севади, унинг фироқида кеча-кун- 
дуз ёнади, куйлайди. Ағёр — тикон дардидан жудоликка, туганмас 
ғам-аламларга гирифтор бўлган. У баъзан иккиланади. Гулиқаҳ- 
қаҳга ҳам кўнгил беради. Уни Гулиқаҳқаҳ ёнида кўрган Сабо Бул- 
булни вафосизликда, беқарорликда айблайди ва бу иш Булбулга 
муносиб эмаслигини уқтириб насиҳат қилади. Булбул бунга жаво- 
бан ўзининг Гулга бўлган муҳаббатида қатъий турганини баён 
этади:

Чаманзор ичра кўп гулларни кўрдим,
Муҳаббатдан Гулиқаҳқаҳни суйдум...
Қулуб, ўйнаб ҳилурман ишҳибози,
Анинг бирла манинг ншқим мажози.
Манинг ишқим қизнл гулда ҳамиша14.

Булбулнинг Гулиқаҳқаҳ билан муносабати мажозий, унинг ҳақиқий 
ишқи Гулда, у Гулиқаҳқаҳ ёнида бўлса ҳам, Гулнинг ёди билан 
яшайди. Гулни кўришга муштоқ, лекин ағёр жабри билан Гулдан 
йироқда. Езувчи лирик кечинмаларида Булбул тилидан ўз дунёқа- 
рашини ифодалайди.

Саргашта, шўрида ҳол, меҳнатга мубтало Булбул гирён, афгор, 
лекин сабру таҳаммул пеша. У оқил, доно, камтар, ҳимматли та- 
факкур эгаси.

Гул ёзувчининг иштиёқ билан куйлаган образидир. У вафодор 
маъшуқа. Булбул кетиб қолган бўлса ҳам уни интизорлик билан 
кутади.

Булбул Гулнинг юрак ҳамдами, дардкашидир. Гул унинг кетга- 
нидан кейинги ўз ҳолини шундай ифодалайди:

Манго Булбул неча кун бўлди ҳамдам,
Висолимни қилиб дардига марҳам.
На бўлди билмадим кетти қошимдин,
Фироқи кетмади ҳаргиз бошимдин.

14 Уша қўлёзма, в. 53а. !

Соғиндим андалиби бенавони,
Топар ором кўнглум кўрсо они15.

Гул ҳақиций вафодор, ўз севганига садоқат ва ҳурмат билан 
яшайди, у «жаҳон раънолари»ни ҳам ўзига мойил қилган хушқад, 
хуштабъ, латофат бобида нозанин, хушрўй ва хушбўй, сўзлари жон- 
га роҳат, дардга даво.

Қизил гул бошида кўр, тожи олтин,
Ясаб тожини олтин бирла гардун.
Қи бўлса ўзга гул шоҳи гулистон,
Бўлур эрди бошида тожи султон16.

Гул ғоят камтар маҳбуб. У Булбул тасаввурида мавжудотнинг 
гўзаллигини мужассамлантиради. Булбул умр бўйи Гул висолига 
интилади ва ўзининг камолотини акс эттиради. Гул ўзининг бутун 
назокати билан ўз ошиқини вафодорликка, камолотга чақиради. 
Шоир бу образ орқали маъшуқанинг шундай нозик, дилга яқин, 
шавқ-завқ бағишловчи ҳаёт манбаи бўлишини орзу этади.

Фаридиддин Атторнинг «Мантиқ ут-тайр», Алишер Навоийнинг 
«Лисон ут-тайр» асарларидан илҳомланган Салоҳийнинг мажозий 
персонажлари Ҳудҳуд, Товус, Ҳумоюн, Сўфиё, Тўти, Кабк, Фохтак 
каби қушлар бўлиб, булар турли-туман кишилар образидир.

Бу қушлар — одамлар турли сифатларга эга бўлиб, жамиятнинг 
талай тоифадаги кишиларини мужассамлантиради. Ана шундай 
қуш — персонажлардан бири Ҳумоюндир, Ҳумоюн тўғрисида турли 
афсоналар, эртаклар мавжуд. Афсоналарга кўра ҳумоюн ноёб, оз 
учрайдиган қуш бўлиб, унинг сояси кимнинг бошига тушса, у одам 
подшо бўлар эмиш.

Достонда эса Ҳумоюн — подшо. У жамиятда кишиларни баланд 
даражага кўтара олувчи қудратга эга. У нима деса ўша бўлади. 
Булбул Ҳумоюннинг «қаноат қилаётибман» деса ҳам, баднафс, зо- 
лимлиги, ҳатто меҳнаткаш халқнинг қуриб-қақшаб кетган суягини 
кемираётганини фош қилиб ташлайди. Уни ҳимматсизликда, паст 
табиатликда, ўтакетган золимликда айблайди:

Эшитти Булбулу, бўлди дигаргун,
Деди: Сен подшо, тонгла гадо сен.
Неча шонингға сен(ки) бўлма мағрур,
Тегар шонингдин элга ҳам шару шўр.
Ғажирсан ит каби эски сўнгакни,
Жароҳат айлабон жону юракни... 
йўқ  эрмнш ҳимматинг, сен паст табиат17.

Шоир Ҳумоюн образи орқали ўз замонидаги золим, ҳукмроннинг 
феъли-атворини яққол кўрсатиб беради. Булбулнинг Ҳумоюн ҳақи- 
даги чуқур мулоҳазаси шоир яшаган даврда адл, шафқат йўқлиги- 
ни билдиради. У ўз шаъни-шавкатига мағрур бўлган хонлар, беклар

15 Уша қўлёзма, в. 50 б, 51 4
16 Уша қўлёзма, в. 59 6.
17 Уша қўлёзма, в. 65 а.

халқнинг қонини сўриб, унинг мбл-мулкини аёвсиз талаб, юракни 
қанча жароҳатламасин барибир ахир бир кун жазога тортилажаги- 
ни уқтиради. Булбул Ҳумоюнга шундай хитоб қилади:

Ҳазар қил, борма нафсинг хоҳишиға,
Қаноат шамширин чопғил бошиға!

Товус қушлар орасида ўзининг гўзаллиги, олтин каби жилола- 
ниши билан ажралиб туради. Достонда говус бойлик тўплаган, зеб- 
зийнатга берилган бой сифатида тасвирланади. Унинг кийиниши, 
юриш-туриши ҳеч кимда йўҳ. У салтанат эгаси, мақтанчоқлик билан 
ўзини бошқалардан юқори тутади. У илтифот қилса бошқалар ҳам 
зеб-зийнатга эга бўлиши мумкин:

Боқибон кўзлар ифшо шаҳпаримни 
Қисарлар тожиға олтин паримни18.

Унинг илтифот ҳилган нарсаси бошҳалар учун тожу салтанаг 
бўлади. Бу ҳол унинг меҳнатсиз, текинхўрлик билан яшаганини кўр- 
сатади. У хайр-саховатдан йироқ. Фаҳат ўзини билади, манманлик 
қилади. Булбул уни манманлик қилмасликка, ўз манфаатинигина 
ўйламасликка, камтарликка, кишиларга саховат қилишга чақиради:

Деди Булбул: Аё Товус чархи,
Синар бу шаҳлиғинг бир кунда тархи.
Либосға бўлмағил мағрур чандон,
Кийиб эгнига фахр этгувчи нодон.
Либосингдур неча зебоу чандон 
Фалак ҳилғувсидир ер бирла яксон...19

Булбулнинг қарашича, бу либослар, зарбоб тўну кийимлар орият 
ва охири хорликдир. У инсоний сифатлар олдида сариқ чақага ҳам 
арзимайди. Шунинг учун ҳақгўй Булбул Товусга мардликни, сахо- 
ватлиликни тавсия этади:

Қилиб ҳиммат, саховат қил, саховат 
Саховатлик кишидур фард, дил мард20.

Тўти сўзга ўргатиладиган ақлли қуш. У инсон тилини билгач, 
ўзича мулоҳаза юритади, саволга жавоб бера олади.

Достонда Тўти зийрак, ринд табиат, барча сирларни билувчи, 
ширин алфоз, ҳатто ўликни тирилтирувчи табиб, дурлар сочувчи 
доно. Лекин у мақтанчоқ, худбин сифатида тасвирланади. Ҳақиқа- 
тан, бундай кишилар жамиятда мақтанчоқлик билан бошқаларни 
назарга илмайди. Булбул эса Тўтининг бундай худписандлигини 
қоралайди. 'Гўти мени ҳамма ҳурмат қилади, менга шоҳ, шаҳзода- 
лар ҳам қул, емишим қанд-шакар, кийимларим зеб-зийнатли деб 
ўзини мақтаб, кўкларга кўтаради:

18

18 Уша қўлёзма, в. 67 а.
19 Уша қўлёзма, в. 67 б.
20 Уша жойда.

Такаллум ичра исодин суҳанвар,
Тилимдин сочилур дур бирла гавҳар.
Ҳузурим топса ҳар беаҳл жоҳил,
Бўлур ҳар лаҳзада доною оқил21.

Булбул Тўтини танқид қилиб, агар камтар, оқил бўлганингда бу 
қадар мақтанмас эдинг. Бу доноларга ярашмайди, деб шундай ху- 
лосага келади:

Ажойиб худписанду худнамосан,
Эмасдур соф кўнглинг бе сафосан.
Кишининг аҳли бўлса лоф урмас,
Қилич бошиға келса ёлғон аймас22.

Кабк (каклик) достонда ўзига бино қўйган, хушовоз ҳофиз, бе- 
ғам киши қиёфасида гавдалантирилади. Каклик ўзини жуда эркин 
сезиб юради, баъзан қаҳқаҳ уриб кулади. Гўё водийлар, боғ-чаман- 
лар ҳаммаси унга қарайди, унинг емиши қанд-шакар, ундан бошқа 
қушлар юқорига чиқиб ўлтиролмайди. Достонда Каклик мол-дунё 
тўплаган, ўлгудай мақтанчоқ кишидир. Шоир бу персонажга ҳам 
Булбул тилидан баҳо беради. У ёлғончи, каззоф, нафс тузоғига 
илинган кимсадир.

Булбул Какликнинг ярамас кирдикорларини фош қилиб, шуи- 
дай дейди:

Деди Булбул: Аё кабки қизил кўз...
Тушуб нафсинг учун банди тузоққа.
Юриб ерда учолмайсан узоққа...
Ки ман паҳлавон деб урмагил лоф 
Чин эрмастур сўзинг ёлғончи каззоф23.

Достонда Қумри образида риёкор шайх тасвирланади. У ўзини 
шайхи замон, муҳаббатдан кўнгли мунаввар, пирикомил, дунё сир- 
ларини билувчи, порсо сифатида кўрсатиб шундай дейди:

Бу водий ичра ман шайхи замона,
Худо кўнглимдадур зикри замона...
Уйимга йиғмодим дунё молини...
Ҳидоят айлагувчи раҳнамоман,
Қилибон зуҳду тақвий порсоман.
Ҳақиқат тахтида муршиди комил,
Каромату мақомот ичра омил!24

Бу билан шайх ўзининг нодон, жоҳил кишиларни алдовчи, «мол- 
дунё йиғмадим» деса ҳам мол-дунёга ҳирс қўйганлигини фош этади.

Салоҳийнинг шайх, руҳонийлар кирдикорларини мажозий ра- 
вишда фош этиши тасодифий эмас эди. XVIII асрда реакцион ди- 
ний-мистик қарашларнинг авж олиб бориши, кенг меҳнаткашлар 
оммасининг зулм сиртмоғида жабрланиши шоир асарида акс этди. 
Достон автори буюк устоз Навоийнинг «Лисон ут-тайр» фалсафий

21 Уша қўлёзма, в. 33 6.
22 Уша қўлёзма, в. 69 б.
23 Уша қўлёзма, в. 71 а.
24 Уша қўлёзма, в. 73 а, б.

достонида ёритилган қарашларидан илҳомланиб, мажозий персо- 
нажлар орқали ўз замонидаги воқеликни, руҳоний, шайхларнинг 
кирдикорларини фош этишга журъат қилади. Шоир дин-шариатни 
эътироф этади, унинг дин ва тасаввуфнинг синфий моҳиятини анг- 
лаб ололмаслиги табиий эди. Салоҳий достоннинг бу қисмида жоҳил 
шариат пешволари, халқни эксплуатация қилиб уларни таловчи, но- 
донлнк, жаҳолат гирдобига судровчи шайхлар, руҳонийлар устидан 
кулади, уларнинг қилмишини, феъл-атворини, ташқи ва ички қиёфа- 
сини очиб ташлайди:

Сенинг доим ншингдир «доми тазвир»,
Қилибдурсан ўзингни муршиди пир.
Тарошлайсан ўзингни шайх дарвиш 
Фирифта айламак элни сенга иш25.

Шоир ижодида шайхлик-зоҳидлик билан халқни алдашни одат қи- 
либ олган хонақоҳ аҳлининг танқид қилиниши катта жасорат эди. 
Бу сатрлар мажозий бўлса-да, руҳонийларга қарши ғазаб ва наф- 
рат ҳисларини туғдирар эдн.

Достоннинг Фохтак (Қашқарғуррак), Сўфиё (Сўфитўрғай), Ҳуд- 
ҳуд (Попишак) каби персонажлари ҳам шоир яшаган замондаги 
кишиларнинг, турли типдаги тоифаларнинг образларидир. Фохтак 
ўзининг айтишича, севгувчи, муҳаббатда фидойи ошиқ. У шому 
саҳар оҳ-фиғон қилади. Булбул уни ҳам беҳуда ошиқ, лоф урувчи, 
ҳар хил ҳавасларга берилувчи, енгил табиат деб атайди:

Солибсан бўйнингга тавқи такаббур,
Олиб бўйнингдин тавқингни синдур!
Муҳаббат тавқи эрмасдур бу тавқинг,
Эмасдур чин ёлғон ишқи шавқинг26.

Сўфиё ҳам хушовоз, риёзат чекувчи зоҳид, доимо тоат-ибодат 
қилади, худо ёди билан яшайди. Сўфи барча кишилардан ўзини 
азиз, табаррук ҳисоблайди, ўзгалардан ўзини тавоф қилишни ва 
ундан сабоқ олишни тавсия этади:

Қийиб эгнимга ман барги хазондин,
Хазондек сарғориб боз заъфарондин.
Риёзатдин бўлубдурман бу янглиғ 
Бу водий сўфисиман сопсориғ...27

У сўфиликни даъво қилиб, бошқаларни чалғитади, алдайди. 
Булбул бундай ёлғончи, одамларни чалғитувчиларни фош қилиб 
тўғри гапиришга, алдамасликка, маърифатли бўлишга чақиради:

Сўфи улдурки бўлса ботини пок,
Кўнгилда шуьла урса нури идрок.
Сўфи ман деб қилиб элни фирифта 
Ишинг доим санингки макру ҳийла28.

25 Уша қўлёзма, в. 74 а.
28 Уша қўлёзма, в. 76 б.
27 Уша қўлёзма, в. 77 а.
28 Уша жойда.

Шоир бу сатрлар билан ўша замондаги дин аҳллари бўлмиш сўфи- 
ларнинг башарасини, халқни алдовчи ҳийлагар, айёрлигини фош 
этиб ташлайди.

Охирги қуш — Ҳудҳуд зуҳд, тақво сотувчи, тасбиҳ ўгириб ўти- 
рувчи худбинларнинг типик вакили қиёфасида намоён бўлади. По- 
пишакнинг бошидаги тожи унинг барча қушлар подшолигига гувоҳ- 
лик берар эмиш. Гўё у учар қушлар пешвоси, шариатда комил қуш- 
ларнинг имоми, раҳнамоси.

Попишак ҳам Қумри, Сўфитўрғай каби алдоқчн, риёкор руҳо- 
нийлардан. Бошида тожу эгнида зарли кийимлар. Халқ кўзида тоат- 
ибодат билан шуғулланади, аммо манманлик билан ўзига оро бера- 
ди, ўзини бошқалардан юқори қўяди. Езувчи тилга олган бу қуш- 
лар — кишилар ҳаммаси дин-шариат аҳллари бўлиб ўзларининг 
тоат-ибодатлари билан мақтанадилар, халқ манфаатини кўзлаш ўр- 
лига риёкорлик, алдамчилик билан шуғулланадилар. Булбул улар- 
нкнг риёкорлигини фош этиб шундай дейди:

Намозга қилма, Ҳудҳуд эътимоди 
Аё ҳудҳуди зоҳид худнамосен 
Ки худбинлик қилиб зоҳид намосен...29

Булбул водийдаги саккиз қуш билан учрашиб, ҳаммасининг си- 
ридан огоҳ бўлади, ҳар бирининг қандай яшаётганини, нима билан 
нафас олаётганини билади. Уларнинг ҳар бири ўзша хос хусусият- 
га, феъли атворга, машғулотга эга. Булбул улар орасидан ўзига 
ўхшаш ҳақгўй мунис топа олмайди. Булбул улардан ажралиб, Сабо 
йўлбошчилигида Гул сари парвоз этади.

Сабо Булбулни яхшиликка бошловчи, ишқда вафо, садоқатни 
ўргатувчи доно раҳбар, ғам.чўр мураббий сифатида гавдаланади. 
У жаҳонгашта, дунёнинг аччиқ-чучугини тотиган, яхши-ёмонни аж- 
ратган тажрибакор кишидир:

Деди Гулга: кезиб келдим жаҳонни,
Танудим дунёда яхши — ёмонни30.

Сабо Гулга ҳам, Булбулга ҳам меҳрибонлик қилади. Уларнинг дўст- 
ликда, аҳилликда ва яхшиликда яшашини истайди. Шунинг учун 
ҳам у Гулнинг сўровига мувофиқ Булбулни излаб топади, унга меҳ- 
рибонлик қилиб, халқ ибсраси билан маслаҳат беради:

Ки Булбул, бўлма сен икки кўнгуллук 
Кўнгулға сиғмағой икки севуклук31.

Сабо Булбулнинг дўсти, ғамхўри, яхшиликка, вафо ва садоқатга 
бошловчи киши сифатида намоён бўлади.

Достоннинг бошидан охиригача Булбулнинг ички кечинмалари, 
тўқнашувлари, ҳижрон оловида чеккан оҳ-фарёди, ноласи, азоб-уқу-

29 Уша қўлёзма, в. 79 б.
30 Уша ҳўлёзма, в. 5 а.
31 Уша қўлёзма, в. 56 а.

бати, Гул висолига етишиш учун бўлган интилиши, цушлар билан 
суҳбати, уларнинг феъли-атвори ва ўзининг қушларга берган баҳо- 
си, Сабо билан дўстлиги, ҳамфикрлиги изчиллик билан лирик ке- 
чинмалар орқали тасвирланади.

Булбул образида биз шоирнинг ўзини тасаввур этамиз. Шоир 
жоҳил, фанатик руҳонийлар, нодон, шафқатсиз хону беклар ҳукм- 
ронлик қилиб турган қоронғи замонда яшаб, ўзини ёлғиз, ғариб, бе- 
наво сезади. У ўз аҳволи, ички кечинмаларини, дард-аламларини 
замондан, ағёрдан жабру жафо чеккан Булбул образи орқали ифо- 
далайди, ўша замондаги ҳукмрон синфларга, реакцион руҳонийлар- 
га бўлган нафратини, нозик, мажозий йўллар билан баён этади. Зо- 
тан, реакцион дин арбоблари, шайх, эшонлар катта мавқега эга 
бўлиб турган пайтда меҳнаткаш халқнинг уларга бўлган нафратини 
очиҳ айтиш мумкин эмас эди. Руҳонийларнинг мунофиқлик, алдоқ- 
чилик каби кирдикорларини ўз кўзи билан кўрган шоир уларнинг 
қилмишларини мажозий образлар орқали ифодалайди. У ўз асарида 
риёкорлик, худбинликни қоралайди, бойлик, мол-дунё тўплашга 
ҳирс қўйган кишиларнинг инсоний хислатлардан маҳрум эканлиги- 
ни айтади, феодал зулмнинг ҳаддан ошганлиги, хон-беклар ораси- 
даги ўзаро жанжал, курашлар меҳнаткаш халқнинг бошига чексиз 
фалокат келтирганлиги усталик билан ифодаланади. Шоир ўзининг 
бойлиги билан мақтанган ҳукмдорга қарата:

Ғажирсан ит каби эски сўнгакни
Жароҳат айлабон жону юракни38,—•

деб хитоб қилади ва ўша замондаги жоҳил кишиларга нисбатан ўз 
нафратини баён қилиб, ҳукмрон синфларнинг кирдикорларини фош
этиб ташлайди.

Достондаги бундай мнсралар автор қандай даврда яшагани ва 
нжод этганини равшан англатади. У адолатни улуғловчи, ҳаққони- 
ятни севувчи, халқчил киши сифатида мужассамланади. Салоҳий 
ўзининг бу достонида ўз замонидаги ҳукмрон синфларни танқид қи- 
лади. У мажоз усулидан, рамзлардан фойдаланиб, шу асосда сю- 
жет, персонажлар яратади. У достонда турли дидактик фикрларни 
ифода қилар экан, персонажларнинг фаолияти, қараши, феъли-ат- 
ворига Булбул нуқтаи назаридан баҳо беради.

«Булбул ва Гул» достони 44 бобдан иборат бўлиб, достонга доир 
бевосита боблар 34 тадир. Бу боблар алоҳида эпизодлар ва савол- 
жавоблардан ташкил топган.

«Булбул ва Гул» достони алоҳида бир жанрга мансуб достондир. 
Маълумки, Алишер Навоийнинг «Лисон ут-тайр» асари ўзбек 
классик адабиётида эпик турнинг янги бир жанридаги намунаси 
бўлган фалсафий достондир. Навоий ўз фалсафий қарашларини ма- 
жозий образлар орқали ифодалаган. Салоҳий ҳам Навоий каби ўз 
дунёқараши, фикр ва мулоҳазаларини, Булбул ва Сабо образи ор- 32

32 Уша ҳўлёзма, в. 65 6.

қали ифодалашга интилган. Бошца қушлар орқали ўз замонидаги 
феодал зодагонлар, бой руҳонийларнинг дунёқарашларини тасвир- 
лаган.

«Булбул ва Гул» достонининг сюжети ва композицияси кичик 
воқеани ўз ичига олган бўлса ҳам, ундаги фикрлар, мулоҳазалар, 
ҳаётга қараш, воқеликка муносабат, ички кечинмалар жуда чуқур. 
Сабонинг маслаҳати ва раҳбарлиги билан Булбулнинг Гулга муҳаб- 
бат қўйиши ва у ўсган гулшанга қараб парвоз этиш саргузашти 
достоннинг асосий воқеасини ҳамда унинг қолипловчи ҳикоясини 
ташкил этади. Бошланишда Булбулнинг гулзорда сайраши, Сабо- 
нинг таърифи билан Гулга ошиқ бўлиб қолиши эпизоди достоннинг 
экспозицияси бўлса, Булбулнинг Гулни кўриб, тўлиб сайраши, ти- 
коннинг жабридан кетиб қолиши воқеанинг тугунидир. Булбулнинг 
Гулиқаҳқаҳга муҳаббат қўйиши, яна Сабонинг таъриф ва масла- 
ҳати билан Булбулнинг Гул сари учишга қарор қилиши воқеанинг 
ривожланишидир.

Сабо достониинг доимий иштирокчиси. Бошқа қушлар эса дос- 
тонда фақат бир марта кўринади, холос. Булбул қушлар билан бир- 
ма-бир суҳбатлашгач, ўз йўлида Гул сари Сабо билан парвоз этади.

Достондаги образларни икки гуруҳга ажратиш мумкин: Булбул 
ва Сабо ҳамда бошқа қушлар. Булбул кўзланган мақсадга томон — 
Гулнинг висолига эришишга интилади. Бошқа қушлар эса меҳнат- 
каш халқ ҳисобига яшаб, дунёнинг ноз-неъматларидан баҳраманд 
бўлган кишилар образидир. Достонда қушларнинг портрети, харак- 
тери бирмунча тўғри ёритилади. Унда ҳар бир қушнинг ўзига хос 
хусусияти, ҳаёти ва табиати ҳам усталик билан ифодаланади. Ки- 
чобхон Булбулнинг савол-жавобида ёки айрим қушнинг ўзини таъ- 
рифлашида уларнинг ким эканини дарров билиб олади: Масалан, 
Товус Булбулга ўзини шундай таърифлайди:

Боқибон кўзлар ифшо шаҳпаримни,
Қисарлар тожиға олтин паримни33.

Булбул унга жавобан:
Дединг олтин алам сен қуйруғингни 
Эшитмас қушлар ҳукму буйруғингни...
Эмас олтун алам зарҳал супурги 
Ани жоруб қил уйни супурки!34—

деб унинг портретини жонлантириб беради.
Салоҳий тўтининг суханвар, зийрак, тил билувчи, ақлли қуш эка- 

нини айтиб, ўзннинг тилидан:
Ғизом учун берурлар шаҳду шакар
Манинг пойчам қизил, тумшуқим аҳмар35,—

деб сўзлатади. Шоир кабк (каклик)ни тасвирлар экан, унинг таш- 
қи кўринишини, қиёфасини реал чизиб кўрсатади. Қаклик: «Қизил-

33 Уша қўлёзма, в. 67 а.
34 Уша қўлёзма, в. 67 б.
36 Уша жойда.

дур тумшуғим, гўё лаълдур» деб мақтанса, Булбул унинг «қуш»лик 
хусусиятини янада аниқроқ чизиб кўрсатади:

Деди Булбул: Аё кабки қизил кўз,
Деди: мундоғ ажаб ёлғон узун сўз...
Учолмайсан узоқ, эй калта қуйруқ,
Сенингда фаҳм дониш ақлдан йўқ.
Тушуб нафсинг учун банди тузоққа,
Юруб ерда учолмайсан узоққа36.

Бу мисоллар шоирнинг мажозий образлар яратишда ва уларни 
индивидуаллаштиришда буюк устоз Навоийдан ўрганиб, махорат 
касб этганини кўреатади. У қушларнинг табиий қиёфасини усталик 
билан тасвир этади. Уларнинг, айницса Булбулнинг кечинмаларини 
ифодалашга катта эътибор беради.

Салоҳийнинг «Булбул ва Гул» достонида Булбул Гулни излаб 
унинг висолига эришади. Навоий асарида ҳушлар Симурғни излай- 
дилар. Шоир уни энг олий борлиц ҳисоблайди. У худони оламдан 
ташҳарида эмас, шу оламнинг ўзида, бутун коинот ва мавжудотда 
мужассамлашган, ҳар бир кимса ва ҳар бир нарсада зуҳур этган 
олий субстанция деб тушунади.

Худди, шунингдек, Салоҳий ўзининг «Булбул ва Гул» достонида 
«Мантиқ ут-тайр» изидан эмас, «Лисон ут-тайр» изидан боради. Ху- 
донинг зуҳурини —борлиқда — Гулда, инсонда кўради. Салоҳий 
ҳам инсонни улуғлаб, унинг ҳаётий моҳиятини эътироф этади. Ин- 
сонни ўзлигидан воз кечишга эмас, балки ўзлигини англашга, ҳаётни 
севишга чақиради. Бу Салоҳий достонининг фалсафий моҳиятидир. 
Достонда Гул ва Булбул бир-бирининг висолига етишгач, иккиси 
ҳам ҳалок бўлади. Умуман, достон оптимистик руҳда ёзилган асар 
бўлиб, шоир «тирикликда қилинглар ишқбози» деб, инсонларни му- 
ҳаббат, ҳурмат билан ва аҳил бўлиб яшашга чақиради.

Шоир феодализм шароитида меҳнатсиз яшаб, бошқалар ҳисоби- 
га кун кўрувчи, меҳнаткашларни одам ўрнида кўрмовчи худбин, 
мағрур кишилаони танқид қилади:

Неча шонингға сен бўлма мағрур,
Тегар шонингдан элга ҳам шару шўр37.

Шунингдек, шоир ўзига оро бериб, бошқаларни менсимайдиган 
кишиларга аччиқ таъна қилади:

Аё ҳудҳуд, зоҳиди худнамосен,
Ки худбинлик қилиб зоҳид намо сен38.

Шоир ҳукмдорларни зулм қилмасликка, халқнинг оҳ-фарёдига 
қулоқ солишга чақиради. Чунки у замонасидаги хонлар, бекларнинг 
жабру зулмларини, кенг меҳнаткашлар оммасининг беҳад жафо чек- 
канликларини ўз кўзи билан кўрган.

36 Уша қўлёзма, в. 71 а.
37 Уша қўлёзма, в. 65 а.
38 Уша қўлёзма, в. 79 6.

Шунинг учун ҳам шоир:
Агар қилмаса шаҳлар адл, эҳсон 
Бўлурлар тонгла шаҳликка пушаймон39,—

дейди.
Шоир Салоҳий ўз достонида муҳаббатни куйлаш билан бирга 

меҳрибон ва шафқатли бўлишни тарғиб этади:
, Аё Булбул менга қилдинг муҳаббат,

Қилибон меҳрибонлиғ бирла шафҳат40.

Достонда мардлик, маҳсадга томон интилиш ва иродали бўлиш, 
ҳатъий жасорат билан ҳаракат ҳилиш, олға бориш мадҳ этилади. 
Бир ишга жаҳд билан киришиш, уни ўз вақтида амалга ошириш 
учун қатъий бел боғлаш кераклигини, агар бир ишга қатъий кири- 
шилса, ҳатто ҳўлга олинган тикон ҳам гулга айланишини уқтирадп. 
Шоир ҳаётнинг аччиҳ-чучугини тотгани, оғир турмуш тажрибала- 
рини бошидан кечиргани туфайли ўз замонидаги кишиларни ёмон- 
лар даврасидан узоқлашишга, улар билан муносабатда бўлмас- 
ликка, яхшилардан ўрнак олишга, уларнинг фикр-мулоҳазалари- 
ни, хулқ-атворларини, тажрибасини ўрганишга, ўзлаштиришга ча- 
қиради:

Емонлар бирла ҳаргиз қилма суҳбат,
Етар андин сенга кўп ранж — меҳнат...
Ки бўлғил яхшиларнинг суҳбатида,
Бўлур файзи футухи суҳбатида41.

Бу ўринда шоир «яхши билан юрсанг етарсан муродга, ёмон билан 
юрсанг қоларсан уятга» деган халқ мақоли ғоясини олға суради.

Шоир ўз даврининг' илғор кишиси сифатида табиат, дунё ҳақи- 
да анча чуқур фикр юритади. Унингча табиат, дунё ўзгарувчан, 
ҳар бир нарса ўзгариб, янгиланиб туради. У бу фикрни, халқ ма- 
қоли асосида ифодалайди:

Масалдур: Бўлмас ҳаргиз гул тиконсиз 
Баҳори бўлмағой боди хазонсиз...
Баҳор орқасида боди хазон бор,
Хазон келса на гул бору на сан бор42.

Шоир агар гул бўлмаса дунё қуруқ даштдир. Гули гулзор 
булбул билан ободдир, деган чуқур инсоний фикрни ифода қила- 
ди ва халқ мақолидаги каби одамзодни дарахтга, унинг ишқ-му- 
ҳаббатини мевага, барглари соясини ақлу идрокка ўхшатиб, «иш- 
қи йўқнинг имони йўқ» деган халқ мақолига асосланиб, ишқ-му- 
ҳаббат билан яшаган киши имон, ирода билан яшайди, деган 
ғояни илгари суради:

Ки ишқ имон била ҳамхона бўлди,
Бири гавҳар бири дурдона бўлди43.

39 Уша қўлёзма, в. 65 а.
40 Уша қўлёзма, в. 68 6.
41 Уша қўлёзма, в. 52 а.
42 Уша қўлёзма, в. 58 а.
43 Уша қўлёзма, в. 40 6.

Шоир ишқ-муҳаббат, ирода ва ишонч, қатъият билан яшаш- 
тшнг катта фазилат эканини айтади. Шоирнинг бу мулоҳазалари 
ўз замонида ҳаётга муҳаббат, инсонга ҳурмат, меҳрибонлик каби 
халқчиллик ғояларини тасдиқлашдан иборат эди.

Шоир достонда чуқур фикрлар, мулоҳазаларни содда, равшан 
ифодаларда беришга интилади ва халққа тушунарли услуб, ифо- 
далар қўллайди. У очиқ, равон жумлалар тузади, халқ иборалари- 
дан унумли фойдаланади:

Ки Булбул, бўлма сен икки кўнгуллук,
Кўнгулға сиғмағой икки севуклук44.

■ёки:
Кеча кундуз куёдурман чирогдек
Хуш ўртанди бу жисми нотавоним45 46

каби мисралардаги «икки кўнгуллук», «кўнгулга сиғмағой икки 
оевуклук», «чироғдек куйиш», «ўртанган жисми нотавон» каби 
ифодалар шоирнинг халқ мақоли, халқ ибораларидан усталик би- 
лан фойдаланганини ва ўз ўрнида ишлатганини кўрсатади.

XVIII—XIX асрларда ислом дини ва унинг намояндалари — ру- 
ҳонийлар мусиқа чалиш, ашула айтиш ва уни эшитиш гуноҳ деб 
тақиқлар эдилар. Мусиқани шариат тақиқ қилган ва уни эшитиш- 
ни гуноҳ деб билган бир замонда Салоҳий ўз достонида мусиқа 
ҳақида муҳаббат билан гапиради, уни эшитиш, ундан лаззатла- 
ниш лозимлигини айтади, нағма эшитсанг руҳинг тозаланади, ҳат- 
то, мурда диллар ҳам уни эшитиб тирилади, дейди:

Эшитса нағма жони тоза бўлғой,
Эшитиб мурда дил кўнгли тирилгой.
Салоҳий сенда бўлса жон ила дил
Худо ёди била нағма эшитгил45.

Салоҳий бадиий образларни яратишда, ҳаётнинг турли лавҳа- 
ларини чизишда, қаҳрамонларнинг ички кечинмаларини тасвир- 
лашда буюк устоз Навоийдан намуна олади ва Навоий каби фикр, 
мулоҳаза, ҳис-туйғуларни ифодалаш учун интилади. Унинг қушлар 
билан Булбул орасидаги мунозараси шоирнинг анчагина маҳорат- 
га эга эканини кўрсатади. Бу мунозара «Фарҳод ва Ширин» дос- 
тонидаги Хусрав билан Фарҳоднинг диалогини эслатади:

Деди қушлар: на деб ҳолинг паришон,
Деди Булбул: жонимда доғи ҳижрон.
Деди қушлар: на деб саргаштадурсен?
Деди Булбул: ситамдин хастадурмен.
Деди қушлар: надин сен зору мажруҳ?
Деди Булбул: Магар ман жисм бе руҳ47.

Салоҳий айрим эпизодларни тасвирлашда табиат манзарала- 
рини чизиб, шу орқали китобхонда кучли таассурот қолдиришга 
интилади:

44 Уша қўлёзма, в. 56 а.
45 Уша қўлёзма, в. 75 6.
46 Уша қўлёзма, в. 39 а.
47 Уша қўлёзма, в. 62 б, 63 а.

, Чечаклар орасинда бир чечак бор,
Киройи ул қилур бўлсанг гирифтор...
Юзи онинг ажойиб оташиндур,
Латофат бобида кўп нозаниндур.
Эрур ул хуш қаду хушрўй асру 
Чечаклар ичрадур хушбўй асру48.

Шоир чаман манзараси ва гулнинг нақадар ёқимли ва дилра- 
бо, инсон руҳини эркаловчи эканлигини мароқ билан ифодалайди. 
Гулнинг очилиши ва унинг жамоли ҳатто гулшанга ҳам тозалик, 
равшанлик киргизганини эҳтирос билан куйлайди.

Шоир водийни тасвирлар экан, ундаги манзараларни кўз олди- 
мизда яҳқол гавдалантиради:

Бу водийда очилиб ран-баранг гул,
Гули савсан, суман, насрин сунбул.
Кийиб олу яшил хилъатни водий49.

Достонда табиат манзараларини бундай ҳаяжонли тасвирлаш 
шоирнинг ўз замонида маҳорат қозонган илғор ижодчилардан би- 
ри эканини яна бир бор кўрсатади.

Шоир достонда «Булбул ва Гул» тилидан ғазаллар ҳам келти- 
ради. Ғазалда ошиқ-маъшуқларнинг ички кечинмалари, бир-бир- 
ларига интилишлари ифодаланади. Булбул Гул фироқида куйгани 
ғазалда тасвирланиб, унинг рақиблар илкига тушиб қафасда их- 
тиёрсиз қийналгани ҳам равон, содда сатрларда, таъсирчан ифо- 
даларда берилади.

Салоҳий достонининг бадиий жиҳатдан пухта ишланганлиги 
шоирнинг кўпгина ғазаллар ёзганидан дарак беради. Ҳатто унинг 
девони бўлганлиги эҳтимолдан узоқ эмас. Салоҳийнинг содда халқ 
тилида ижод қилганлиги, ҳатто унинг «эврилиб», «чеврилиб» каби 
сўзларни ишлатганлиги халққа жуда яқин турган шоир эканлиги- 
ни кўрсатади.

«Булбул ва Гул» достони ҳазажи мусаддаси маҳбун—мафоилун 
мафоилун фаулун вазнида ёзилган ва маснавий йўлида қофия- 
ланган.

Достоннинг бирмунча пухта ишланганлиги, диалогларнинг сай- 
қалланганлиги, лирик чекинишларнинг усталик билан берилганли- 
ги китобхоннинг диққат-эътиборини тортмай қўймас эди. Шунинг 
учун бу достон қўлёзма ҳолида қўлдан-қўлга ўтган, бир неча бор 
кўчирилган. УзССР Фанлар академияси Шарқшунослик институ- 
тида сақланаётган 3402 ва 5354 сонли қўлёзмалар ва СССР Фан- 
лар академиясининг Шарқшунослик институти Ленинград бўли- 
мидаги А836 сонли қўлёзма бу фикримизнинг далилидир. Лекин 
бу қўлёзмалар жуда ҳам саводли котиблар томонидан кўчирилган 
дейиш анча маҳолдир. Бу қўлёзмаларда бирмунча камчиликлар, 
хатолар бор. 5354 сонли қўлёзмада достоннинг фақат 500 сатри 
кўчирилган бўлса, 3402 сонли қўлёзмада бутун достоннинг айрим 
бетлари кўчирилмай тушириб қолдирилган ёки анчагина хатолик- 
ларга йўл қўйилган. Шунинг натижасида вазн, қофня хатоликлари,

48 Уша қўлёзма, в. 44 6, 45 а.
49 Уша қўлёзма, в. 82 а.

маъно жиҳатидан ўзгартиб ифода қилинишлар учрайди. Шунинг- 
дек, Тошкент шаҳрида Ғуломия матбаасида тошбосмада чоп этил- 
ган «Булбул ва Гул» китоби қисқартирилган ҳолда босилган. Бун- 
да наът, ҳамд, муножот, одамнинг яратилиши, ишқ-муҳаббат тўғ- 
рисидаги кириш ҳисмлари олиб ташланиб, фаҳат достоннинг ўзи 
(у ҳам қисқартирилган ҳолда) нашр этилган.

Бу қўлёзма ва тошбосма нашрларда турлича фарқлар бор. 
3402-қўлёзма 87 варақ бўлса, 5354-қўлёзма 25 варақдан иборат- 
дир. Ҳар икки қўлёзманинг котиби ҳам, кўчирилган нили ҳам но- 
маълум. «Булбул ва Гул» достонининг XX аср бошларида амалга 
оширилган тошбосма нашри китобхонлар оммасини XVIII асрдаги 
адабий-бадиий меросимизнинг эпик намуналаридан бири билан 
таништиради. Бу китоб, бизнингча, УзССР Фанлар академияси 
Шарқшунослик институтида сақланаётган қўлёзмалардан бошқа 
манбадан кўчирилган бўлиши эҳтимолдан ҳоли эмас. Чунки бу 
нусха бошқа қўлёзмалардан анча фарқ қилади.

Бундан ташқари, китобда достоннинг асосий воқеаларини акс 
эттирувчи бир неча расмлар берилган. Олий бино ва кошоналар- 
нинг дарахтзорга уланган томони, бир неча қаватли иморат ва 
гулзорлар, гулзордаги бир дарахтда булбулнинг сайраб тургани, 
чаманзорда ҳумоюн, тўти, товус, қумри, сўфитўрғай, фохтак* как- 
лик каби қушларнинг расмлари ва булбулнинг қушлар билан як- 
кама-якка суҳбати тасвири, булбулни қафасга солган боғбон рас- 
ми берилган.

Шоир достоннинг кириш қисмида ўз дунёқарашини, фикрлари- 
ни, фалсафий мулоҳазаларини мажозий образлар — қушлар ор- 
қали тасвирлайди:

Ки гул ишқида булбул бенаводур 
Ғариблик дарди бирла мубталодур.
Қилур эрди кеча-кундуз тафаккур,
Ки не турлук ҳикоятни тасаввур.
Қнлиб назм айласам бўлғом сазовор 
Анинг отига келдим мен боякбор50.

XVIII аср бадиий адабиётидаги эпик жанр обидаси бўлган 
«Булбул ва Гул» ўзига хос хусусиятга эга бўлган оригинал асар- 
дир. Достон диний-мистик фикрларни, айрим умидсизлик майл- 
ларини ифода қилишига қарамай, ўз давридаги илгор кишилар- 
нинг прогрессив қарашларини мужассамлантиради. У дидактик 
фикрни олға суриш билан бирга инсонни улуғлаш ва унинг бахт- 
саодати учун интилиш, адолат учун кураш, камтарлик каби халқ- 
чил ғояларни тарғиб қнлади ва шу йўл билан зулм-истибдод ҳукм 
сурган замон камчиликларига қарши нафрат туйғуларини ифода- 
лайди.

50 УзССР Фанлар академиясининг Шарқшунослик институти, Қўлёзма, 
инв. № 3402, в. 43 6, 44 а.

«ҲУСН ВА ДИЛ» ДОСТОНИДА ХАЛҚ ИДЕАЛЛАРИНИНГ
ИФОДАЛАНИШИ

XVII—XVIII асрлардаги эпик шеъриятда ҳам бундан олдинги 
даврларда бўлганидек, традиция ва новаторлик проблемаси давр- 
нинг муҳим ва актуал масалалари бўлиб қолди. Традицион ба- 
диий образ, тематика, сюжетдан фойдаланиб ижод этиш одат 
бўлганидек, Нишотий каби шоирлар Навоийнинг ғоявий фикрла» 
ридан илҳомланиб, ўз олдиларига ҳўйган проблемаларни ўзларича 
талқин қилдилар. Улар реал ҳаёт асосида ижод этган ҳолда фан- 
тазиядан усталик билан фойдаландилар. «Ҳусн ва Дил», «Баҳром 
ва Гуландом», «Ҳафт гулшан» каби достонлардаги фантазия ба- 
диий ҳаҳиқатга хизмат ҳилади. Улардаги бадиий образлар, воси- 
талар, ўхшатиш, муболаға, истиора каби шеърий приёмлар абс- 
тракт бўлмай реал маҳсадга мувофиҳдир. Улардаги ният фаҳат 
безакли образ яратишгина бўлмай, унинг ёрдамида бадиий маз- 
мунни очиб беришдир. Бу катта ва чуҳур маънонинг конкретлиги- 
ни, бадиий тилнинг устунлигини намойиш ҳилади. Шоир фантазия- 
га берилиб кетиб, ғайри-табиий образлар, табиат тасвирлари 
яратган бўлса ҳам, улар маълум ҳаётий мақсадга хизмат қилади- 
лар, ўз хусусиятлари билан ижобий қаҳрамоннинг тантанаси 
учун мантиқий равишда замин ҳозирлайдилар. Шоир фантазия 
билан халҳ идеалини юксак кўтаринки руҳ билан куйлайди, кенг 
маънога эга бўлган ҳаёт гўзаллигини тараннум этади.

Муҳаммад Ниёз Нишотийнинг бизгача етиб келган шеърлари 
ва достони унинг ўз замонасининг энг истеъдодли, бадиий сўз 
санъаткорларидан бири бўлганлигидан далолат беради.

Бу асарларда Нишотийнинг ўзбек адабиётининг классиклари 
Лутфий, Навоий, Бобир ва озарбайжон адабиётининг лирик шои- 
ри Фузулий каби улкан устозларнинг традицияларини давом эт- 
тирнб, XVIII асрдаги ҳаётни, ўша замондаги оғир шароитга қар- 
ши норозилик руҳидаги фикрларни ифодалаганлигини кўрамиз.

Нишотий яшаган даврда Хоразм иҳтисодий ва сиёсий жиҳат- 
дан анча тушкунликка юз тутган эди. Мамлакатда ҳашшоҳлик, 
вайронлик ҳукм сурар эди. Узаро низолар авж олиб кетган эди. 
Эксплуатация қилинувчиларнинг асосий кўпчилигини майда иш- 
лаб чиҳарувчилар, деҳҳонлар ташкил ҳилар эди, ҳунармандчилик

ва савдо суст тараққий қилгани туфайли шаҳар билан қишлоқ 
ўртасида кескин фарқ йўқ эди.

Феодал курашлар кучайиб бориши билан халқ оммасини экс- 
плуатация қилиш ҳам зўрайди. Феодаллар, руҳонийлар ўз ман- 
фаатлари учун меҳнаткаш омма норозилигидан усталик билан 
фойдаландилар. Феодал курашлари, қабила зодагонларининг мус- 
тақил мавқе эгаллаши ўша замондаги Хиванинг иқтисодий ҳаётига 
салбий таъсир этди. Хива хонлиги ниҳоятда заифлашув даврини 
кечирарди. Ички курашлар билан овора бўлиб қолган Хоразмга 
Бухоро хонлигининг аралашуви аҳволни янада чигаллаштириб 
юборади. Тез-тез алмашиниб турган хонлар, улар ўртасидаги ку- 
раш мамлакатни иқтисодий, сиёсий жиҳатдан жуда кучсизланти- 
риб қўйган эди.

Шоир шундай замонда яшагани ҳақида сўзлаб, машаққатли 
аҳволга тушиб қолганини, бойлик учун курашган золим амалдор- 
лар бир-бирларига душманлик қилганликларини шундай мисра- 
ларда ифодалайди:
• Лекин эди ҳар сори дашном дун,

Ит тукидан бор эди ул фузун...1.
Ёки:

Чарх дуний ногоҳ ўлиб бад мизож,
Дун элиға берди камоли ривож.
Кимки шаҳийваш ани ҳилди баланд,
Қимки саид айлади хору нажанд.
Қилғоли ул хайлини соҳиб ривож,
Қўйди бировнинг боши устиға тож...
Молики амлок ўлиб, ул бож ўлуб,
Бизга иложи анинг ихрож ўлиб...2

Ана шундай замонда яшаб ижод этган Нишотий ўз асарларида 
нотинч замонни, оғир, машаққатли ҳаёт кечирган халқнинг фожиа- 
ли аҳволини айрим мисраларда тасвирлайди. Шоир савиясининг 
чекланганлиги, турмуш ҳодисаларига актив муносабатда бўлол- 
маслиги XVIII асрдаги маънавий ҳаётнинг қолоқлиги билан изоҳ- 
ланиши мумкин. Лекин бунга қарамай, Нишотий шеърларида барқ 
уриб турган самимий юрак ҳаяжонлари, табиат лавҳалари уни 
ўз замонининг йирик шоирларидан бири эканлигини кўрсатади.

Нишотий ва унинг «Ҳусн ва Дил» достони ҳақида бир қатор 
илмий мақолалар ҳамда илмий ишлар майдонга келди3. Биз бу 
ишимизда эса «Ҳусн ва Дил» достонидаги халқ фантазияси, иде- 
алларининг акс эттирилиши ва шоирнинг илгари сурган ғоявий 
фикрлари ҳамда бадиий мушоҳадаси тўғрисида сўзламоқчимиз.

1 Н и ш о т и й ,  Ҳусн ва Дил (достон), Шеърлар (нашрга тайёрловчилар: 
Холид Расул ва Исҳоқ Ражабов), Тошкент, Ғ. Ғулом номидаги бадиий адабиёт 
нашриёти, 1967, 373-бет. Бундан кейинги мисоллар шу асардан олинади.

2 Уша асар, 25-бет.
3 В. А б д у л л а е в, Хоксор ва Нишотий, Самарҳанд, 1960; Узбек адабиёти 

тарихи, Иккинчи китоб, «Уҳитувчи» нашриёти, 1964, 188—214-бетлар; Х о л и д  
Р а с у л ,  Нишотий ва унинг «Ҳусн ва Дил» достони, УТАМ, 1962; Н и ш о т и й ,  
Ҳусн ва Дил, Шеърлар, Тошкент, 1967, Сўз боши, 3— 14-бетлар; М. Қ а с н м о -  
в а, Традиция создания поэм «Хусну Дил» и одноименное произведение Нишоти, 
автореферат на соискание кандидата филологических наук, Самарканд, 1969.

Адибнинг таржимаи ҳоли ҳаҳида аниҳ ва мукаммал маълумог 
йўқ, шоирнинг ким, ҳаерда яшаганлигини унинг ўз асарлари орҳа- 
лигина изоҳлай олишимиз мумкин.

Нишотий «Ҳусн ва Дил» достонида ўзининг Хоразмдан экан- 
лигини ва унинг обод, гуллаган, чамандек кўркам бир мамлакаг 
бўлганлигини куйлайди:

Бор эди Хоразм диёри — ерим,
Андин эди яхши-ёмон гавҳарим.
Дема ани бор эди жаннат мисол,
Етмагуси васфиға ваҳму хаёл...4.

Даврнинг мудҳиш кулфатлари уни ватанни ташлаб кетишга: 
мажбур этди. Ҳукмрон синфларнинг ўзаро уруш-талашлари, ни- 
золари, уни дарбадар бўлиб юришга — Хоразмдан чиқиб кетишга,. 
қашшоҳлик ичида кун кечиришга маҳкум этди. «Ҳусн ва Дил» дос- 
тонидаги шеърий парчаларда айтилишича, шоир феодалларнинг 
ҳокимият учун олиб борган уруш-талашлари, низолари натижаси- 
да бор-йўғидан ажралади, уй-жойсиз қолади ва Бухорога кўчиб. 
бориб, ғурбатда, ғарибликда оч-яланғоч яшайди. Ана шундай қи- 
йинчиликда яшаган пайтларида бир дўсти уни катта асар ёзишга 
ундайди. Шоир дўстининг маслаҳатини қабул этади ва унга ҳеч. 
ким юрмаган, балки «билмагану кўрмаган йўлдан бошла» деб 
ҳитоб қилади:

Эмди сўзинг дуррини рад қилмадим,
Лек қаю сўз ёзарим билмадим.
Ҳар не муқаррар эса ул хўб эмас,
Аҳли назар оллида марғуб эмас5 6.

Нишотий бадиий ижодда улуғ Навоий йўлини тутиб, янги оригн- 
нал асар ёзиш зарурлиги ва ҳеч ким томонидан қайтарилмаган 
янги мазмун, янги бадиий ифодалар яратиш учун аҳд қилади. Ни- 
шотийнинг «Ҳусн ва Дил» достонини ёзиш олдида ўзидан олдин 
ўтган улуғ адибларнинг асарларини пухта ўрганиб чиққанлиги,. 
Низомий, Хусрав Деҳлавий, Навоий каби классикларнинг бадиий 
меросини чуқур ўзлаштириб олганлиги диққатга сазовордир.

Нишотий достонининг IX бобида «Хамса» яратган Шарқ ада- 
биётининг буюк сиймолари — озарбайжон шоири Шайх Илёс Ни- 
зомий (1140—1209), деҳлилик шоир Амир Хусрав (1253—1325), 
улуғ ўзбек шоири Алишер Навоий (1441 —1501) ва форс-тожик шои- 
ри Абдураҳмон Жомий (1414—1492) ларни тилга олиб, уларга ўэ 
ҳурматини баён этади. Шоир шу тўрт устознинг дунё сирларидан во- 
қиф сўз санъаткорлари эканлигини сўзлаб, уларга юксак баҳо бе- 
ради. Уларнинг яратган тўрт китоби гўё тўрт чироқ, тўрт китоб 
эмас, боғ-гулшан, гуллари хилма-хил, мевалари кўп, булбуллари 
беҳисоб, қасрлари нақшинкор чашмалари латофат суви билан 
тўла. Гулоб сувли мазмунга бой тўрт гулистонни сайр этган шоир 
ҳайратда қолиб шундай гулшан асар яратишни истайди.

4 Н и ш о т и й ,  Ҳусн ва Дил, Шеърлар, Тошкент, Ғ. Ғулом номидаги бадиий
адабиёт нашриёти, 1967, 22—23-бетлар.

6 Уша асар, 28-бет.

«Хамса» яратган тўрт устоз орасида, айниқса, Навоий асар- 
дарининг маънавий ва бадиий қудрати шоирни маҳлиё этганлиги 
кўриниб туради. Зотан, мутафаккир шоир Навоий асарларидаги 
инсонни улуғлаш, гуманизм, ватанпарварлик, халҳчиллик, дўст- 
лик ва биродарлик туйғулари илғор фикр эгаларининг диҳҳат- 
эътиборини жалб этмай қўймас эди. Нишотий Навоийнинг ориги- 
нал бадиий маҳоратига юксак баҳо бериб, шундай мисраларни 
чизади:

Ена бири булбули достонсаро,
Яъни Навоий эрур ул хушнаво.
Узга эрур донишу фарханг анга,
Етти фалакдур етти авранг анга...6

Шоир Навоийни ижодда қуёшга тенглаштириб, улуғ устозга 
муносиб бўлишни истайди.

У чуҳур мушоҳада ҳилиб, «Хамса» яратган тўрт шоир овозига 
ўзининг янги овозини қўшмоҳчи, меваси гўзалроқ боғ яратмоқчи 
бўлади:

Тўрт китоб андаки мазкур эрур,
«Хамса»лиғ оти била машҳур эрур.
Ҳар бирининг аввалида бир китоб,
Бор эдиким андин эди фатҳи боб...
Ман доғи аларга демаклик жавоб,
Истабон айттим бу сўзни иртикоб* 6 7.

Шоир жавоб ёзмоқчи бўлган «Хамса»лардаги биринчи достони- 
нинг номини тилга олиб, уларга муносиб, тенг кела оладиган асар 
яратиш учун ёрдам беришларини улуғ устозлардан сўрайди:

Гарчи эрур Ҳусн, Дил ушбу савод 
Дилнинг отин мунда қўйибман Фуод...
Гарчи демак сўз манга йўҳ эрди ҳад,
Дегум ани етса гар андин мадад8.

Шоир бир шогирд сифатида камтарлик билан устозлардан ке- 
чирим сўраб, ўз достонининг халққа муносиб бир асар бўлишини 
орзу этади.

Бу фикрларга кўра, Нишотий улуғ устозларнинг «Хамса»си 
каби асар ҳам яратгандир, деб тахмин қилиш мумкин. Балки йил- 
лар, асрлар ўтиши билан бизга етиб келмагандир. Ҳар ҳолда у 
ҳам мазмун, ҳам бадиий жиҳатдан гўзал асар ёзиш санъатини му- 
каммал эгаллаган, ҳатто буюк асарлар ёзиш ҳақида катта санъ- 
аткор сифатида йўл-йўриқлар кўрсатишга ҳам қодир эди. Иккин- 
чидан, шоирнинг шунча катта ва бекаму кўст асарни беш ойда 
ёзиши ҳам унинг бадиий маҳорати қанчалик юксак қудратга эга 
эканини кўрсатиб беради:

Қилдим они назм ҳилурға қисм,
Утти машаққат била беш ой тамом9.

6 Уша асар, 35-бет.
7 Уша асар, 39—50-бетлар.
8 Уша асар, 40-бет.
* Уша асар, 374-бет.

Биз бу ерда шоирнинг ўз ҳаёти тўғрисида берган эпизодик 
маълумотларни келтирдик. Ана шундан ташқари Нишотийнинг 
ҳаёти тўғрисида ёзма манбаларда тўлароқ маълумот учратгани- 
миз йўқ.

Шоирнинг «Ҳусн ва Дил» достони ва шеърлари турли котиб- 
лар томонидан кўчирилган бўлиб, турли манбаларда сақланиб 
келади. Унинг нусхаларини УзССР Фанлар академиясининг Шарқ- 
шунослик институтида сақланаётган 117, 1198, 7013, 1997, 1666, 
^С^-сонли қўлёзмаларда учратиш мумкин. УзССР Фанлар акаде- 
миясининг Алишер Навоий номидаги Адабиёт музейи фондидаги 
156-сонли қўлёзма, Узбекистон Давлат университети фундаментал 
кутубхонасидаги 2828-сонли қўлёзма шулар жумласидандир.

Алишер Навоий номидаги Адабиёт музейи фондида сақланаёт- 
ган қўлёзма анча пухта, ишонарли бўлиб, шоир Комил Хоразмий- 
нинг ўғли шоир Муҳаммад Расул (тахаллуси «Мирзо») томонидан 
кўчирилган. Бунда шоирнинг «Ҳусн ва Дил» достони ҳамда 38 та 
ғазали (776 мисра), 14 та мухаммаси (360 мисра), 1 мусаддаси 
(42 мисра) ҳамда 1 қасида (172 мисра)си бор. Девондаги шеър- 
лар 1350 мисрадан иборатдир. Қўлёзма чиройли настаълиқ хати 
билан анча тўғри кўчирилган.

Нишотий ижод этган «Ҳусн ва Дил» достонининг сюжети Шарқ 
адабиётида кўпдан маълум. Бу сюжет кўп шоирлар ижодида тур- 
лича талқин этилган.

Шарқда «Ҳусн ва Дил», «Ҳусн ва Ишқ» номи билан наср ва 
назмда яратилган кўпгина асарлар бор. Масалан, Тожикистон 
ССР Фанлар академиясининг Шарқшунослик бўлими фондида 
«Равзат ул-ушшоқ ва ҳикояти Ибодуллоҳил Ғафурий Нишопурий 
ва Риёз ул-латиф» қўлёзмасида ҳам тожикча «Ҳусн ва Дил» дос- 
тони бор10. Мавлоно Мушфиқийнинг «Куллиёти Ҳусн ва Дил» ки- 
тоби11 ва «Гулзори Эрам» номида «Ҳусн ва Дил» достони ҳам 
мавжуд.

XV аср форс-тожик шоири Фаттоҳий «Ҳусн ва Дил» сюжетида 
проза ва поэзия бирикмаларида форс-тожик тилида достон ёзган12. 
XVI асрдаги шоирлардан бир нечаси ошнозлик шоир Оҳий (1517), 
Лаамий (1531), Валий (XVI аср охири) кабилар томонидан 
шу темага бағишланиб бир қатор асарлар яратилган. Шунингдек, 
туркиялик шоир шайх Ғолиб (1757—1799) 21 ёшида, яъни 1778 
йилда «Ҳусн ва Ишқ» достонини ёзади13. Бу достонда Ғолиб илга- 
ридан маълум бўлган сўфиёна таълимот элементларини эски сю- 
жет асосида чиройли формада баён қилиб беради. Лекин Нишо- 
тий ҳам, Шайх Ғолиб ҳам бу достонни бир-биридан хабарсиз 
мустақил равишда ёзган бўлишлари керак. Нишотий ўз достонини 
1771 йилда ёзиб тугатган бўлса, Шайх Ғолиб 7 йил кейин, яъни

10 В. А б д  у л л а е в, Узбек адабиёти тарихи, Иккинчи китоб, Тошкент, «Уди- 
.увчи» нашриёти, 1964, 193-бет.

11 Тожикистон ССР Фанлар академиясининг Шарқшунослик бўлими, Қўл- 
ёзма, инв. № 139.

12 Уша ерда, инв. № 239.
19 В. С. Г а р б у з о в а, Турк адабиёти классиклари, Тошкент, 1960, 105-бет.

1778 йилда ёзган. Ҳар ҳолда Шайх Ғолиб Нишотий достонидан 
хабарсиз бўлиши мумкин.

Нишотий «Ҳусн ва Дил» достонининг ёзилиш сабаблари ҳақи- 
да китоб охирида «Кўнгли ишқ сирларининг хазинаси» ва ундан 
жаҳон нақши пайдо бўладиган, таъби ўткир, жони шавқ изҳор 
қиладиган Амин деган дўсти «Ҳусн ва Дил» деган китоб келтир- 
гани ва уни назм қилиш вазифасини унга топширганини айтади. 
Наср билан ёзилган бу китоб шоирнинг фикрича, бошидан охири- 
гача дурри жавоҳир билан тўла, боғ-бўстон каби порлоқ, чўқур 
маъноли, унда шам каби нозик фикрлар шуълаланиб турарди. 
Одоб-ахлоқни тарғиб қилувчи, хурсандлик бахш этувчи, яна хилъ- 
ати араб сўзлари билан зийнат топган бу китобга рум халқи ҳам 
ўз тилида безак берган экан. Кўнгли ишқ сирлари, таъби ишқ 
нурлари билан тўлган дўсти Амин шоирга

Деди:— Мунга назм дурри бирла зеб —
Бергил, улусдин олиб аввал шикеб14.

Нишотий камтарлик қилиб наср билан ёзилган бу асарни назм- 
га айлантирдим деса ҳам достондаги фикрлар, ҳаёт ҳақидаги му- 
лоҳазалар катта ҳаёт тажрибасига эга бўлган, бошйдан кўп қи- 
йинчиликларни кечирган донишманд бир кишининг ҳаётга, киши- 
ларга, ватанга бўлган қарашини, муҳаббатини, инсониятнинг ке- 
лажакка, бахт-саодатга, фаровон, тинч-осойишта абадий ҳаётга, 
гўзалликка интилганини ва уни зўр ҳарорат, иштиёқ билан тасвир- 
лаганини кўрсатади. Кўз ўнгимизда катта маҳорат эгаси бўлган, 
ўз даврининг йирик шоири гавдаланади. Бу шоирни ўз замонаси- 
нинг халқчил, илғор фикрли санъаткори эканлигидан далолат бе- 
ради.

Нишотийнинг «Ҳусн ва Дил» асари катта ҳажмли, тахминан, 
15584 мисрадан иборатдир. Шоир

Байтки тахминан эрур етти юз,
Етти мингу тўқсон икки бўлди туз15,

дер экан, достоннинг ёзилиш тарихини ҳам кўрсатиб ўтади:
Муддати тарихини этсам баён,
Хатми Дилу Ҳусн (1192) дур, эй нуктадон1*.

Достон 1192 ҳижрий (1771 милодий) йилда ёзилганлиги 
аниқ қайд этилади. Шоир китобхонга мурожаат қилиб айтади:

Айла бу гулшан сари яхши назар,
Шоҳиди маъни санга то жилвагар17.

Шоир устози Алишер Навоий каби ўзидан илгари ўтган-са- 
лафларнинг фикрларини қайтармаслик учун янги мазмун, янги

14 Н и ш о т и й, Ҳусн ва Дил, 374-бет.
16 Уша асар, 376-бет.
18 Уша жойда.
17 Уша асар, 372-бет.

мулоҳазаларни баён эттиришга аҳд қилганлигини уҳтиради. 
У бош қаҳрамонларни тилга олиб аллегорик тасвир орқали ҳаёт- 
даги воқеликни ифодалашга киришгани тўғрисида сўзлаб, ўзига 
шундай хитоб қилади:

Ҳусн ила Дилдин қилибон гуфтугў,
Бергил анга тозау тар рангу бў.
Яъни мижоз ила ҳақиқат қарин 
Уйла сўзинг бўлғусидур дилнишин18.

«Ҳусн ва Дил» мазмун ва бадиий жиҳатдан XVIII асрнинг 
халқчил гўзал бадиий обидасидир. Бу эпик достон 62 бобдан ибо- 
рат бўлиб, шоир I—V бобларида табиат, инсон, ер, сув, осмон, қу- 
ёш ҳақида фикр юритади. Достоннинг кириш қисмида гўзал маҳ- 
буб суратидаги бўстон мақталади. с , 1_> — п, ^ — м, — л, 
д—ҳ ,^  —и, ^  —ё, О  —т ҳарфлари орқали турли фикрлар айтилади
ва «ўн тўққиз ҳарф ўлди бу айтур чоғи» дейилади. Кимки ўн тўқ- 
қиз ҳарф орқали саналган фазилатларга муяссар бўлса, яъни шу 
яхши хислатларни эгалласа, ўн тўққиз ўтдан нажот топади, дейди 
шоир. Булар орқали инсонни эзгуликка, яхшиликка чақиради.

Достоннинг иккинчи бобида ҳаётнинг гўзаллиги, ишқнинг ус- 
тунлиги куйланади; сув ва гул яратувчи фармонига Ҳусн ва Дил 
бўйсунди, у мажозий фазилатлар соҳиби бўлган Ишқни улуғ мар- 
таба эгаси қилди, Ақлни эса тупроққа тенг этди. Ишққа тахт, тож, 
улуғ мансаб берди. Ақлни эса зор, ғамгин ва ҳазин этди.

Нишотий достонида асосий тема қилиб олинган оби ҳаёт ма- 
саласи реал борлиқ, ҳаётий муҳаббат, инсоний севги шу дунё лаз- 
затидан иборат деб кўрсатилади. Сўнгра табиат, инсон ва мавжу- 
дот Ер, Осмон, Қуёшнинг яратилиши, оламга зебу зийнат, тикон- 
га гул, найга шакар берилгани ҳақида сўз юритилади.

Ақл, онг, қатма-қат билимлар тузди, лекин бу билан ўз олди- 
да бўғовлар, тўсқинликлар яратди. Кимки ўз ҳимматига қўл уза- 
та олмас экан, ақл танда гўё қафасдаги қушдир — дейилади. 
Шу бобнинг охирида:

Соқий, оёғинг изидур қиблагоҳ,
Қўйки, бошим они қилсун саждагоҳ19,—

деб соқийга хитоб қилади, тоат-ибодатдан май, кайф-сафони ор- 
тиқ қўяди.

Достоннинг III, IV, V бобларида ҳам худога, «Элчилар сарва- 
ри» пайғамбарга мадҳиялар ўқилади. VI бобда эса Нишотий ўзи- 
нинг «Ғурбат, ранж ичида, маҳрами йўқлиги, ёр-диёрдан умидсиз- 
лиги тўғрисида арз қилади, бошига ҳумо сояси тушиб шоир қад- 
рини баланд қилганлиги, сўнгра Зуҳра, Аторуд каби юлдузлар 
«ёз» деб мунтазир этгани тўғрисида сўз юритади:

18 Уша асар, 39-бет. . «;■.

19 цЬ УзССР Фанлар академияси Алишер Навонй номидаги
Адабиёт музейи қўлёзмалар фонди, инв. № 156, 23-бет. ■_*

Достоннинг VII бобида, асарнинг ёзилиш сабаблари тўғрисида 
сўзланади. VIII бобида эса сўз ва унинг қудрати ҳақида мулоҳаза 
юритилади.

Навоий ўз «Хамса»сида оби ҳайвон ҳақида сўзлаб, уни реал 
ҳаётда ишлатиладиган сўзнинг ўзидир, деб шундай таъриф бер- 
ган эди:

Башар зотида жавҳар жон ҳам ул 
Улук жисмида оби ҳайвон ҳам ул20.

Навоийча, ўликни тирилтирадиган нарса жозибадор сўздир. 
Қизиғи шуки, бу хусусият Масихга (Мусога) лаҳаб бўлиб ҳолган:

Тиргузуб ўлганки каломи фасиҳ,
Узики жонбахш лаҳаб деб Масиҳ21.

Нишотий ҳам улуғ устоз Навоийга ихлос билан эргашиб, сўз- 
ни оби ҳайвонга ўхшатади ва уни кишиларга абадий ҳаёт бағиш- 
ловчи деб юксак руҳ билан тасвирлайди:

Оти онинг чашмаи фамдур яҳин,
Чашма дема, де они лаъли нигин.
Қанду асал, шахду шакардин алаз,
Лаззат анга борча самардин алаз.
Бил ул эрур чашмаи ҳайвон деган,
Балки жаҳон жисми аро жон деган22.

Нишотий сўз ҳақидаги ўз фикрларини давом эттириб шундай 
дейди:

Қимки килоб ила гулоби билур,
Ончи тафовут мунга доғи қилур.
Мантиқ эли қилғонида жонда фарқ,
Қилдилар ҳайвон билан инсонда фарқ23 24 *.

Шоир сўзнигина билиш етарли эмаслигинн айтиб, билимга эга 
бўлмай, мазмун ва чуқур маъноларни тушунмай сўзлаш ҳам до- 
нишманд, ақлли кишилар олдида яхши эмас, бундай нотиқ инсон 
эмас, уни одам санамайдилар, маъносиз сўзлар эса шамолга учиб 
кетади, деб айтади:

Сўздин эрур маънийи рангин мурод 
Бўлмаса ул сўзни дегил гирди бод2(.

Автор сўзнинг аҳамияти тўғрисида баҳс очиб, ундан ўз ўрнида 
фойдаланиш доноларнинг иши эканлигини уқтиради:

Сўзки малоҳат била марғуб эрур,
Лийнат анга бўлса агар хўб эрур.
Қавлинга гар лийнат эса бегумон,
Чиққусидур тийнини ташлаб йилон26.

20 Н а в о и й ,  Хамса, Тошкент, Узбекистон ССР ФА нашриёти, 1962, 378-бет.
21 Уша жойда.
22 Н и ш о т и й ,  Ҳусн ва Дил, 100— 101-бетлар.
23 Уша асар, 31-бет.
24 Уша асар, 32-бет.
28 Уша жойда.

Шоир яхши муомала қилинса, ҳатто илон ҳам инидан чиҳади, 
деган халҳ маҳолини ишлатиб, инсонни зарофатли сўзга тарғиб 

* қилади. Киши юрак ҳонини бағишлаб билим эгалласа, янги сўз- 
лар топса, юзи ёруғ бўлади, камолотга эришади. Илм гулобини 
хушбўй этган, фаҳму фаросат билан зийнатлаган киши ўз фикр- 
ларини ҳам яхши ифода ҳилади. Фикрлаш чоғида кўз нурлари 
одоб китобини ўҳитиб, наср ва назмга моҳир ҳилади ва унинг кўз 
ёшларини дурга айлантиради, у доно, ҳар бир нозик фикрларни 
тушуна олувчи, чуқур маъноларни еча билувчи бўлиб, унинг сўзи- 
ни эл жон деб эшитади ва унга таҳсин ўҳийди. Шоир сўз инсонни 
инсон даражасига кўтарган, уни камолотга эришганини кўрсата- 
диган белги, деб таърифлайди.

Асарнинг IX боби дунё адабиётининг улуғ сиймолари Низомий, 
Хусрав Деҳлавий, Навоий каби устозларга бағишланади.

X бобда шоир қаламга хитоб қилади, уч кишидан, яъни ҳур- 
матли пир, иккинчиси чиройли сўз маъно — сурати маъни, учин- 
чиси тариқат раҳбари сўфидан ўз асарининг яхши чиқиши учун ёр- 
дам сўрайди. Унда қалам ҳақида сўз юритилади. Сўнгра XI бобдан 
62 бобга қадар достоннинг асосий сюжети ёритилади:

Бурмон шаҳрида Ақл деган подшо яшайди. Унинг ўғли шаҳ- 
зода Фуод онаси тақдим қилган мўътабар бир китобдан «оби ҳаёт» 
сўзини ўқиб, уни топиш тараддудига тушиб қолади. Ота-она наси- 
ҳат қилса ҳам фойда бермайди. Сарой хизматчиларидан Назар 
Фуодга таскин бериб, уни мақсадга етказмоқ учун сафарга чиқа- 
ди. У жуда кўп шаҳар, мамлакатларни кезиб, шоҳлар, шайхлар 
билан учрашиб, оби ҳайвон тўғрисида тузук жавоб ололмайди. Тоғ 
ва чўлларда юриб сарсон бўлади. Назар қанча азоб-уқубатларни 
бошидан кечиради, охири Қомат деган шоҳнинг мамлакатига бо- 
ради. Қомат Назарга навкари Жилвани ҳамроҳ қилиб Шаҳри 
дийдор ва Гулшани рухсор томон йўлга солиб юборади. Назар 
Гийсу номли қиз билан учрашади. Унинг ёрдами билан Ҳусннинг 
юрти Қалъаи дийдорга етиб олади. Назар бир қанча воқеаларни 
ўз бошидан кечиргач, Ҳусн гулшанига етади. У Фуодга Ҳусндан 
хабар беради. Фуод касал бўлиб қолгач, шифо суви — оби ҳайвон 
учун шоҳ Ақл Ҳусн томонга юриш қилади ва натижада мағлубият- 
га учрайди. Бир қанча воқеалар ва саргузаштлардан кейин достон 
шоҳ Ҳимматнинг Ақл билан подшо Ишқни яраштириши, Фуодни 
зиндондан озод қилиши, душман Рақиб ва Фориқа устидан ғалаба 
қозониши билан якунланади.

Нишотий халқ фантазиясидан чуқур, атрофлича фойдаланган 
ҳолда хаёлий дев, жин, париларни, турли ғаройиб маҳлуқларни 
даҳшатли ва тасаввурга сиғмайдиган равишда муболағалар би- 
лан тасвирлаб, мажозий образлар қиёфасида гавдалантиради ва 
ўзи яшаб турган жамиятдаги қабиҳлик ва разилликларни аёвсиз 
сатира қамчиси остига олади. Муаллиф бундай тасвирлар орқали 
ўзининг тасаввури, фантазияси кенглигини, халқнинг мушоҳада, 
фикр ва мулоҳазаларини синчиклаб эгаллаб олганлигини кўрсата,- 
ди. Бундай манзара ва кўринишларни, мавжудот ва маҳлуқотни

достоннинг бош қаҳрамонларидан бири, «оби ҳаёт» ҳидириб юрган 
Назар қарашлари билан чизади.

Назар йўлда вақ-вақ, ғақ-ғақ деб сўзловчи маймундек, бўйи чи-* 
нор, қўли минор, одамдек жилва қилувчи итоёқ, ҳўкиз бошли, доимо 
ҳуриб турувчи тоифани кўради. Баъзилари ҳум калла, фил оёқ, ҳў- 
киз туёқ, бир хили фил бош, шохи узун эди. Баъзилари эса илон 
бошли, фил туёқли, чеҳраси мўмдай, овқати илон заҳри эди. Яна бир 
тоифаси бор эдики, боши одам бошидек, лекин соқов, ҳалол-ҳаром- 
ни фарқламас эди. У доимо ўзгариб турарди.

Яна бир хили кўзи қийшиқ, ҳийлагар, кундан нур ўғирловчи 
тоифа эди:

Пайкар аларға бор эди чун чинор 
Қўл бўлибон ҳар бирига бир минор.
Тўрт бўлуб боши уза кўзлари,
Ваҳ-ваҳу ғаҳ-ғаҳ эди ҳар сўзлари...
Бир бўлаги эрди анинг морсар, *
Пилсуму говдаму ҳийлагар26.

Назар улар орасидан Ҳиммат берган сеҳрли гавҳарни оғзига 
солган ҳолда ўтиб борарди. Бир қалъага етади. Унда Рақиб подшоҳ 
эди. Назар Рақиб ҳайбатидан оғзи очилиб қолади ва гавҳарни ту- 
шириб юборади. Уни қалъа девлари ушлаб, шоҳ Рақиб қошига олиб 
борадилар. Назарнинг кимёгар эканини, олтин қилиш қўлидан ке- 
лишини эшитган Рақиб сабрсизланиб, у билан йўлга тушади. Гўё 
ит билан оҳу, зоғ билан тоғ каптари бирга бўлиб, иккиси йўлга ту- 
шишади:

Байт муаммо киби ул икки ёр 
Уқдау дард ичда-у шод ошкор27.

Улардан ҳар бирининг мақсади каби матлаби ҳам зид. Шоир 
бундай манзаралар тасвири орқали ўз замонидаги ярамасликни 
фош қилади ва халққа яхшиликнинг ёмонлик устидан ғалаба қозо- 
нишини тарғиб қилади. Шоир китобхонни хаёлий, мифологик нар- 
салардан шу ҳаётга, унинг гўзаллигига меҳр қўйишга, моддий бор- 
лиққа чақиради. Нишотий ўз достоннда «оби ҳаёт»га етишиш 
мумкинми? деган масалани ечмоқчи бўлиб, унга бўлган турли қа- 
рашларни ифода этади, ўз давридаги илғор кишининг чуқур муло- 
ҳазаларини акс эттиради.

Достоннинг бош қаҳрамони Фуод «оби ҳаёт» топиш иштиёқига 
тушганда, донишманд Назар уни бу орзусига етказиш учун йўлга 
чиқади. У қийинчиликларни бошидан кечириб, тоғ орасида яшовчи 
бир шайхга учрайди. Ундан оби ҳаёт қаердалигини сўрайди. Шайх 
Зарқ унга шундай жавоб беради:

Чашм ёзар онида аҳли қалам,
Чашма ёзибдур ани, эй муҳтарам!
Саҳв ила «Ҳо» ёзмиш ани бегумон 
Кўрки, эрур саҳв аро «Ҳо»ға макон.

Чашмаи ҳайвонки киноят эрур,
Билгил ани, ашки надомат эрур.
Қимки тўкар ашкини беҳолу ҳибл,
Топқусидир қай соридур салсабил.
Ҳосил этиб анда муаббад ҳаёт,
Равза аро топғуси айшу сабот.
Еки оқизса биров ашки риё,
Ашк дема, дегил они кимё,
Чунки топар олам аро молу жоҳ,
Ҳожат эмас истамаги моъи чоҳ...2*

Бу сатрларда шоир риёкор шайхнинг умуман ҳаётга қарашидаги 
асл мақсадини юзага чиқариб, бойликка ҳирсини кўрсатади. У ўзи- 
нинг иккиюзлама, халқни алдовчи эканлигини фош қилиб қўяди. 
Демак, бу ерда шоир баъзи кишилар «оби ҳаёт» сўзини ҳам диний 
маънода, ҳам мол топиш, бойиш маъносида тушунганлигини кўрса- 
тиб ўтади.

Назар Шуҳрат шаҳрида шоҳ Фахр билан суҳбатлашганда ҳам 
бойликка ҳирс қўйган, яшашда фақат бойишнигина асосий мақсад 
қилиб олган кишиларнинг қарашларини акс эттиради.

Назар:
Будур умидимки қшгиб илтифот,
Шоҳ десаки қайдадур оби ҳаёт!

деганида:
Шоҳ кулиб дедиким:— Эй бехабар,
Сен деганинг бордурур ул сийм-зар.
Аҳли қалам ёзганида молу жоҳ,
Саҳв ила ёзмиштур ани мову чоҳ.
Еки кўриб суврати айни ҳаёт,
Дебсан ани чашмадур, эй поки зод.
Лекин ўшал айн деган зар эрур,
Даҳр элиға зийнату зевар эрур,
Кимдаки зар йўқдур эрур жони йўқ,
Зулмат эрур чашмаи ҳайвони йўқ28 29,—

деб жавоб беради. Бунда шоир халқни эксплуатация қилиб талаб 
келган, ҳар қандай пасткашликдан тортинмайдиган золимларнинг 
ҳаётга бўлган қарашини акс эттиради. Шоир бу қараш хато экани- 
ни айтиш билан, бу қарашнинг ўзи шу дунёдаги ҳаёт воқелиги са- 
марасидан бири эканини, оби ҳаёт — ҳаётдан ташқари эмаслигини 
ҳам уқтириб ўтади. Подшо Фахр: оби ҳаёт — кумуш, олтин бойлик- 
дир. Қалам аҳллари янглишиб мол (бойлик) сўзидаги Л ҳарфини 
тушириб қолдирганлар моу (сув) ёзиб қўйганлар, деб исбот қилмоқ- 
чи бўлади. Бу фикрларда мол-дунё тўплаш умрни узайтиради,— деб 
қаровчи разил кишиларнинг табиати очиб ташланади.

Шоир оби ҳаёт тўғрисида учинчи хил мулоҳаза. юритган киши- 
ларнинг фикрларини ҳам келтиради. Масалан, оби ҳаётни қидириб 
юрган Назар Офият шаҳрига бориб қолади. У шоҳ Номус билан 
суҳбатлашади.

28 Уша асар, 77-бет.
29 Уша асар, 71—72-бетлар.

Шоҳ Номус оби ҳаётни шундай талқин ҳилади:
Ушбу сўз эл ичра ривоят эрур,
Бошдин оёқ барча киноят эрур,
Балки эрур элга бу сўздин мурод.
Оби ҳаё-у адаб, эй хушниҳод 
Оби ҳаё — ёзди чу аҳли ҳалам,
«Саҳв ила «то» охириға бўлди замм.
Оби ҳаёға эди нақши сабот,
Улғали то саҳв ўқурлар ҳаёт.
Нўши ҳаёдин киши оби бақо,
Ичса анго етмогусидир фано.
Мундин они эл деди ҳайвон суйи,
Олами жисмони аро жон суйи...
Кимки бу давлатдин ўлур комёб,
Улса ани ўлмаган этгил ҳисоб30.

Шоир бу ерда Офият (тинчлик) шаҳридаги Номус номли шоҳ- 
нинг сўзи орҳали олижаноб кишиларнинг энг яхши орзу-истаклари- 
ни: бир-бирига ҳурмат, одобли бўлиш, ҳар бир кишининг ўзига 
яраша муносабатда бўлиш нринципларини илгари сурганлигини 
тасвирлайди. Оби ҳаёт — одоб ва ҳаё демакдир, дейди Номус,— 
цалам аҳллари ёзишда хато қилиб, «ҳаё» сўзига Т ҳарфини қўшиб 
юборганлар.

Агар киши одобли, ҳаёли бўлса, одоб, аҳлоқни ўзлаштириб ол- 
ган бўлса у абадий яшайди. Шунинг учун ҳам халқ уни оби ҳаёт 
деб атаган.

Бу сатрларда шоир жамиятда эзгу ишлар билан шуғулланиш, 
энг яхши инсоний фазилатларни ривожлантириш каби олижаноб 
вазифаларни бажаришга чақиради. Одоб ва ҳаё инсон хулқини ях- 
шилашда, жамиятдаги қабиҳ ишларни тугатишда катта аҳа.миятга 
эга эканлигини уқтириб ўтади.

Назар Номус фикридан қаноатланмагач, йўлга тушиб дарё тош- 
қинлари ичида азоб-уқубат чекиб, Ҳидоят шаҳрига боради, Шоҳ 
Ҳиммат Шарқда бир мамлакат бўлиб, унинг шоҳи Ишқнинг Ҳусн 
номли қизи борлиги ҳақида сўзлайди.

Шоир табиатдаги, жамиятдаги ҳодисалар Ишқ номли подшога 
таслим бўлганини, дунёдаги ҳамма ҳаракат Ишққа боғлиқ эканини 
мажозий равишда тасвир этади.

Шоир Ишқ қизи Ҳусннинг гўзаллигини чизиб, бутун кўринишини 
дунёдаги энг гўзал нарсаларга чоғиштирган ҳолда яққол гавдалан- 
тиради. Ишқ қизига бир боғ қуриб берганини сўзлайди. Боғнинг оти 
Гулшани рухсор, яъни юз гулшанидир. Бунда икки маъно бор, бири: 
Гулшани рухсор — боғ маъносида бўлса, иккинчиси, гўзал юзли 
маҳбуб маъносида ишлатилгандир.

Чашман маъдум эрур ул боғ аро,
Топмай ани лола эрур доғ аро...
Кимки қилур даҳр аро нобуд ўзин 
Кўргай ўшул чашмани очғоч кўзин.
Оти онинг чашмаи фамдур яқин,
Чашма дема де они лаъл нигун...31

30 Уша асар, 66—67-бетлар.
81 Уша асар, 100— 101-бетлар.

Шоир бу сатрларда Ҳусннинг латофатини бог, гулшан, чашма 
орқали мажозий равишда тасвирлаб, ҳам инсон, ҳам табиат гўзал- 
лигини чизиб беради ва фам (оғиз) чашмани адабий ҳаёт нишонаси 
тарзида кўрсатиб, уни жисм аро жон бўлган оби ҳаётдир, деб уқ- 
тиради.

Оламнинг энг яхши нарсалари, тириклик ва тирилиш сувидан- 
дир. У ҳаёт сувидир, ўсимликлар унга бандадир, ана шундан олам 
эли ҳаёт топади. Бу оқар сувдан нишон бўлади. Шунинг учун ҳам 
уни оби равон деб атайдилар. Унинг манбаи кўздан яширинган бўл- 
са ҳам ундан абадий хушвақтлик, роҳат топиш мумкин. Лекин унга 
етмоқ ниҳоятда оғир ва мушкул. Унга ҳатто ақл аҳлларининг етиши 
ҳам қийиндир:

Ул йўл аро тўп-тўла хавфу хатар 
Бордур, эрур бир-биридан юз батар32.

Шоир оби ҳаёт ана шу қийинчиликларни енгиб, эришилган 
Гулшани рухсорда, инсоний муҳаббат ва унга бўлган оташин 
меҳрда деб билади. Китобхонни ҳаётни, ҳаётий муҳаббатни улуғ- 
лашга ва уни ривожлантиришга чақиради. У диний, афсонавий 
хаёл ва фикрларни йиғиштириб қўйиб, шу дунё гўзали ва унга 
бўлган муҳаббат умрни узайтиради ва ўлмас ҳаёт яратади, деган 
фикрни илгари суради. Чунки шоир фикрича, коинотдаги бутун 
мавжудот ишқдан иборат бўлиб, ишқнинг манбаи гўзаллик-ҳусн- 
дир. Бу эса оби ҳаётдир. Инсон эришган оби ҳаёт инсоний, гўзал 
фазилатларни ривожлантириб, унинг умрини узайтиради, абадий 
ҳаёт яратади. Бу сатрларда шоирнинг ҳаётий дунёқараши ифода- 
ланади. Шоирнинг фикрича, ёрнинг ўзи оби ҳаётдир. Яъни инсон 
умри чекланган бўлса ҳам, унинг ҳаёти, муҳаббати, ишқи ва ҳусни 
абадийдир. Чунки у ҳаёт гўзалликларини давом эттиради. Ишқ 
авлоддан-авлодга, юракдан-юракка ўтиб абадий яшайди. Биз шо- 
ирда ҳаётга зўр муҳаббат билан қараш, инсоний бурч, дунёвий 
муҳаббатни улуғлаш каби олижаноб фазилатларни кўрамиз. Бу 
сатрларда шоирнинг илғор фикрли киши экани яққол кўринади.

Бил, ул эрур чашмаи ҳайвон деган,
Балки жаҳон жисми аро жон деган33.

•
Шоир оби ҳаёт сўзи ҳаётий сўз эканлигини тасвирлаб шундай 

дейди:
Кўрдики лаъли эди ҳабвон суйи,
Оғзи аро зрди ниҳон жон суйи...
Онгла муни эмди муаббад ҳаёт,
Етмагуси жонига бийми мамот34.

. Бунда кимки севилиб, севса, ҳурмат ва меҳр билан яшаса ана 
шунинг ўзи оби ҳаётдир, деган фикрни илгари суради.

32 Уша асар, 101-бет.
33 Уша жойда.
34 Уша асар, 256—266-бетлар.

Уз замонининг пешқадам шоири Нишотий улуғ устоз Навоий- 
дан ўрнак олиб, катта достон яратиш билан бирга, ундаги образ- 
ларда инсоний фазилатларни, камчиликлар ва нуқсонларни, ички 
кечинмалар орқали эсда қоларли қилиб тасвирлайди. Достондаги 
ҳар бир образ ўзига хос хусусиятга, характерга эга. Унга берил- 
ган номларда ҳам ўша образнинг фазилати ёки камчилиги кўри- 
ниб туради. Шоир асосий образларнинг ижобий ёки салбий хат- 
ти-ҳаракатига кўра муҳим айрим белгиларини айтиб, уни англаш 
учун характеристика беради ёки шунга ишора қилиб ўтади. Ма- 
салан, достоннинг бош қаҳрамони Дил (Фуод)да юрак хусусияти 
ифода этилган. Ҳусн-гўзаллик, латофат ва назокат символи сифа- 
тида таърифланади. Шунингдек, Ақл, Ишқ, Хаёл, Назар, Ноз, 
Жилва, Меҳр, Хол, Вафо, Ғамза, Ҳожиб, Сабр, Андух, Қомат, 
Ҳиммат, Зарқ, Илҳом, Фахр, Номус, Адо, Рақиб, Фориқа каби дос- 
тон иштирокчиларининг ижобий ёки салбий томонларини уларнинг 
хатти-ҳаракатларидан билиб олиш мумкин. Бу кишилар образида 
исм ва сўзнинг ҳақиқий маъноси ифодаланади. Шоир бу образлар 
орқали реал ҳаётдаги кишилар характерини, ҳодисаларга бўлган 
муносабатини, курашини тасвирлаб, жамият ва ундаги воқелик 
тўғрисида ўз замонидаги илғор кишиларнинг қарашларини баён 
этади, ўз даврининг муҳим масалаларини ҳал этишга, прогрессив 
фикрларни ифодалашга халқ манфаати нуқтаи назаридан ёндаша- 
ди, кишиларни тинч-тотувлик билан яшашга чақиради. Достон- 
нинг охирида Ишқнинг шоҳ Ақл устидан ғалаба қозониши, сўнг- 
роқ Ақлнинг вазир этиб тайинланиши асарда ягона давлат тузиш 
ғоясини илгари сурилганлигини кўрсатади. Чунки шоир яшаган 
замонда феодалларнинг ўзаро кураш можаролари халқнинг тин- 
касини қуритган эди. Шоир ҳаётда, ўзи кўриб турган воқеликдан 
келиб чиқиб, феодалларни бир-бирлари билан бирлаштириш, 
уруш-талашларга йўл қўймаслик учун ягона бир давлат яратиш 
масаласини қўяди. Бу ўша даврнинг халқчил, актуал масалалари- 
дан бири эди. Шоир фикрича, одил, халқпарвар киши давлат те- 
пасида туриши ва давлат ишларини бошқариши зарур. Шунинг 
учун у идеал шоҳ образини яратишга интилади. Шоир шоҳ Ақл 
образини шундай тасвирлайди:

Илм ила ҳикматаро Луҳмон эди,
Фаҳм ила фикратаро бурҳон эди...
Адли била мулк эди маъмур анга,
Фазли била халҳ эди масрур анга...35

Нишотий бу ерда одил, халқнинг оҳу зорига қулоқ солувчи 
шоҳ образиии хаёл қилади. Ана шундай шоҳ бўлса мамлакатни 
обод, халқни фаровон қилади деб ўйлайди. Шоир шоҳни золим 
бўлмай, халқ учун эзгу ишларни амалга оширувчи ақлли, дониш-  ̂
манд бўлиши кераклигини уқтиради.

Шоир Фуод образи орқали олижаноб фазилатларга эга бўлган 
фидокор, садоқатли киши образини яратади.

35 Уша асар, 45—46-бетлар.

Дил (Фуод) ёшлигиданоқ бутун билимларни эгаллайди, замо- 
насининг донишманд кишиси бўлиб етишади:

Равшан ўлиб жумла дақойиқ анга,
Зоҳир эрур барча ҳақойиқ анга...
Гоҳ таворих ўҳумоҳ пешаси —
Эрди гаҳи шеър аро андишаси36.

Фуод фақат билимдон, ақлли, тадбирли киши бўлибгина қол- 
май, халқпарвар, адолат севувчи, кишиларга меҳрибон ҳам эди. 
У ов билан шуғулланар, баъзан шеър ҳам ёзар эди.

Фуод онаси таҳдим қилган китобни ўқигач, оби ҳаётга эришиш- 
га интилади ва шу йўлда қатъий сабот билан ҳаракат қилади. 
Оби ҳаётга, Ҳуснга етишгунга қадар ҳар қандай қийинчиликка 
бардош беради ва уни енгади. У ошиқ эҳтироскор киши сифатида 
ҳаяжонли фикрлар, ички кечинмалар ичида’ яшайди.

Оҳки ман хастаға йўқ ёрғор
Ваҳ на дедим, бил менга қайда диёр!
Улмас агар сўрғоли йўқтур кишим,
Ваҳ на ажаб ёқса кўки нолишим!37

Шоир жононга жон фидо этган киши ўлимдан халос топиб, оби 
ҳаётга эришажаги тўғрисида фикр юритади. Бунда шоир фидойи 
ошиқнинг образини чизади. Нишотий Фуод образида энг яхши 
хусусиятларга эга бўлган, ўз мақсади йўлида тинмай интилувчи, 
халқнинг энг яхши олижаноб фазилатларини ўзида мужассамлан- 
тирувчи, инсонпарвар киши образини гавдалантиради.

Фуоднинг маъшуқаси Ҳусн эса, ўзининг маънавий ҳаёти билан 
эркинликка интилган, ҳаё ва одобнинг энг яхши намунасини ўзи- 
да мужассамлантирган образдир. Маълумки, феодализм даврида 
хотин-қизлар ислом сиқиғи остида озодликдан, жамият ҳаётига 
аралашишдан маҳрум эди. Шоир ўзбек классик адабиётининг Лут- 
фий, Навоий каби улуғ сиймоларининг энг яхши традицияларини 
давом эттириб, достонда ўз мақсади, тилаги йўлида ҳормай-тол- 
май интилувчи, ўз севганига эришиш учун ҳар қандай тўсиқларни 
бартараф қила олишга қодир, жасур қиз образини яратади:

Зулфи онинг сунбули пур печтоб,
Занг анга анбари тар бў гулоб...
Ораз анга эрди қуш маҳжабин 
Чеккан эмас нақшини наққоши Чин...
Бошдин оёқ эрди зарофат тамом,
Пайкар анга эрди латофат тамом38.

Бу мисралардан автор Ҳусннинг маънавий гўзаллигини таъриф 
этар экан, ниҳоят у орқали ўз сўзи, маслаҳати билан атрофидаги 
аёлларга намуна бўла оладиган даражадаги гўзал аёл образини 
мужассамлантиради.

Ҳусн фақатгина эҳтиросли маъшуқагина бўлиб қолмай, у ўзи- 
нинг ҳар бир ишида, ҳаракатида халқ олдидаги бурчини кўзда 
тутади, уларга маъқул иш қилишни ўйлайди.

36 Уша асар, 50-бет.
37 Уша асар, 262-бет.
38 Уша асар, 258—-259-бетлар.

Гарчи они ўртар эди нори шавқ,
Қилмас эди кимсага нзҳори шавқ.
Ғолиб ўлуб анга ҳаё у адаб,
Очмас эди рози дилин дерга лаб39.

Бу сатрларда ҳаё ва одобни ўз бурчи деб билган иффатли, тоза 
ҳалбли қизнинг сиймоси гавдаланади. Ҳусн чуҳур инсоний фази- 
латларга эга. Фуоднинг маккор айёр Фориқа ҳўлига тушиб қол- 
ганини эшитган Ҳусн ҳаяжон ичида яшайди. У оқилона иш кўри- 
ши билан бирга баъзан хатога йўл қўйган севгилисига жазо бер- 
моҳчи ҳам бўлади.

— Айламаса марг била жонни фарқ,
Қилмас эса васл ила ҳижронни фарқ.
Чектиройин анга не эрса жазо,
М еҳнату кулфат анга бордир сазо40.

Бу мисраларда биз Ҳусннинг оддий хулқ-атворга эга бўлган ҳаё- 
тий образ эканини кўрамиз.

Ҳусн Фуоднинг Фориқа зиндонида азоб чекканини эшитиб қай- 
ғуради. Фуоднинг азоб-уқубат, ғам-изтироб ичида қолгани ҳақида- 
ги хатини ўқигач, унга ачиниб мактуб ёзади ва меҳру муҳаббати- 
ни баён этади:

Нома киби урди баси печтоб,
Истади ёзмоқ анга доғи жавоб... *
Олди хинойи қўли мушкин қалам,
Урмади дам, ёзди рақам, бўлди нам41.

Ҳусн Фуодга Фориқа зиндонидан қутулиш йўлини кўрсатади. 
У Ҳиммат ёрдами билан зиндондан озод бўлади.

Ҳусн меҳрибон, садоқатли, ғамхўр ёр, энг муҳими у оби ҳаёт 
символи сифатида, инсон ҳаётини абадийлаштирувчи қудрат си- 
фатида мужассамланади.

Достонда юксак инсоний фазилатларни акс эттирган образ- 
лардан бири Назардир. Назар буюк ҳунарманд, олим, шоир, баъ- 
зида бир оз ҳийлагар, айёр.

Шоир достон сарлавҳаларидан бирида шундай дейди:
«Қалъаи Баданнинг дидбони ва Дийда қасрининг нигоҳбони 

Назар ҳийлагар деган Фуоднинг айёриким, чолокликда юлдуз кўзи- 
дан сурма ва тоси фалакдин меҳрни кўз очиб юмғунча олур эрди, 
Субҳ оғзидин оқ сақизин ва шомнинг қошидин қаросин... ўғурлаб 
жайбға солур эрди...»42 Лекин шу билан бирга донишманд, ҳар 
бир нарсани билувчи ва муҳокама юрита олувчи киши эди.

Назар Фуодни орзусига етказиш учун йўлга чиқади. Чўллар, 
тоғлар кезади, денгизларда сузади, ажойиб маҳлуқлар орасида 
бўлади, уларни чалғитади, умидсизланмай мақсад йўлида жасо- 
рат билан давом этади, зулмат ичидаги оби ҳаётни қидиради.

39 Уша асар, 245-бет.
40 Уша асар, 279-бет.
41 Уша асар, 293-бет.
43 Уша асар, 58-бет.

Назар сафарда юраркан, ундан шоҳ Рақиб дунёда нима ҳуна- 
ринг бор,— деб сўраганда: •

Фаҳмим ила фатхи тилисмот ўлур,
Аҳлим ила тарҳ филиззот ўлур.
Бу бори бир сори доғи кимё 
Илми эрур кўнглим аро жо бажо43,—

дейди ва ўзининг физика, кимё, астрономия илмларига, металл 
ишларига мутахассис эканлигини айтади. У, иши зулм-ситамдан 
иборат бўлган Раҳибга сўз билан таъсир ҳилади. Юҳорида айтга- 
нимиздек, Назар Гулшани рухсорга бориб Ҳусн билан учрашади, 
оби ҳаётни топиб Фуодга хабар етказади, уни ёр висолига эриш- 
тиради.

Биз Назар образида камолотга эришган, ҳар ҳандай иш қўли- 
дан келадиган жасур инсон образини кўрамиз. Шоир Назар орҳа- 
ли табиатнинг мудҳиш кучларини енгувчи, буюк инсон аҳлининг 
муаззамлигини ифода ҳилади, ўз замонидаги кишиларни шундай 
жасоратли, аҳлли, доно бўлишга чаҳиради.

Нишотий «Ҳусн ва Дил» достонида шоҳ Ишҳ ва Аҳл лашкарла- 
рининг жанг майдонидаги курашини, Аҳлнинг енгилганини тас- 
вирлайди. Фуоднинг илтимосига мувофиқ ёрдамга келган Ҳиммат 
Ишҳни тинчлик, осойишталикка таргиб этади. Ишҳқа асир тушган 
Аҳлни зиндондан озод ҳилади. Шоир Ишҳ ва Аҳлнинг топишга- 
нини шундай чизади:

Сўрушибон ёна икки файласуф 
Бир-бирини ҳолиға топти вуқуф...
Тиғу қалам аҳлини қилди азиз,
Ақлким ул бор эди осиф тамиз.
Этти раиятга риоё доғи,
Амну амон элга атоё доғи.
Аҳли ҳунар қадрини қилди баланд,
Этти инод аҳлини хору нажанд44.

Бу фикрлар билан Нишотий ўз давридаги феодалларнинг ҳир- 
ғинчилик урушларига ҳарши марказлашган давлат тузиш ва шу 
йўл билан мамлакатни харобаликдан саҳлаш, халқни фаровон ҳа- 
ётга эриштириш, маданият, илм, фанни ривожлантириш масаласи- 
ни ҳўяди. Шунингдек, инсонпарварлик, дўстлик, бир-бирига ҳур- 
мат, муҳаббат, вафодорлик каби муҳим аҳамиятга эга бўлган 
халҳчил масалаларни тарғиб этади.

Шоир бошҳа образлар орҳали ҳам энг яхши эзгу ишларни 
амалга ошириш зарурлигини уҳтиради.

Номус шоҳ образида одоб, ҳаё, яхши хулҳ ташвиҳ қилинса, 
Қомат, Ҳиммат образлари орқали кишиларни яхшиликка, эзгулик- 
ка эришувлари учун ёрдам беришга, жамиятда тартиб ўрнатишга 
чаҳирилади.

Ҳиммат, Қомат яхши ниятли кишиларга ёрдам берадилар, 
уларни мақсадларига эриштириш учун яхшилик қиладилар ва бу

45 Уша асар, 113-бет.
44 Уша асар, 321-бет.

йўлда қаҳрамонлик кўрсатадилар. Ҳиммат даҳшатли зулмнинг 
символи бўлган Раҳиб ва унинг қизи Фориқага қарши курашиб, 
уларни енгади. Фуод ва Ақлнинг кўнглига умид ва равшанлик 
бахш этади. Мамлакатда тинчлик ўрнатиб, осойишта яшашга йўл 
очади, Ҳиммат раҳмдил унинг мамлакати обод ва фаровон, унда 
аҳллилик, дўстлик барқарор, ҳатто гадой ҳам йўқ:

Иўқ эди ул шаҳраро бир сойили,
’ Чунки эди барчаси Ҳиммат эли45.

Бунда Нишотий фаровон халқни, обод мамлакатни кўришни 
орзу қилади. У Ҳиммат образи орқали кишиларни сабрли, ҳим- 
матли бўлишга тарғиб этади.

Достонда 50 га яқин образ берилган. Улардаги одат, хулқ, ха- 
рактер бир-биридан фарқ қилади. Буни биз типлар номидан бил- 
сак ҳам бўлади. Юқорида айтиб ўтилганидек, уларнинг ҳар бири 
ўз исмига мувофиқ сифатларга эга бўлган мажозий образлар бў- 
либ, жамиятда ҳаракат қилувчи турли тоифага хос инсонларнинг 
фазилат ё нуқсонларини ўзида акс эттнради.

Шоир ижобий образлар орқали кишиларни яхшилйкка, эзгу 
ишларга, олижаноб фазилатларга тарғиб этса, салбий образлар 
орқали ўз замонидаги қабиҳлик, разиллик ва ярамас ишларни, 
зулм-ситамни фош этади, унга қарши омонсиз кураш олиб бориш 
зарурлигини уқтиради.

Эзгу ишлар, яхшиликлар душмани, очкўз Рақиб (яъни душман 
деган маънода) образи атрофлича чизиб берилган:

Барқ эди дерлар ани: деви Рақиб,
Қўргали йўқ кимсага сабру шакиб,
Барқ киби икки кўзидур ёруқ,
Барф киби юз анга песу совуқ.
Талъат анга тўклас эрур чун кўпак 
Анкарал асвот эрур ул чун эшак...4*.

Достонда Рақиб ўша замондаги ҳар қандай қабиҳликдан той- 
майдиган, разил хусусиятларни акс эттирувчи киши сифатида гав- 
даланади. Унинг ёнидагилар эса жирканч қилиқларга эга бўлган 
ярамас тўдалар эканлиги ғоят ишонарли тасвирланади. Улар ҳий- 
лакор, ҳалол билан ҳаромни фарқ этмайдиган махлуқлар сифати- 
да кўрсатилади:

Топса алар ҳар на ҳалолу ҳаром,
Ютмоғуча қўймас эдилар тамом.
Турмас эди ҳеч бири бир ҳол ила 
Мунқалиб эрди бори аҳвол ила 
Гаҳ эди эр онлару гоҳи арус 
Гаҳ эдилар модау гоҳи хўрус...47

Бу сатрлар иккиюзлама, халқ ҳақидан қўрқмайдиган киши- 
ларнинг ифлос кирдикорларини очиб ташлайди. Бу билан шоир ўз

48 Уша асар, 95-бет.
48 Уша асар, 111-бет.
47 Уша асар, 110-бет.

замонидаги халқ ҳисобига яшаган, ҳукмрон синфларнинг зарарли 
ҳашарот эканлигини уқтиради.

Рақибнинг қизи Фориқа ҳийлагар, соф муҳаббатга чанг солув- 
чи ноинсоф, кишиларга жабр қилувчи маккора. У икки севгувчи- 
ни шафқатсизлик билан бир-биридан жудо қилади.

Сеҳр билан Ҳусн парирў бўлиб,
Ул қўтир ит — сурати оҳу бўлиб —
Сурат анга каж эди, сират ямон,
Заҳр ила мамлу эди андоқ чаён.
Кўз ҳийшиқу эгри оёқ, йлги шал,
Пашм бадан, каж кад эди боши кал48.

Бу сатрларда Фориқанинг сатирик образи бутун жирканчлиги би- 
лан тасвирланади.

Шоир Фориқанинг ташқи қиёфаси, хулқ-атворидаги белгилар- 
ни чуқурлаштириб боради.

Баҳр киби кўздин оқиб риму хун 
Икки наханг анга лаби нилгун...
Дев не, қўй, деб эди ондин ниҳон,—
Топмоҳ учун оғзи исидин амон.
Этмоқ учун бўйи қабиҳин йироқ 
Суртар эди пайкарига сармсоқ...49 50

Шоир Фориқа образини чизар экан, уларга қарши курашиш 
зарурлигини таъкидлайди.

Нишотий бундай золим, ярамас типлар билан бирга кишиларни 
алдовчи риёкор руҳонийлар, шайхлар ҳам борлигини, улар халқни 
чигиртка каби талаб, фақат бойишнигина ўз олдига мақсад қилиб 
қўйганлигини кўрсатади. Масалан, достонда тасвирланган Шайх 
Илҳом ва Шайх Зарқ образлари шундай қабиҳ типлардандир. 
Шайх Зарқ одамлардан четда бир тоғда макон қилиб олиб, ўзини 
авлиё кўрсатиб, халқни алдаб, мунофиқлик билан яшайди, ўзини 
билимдон кўрсатса ҳам барибир у йўлдан озган риёкордир:

Қўрдики бир пири фалак жоҳ эди,
Ҳодий эди демаки, гумроҳ эди.
Ширки хафи сомиада бе ибо,
Бўйи риё масжидида бўрё...60.

Шоир бундай салбий типларнинг характерини ҳар томонлама 
усталик билан мақсадни яққол англатиб берувчи сўзлар орқали 
чизиб беради. Бундай сатрларда шоир ўз замонидаги турли разил 
кишиларни ва улардаги ярамас одатларни танқид қилади.

Нишотий ўз достонида жамиятга гўзаллик бахш этган аёллар- 
нинг нозик характерларини ҳаяжон билан куйлайди. У хотин-қиз- 
лар ҳам эрлар билан баробар ақл, идрок эгаси эканини сўзлайди:

Базми рижол ичра агар бир нисо —
Қирса топар жон киби нашъу намо...

48 Уша асар, 273—275-бетлар.
49 Уша асар, 271—272-бетлар.
50 Уша асар, 75-бет.

Базм агар бўлмаса жонон анга 
Англа они жисмки йўқ жон анга81.

Шоир хотин-қизлар юрагида нафис ва чуқур фикрлар борлиги- 
ни, уларнинг дунёқарашларини эшитиш зарур эканлигини уқтира- 
ди. Бу фикр Ҳусн ҳузуридаги йиғилишда унинг дугонаси Ноз сўз- 
лари орҳали шундай ифодаланади:

Шоҳи карашма доғи ҳилму адаб 
Кайфиятин десун ўшал нўшлаб62.

Бундай мисолларни достондан кўплаб келтириш мумкин. Шоир 
ҳаётдаги энг яхши хусусиятларни ҳам, камчиликларни ҳам кўра 
билганлиги аён бўлади.

Достон яхшиликнинг ёмонлик усТидан ғалаба қозониши, тўй 
тантанаси ҳамда катта зиёфат бериш билан якунланади.

Меҳр зиёфатида Доира (Даф) билан Гул мунозараси кетади. 
Доира Гулни таъна қилиб, уни хор этилган гўзал аёл сифатида 
таърифлайди:

Жисминг уза, кўрки либосинг бутун —
Эрмасу ҳасрингда фалосинг бутун...
Доманингга топти чу ҳар хор даст,
Билки сани айлади ул хор паст83.

Бунда феодализм шароитида инсоний ҳуқуқдан маҳрум этил- 
ган мазлума аёл сиймоси гавдаланади.

Гул бу таънадан маъюсланса ҳам, Доирага хитоб қилиб, нега 
бунча лоф урасан, ўз ҳолингга бир қарачи, сен қандай аҳволда- 
сан, ўйлаб кўр, деган маънода ишора қилади:

Олам аро сан киби саргашта бўқ,
Давр элида толеи баргашта йўқ...
Дун элига сан киби йўқ зер даст,
Зарбати ғамдин сангодур юз шикаст.
Силли уруб қаҳр ила ҳар дун санга,
Чектуродур нолани гардун санга51 52 53 54.

Бу сатрлардаги Доира тасвирида ўз замонида зулм кўрган, эзил- 
ган дарбадар бўлиб юрган киши тасвирланади.

Қомат зиёфатида Най билан Шамшод тортишади. Шамшод об- 
разида ўзини мағрур тутган такаббур образи берилади. Най Шам- 
шодга қараб шундай дейди:

Отингги Шамшод этибон шодсан,
Билки чу Фиръавн зул автодсан.
Чекма бошинг кўкка такаббур била,
Бўлмағосан токи тахассур била.
Қимки жаҳон бошида саркаш эрур',
Билгил, они ҳеймаи оташ эрур55.

51 Уша асар, 251-бет.
52 Уша асар, 252-бет.
53 Уша асар, 344—345-бетлар.
64 Уша асар, 346-бет.
55 Уша асар, 349-бет.

Най уни ғурурни ташлаб, камтар бўлишга чақиради. Шоир 
Шамшод образи орқали оддий кишиларни менсимайдиган, ўзини 
юқори тутган, худбин одамларнинг хулқ-атворини қоралайди, 
уларни охирида куз шамоли хароб этажагини уқтиради.

Шамшод эса Найни дилсизликда айблайди. Шунинг учун сен- 
га бармоқ босадилар деб, ҳар кимнинг меҳнатини бажарган, ле- 
кин ўзи тузук яшолмаган кишининг аҳволи ёмон эканлигига ишо- 
ра ҳилади.

Ғамза зиёфатида Коса Наргисни енгил табиатликда, худбин- 
ликда айблайди ва унга «ҳар нима ўз ҳаддида марғуб эрур», деб 
насиҳат қилади. Лекин Наргис Косаи Чинийни тамагирликда айб- 
лаб шундай дейди:

Ҳирсу ҳаво жавфинг аро тутти жо 
Андин эрур санга бу нақши наво.
Жонинг эрур хайли тамага ватан,
Қайта таом ўлса очарсан даҳан...
Гарчи тошинг кисвати зебо мисол,
Лекин ичинг кисвати андоҳ сафол56.

Бу мисралардаги Коса образида шоир, фақат ўз ҳорнини ўйла- 
ган, ҳирсу ҳавога берилган кишилар образини яратади.

Уз замонидаги ташқи ҳиёфаси одамга ўхшаса ҳам, ичи бўш, 
маънавий жиҳатдан одамгарчиликни йўқотган кишиларга нафрат 
баён қилади. Наргиснинг «мулки қаноатда қилурман қиём» каби 
сўзлари воситасида эса шоир кишиларни қаноатли бўлишга даъ- 
ват этади.

Гийсу зиёфатида Чанг билан Бинафша мунозара қилади. Чанг 
кўк ранг кийим кийган сўфинамо, қўлида хасса, лекин кибру ҳа- 
во билан турган Бинафшани кўради:

Боши ҳуйи эрди либоси ҳаро,
Шайх эди бу расм ила ул эларо...
Чанг бу ҳолатдин ўлуб бохабар,
Бўлди анга бир сари мў ништар.
Дедики:— Эй суврати маъни сароб,
Ранг ила суврат сани этмиш хароб.
Фикр санга тийра, либосинг ҳаро,
Хона санга тору палосинг қаро.
Лойиқ эмас бўлмоқинг ушшоҳ аро...57

Бинафша образида ўзини кибру ҳаво билан баланд тутган, 
дили қора, эл кўзига ўзини билимдон, авлиё кўрсатган шайхлар- 
нинг риёкорлигини айтиб, уларни шарманда қилади. Лекин Би- 
нафша Чангни жисмоний камчиликли деб айблайди:

Таййи маҳомат ила кўп урма дам,
Қўз санга кўр ўлди, доғи шал ҳадам.
Каж бўюну, кал бошу, бад мўйсан,
Эгри ҳўлу ҳам ҳаду бад хўйсан66 67 68.

66 Уша асар, 356-бет.
67 Уша асар, 359—360-бетлар.
58 Уша асар, 360-бет.

Умуман, достонда созлар. Шамшод, Коса ва гуллар мунозара- 
сида ўтмишдаги кишиларнинг аллегорик образи гавдаланади. 
Шоир ўзига замондош, турли касбдаги кишиларнинг яшаш йўлла- 
рини реалистик равишда тасвирлайди.

Шоир ўз асарида созга ва созандаларга, санъат аҳлига юксак 
баҳо беради.

Унингча, кимки санъатни тушунса, куйни шавқ билан тингласа, 
ўзи ижро этса, у кимё каби илмга эга бўлиб, ватанни ҳам улуғ- 
лайди.

Нишотий ўзининг гўзал бадиий асарларида реал ҳаётни санъ- 
аткорона акс эттириб ҳаётдаги айрим масалалар ҳақида ўз дав- 
рининг илғор ижтимоий фикр эгаси сифатида чуқур мушоҳада 
юритади.

Шоир достонда Ватанга муҳаббат ва ундан айрилиқ ҳақида 
чуқур фикрларни изҳор этади. Достонда бу оёқ-қўли боғланган, 
бели букилган Чангнинг ўз аҳволи ҳақидаги чуқур мулоҳазалари 
орқали тасвирланади. Чанг Ақл билан суҳбатда ўзининг дўстлар 
билан ҳамдам бўлиб уларга соябонлик қилгани, лекин кибру ҳа- 
вога берилиб, ватандан ажралиб, Ҳижозга равона бўлганини ай- 
тади.

Ед этибон ҳамдаму ҳам суҳбатим,
Ортар эди меҳнат уза меҳнатим...
Асл ватанни тилабон ман ҳазин,
Бор эдим ошифтау зору ғамин.
Улки жаҳон мулкига султон эди,
Ҳубби ватанни минал-имон — деди5*.

Шоир Чангни ғариб ошиқ, Ҳусн элининг асири, дард юки ости- 
да қадди дол бўлган ватангадо шоир сифатида тасвирлаб, унда 
ўз образини яратади. Ватанни жону дилидан севган, унга фидо 
бўлишга тайёр турган шоир, ўзини ватандан йироқда азоб-уқубат 
чекиб юрган мажруҳ Чангга ўхшатади:

Чанг тилидан:
Лутфу карам бирла дегил чин ҳўлим,
Бошла мани мулки ато сориға,—

тилагини баён этади.
Доира ҳам илгари саҳро-чўлларни сув билан сероб қилган, сао- 

дат денгизига йўл бошловчи, адолат даштида раҳнамо эди. Ҳеч 
нимани билмагани ҳолда чарх доирасининг можаросидан у ерга 
урилди. Кимки шам каби базмда порласа, тонг нафаси уни ўчира- 
ди дегандек, у доимо изтиробда яшайди:

Ғурбатаро қилди сиёбим кафан,
Шиддат ила сўйди либоси ватан* 50.
Ед этибон маскани маъво ҳануз, *
Кўнглим аро жўшиши-дарё ҳануз.
Маскани асли тушубон ёдима,
Хубби ватан хотири ношодима,

59 Уша асар, 165-бет.
50 Уша асар, 169-бет.

.* Кўнглумииг ороми эрур изтироб,
Ул сув ҳавосида вужудум хубоб®1.

Шоир мажозий образлар — Чанг, Даф (доира) тилларидан ва- 
тандан жудолик нақадар оғир эканлигини сўзлаб, муқаддас ва- 
танни унутиш мумкин эмас, деб билади.

Шоир достондаги образлар орқали ўзи кўрган, билган киши- 
ларни кўз олдига келтиради ва ўшаларни тасвирлаш билан бирга 
ҳаётий воқеаларни ифода этади. Достонда ўша вақтда айш-иш- 
ратда яшовчи табақа борлиги қайд этилганидай, азоб-уқубат че- 
киб юрган кишиларнинг ҳаёти ҳам ҳаяжон билан тасвирланган.

Шоир достонининг бошидан охиригача ватан ва унга бўлган 
муҳаббат туйғуларини изҳор этганидек, меҳнатсиз роҳатга эришиб 
бўлмайди, кимки меҳнат ҳилса ва ўз маҳсади йўлида тинмай ҳа- 
ракат ҳилса истагига етиша олиши мумкин, деган фикрни уҳти- 
ради:

Неча маҳал чекмоғусидур дарду ранж,
Тоғ ҳозилиб чиқмоғусидур бу ганж.

Еки:
Ҳар нишининг меҳнати бўлса мадид,
Қўпроҳ анга бўлғуси бешак умид®2.

Нишотий меҳнатда, эзгу ишлар учун курашда, эркаклар билан 
хотин-ҳизлар баробардир, ҳатто айрим мамлакатларда хотин-қиз- 
лар эркаклардан юқори туради, дейди. Шоирнинг тасвирича, Гул- 
шани рухсор диёрида меҳнатда ҳам, жангда ҳам хотин-қизлар 
намуна кўрсатади, жангларда эркакларни енгиб чиҳади. Шунинг 
учун ҳам Нишотий Гулшани рухсор диёрини илҳом билан тасвир- 
лайди:

Гарчи тамоми қиз эмиш, лек шер >
Эркогидин модаси эрмиш далер®3. 1

Бу ислом дини асоратида ҳуқуқдан маҳрум этилган хотин-қизлар- 
нинг ҳам жисмоний, ҳам маънавий жиҳатдан юксак мавқега эга 
бўлганлигини тараннум этишдир.

Нишотий достонда меҳру муҳаббат ҳаётни юксалтиради, ундан 
дунёга, ҳаётга нур ёғилиб туради деб айтади:

Меҳру муҳаббат эрур икки қанот, . ;
Солиқ учун топғали оби ҳаёт...* .
Ишқ эрур меҳри саодат қарин,
Ондин эрур даҳрга нури яқин.
Ақлға ул бўлмагунча дастгир,
Бўлмади амлоки жаҳонга вазир.
Ишқ мураббийлик этардин Фуод —
Топти неким бор эди анга мурод64. 61 * 63 *

61 Уша асар, 171-бет.
82 Уша асар, 188-бет.
63 Уша асар, 192-бет.
*® Уша асар, 368-бет.

Шоир ишқни, муҳаббатни улуғлагани каби тинчлик, меҳр, дўстлик, 
вафодорликни юксак қадрлайди.

Шоирнинг фикрича, бахт-саодатга эришиш учун киши нозик 
фикрларни еча оладиган билимли бўлиши зарур.

Дийдаи дил топмаса нури қироғ 
Бирдек анга бўлғусидир боғ-тоғ.
Бўлмаса дониш била бийниш рафиқ,
Бўлмағуси қатъи бу роҳи дақиқ.
Қимдаки йўқ жавҳари идрок илм,
Кўнгли эмас ойинаи пок илм66.

Нишотий достонида билим билан кўриш (тажриба) қўшилма- 
са бу йўлда дунёни билиш, англаш йўлида муваффақиятга эри- 
шиб бўлмайди, кимдаки идрок, илм жавҳари бўлмаса, кўнгил илм 
ойпасидек тоза бўлмаса, Ҳусн — гўзаллик билан хашак баробар- 
дир, деган фикр ифодаланади ва кишилар маърифатга чақирила- 
ди. Бу ўринларда шоирнинг ижтимоий фикрлари, айниқса яққол- 
роҳ гавдаланади:

Шоирнинг:
Машварат айларға барин қилди жам,
Равшан ўлур уй неча кўб бўлса шам,—

деб афористик фикрларни ифодалаши тасодифий эмас эди.
Нишотий халқни ҳурмат қилиш, хулқ-одобдан ташқари иш 

қилмаслик, ўзини камтар тутиш, халқ таънасидан қўрқиш керак- 
лиги тўғрисида таълим беради. Шоир мақтанчоқликни қоралаб, 
кимки ўзини бошқалардан юқори тутса, у ғофил, ҳеч нарсадан, 
ҳатто ўзидан ҳам хабарсиз одамдир, ўзини шер деб хаёл қилса 
ҳам бошқалар уни одам ҳисобламайдилар, деб уқтиради.

Шоирнинг фикрича, дунёдаги инсонлар бир-биридан ортиқ 
эмас, жамиятда боп ҳам, камбағал ҳам, шоҳ ҳам, гадо ҳам ба- 
робар:

Ер деганинг эрмиш ажаб аждаҳо,
Ер эмиш ул қўймайин оқу қаро.
Шоҳу гадо анга мусовий эмиш6*.

Бундай мисралар билан шоир кишилар орасида бир-бирини 
қамситмаслик, кибру ҳавога берилмаслик, бир-бирига меҳру шаф- 
қат билан муносабатда бўлиш ҳақидаги фикрларни баён этади.

Нишотий халқпарварлик, дўстлик, шафқат ва марҳамат, ғам- 
хўрлик қилиш каби олижаноб фикрларнн талқин этишда халқ ма- 
қолларидан усталик бнлан фойдаланадн. Мисолларга диққат қи- 
лайлик:

Кимки қазар йиқмоқ учун элни чоҳ, 
Узи бўлур чоҳ аро ногаҳ табоҳ* 87. 
Тоннмағон синламаса айб эмас... 
Чунки эрур эл аро бу хуш калом:

96 Уша асар, 273—274-бетлар. 
64 Уша асар, 168-бет.
87 Уша асар, 329—330-бетлар.

Ухшамаса мол огасига ҳаром.
Лек демиш кимсаки диққатлидур:
«Ош эгаси бирла еса тотлидур»68.

«Сўйгай эдим тутмаса бу сўз қўлим. Ким дер улус: элчига 
йўқдур ўлим»69, «Бир сўз агар чиқса оғзидин равон, келмоқи йўқ 
қайтиб оғзига гумон», «Ишки ўтар анга пушаймон на суд! Қушки 
тутилди анга афғон на суд!», «Зийрак қушки, қилурда ҳаво, доно 
била домни қилгай жудо» каби чуқур маънога эга бўлган, халқ 
тажрибасидан олиниб мақолга айланиб кетган фикрларнинг дос- 
тонда усталик билан берилиши шоирнинг уста санъаткор, юксак 
бадиий сўз эгаси эканлигидан далолат беради.

Нишотий ўз даврининг бадиий сўз устаси сифатида достонда 
катта маҳорат кўрсатди. У қоматни араб алифбесидаги а ҳарфига 
ўхшатади. Алиф — сарв дарахти каби тик, дили нозли. ^  «Лом» —

^ «мим», >  «дол» — соч, икки зулфидин мисол; Айн — ҳурлар 
кўзидан мисол, мим—оғзидан нишон, О — «н» қошдан ишора ва 
ҳоказо*.

Шоир устоз Навоий каби ҳарфлар орқали сўз ўйинлари қилиб, 
маълум маъноларни тасаввурда мустаҳкамроқ ўрнатиш учун ус- 
талик билан ишлатади.

Санъаткор шоир ҳаётни чуқур ҳис, ички ҳаяжон билан тасвир 
этади ва воқеликдагидай манзаралар яратади. Масалан, Фуодни 
беҳуш ҳолда кўрган Ҳусннинг кечинмаси шундай ифодаланади:

Кўрдики не руҳ эди, не жон анга,
Бергали жон лутф ила жонон аига.
Ойинаи чеҳрасин ул жон ҳавас,
Қўймиш эди оғзига истаб нафас...
Зоҳир этиб оҳу фиғону дариғ,
Сочти кўзи ёшини андоқки миғ...
Солмиш эди сунбулини гул уза,
Кўз ёшидин жолани сунбул уза70.

Шоир ҳаёт картинасини яратар экан, ҳаётдаги ёмонлик билан 
яхшилик, пасткашлик, разиллик билан олижаноблик орасидаги 
кескин қарама-қаршиликни тасаввурда ўчмас хотира бўлиб қола- 
диган тарзда равшан ифодалайди. Масалан, Назар оби ҳаёт қи- 
дириб юрганида унга пасткаш, бойлик учун интилувчи золим Ра- 
қиб ҳамроҳ бўлади. Шоир Назар ва Рақибнинг йўлда кетаётгани- 
ни тасвирлар экан, кучли контраст яратади:

Бўлди равон ит била оҳу киби 
Йўлга тушиб зоғ ила тийҳу киби...
Ҳар бирига ўзга мақосид эди,
Матлаби зид, ўзлари ҳам зид эди71.

Фуоднинг айёр Фориқа қўлига тушиб қолганидаги картинасида 
ҳам кучли контраст мавжуд:

68 Уша асар, 265-бет.
89 Уша асар, 206—207-бетлар. 
* Уша асар, 298-бет.
70 Уша асар, 261-бет.
71 Уша асар, 117-бет.

Ит била оҳу бўлубон ҳамнафас,
Зоғ ила булбулга бир ўлди қафас.
Шаҳд ила оғу топибон имтизож...
Бўса талаб бўлди шоҳи комжў 
Этти димоғига онинг турфа бў72.

Достонда бундай ўткир тасвирлар, ифодалар жуда кўи.
Шоир ўрмон тасвирини берар экан, шундай ёзади:

г Бор эди дарранда анга бешумор, —
Эрди паланг тирноғи ҳар ниши хор...
Етса жинон сориға андин насим,
Бўлғай эди гулшани жаннат жаҳим...
Ваҳки на тун эрдй ҳаро аждаҳо - -< - •
Балки жаҳон аҳлини босгон ҳаро...73

Бу ерда Нишотий қўрқинчли ўрмон ва ундаги ҳайвонотларни 
тасвирлаб, ўз ҳаҳрамонининг жасоратини тасаввур қилишга хиз- 
мат эттиради. Бунда шоир муболағалар орқали инсон табиатнинг 
мудҳиш кучларига қарши қатъий кураш олиб бориб, ўзининг оли- 
жаноб мақсадга эриша олажагини кўрсатади.

Нишотий достон қаҳрамонининг ана шундай қўрқинчли ўрмон- 
дан равшанликка, ёруғликка, хавфу хатарсиз йўлга чиққанини са- 
мимий илиқ сўзлар билан ифодалайди.

Шундан сўнг шоир меҳнатсиз роҳатга эришиш мумкин эмас, 
деган фикрни афористик мисраларда баён этади:

Меҳнат аро бўлмаса кимга қарор,
Давлат анга бермагуси эътибор74 *.

Нишотий ўз асарида ўша замондаги шовқин-суронли жанг ман- 
зараларини муболағалар билан шундай тасвирлайди:

Маст шутурлардек эдилар муҳиб...
Чирпинибон ҳамла чоғи шервор,
Кўкрамокидин еру кўк эрди тор76.

Шоир очкўзликни, зиқналикни «Ҳар нима тутса қилиб хос гу- 
мон, илкига киргон бўлур эди йилон» каби ажойиб тасвирий воси- 
талар билан гавдалантиради. Нишотий тасвирлаш воситаларидан 
бўлган такрорлашдан ҳам усталик билан фойдаланади:

Гам эли, Андуҳ эли, Кулфат эли,
Меҳнат эли, Ранж эли, Шиддат эли76.

Шоир такрорлаш орқали бир сўзнинг турли маъноларини ифо- 
далаб, гўзал тасаввурлар яратади:

Чийни эди онда доғи зарфи май,
Чин эди ҳар сорида овози най.
Ичмоқ, эшитмоқ алара чин эди,
Чин демак ул эларо ойин эди.

72 Уша асар, 274-бет.
73 Уша асар, 80, 82-бетлар.
74 Уша асар, 84-бет.
76 Уша асар, 316-бет.
76 Уша асар, ўша бет.

54

www.ziyouz.com kutubxonasi



Базм эли онда бўлубон майпараст,
Чиний оёқлар билан чун бўлди даст77.

Бу сатрларда идишлар Чин идишлари эди, май овози чиндан (ҳа- 
қиқатан) эшитилиб турарди. Чин (рост) сўзлаш элга одат эди. 
Чинни қадаҳлар қўл-оёқ билан хизмат ҳиларди, деган фикрлар 
мавжуд.

Нишотий достонида воқеаларни чуқур мушоҳада, ҳаяжон би- 
лан тасвирлар экан, баъзан истеҳзоли сўзлар ҳам ишлатиб, китоб- 
хонни кулдиришга интилади. Шоир Фуоднинг маккора Фориқа 
томонидан алданганини аввал ачиниб, сўнгра кулгули қилиб шун- 
дай кўрсатади:

Мухтасар онда Назару шоҳ ҳам 
Дер эдилар билмайин ул симни шам.
Билмай ани — зоғ эди, тийҳу эди,
Онгламайин калб эди, оҳу эди.
Май ичибон базм аро маймун била 
Бор эдилар бахт ҳумоюн била.
Базмнинг асбобини айлаб тўқуз 
Томса тўқуз оқса дедилар ўтуз78.

Сўнгра шоир яна жиддий, яна кескин сўзлар билан кучли кон- 
траст орқали бўлиб ўтган воқеаларни жонлантириб боради.

Шоир шеърий асар воқеаларинигина бадиий жиҳатдан юксак 
даражада ёзиб қолмай, сарлавҳаларни наср билан ёзишда ҳам 
катта санъат кўрсатади.

Достоннинг ҳар бир бобида берилган сарлавҳада тонг, кундуз, 
осмон, кеча, қуёш, ой, юлдуз усталик билан тасвирланади. Маса- 
лан: «Меҳри субҳ содиқ тутуқи уфқдин партави ишқ киби зуҳур 
қилғонида ва ламаоти таажаллийдин афлок тоғин кўҳи Тур қилғо- 
нида Ишқи сипаҳдор шер бешаи корзонларини жамъ этиб, Ҳусни 
пари — рухсор билан қалъаи Дийдордин чиқиб Хисрави Ховарин, 
яъни Меҳри сафдарни пеши жанг қилиб, Ақли бефарҳанг ва Фуо- 
ди беному нанг устига озим бўлғони;

Ақли номдор лашкари анжум ғубор ва аскари гардун виқор 
билан водии Армонда қарор тутуб, муқобала ва муқотала ва му- 
жоҳада ишига жозим бўлғони...»79.

Бу каби тасвир кишилар ҳаракати билан қўшилиб, ўша он- 
даги кайфиятни, ички кечинмаларни ниҳоятда сержило акс этти- 
ради.

Достонда сарлавҳалар баъзан 1—2 бетни ташкил этади. Шоир 
воқеани шу тасвирланаётган бобда қандай аҳволда бўлишини, 
табиат тасвири ёки кишилар ҳаяжони орқали ҳам ифода этиб қўя 
қолади. Масалан, Фуоднинг озодликка эришиб, Ҳиммат билан 
Шодлик базми, суҳбат қургани шундай иборалар билан бошла- 
нади:

«Саҳари меҳри мунаввар гули аҳмар каби равзаи нилуфарда 
хандон бўлғонида ва машъалаи иқболи давлат, қасри шавкат ва

77 Уша асар, 354-бет.
78 Уша асар, 274-бет.
79 Уша асар, 208-бет.

ҳашаматда, яъни торами соҳиб рифъатда Ферузон бўлғонида Фу- 
однинг Ҳиммати олий ниҳод била ҳосили мурод этиб, Боғи Вафо 
ва гулшани сафода саройи умид ва қасри Хуршид ичра гул каби 
хандон ва шод бўлғони...»80.

Нишотий ўз даврининг фарзанди эди. Шунинг учун ҳам, у ўз 
асарларида ҳар бир масалага диний нуқтаи назардан қаради ва 
фикрий жиҳатдан чекланганлигини кўрсатди. Лекин бунга қара- 
май, у XVIII асрнинг энг йирик шоирларидан бири эканлигини ўз 
асарлари билан исбот этди.

Афсуски, бу зўр талант эгаси турмушда ниҳоятда муҳтожлик- 
да, сарсон-саргардонликда кун кечирди. Достон охирида шоир бу- 
ни қуйидагича тасвирлайди:

Ёзмоҳ эрур пеша манга дамба-дам,
Лек нетай бўйла ёзибдир ҳалам...
Сўзима саҳван агар этсанг назар,
Тўла хато кўрсанг агар сар-басар...
Нуҳсима бордир ўзима эътироф,
Сан доғи этгил анинг айбин маоф...
Мунча била доғи бор эрдим ғариб,
Мулки диёримдин эдим бенасиб81.

Бирор янги бадиий асар ўзидан илгариги бадиий кашфиётни 
такрорламайди, бу аеар ўзига янги бадиий воқеликни қабул этиб, 
ҳаётда янги бадиий тафаккур яратади, метод рамкасини кенгайти- 
ради, образ бадиий потенциалини оширади ва интернационал ха- 
зинага янги бойлик келтиради. Нишотийнинг «Ҳусн ва Дил» дос- 
тони шундай асарлардандир. Достон ўзининг романтик, аллегорик 
ижод бўлиши билан бирга бошқа достонлардан ажралиб туради. 
Муаллиф эпик шеъриятда янги ижобий, салбий аллегорик образ- 
лар яратиб, улар орқали жамиятдаги яхшиликка, эзгуликка инти- 
лувчи кучларни тасвирлаш билан бирга инсониятга душман бўл- 
ган қабиҳ кучларни, юқори табақа феодал, риёкор шайх, руҳоний- 
ларни фош қилади. Шоир аллегорик образлар, фантастик манза- 
ралар чизиб, ҳаёт, жамият ҳақидаги фалсафий фикрларини ифо- 
далайди. Достонда мамлакат бирлиги, ягона давлат ғояси тарғиб 
қилинади. Бу ғоя XVIII асрда, мамлакат уч хонликка бўлиниб 
кетган бир пайтда энг аҳамиятли эди. Достондаги хотин-қизлар 
баробарлиги, жамиятда етакчи ўрин тутиши ҳақидаги фикрлар 
ҳам ўша замонда хаёл, энг яхши орзу эди. Ундаги ҳамма хотин- 
қизлар Навоийнинг «Фарҳод ва Ширин»идаги каби шоира, 
раққоса бўлибгина қолмай, эркаклардан ҳам жасур, оқила аёллар- 
дир. Бу шоирнинг ўз даврига кўра илгари кетганлигини кўрсатади.

Достон сюжет, образлар, конфликтнинг ҳал қилиниши жиҳати- 
дан ҳам ўзига хос хусусиятга эгадир. Достонда халқ донолигини 
акс эттирган мақоллар, ҳикматли сўзлар муаллифнинг халқ оғзаки 
ижоди билан жуда яқинлигини исботлайди. «Ҳусн ва Дил» достони 
XVIII аср эпик шеъриятида ғоявий-бадиий мукаммал халқчил 
асардир.

80 Уша асар, 338-бет.
81 Уша асар, 375—376-бетлар.

Халқчиллик чуқур ижтимоий аҳамиятга эга бўлиб, бадиий 
асарнинг қудратини, ҳаётбахшлигини оширади. Халқ ҳаёти, мил- 
лий хусусиятлари, психологияси, илғор урф-одатлари билан мус- 
таҳкам боғланган бадиий асар ўз халқи бадиий тафаккурининг 
маҳсули бўлиши билан ўша халқнинг онгига, руҳига' сингиб кета- 
ди ва унинг энг севимли асари бўлиб қолади. Бундай асарлар 
халқ характерини очиш, шахс эркинлигини куйлаш, бахтли, гўзал 
ҳаёт учун интилиш каби хусусиятлари билан ўз халқи орзулари- 
нинг ифодачисига айланади. Утмишда яратилган бадиий асар- 
ларда идеаллаштиришнинг турли усуллари мавжуд бўлиб, бу 
идеаллаштириш ўзбек эпик шеърияти тарихида муҳим роль ўйна- 
ди. Айниқса, инсон, инсон тасаввури, халқ қудратига ишонч, эъти- 
қод билан боғланган идеаллаштириш гуманизм ва халқчилликка 
хизмат қилди. Фольклорнинг энг яхши намуналари билан боғла- 
ниб кетган бу идеаллаштириш турмуш ҳаққониятига олиб келиши 
шак-шубҳасиз эди.

XVIII асрнинг маҳсули «Баҳром ва Гуландом» достонида Баҳ- 
ром образининг яратилиши ёзувчининг инсоннинг жисмоний 
ва маънавий қудратга эга эканлигини намойишидир. Унинг оли- 
жаноблиги, чекланмаган ботирлиги реалистик адабиётнинг ривож- 
лана боришига замин ҳозирлайди. Биз бу фикрнинг ҳақиқат экан- 
лигини шу асар таҳлилида кўришимиз мумкин.

XVIII асрнинг иккинчи ярмида яшаб ижод этган Собир Сайқа- 
лий ўз замонасининг илғор фикрли йирик санъаткоридир.

Сайқалий яшаган замонда мамлакатда ўзаро урушлар авж 
олиб кетган эди. Бухоро амирлигининг халқ бошига солган зул- 
ми, жабр-жафолари беҳад эди. Меҳнаткаш халқ оғир ҳаёт искан- 
жаси остида машаққат билан кун кечирар эди. Бу даврдаги инқи- 
розга юз тутган, феодал-клерикал, сарой, диний-мистик адабиёт на- 
мояндалари ўз синфий мавқеини сақлаб қолишга, ўз ҳукмронли- 
гини мустаҳкамлашга уриниб, энг реакцион фикрларни тарғиб қи- 
лар, халқни ислом ақидалари билан заҳарлар эди. Шу феодал- 
клерикал адабиёт вакиллари — Адо, Афғон, Рамзий кабилар реак- 
цион феодал ҳукмронлигини кўкларга кўтариб мақтар, дунёнинг

сБАҲРОМ ВА ГУЛАНДОМ» — ХАЛҚ ҚАҲРАМОНЛИГИ ДОСТОНИ

«бебақо»лиги тўғрисида сўзлаб, зулмга қарши бош кўтармасликка 
ундар эдилар.

Феодал-сарой адабиёти қаршисида халқ манфаатларини кўз- 
ловчи ва эркпарварлик ғояларини илгари сурувчи демократик ада- 
биёт ҳам ривожланиб, кенгайиб боради. Бу халқчил, илғор адаби- 
«т вакиллари ўзбек классик адабиётининг энг яхши традициялари- 
ни давом эттириш билан бирга халқ ижодиётининг гўзал муваф- 
фақиятларидан фойдаланган ҳолда бадиий ижоднинг халққа ман- 
зур бўладиган намуналарини яратди. Бу илғор адабиётнинг кўзга 
кўринган вакиллари Сайқалий, Мужрим Обид каби сўз санъат- 
корлари оддий инсонни улуғлаб, унинг қайғу-аламларини, орзу- 
умидларини куйладилар. Улар ўз асарларида зулм, адолатсизлик- 
ни қораладилар, эзгу ҳаётни, ҳақ ва адолатни, меҳр ва шафқатни 
мадҳ этдилар, риёкорликни лаънатладилар, ростгўйликни улуғла- 
дилар.

Собир Сайқалий ўзининг қатор асарлари билан ўша давр ёзув- 
чилари орасида алоҳида ўрин тутади. Айниқса, шоирнинг эпик 
асарлари феодализм шароитидаги ижтимоий тузум ва ундаги ин- 
сон ҳуқуқи, ижтимоий ҳаётдаги фожиали воқеалар ва уларнинг 
сабаблари тўғрисидаги қимматли мулоҳазаларга бой. Шоир бу 
асарлари билан ватанпарварлик, халқчиллик ғояларини ифода- 
лашга интилади. Сайқалий илғор фикрларни кенг тарғиб қилган 
асарлари билан XVIII аср ўзбек адабиётида ўзига муносиб ҳайкал 
қўйди.

Собир Сайқалийнинг асарлари орасида «Баҳром ва Гуландом» 
кўзга кўринган гўзал монумент асар ҳисобланиб, XVIII аср ўзбек 
адабиётининг халқчиллик майлларини ёрқин кўрсатадиган энг 
яхши намуналаридан биридир.

Филология фанлари кандидати Р. Алиев Сайқалийга бағишлан- 
ган илмий ишида1 шоирнинг ҳаёти ва ижоди ҳақида бир қатор 
фикрларни баён этганлиги учун, биз бу ўринда асосан «Баҳром 
ва Гуландом» достонидаги халқчиллик масаласига тўхтаймиз.

Оғир, машаққатли ҳаёт кечирган Сайқалий маънавий жиҳат- 
дан тетик, ҳаётнинг энг мураккаб томонларини мушоҳада қила 
оладиган, кишиларнинг руҳий кечинмаларини тадқиқ эта олади- 
ган, ўткир фикрли шоир эди. Унинг «Қиссаи Иброҳим бинни Му- 
ҳаммад», «Қиссаи шаҳзода Баҳром ва Гуландом», «Қиссаи Ҳам- 
роҳ ва Ҳурлиқо», «Равзат уш-шуҳадо», «Ахталинома», «Вайсул қа- 
ран», «Зайнул араб»2 каби асарлари бу фикримизнинг далилидир.

Сайқалийнинг «Баҳром ва Гуландом» достони XVIII асрда оп- 
тимистик руҳни ифодалай олган, инсонларга маънавий куч-қудрат 
бағишлайдиган, ҳар томонлама мукаммал достонлардан биридир.

«Баҳром ва Гуландом» достонининг бир неча қўлёзма ва бос- 
ма нусхалари Узбекистон ССР Фанлар академияеи Абу Райҳон

1 Р. А л и е в ,  Баҳром ва Гуландом (сўз боши), С а й қ а л и й ,  Баҳром ва 
Гуландом, Тошкент, УзССР ФА нашриёти, 1960.

2 Бу аеарлар УзССР Фанлар академияси Шарқшунослик институтинннг 
қўлёзмалар фондида сақланади.

Беруний номидаги Шарқшунослик институтида ва Узбекистон ССР 
Фанлар академияси Алишер Навоий номидаги Адабиёт музейи 
фондида сақланади. Достоннинг қўлёзма, тошбосма ва босма нус- 
халари котиблар томонидан турлича кўчирилгани, турли ношир- 
лар томонидан нашр этилгани яққол кўзга ташланиб туради. Сай- 
қалийнинг «Баҳром ва Гуландом» достони халқ юрагига, тилига 
яқин бўлгани учун XIX аср бошларида қайта-қайта кўчирилган, 
бир неча марта нашр этилган.

Форс-тожик адабиётининг улуғ намояндаси Абулқосим Фир- 
давсий афсона ва ривоятлар асосида яратилган «Шоҳнома» Дса- 
рида биринчи бор Баҳром ҳақида достон яратади. Шоир Баҳром- 
ни адолатпаноҳ, ватанни севувчи шоҳ, моҳир паҳлавон, ботир овчи, 
шу билан бирга, айш-ишратга муккасидан кетган мағрур ҳукмдор- 
лигини турли саргузаштлар орқали тасвирлаб кўрсатади.

XII аср охири ва XIII аср бошларида яшаб ижод қилган улуғ 
озарбайжон шоири Низомий Ганжавий Фирдавсийдан кейин Баҳ- 
ром ҳақида «Ҳафт пайкар» достонини яратди ва хамсачиликнинг 
традицион образини бошлаб берди. Удуғ шоир бу достонда адо- 
латли ҳукмдор масаласини, халқ, ватан манфаати учун курашув- 
чи давлат бошлиғи зарурлиги ғоясини тараннум этади. Низомий 
Ганжавийнинг «Ҳафт пайкар» достонида Баҳром ва Фитна саргу- 
заштлари қолипловчи ҳикоя бўлиб, у етти гўзал саргузаштлари- 
ни ҳикоя қилишдан иборатдир.

Кейинча Ҳиндистонда яшаб ижод этган қалам соҳиби Хусрав 
Деҳлавий Баҳром ҳақида достон яратиб, унга «Ҳашт биҳишт» 
(«Саккиз жаннат») номини берди. Бу достонда ҳам Баҳром сар- 
гузаштини тасвирлаган қолипловчи етти подшо қизининг ҳикояси 
ифодаланади.

Хусрав Деҳлавий Низомий Ганжавий фабуласини сақлаган 
ҳолда Баҳром ва унинг севгилисининг асосий характерини, хусу- 
сиятларини тасвирлаш билан бирга сюжетга ва образлар систе 
масига озми-кўпми ўзгартишлар киритади. Баҳром саргузаштла- 
рини қисқартиб воқеани соддалаштиради.

Узбек классик адабиётининг даҳоси Алишер Навоийнинг Баҳ- 
ром ва Дилором ҳақидаги «Сабъаи сайёр» достони эса ошиқ ва 
маъшуқнинг севги саргузаштига бағишланган бўлиб, бир неча 
асрлар давом этиб келган адабий анъаналар ривожига қўшилган 
янги ва катта ҳисса бўлди.

Шоир Баҳром ва Дилором ҳикоясини янги планда қайтадан 
кўриб, янги ва оригинал достон яратишга муваффақ бўлади. Баҳ- 
ромнинг саргузаштларини асарнинг проблемаси — севги темасига 
мувофиқлаштириб, образларни янгича талқин қилади, достонга 
янги образлар киритади.

«Сабъаи сайёр» асаридаги қолипловчи ҳикоя Шарқ классик 
адабиётидаги традициялар ривожида олға қўйилган катта қадам 
бўлиб, Баҳром ҳақидаги чуқур мазмунга эга бўлган ҳикоядир. Бу 
ҳикояда ҳаётни тўла бўлмаса ҳам айрим реалистик эпизодлар би- 
лан акс эттиришга эришилган.

«Сабъаи сайёр» достони ҳам Навоийнинг бошқа асарлари ка-

би Урта Осиё, Кавказ, Туркия, Эрон ва бошқа мамлакат халқлари 
орасида кенг тарқалди. У даставвал грузин тилига эркин таржи- 
ма этилди. «Сабъаи сайёр» асари ўзбек халқ оғзаки ижоди ва ёзма 
адабиётининг ривожланишига катта таъсир кўрсатди. Халқ оғзаки 
ижодчилари «Баҳром ва Гуландом» достонининг турли вариантла- 
рини яратдилар ва уни мароқ билан куйладилар.

«Баҳром ва Дилором», «Баҳром ва Гуландом» сюжетлари гар- 
чи бир-бирига яқин ва бир-биридан таъсирланиш йўли билан ри- 
вожланган бўлса-да, улар келиб чиқиши ва эволюцияси жиҳати- 
дан ўзига хос мустақил жараённи ташкил қилади. Сайқалий ошиқ 
ва маъшуқнинг севги саргузаштларини турли воқеа, ҳодиса ва 
эпизодлар орқали тасвирлаб, чинакам инсоний ҳислар, эзгу ният- 
лар билан яшаган, олижаноб ишларга интилган Баҳром ва Гулан- 
дом образларини мужассамлантиради. Шу билан бирга, у ҳаётни 
севган, севги йўлида умид билан яшаган, қийинчиликлар олдида 
тушкунликка тушмайдиган, энг оғир пайтларда мардлик, жасорат 
кўрсатишга қодир, рақиби устидан ғалаба қозонган кишилар ха- 
рактерини яратишга эришади.

Юксак бадиий идрок ва оптимизм кайфиятлари билан ижод 
этилган бу халқчил асар фақат Собир Сайқалий ижодидагина 
эмас, балки XVIII аср ўзбек адабиётимизнинг халқ оғзаки ижо- 
диёти билан бирлашиб, халқ орасида ўзлашиб кетган эпик шеъ- 
рият намунасидир. Классик шеъриятимизнинг бу хусусиятини юза- 
га чиқаришда ўзбек классик адабиётининг ютуқларини синчиклаб 
ўрганган ва унинг традицияларини ўзлаштирган Собир Сайқалий- 
нинг роли бениҳоядир.

Собир Сайқалий «Баҳром ва Гуландом» достонини ҳижрий 
1201 (милодий 1786) йилда ёзиб тугатганини баён этади:

Пайғамбар таърихидин икки юз бир 
Утиб эрди тамом ўлди бу таҳрир3.

«Баҳром ва Гуландом» достони шоир ижодининг айни камолот- 
га етган даврида ёзилган бўлиб, халқ ижодиётининг энг яхши 
маҳсулоти бўлмиш зртаклардаги афсона, ривоятлар асосида ву- 
жудга келади. Шунинг учун ҳам бу достон кенг омманинг мароқ 
билан севиб ўқиладиган китобига айланган. Достон қўлёзмаси 
қайта-қайта кўчирилиб, Бухоро, Тошкент, Қозон шаҳрида нашр 
этилган. Бу эса достоннинг халқ орасида кенг тарқалгани ва фа- 
қат ўзбек халқи орасидагина эмас, балки татар, қозоқ, қирғиз, 
туркман халқлари ўртасида ҳам тарқалганидан дарак беради. Бу 
фактлар Сайқалийнинг «Баҳром ва Гуландом» достони эшитувчи- 
нинг юрагига яқин халқ китоби эканлигини исботлайди.

Сайқалий асарнинг бошланишида қисқача кириш қисмидаги 
ҳамд ва наътдан сўнг асосий мақсадга кўчади, яъни севги ҳақида 
бир достон яратиш нияти борлиги тўғрисида сўзлайди:

3 С а й қ а л и й ,  Баҳром ва Гуландом, Тошкент, УзССР ФА иашриёти, 1960, 
215-бет (Бундан кейинги мисоллар шу асардап келтирилади).

Десам бир достони ошиқона,
Жаҳонда қолса мандин бир нишона4.

Шоир достоннинг бошланиш қисмида тўғридан-тўғри муҳаббат 
ҳақидаги юрак дардларини куйламоқчи бўлганлигини сўзлайди. 
Ошиқ ва маъшуқаларни тилга олиб, улар орқали «Орзу қамар», 
яна «Нозик билан Офарин Шоҳ» каби халқ орасида машҳур бўл- 
маган севгувчи ва севилувчиларни эслатиб ўтади.

Достон маснавий формасида ёзилган бўлиб, 2515 байтдан, му- 
хаммас, мусаддас, мустазодлар билан 5447 мисрадан иборатдир. 
Шоир достонда 35 ғазал, 5 мухаммас, 1 мусаддас, 1 мустазод ва 
1 айтишув (савол-жавоб, шоирнинг айтишича рубоиёт) каби фор- 
малардан унумли фойдаланган. Бу билан достоннинг ғоявий-ба- 
диий жиҳатдан гўзаллигини, бадиий қудратини оширишга муваф- 
фақ бўлган ва маълум ютуқларга эришган.

Сайқалийнинг «Баҳром ва Гуландом» достони ёзма адабиёт ва 
халқ оғзаки ижодиётида яратилган шу сюжетдаги до'стонлардан 
тубдан фарқ қилади. Қатор достонларда, айниқса, ёзма адабиётда 
Баҳром саргузашти қолипловчи ҳикояни ташкил қилиб бир қанча 
ҳикояларни ўз ичига олса, Сайқалий достонида Баҳром ва унинг 
севгилиси саргузашти ва улар бошидан ўтган воқеалар яхлит ҳи- 
кояни ташкил этади.

Сайқалий ўзининг «Баҳром ва Гуландом» достонида инсоний 
муҳаббат, гўзал ҳаётга интилиш, севги, вафо каби олижаноб фа- 
зилатларни илгари суради. Достонда ҳаёт ва шахс эркинлиги ҳа- 
қидаги идеаллар содда, равон тил билан ифода этилади. Шоир ўз 
тасаввурида мужассамлантирган идеал қаҳрамонларини кўтарин- 
ки руҳ билан тасвирлайди. Езувчи Баҳром ҳақидаги фожиали аф- 
соналардан юз ўгирмаган ҳолда, унинг бошидан кечирган саргу- 
заштларини оптимистик равишда кўрсатиб, тўғри ҳал қилади. 
Баҳром, Гуландом, Сайфур ва бошқа образлар юксак бадиий об- 
разлар даражасига кўтарилади.

Достонда гуманизм, қаҳрамонлик каби халқчил ғоялар тасви- 
ри биринчи ўринга қўйилган. Яхшиликнинг ёмонлик устидан, адо- 
латнинг ҳақсизлик устидан, ёруғликнинг қоронғилик устидан ға- 
лаба қозониши мадҳ этилган.

Сайқалий «Баҳром ва Гуландом» достонини Баҳромнинг туғи- 
лиши билан бошлаб, унинг бутун ҳаёти ва кураш йўлларини, бо- 
шидан ўтказган саргузашт ва воқеаларини ҳикоя қилади. Барча 
масалалар Баҳромнинг ҳаёти, кураши заминида вужудга келади 
ёки унинг ҳаёт фаолиятига келиб боғланади. Шунинг натижасида 
халқ тасаввурида яратилган Баҳром мукаммал эпик образ дара- 
жасига кўтарилади.

Баҳром болалик чоғиданоқ яхши тарбияланади, энг яхши оли- 
жаноб хислатларга эга бўлади. Мунтазам билим ва яхши тарбия 
олган Баҳром одобли, хушмуомала бўлиб ўсади. У фақат илм 
олибгина қолмай, жисмоний жиҳатдан ҳам яхши тарбияланади. 
Чавандозлик, қиличбозлик, ўқ-ёй отиш каби ҳарбий машқлар би-

4 Уша асар, 20-бет.

лан шуғулланади. Баҳром ўзининг чаҳҳонлиги, усталиги билан ўз 
тенгқурлари орасида ажралиб туради:

Утуриб ул тирандозлик қилурди,
Яна ўйнаб қиличбозлик қилурди.
Гаҳи тева миниб ҳар сў чопарди,
Учар ҳуш ўтгуси санчиб олурди...* 5

Баҳром ниҳоятда одобли, камтар йигит.
Сайҳалий тасвирича, адолатпарвар, раиятни ҳурмат қилувчи 

шоҳ ўғли Баҳромга «раиятпарвар бўлгил» деб салтанатни инъом 
қилмоқчи бўлади. Лекин худди Навоийнинг «Фарҳод ва Ширин» 
достонидаги каби Баҳромни тож-тахт, давлат қизиқтирмайди. Баҳ- 
ром давлатни идора эта олиш қудратига эга эмаслигини, бунинг 
учун билим, тажриба орттириш зарурлигини сезади ва камтарлик 
билан шоҳликдан воз кечади. Бундай тасвир Сайқалий яшаган 
XVIII асрда тож-тахт, давлат, мансаб талашган ва бир-бирини 
қатл этаётган, худбин, манфаатпараст хонлар, беклар, зодагон- 
ларнинг қилмишларига нафрат уйғотиб, ўз навбатида Баҳромнинг 
камтарлиги ва хулқ-одобидан намуна олишга, одамийликка чақи- 
ради.

Баҳром илмли, ҳунарманд, тадбирли, доно баҳодир бўлиб ети- 
шуви билан бирга инсоний фазилатларга эга бўлган камтар, ҳа- 
қиқий оддий одамдир. Бу хусусият унинг отасига, аскарларга бўл- 
ган муносабатида яққол кўринади. Баҳром энг аввал одамни ва 
одамзод ҳуқуқини улуғлайди. У одам ҳар нарсадан улуғ, мўъта- 
бар деб билади. Одамга ҳурмат билан қарашни талаб этади. Ма- 
салан, у:

Манам андоғ забун одам эмасман,
Агар минг бўлса Сайфур ғам емасман,
Қи ман сўнгок эмом ҳар ит кемурса,
Қи ман онойи йўҳман, ҳар ким урса5,—

деб одамгарчиликни сақлаб, ўзини хор қилмасликни уқтиради, 
Шоир бундай мисралар билан ўша замондаги меҳнаткаш халқ- 
нинг ўз ҳуқуқини, манфаатини мудофаа қилишга қодир бўлиши 
зарурлиги тўғрисида сўз юритади.

Сайқалий ҳақсизлик, адолатсизлик ҳукмрон бўлган ўша замон- 
даги реал ҳаётни мажозий сатрларда самимият билан акс этти- 
ради.

Баҳром достонда ошиқ, ёр йўлида ҳар қандай қийинчиликка 
бардош берувчи баҳодир сифатида тасвирланади. У идрокли, ақл- 
ли, донишманд йигит. Баҳром инсон ҳақ-ҳуқуқларини ҳимоя қи- 
лувчи адолатпарвар, халқпарвар фидокор қаҳрамондир. Баҳром 
ёруғлик кучларининг типик вакили бўлиб, ёмонлик, қоронғилик, 
жаҳолат кучларини ер билан яксон қилиш учун қаттиқ кураш 
олиб боради.

Баҳром бошидан фожиали воқеаларни кечиради, янгидан-янги 
ҳодисаларга йўлиқади. У отасидан рухсат олиб овга чиққач, шер-

5 Уша асар, 22-бет.
5 Уша асар, 43-бет.

га дуч келади. Шерга қарши боришга ҳеч ким юрак бетлай олмай- 
ди. Қаҳрамоннинг ўзи шер томон йўл олади. Шоир бу эпизодни 
шундай тасвирлайди:

Угуруб гурзисин шаҳзода Баҳром 
Бу шерни бошиға урди у ҳангом.
Неча чарх урди гукраб шер ғаррон 
йиқилиб оғзидин оҳти қизил қон...
Ки синди зарбидин шер устухони 
Бўлубон майда-майда чиҳди жони7.

Буни кўрган лашкар Баҳромга таҳсин ўҳийди. Баҳром бу қаҳ- 
рамонликдан сўнг чўлда ов қилиб юрар экан, бир оҳуни кўриб қо- 
лади, уни тириклай ушлаш учун кетидан югуради. Шундан бош- 
лаб достондаги воқеа ривожлана бориб вафо, садоқат, дўстлик, 
қаҳрамонлик, фидокорлик ва халқпарварлик каби инсоний, оли- 
жаноб фазилатлар Баҳром образида камол топа боради. Шоир 
баъзан ҳаётий, баъзан афсонавий воқеалар, эпизодлар заминида 
соф самимий севги билан ҳаётни севган, ўз севгиси, мақсад ва 
умиди йўлида интилган ошиқ ва маъшуқларнинг инсоний хислат- 
ларини куйлайди. Шоир ишқ-муҳаббат ғоят улуғ, машаққатли йўл 
эканини, у мавж урувчи дарёдек тўлқинли, унга кирганлар ғаввос 
каби ихлосманд, ҳимматли, жасоратли кишилар экани тўғрисида 
сўзлайди ва ишқ ошиқлар учун яратувчи эканлигини уқтиради:

Эрур ншҳ мнсли дарёйи амиҳи,
Ҳама ишҳи дақиқини дақиқи 
Қиролмасдир анга ҳар қайси ғаввос,
Қерак ҳиммат таваккал бирла ихлос.
Эрур ошиқлара мисли худо ишқ,
Гадони шаҳ қилур, шаҳни гадо ишқ8.

Баҳром садоқатли ошиқ, жасоратли фидокор қаҳрамон сифатида 
ишқ йўлида кура’шиб, мақсадга эришиш учун интилган оддий ин- 
сон сифатида мужассамланади:

Қи бўлғил хўшачини хирмани ишқ,
Элингдин қўйма, тутгил домани ишқ...
Басе ул шаҳзода йўлга тушти,
Учи йўқ, қуйруғи йўқ чўлга тушти.
Қулотузлар кезар эрди суруб от,
Уқир эрди ўзидин неча абъёт9.

Бу оддий инсон «ишқ шаробидан нўш» этиб, ўз шаҳри-диёри- 
дан кечиб, Мажнун каби дашту биёбонларни кезиб юради. У ўз 
тилаги йўлида жонидан ҳам кечишга тайёр. Уни ҳеч қандай даҳ- 
шат, хавфу хатарлар, учуримли қоялар, ҳайқирган дарёлар, кўкка 
ўрлаган тўфонли денгизлар орқага қайтаролмайди. Бари бир 
у тинмай олға интилади, ишқ йўлида ғовларни босиб ўтади, ёр ви- 
солига эришиш учун курашаверади. У йўлда дев, жинларнинг даҳ-

т Г1 г ( > («Баҳром ва Гуландом»), Бухоро, Тошбосма, 1906,

9— 10-бетлар (Бундан кейинги мисоляар шу асардан келтирилади).
8 С а н қ а л и й ,  Баҳром ва Гуландом, 69-бет.
« г ! л ; У Г  з  19-бет.

шатли ҳамласига, денгизларнинг хавф-хатарли тўлқинларига, на- 
ҳангларнинг омонсиз ҳамласига, девнамо махлуқларнинг гурзиси- 
га йўлиҳади. Уларни кетма-кет енгиб, ўзининг нурли идеали — ёр 
висоли йўлида ҳаракат қилаверади. Унинг бу интилишида, кура- 
шида ирода, мардлик, жасорат, ақл ва тадбир ғалаба йўлларини 
шамчироқ каби ёритиб туради. У оғир меҳнат тортиб ниҳоят орзу- 
сига етади.

Шоир Баҳромнинг муҳаббат йўлида қатъий жасорат билан ҳа- 
ракат қилганини ўз тилидан шундай тасвирлайди:

Бир санамнинг ишқидин туштум қулотузларга ман,
Бул фалак тоқ айлади жоҳи жалолимдин манинг.
Жоми ғурбатдин ичиб шаҳзодалик тарк айладим 
Ком ҳосил ўлса хўбтур бул хаёлимдин манинг10.

У мақсад йўлида интилар экан, вафодор ошиқ, садоқатли дўст 
сифатида намоён бўлади. У жаҳонгашта чол билан қилган суҳба- 
тида ҳам, Сайфурнинг синглиси Сарвосо ва унинг дояси билан сўз- 
лашганида ҳам уларга ҳурмат ва муҳаббат билан муносабатда бў- 
лади. Езувчи, умуман, одамлар орасидаги бир-бирига ҳурмат, дўс- 
тона муносабатларни акс эттиради. Сарвосо Баҳромга турли ноз- 
неъматлар юбориб, меҳрибонлик қилади. Шунингдек, аввал бир- 
бирига душманлик қилган, бир-бири билан урушган Баҳром 
ҳамда Сайфур, унинг инилари орасидаги душманлик қанча уруш 
ва курашдан кейин самимий дўстликка айланади.

Баҳром дўст тутинган Сайфурни умрбод севиб қолади, Сайфур 
Баҳромнинг шодлиги, қувончига шерик бўлади. Баҳром Сайфур- 
нинг севгилиси Руҳафзони дев Афруъ бандилигидан халос этгани- 
дай, катта кучга эга бўлган Беҳзод ва Нўшод каби душманларни 
енгишда Сайфур ҳам Баҳромга ёрдам беради.

Баҳромнинг кучига, қудратига қойил қолган Сайфур ўз дарди- 
ни айтиб, дев Афруъ ҳар йили келиб мамлакатни *!хароб этиб кета- 
ётганини, ундан юртга катта зиён етаётганини сўзлаб Баҳромдан 
ёрдам сўрайди. Баҳром юртнинг тинчлиги, фаровонлиги учун ёвуз 
кучларга қарши кураш олиб боради. У дев Афруъ маконига бо- 
рар экан, унинг ҳайбатидан қўрқмайди, девнинг тасаввурга сиғ- 
майдиган ҳолати Баҳромни таҳликага солмайди. Унинг нафаси- 
дан кўтарилган ҳовур:

Тумандек ёйилиб бир дуд чиқодур 
Нтиб авжи фалакка печ уродур...11

Шундай даҳшатли махлуқ ёнида оёғига олтин занжир солин- 
ган, жамоли чоҳни ёритган Руҳафзони кўради. Иккиси суҳбатла- 
шади. Шунда:

Уёнди эшитиб ул дев малъун, 
Солнб шовқун мисоли абр гардун. 
Қўториб мисли гунбаздек бошини 
Шақирлотиб уруштирди тишини...

10 С а н қ а л н й ,  Баҳром ва Гуландом, 40-бет.

11 ^ .̂1 36-бет.

Ани деб хум бўлиб бир осиё санг 
Олиб шаҳ сори отти ул ҳунук ранг...
Қиличи бирла урди девни ул ҳин 
Қаламлаб ташлади ўрта белидин...12

Баҳром девни енгиб, Руҳафзони асирликдан халос этиб, Сай- 
фур юртини офатдан саҳлаб қолади. У ўзининг бу ҳаракати би- 
лан ҳақиқий дўстлик, биродарликнинг намунасини, халқ манфа- 
атини кўзлашини яққол гавдалантиради.

Достонда бир халқнинг бошқа бир халққа биродарона ёрдами, 
турли халқ вакилларининг дўстона ҳамкорлиги юқори пафос би- 
лан куйланади. Бу ғоя бизнинг кунларимизда ҳам адабиётнинг 
муҳим проблемаси бўлиб қолмоқда.

Баҳромнинг дарёда наҳанг билан олишуви, унинг устидан ға- 
лаба қозонуви ҳам йўловчиларни офатдан сақлаб, инсон бахти, 
тинчлиги учун курашган баҳодирнинг ёвуз куч устидан ғалаба 
қозонувидир. Баҳром савдогарлар билан дарёда сузиб бораётга- 
нида ўқдек учиб келаётган наҳангга дуч келади. Унинг даҳшати- 
дан савдогарлар ваҳимага тушадилар. Шоир бу ҳолатни шундай 
тасвирлайди:

Мисоли ғордек оғзини очиб 
Сув олиб дарёдин ҳар ёна сочиб...
Наҳанг кишти сари келди яношиб,
Қўзидин урди чоҳлаб шоҳи ғолиб...
Ярим белдин бошини сувга солиб,
Думи билан сочарди сувни олиб.
Бўлак-бўлак бўлиб сувлар чу гунбаз.
Чиқор эрди ҳавога икки юз газ...13

Шоир бу чиройли муболағали, бадиий тўқимада берилган мисра- 
ларида қаҳрамоннинг даҳшатли ёвуз куч — наҳангга қарши кура- 
шуви ва наҳангнинг қаҳрамон зарбасига учраганидаги жон тал- 
васаси картинасини чизади. Бунда қаҳрамоннинг кучи, қудрати ва 
душманни енгишдаги маҳорати ёрқин кўринади. Баҳром дарёда 
хавфу хатар остида қолган йўловчиларга ёрдам беради. Савдогар- 
ларни даҳшатли ҳалокатдан қутқариб, уларга ҳаёт бағишлайди. 
«Баҳодир тинату покиза сурат» Баҳром фақат ташқи кўринишдан- 
гина гўзал, паҳлавон бўлибгина қолмай, ички дунёсининг гўзал- 
лиги, бойлиги билан ҳам олижаноб, соф кўнгил йигит эди.

Баҳром ишқ, муҳаббат йўлида оғир машаққатларга бардош 
бериб, қийинчиликларни енгиб, чиниқиб боради. У ишқ йўлида 
катта баҳодирлик кўрсатади, ёвуз кучларга қарши рустамона иш- 
лар қилиб, ёрга етишмоқ учун фидокорона кураш олиб боради. 
Езувчи Чин шаҳри атрофини ўраб олган ва Гуландом учун лаш- 
кар йиғиб келиб Фағфур билан урушаётган занги Беҳзоднинг Баҳ- 
ром билан урушини шундай тасвирлайди:

Яшиндек яшнатиб чандон урарди,
Бериб рад бир-бирини ўткорарди...

12 Уша асар, 41-бет.
18 Уша асар, 47-бет.

Кўрар Баҳромки зангги мард бобо 
Бу урганларни дарк этмастур асло.
Ғазабдин пайкарнни тутти ғайрат,
Тўнига сиғмади аз рўйи ғайрат...
Дамиға тортар эрди аждаҳодек,
Туюҳсундин дорилғон бир балодек14.

Шоир Баҳромнинг урушдаги қаҳрамонлигини бошқалар тили- 
дан айттиради. Баҳром ҳаҳрамонлигига унинг дўстлари ҳам, душ- 
манлари ҳам тасанно айтади. Ҳатто Фағфурнинг вазири Ганжур 
ҳам Баҳромни кўриб қойил қолади. У Баҳром ҳаҳида Фағфурга 
шундай хабар қилади:

Узи бир нав ҳуруж, соҳибқирондур 
Жаҳон айвонида бир паҳлавондур...
Ииғинда ўзи доно, сўзи яхши,
Бу сурат тарҳ тарзу рўйи яхши 
Яна ҳар маслаҳатдин бохабардур 
Топилмас ўлкада якто гуҳардур15. •

Баҳромнинг ёрга етишишдаги бирдан-бир йўли зўрлик кўрсатиш 
эмас. У юксак орзу йўлидаги кўшиш, ҳаракатдан иборатдир. Баҳ- 
ромдаги бу ҳаракат подшо ва шаҳзодалар муҳитига хос ёки бой 
ва юҳори табаҳа учун характерли худбинлик хислатлари бўлмай, 
фаҳир, фуҳаронинг энг яхши фазилатлар билан ёрда меҳр ҳис- 
ларини уйғоти.ш учун интилиши каби кўпчиликка хос бўлган хис- 
латларидир. Бу ҳол достон қаҳрамонини халқ ҳаҳрамонига яқин- 
лаштиради. Уни хэлқ орасидан чиққан, халқ томонидан севилиб 
куйланган образ эканлигини кўрсатади.

Баҳром ёрга эришиш йўлида беҳуда уринмайди. У дўсти Сай- 
фур ёрдами билан қанча лашкарларни тор-мор қилган бўлса ҳам 
одоб сақлаб, қаландар бўлиб, Гуландом кўнглини топишга жазм 
этади.

Утиб кундуз, қоронғи бўлди олам,
Ки бир фикр айлади шаҳзода бул дам.
Келиб бир тахт айвони Гуландом...
Қаманд ташлаб ёпушиб чиқди анга...
Кўрарким олдида бир қасри олий 
Димоғига келур бўйи висоли16.

Шундай пайтда ҳам Баҳром одоб сақлаб, севгилиси ёнига бор- 
майди. У севгилисини содир бўлаётган ҳамма воқеалардан хабар- 
дор бўлишини кутади. Баҳром аҳволини сезган Гуландом:

Қўйиб ойдек юзига руймолин 
Тўкарди гул юзига ашк олин17.

Гуландом канизи Давлат орқали «Отингни, зотингни айт, қай- 
дан келасан, ҳожатинг нима?»^-деб сўратганида Баҳром: «Ғари-

14 С а й қ а л и й ,  Баҳром ва Гуландом, 72—73-бетлар.
16 Уша асар, 195— 196-бетлар.
»  ^1-ХзУГ' 3  ^ ! ’ 59-бет.
17 Уша асар, 64-бет.

бу бекасу дур аз ватан ман»,— деб жавоб беради. У оддий бир 
киши сифатида ёрга етишмоқни истайди. Баҳром ва Гуландом 
ёзишмаларида умид ва илтижо, ҳижрон ва алам, висол орзуси, 
раҳм-шафҳат сўраш, рад жавоби ва бошқа руҳий ҳолатлар акс 
этади. Бу хатларда қаҳрамонларнинг ички ва ташқи қиёфаси очи- 
ла боради, уларнинг ҳаётда тутган ўрни, интилиши, орзу ва умид- 
лари тасвирланади.

Баҳром ва Гуландом айтишуви — савол-жавобида ҳам бир-би- 
рига муҳаббат ва эҳтиром, одоб ва тавозе, оташин севги ва ҳазил, 
зркалаш ва истиғно, илтимос алмашиниб туради. Ошиқ ва маъ- 
шуқ ўзларининг ҳозиржавоблиги, донолиги билан суҳбат иштирок- 
чиларини қойил қолдирадилар. Ҳар иккисининг айтишуви баланд- 
парвоз сўзлар йиғиндиси бўлмай, улар халқ орасида ишлатила- 
диган иборалар орқали ифодаланган ошиқ-маъшуқларнинг ҳазил 
ва мутоибаларидир. Унда биз халқ мақоли, унинг фикрлаш усул- 
ларини очиқ кўра оламиз. Бу айтишувдаги «Сўзларингни мағзи 
йуқ, ҳар бири тири паррондур», «Бўлурмиш бир кўрган билиш, 
бул масалдур зл орасинда икки кўрган таниш» каби халқ сузлари 
Баҳромни ҳам, Гуландомни ҳам халқ тасаввуридаги ҳаётии ишқ- 
муҳаббатнинг тимсоли сифатида гавдалантиради.

Шоирнинг халқ тили дурдоналаридан шу даражада кенг кў- 
ламда фойдаланиши қаҳрамонлар психологияси ва характери, ху- 
сусиятларини мукаммал очишга имконият яратади.

Баҳром образи достонда самимий ошиқ, вафодор ёр сифатида 
тасвирланади. Утмиш адабий традициясига кўра Баҳром зиддият- 
ли характерга эга бўлган шахсият тажассумидир. Унда Баҳром 
адолатли шоҳ ва вафодор ошиқ ҳамда ўз эҳтиросларига берил- 
ган, шуҳратпараст, худбин образини гавдалантирса, Сайқалий 
достонида ўз мақсади йўлида тинмай интилувчи вафодор, бир 
сузли, жасур бир сиймони киши кўз ўнгига келтиради.

Бир вақтлар овга чиқиб, кийик кетидан қувиб, тоғ-тошлар, чў- 
лу биёбонлар кезиб, Гуландом суратига дуч келган Баҳром уни 
бутун борлиғи билан севиб қолади:

Муҳаббат чақмоғи анда чақилди,
Юракда оташи ишқи ёқилди17.

У Гуландом висолига эришиш учун оғир саргузаштларни бо- 
шидан кечиради, энг оғир пайтларда ҳам, шодлик кунларида ҳам 
Гуландом ёди билан яшайди:

Ичиб май ичра гулгун дилраболар,
Қи фатҳу нозила қоши қаролар...
Туро келиб тузарлар созу раққос,
Эгилиб қўлларин айлаб шараққас.
Туриб хишт устига бози қилурлар,
Ранго ранг ишвау нози қилурлар.
Вале шаҳзодага хўб ёқмас эрди,
Аларга кўп тикилиб боқмас эрди...

17 С а й қ а л и й ,  Баҳром ва Гуландом, 32-бет.

Хаёли фикрида эрди нигори,
Йўқ эрди турголи сабру қарори18.

Баҳром ўзининг интилиши, ҳаракати билан севги ва висол йў- 
лида курашган вафодор ёрнинг аҳволини тўлалигича акс эттира- 
ди. У Сарвосони, Руҳафзони кўрганида ҳам «Хаёл эттиги Гулан- 
дом» фикрдан йироҳлашмайди. Баҳром Гуландом томонидан ҳан- 
ча хўрланмасин, ғазаб шамшири билан ҳўрҳитилмасин, балога 
гирифтор бўлганини эслатилмасин, ўзининг асл маҳсадидан кеч- 
маслигини билдиради. Гуландом «Булбул каби юз нолаю зор цил- 
санг ҳам гулзорда сенга тикондан озор етади, парвона каби ўзинг- 
ни шамга урма, сендан менга нима ғам, халҳдан уёл, бу ердан 
кет»,— деганда ҳам Баҳром ўз севгисида содиҳ қолади. У Гулан- 
дом хатида келтирган наҳлга наҳл билан жавоб беради. Маълум- 
ки, унинг мактубида наҳллар асосида ўтга ўзини урган парвона, 
Мансур каби дорга осилган дарвеш, шаҳзодага ишҳи тушган ҳа- 
ландар, зангизода шайдо эсланади. Гуландом Баҳромга озор бер- 
гани учун охирида ўзи уялади:

Ки бўлди анда жону дил била нарм 
Яна озор этарни айлади шарм.
Табассум қилди, кўнгли реш бўлди,
Тафаккур бирла дур андеш бўлди...
Жавоби номани қандоқ битарман,
Бу дардингга нечун дармон этарман18.

Гуландом Баҳром вафодорлигига ва уни ўзи ҳам севиб қолган- 
лигига иқрор бўлади. Баҳром эса бу йўлда қанчадан-қанча азоб- 
уҳубат чекмайди, таъналарга дучор бўлмайди. У пировардида 
бошҳаларнинг бу ҳаракат натижасига тасанно ўқишига муяссар 
бўлади. Баҳром сабр-тоқат билан ёрнинг илтифотига эришади. 
Баҳромнинг достон воқеалари давомидаги бутун хатти-ҳаракати 
адолатнйнг ҳақсизлик устидан, олижанобликнинг разолат устидан 
ғалаба қозонишига ҳаратилган. Баҳром Гуландом мамлакатида 
тинчлик, осойишталик барпо қилиб, фаровон ҳаёт ўрнатишга ин- 
тилади. Баҳром образидаги баҳодирлик вафодорлик, халқпарвар- 
лик гояларининг ҳам ифодасидир. Баҳромнинг Руҳафзони қутқа- 
риш ва Сайфур мамлакатини талон-торождан халос этиш учун 
дев Афруъга қарши олиб борган кураши, дарёда савдогарларни 
мудофаа этиб, наҳангни ўқ ёй билан отиб ўлдириши, Чин халқини 
Беҳзод ва Нўшод зулмидан сақлаб қолиши бу образ 
қиёфасидаги халқпарварлик гоясининг ажойиб намунаси- 
дир. Баҳром ўз бошидан кечирган саргузаштларининг ҳар би- 
рини оқилона, лекин оддий киши сифатида мулоҳаза қилади. Ин- 
соний ички кечинмалар ичида яшайди. У Чин шаҳрига кетатуриб, 
дарё бўйида савдогарларга дуч келганида шаҳзодалиги билан 
мақтанмайди, аксинча, ўзининг оддий киши экани, йўлда танҳо 
қолиб, уйқу пайтида молларини олдириб қўйгани тўғрисида сўз- 
лайди. Дарёда наҳангни енгганида савдогарлар:

18 Уша асар, 56—57-бетлар.
“  , 84-бет.

Сув ичра эрлигинг изҳор қилдинг,
Ажойиб рустамона кор қилдинг,—

деганларида:
Деди шаҳзодаким: Баҳромдир отим 
Ки Рум фарзандиман булдур сифотим.
Фалак солди манинг бошимға савдо,
Анинг учун кезарман чўл дарё20,—

деб донолик, камтарлик билан ўз ҳолатини ойдинлаштиради. Бу 
мисралар бизга кўп жиҳатдан Навоий Фарҳодини эсга туширади. 
Баҳром ўзини афсонавий қаҳрамон ва фаҳат улуғ ишлар учун 
туғилган ботир, деб ҳисобламайди. Баҳром ўзини ватандан жудо 
бўлган бир гариб, бечора деб билади. Шу билан бирга у на мол, 
на дунёга ихлос қўяди. У ўзини ёр йўлида жонини фидо қилган бир 
киши, қашшоқ ҳаландар деб атайди. Ҳақиқатан ҳам у Беҳзоднинг 
катта қўшини устидан ғалаба қозонгандан кейин ҳам ўзини Рум 
шаҳзодаси деб эълон қилмайди, балки фақирлик, хоксорлик би- 
лан ёрга эришиш йўлини тутади.

Баҳром туфайли дарёдаги наҳанг ҳужумидан халос этилган 
савдогарлар мукофот тариқасида мол-дунё тақдим этишганда, бу 
бебаҳо қаҳрамон уни қабул этмайди. Аксинча, у:

Деди шоҳ:— Манга мол даркор эмасдур,
Ки дунё бирла кўнглим ёр эмасдур21,—

деб ўзининг юксак бурчи кишиларга олий ҳиммат кўрсатиш экан- 
лигини намойиш қилади. Шоир Баҳром образини яхшилик қилув- 
чи, инсонни ҳалокатлардан сақлаб қолувчи олий ҳиммат, жасур ки- 
ши сифатида тасвирлаб китобхонда унга нисбатан муҳаббат уй- 
ғотади.

Баҳром ёр висолига етишиш учун хор-зорлик йўлини танлага- 
ни, ҳатто шоҳликдан кечиб, гадо бўлиб юргани, Гуландом кимли- 
гини сўраганда ҳам айтмай, жабру жафоларга чидаб, азоб-уқубат 
ичида ёрга етиш учун фақирлик, бечораликни аъло кўргани тўғри-
сида гапиради:

Бурун шоҳ эрдиму эмди гадоман,
Азиз бошим йўлингда хокпоман.
Демам отимни санга эй жафокеш 
Анинг учун юрагинг қилмагил реш22.

Бунда шоир висолга эришиш бойлик, баланд мартабалик билан 
ўлчанмаслигини, ҳақиқий одам бўлишлик инсоний хислатларга 
эга бўлиш билан ўлчаниши зарурлиги масаласини қўяди. Ошиқ 
ва маъшуқ инсоний фазилатда, хулқ-одоб ва одатда бир-бирига 
яқин ва ўхшаш бўлиши масаласини илгари суради. Юрагида «му- 
ҳаббат чақмоғи чақилган»дан бошлаб достон охиригача у энг 
яхши олижаноб хислатларни ўзига сингдира боради. Шундай қи- 
либ Баҳром образи самимий ошиқ, дўст ва меҳрибон киши сифа-

20 Уша асар, 48-бет.
21 Уша асар, 49-бет.
22 Уша асар, 82—83-бетлар.

тинн ифодалаши билан достондаги бошқа образлардан ажралиб 
туради.

Сайқалий Баҳром образини ўз замонасидаги золим, худбин, 
фақат ўз шахсий ҳузур-ҳаловатини кўзлайдиган шаҳзодаларга 
қарши қўйди. Бу образ воситасида самимий севгини улуғловчи, 
дўстликни қадрловчи вафодор ошиқ, юрт ободонлигини ўйловчи, 
тинч фаровон ҳаёт учун халқларнинг осойишта яшашини қўриқ- 
ловчи, турли халқларга меҳр-шафқат ҳисси билан яшовчи мато- 
натли баҳодирни севиб куйлайди. Баҳром сиймосида китобхон ин- 
сон ҳуқуқини ҳимоя қила оладиган, камтарлиги, иродасининг мус- 
таҳкамлиги, ўз мақсадини амалга ошириш йўлида қатъий ҳарака- 
ти билан бошқаларга намуна бўла оладиган образни кўради.

Баҳром образи орқали шоир инсоний севгини улуғлаб, зоҳид- 
ларнинг қуруқ илоҳий «ишқи»га зид бўлган дунёвий, ҳаётий севги- 
ни, муҳаббатни самимий тараннум этади. Баҳром образи тарки- 
дунё қилувчи, илоҳий ишқни мадҳ этувчи зоҳидларга, фанатик- 
ларга қарши, ҳаётни, инсонин муҳаббатни, дўстликни, вафодор- 
ликни улуғловчи реал образдир. Хуллас, Сайқалий бу образ воси- 
тасида ўз замонига нисбатан илғор фикрларни илгари суради. Сев- 
гида эркинлик, инсоний ҳуқуқ, дўстлик, биродарлик, халқлар ора- 
сида тотувлик, бир-бирига ҳурмат ва шафқат туйғуларини, олижа- 
ноб инсоний фазилатларни тарғиб қилади. Баҳром зулм 
ҳукм сурган бир даврда китобхонда идеал ҳаёт йўлидаги умид-ор- 
зу ҳисларини, келажакка ишонч майлларини уйғотишга хизмат 
қилган ажойиб образлардан биридир.

Ҳаёт ва шахс ҳақидаги юксак идеалларни ўзида мужассамлан- 
тирган ва шу идеаллар учун интилишни ўз мақсади қилиб олган 
Гуландом достоннинг асосий қаҳрамонларидан бири бўлиб, шоир 
бутун достон давомида унинг ёрқин сиймосини гавдалантиради.

Гуландом достондаги шоир идеалининг қаҳрамони, у ҳусн-ла- 
тофатда, сўзу назокатда ўз атрофидагилар орасида тенгсиз:

Кўзини кўрди наргис бўлди дархоб,
Лабин холига лола қилмади тоб...
Ки айни офтоб эрди гулистон,
Эди гул шавқидин булбул ғазалхон23.

Гуландом хотин-қизлар ҳуқуқсиз ҳисобланган жамиятда ўзини 
озод, сарбаст тутади. Лекин у жамият тартибларига кўра ҳукмрон 
бўлган ота хоҳиши билан ҳисоблашишга мажбур эди.

Шоир Гуландом образида ўзининг инсоний ҳуқуқларини ҳимоя 
қила олган, дадил, жасоратли аёл образини яратишга муяссар 
бўлган. Гуландом хотин-қизлар ҳуқуқи поймол этилган жамиятда 
яшаса ҳам ўша жамият қонун-қоидаларига қарши ўлароқ бошқа- 
ларни ўз хоҳиши, истаги билан ҳисоблашишга мажбур эта олган 
жасур аёлдир. У ишқ йўлида ёнган, висол орзусида хону монидан, 
диёридан кечиб келган хону бекларга ҳам, шоҳларга ҳам қарамай- 
ди. Лекин йиллар ўтгач, унинг висолига етишмоқ учун Чин мам- 
лакатига қарши уруш очган, қанча-қанча талон-торожликлар кел-

23 Уша асар, 91-бет.

тирган Беҳзодни ва унинг лашкарини тор-мор қилган кишига ғо- 
йибона қойил қолади, унга кўнглида чексиз эҳтиром сезади.

Гуландом майдонда ётган намадпўшнинг аҳволини эшитгач, 
унга юракдан майл ҳосил қилади:

Бу сўзга қилди Гуландом табассум,
Деди:— Ошиқ экандур бўлди маълум...

• Қўрарким ўлтурур ёри намадпўш,
Кўзи манзарда ўзидан фаромуш.
Иккиси дибда бо дийда бўлуб чун,
ДОагар тўшлоша келди ой билан кун24.

Шундан бошлаб. Гуландомнинг Баҳромга бўлган муҳаббати алан- 
галана боради. У канизаги Давлат орқали намадпўш бўлиб олган 
Баҳромнинг аҳволини, нима талаби борлигини билмоқчи бўлади. 
Унинг «ғариб, ватандан жудо бўлганлигини билса ҳам, ошиқлик 
учун лоф уриш назокатдан эмаслигини, шармандаю шармисорлик- 
дан ор қилиш кераклигини уқтиради. Баҳромнинг ишқ-муҳаббат 
йўлида катъийлигини билгач, ўзи ҳам намадпўш муҳаббатига шай- 
до бўлиб қолганлигига иқрор бўлади:

Узим Лайли бўлубман пой то сар,
Эмас ҳожатки Лайли бўлса дарбар.
Санам ишқимда қилғил онча ором,
Ки то бўлгил, саропойинг Гуландом25 26.

Гуландом ўз ишқида куйган ошиқдан:— сенда ҳам от, яхши 
тўн, кийим, аслаҳа, боғ-роғ, экин-тикин борми-ди? Деҳқончилик 
қилармидинг, қўлингда нима ҳунаринг бор?— деб сўрайди. Гулан- 
дом ўз ошиғининг қўлидан иш келадиган, ўз меҳнати билан ўзга- 
ларга фойда келтира оладиган ҳақиқий одам бўлишини ҳам истай- 
ди. У бу билан ошиқнинг ташқи кўриниши, қиёфаси, қадди-басти- 
гагина маҳлиё бўлмасликни таъкидлайди.

Гуландом Баҳромнинг садоқатли, матонатли ошиқ эканлигига 
ишонч ҳосил қилгач, ички кечинмалар, ҳаяжонлар, изтироблар 
ичида яшайди. Гуландом Баҳромга етишмоқ йўлларини қидиради, 
лекин халқ орасидаги таънадан қўрқади, туҳмат балосига йўлиқ- 
масликни кўз ўнгида тутиб иш кўради:

Хаёлим хар замон кўрсам юзингни,
Начук кўргузойин санга ўзимни.
Басе тухматга ёндашмоқ забундур.
Ғаразгўйлар тили— югрук, узундур2*.

Бу сатрлардаги халқ тажрибасида синалган ҳолат шоир тили- 
да афористик лавҳага айланади. Ҳақиқатан туҳматга йўлиқиш ҳа- 
локатга олиб бориши, буни тўқувчи ғаразгўйларнинг тили узунли- 
ги ҳар қандай воқеанинг ниҳояси ёмон бўлишига олиб бориши 
мумкинлигини оқила, бир сўзли Гуландом тилидан берилади. Бу 
мисраларда Гуландом турмуш тажрибасига эга бўлган, ҳаётдаги 
ҳар бир воқеага ўткир кўз билан қарай оладиган, мушоҳадали,

24 Уша асар, 63-бет.
25 Уша асар, 81-бет.
26 Уша асар, 85-бет.

ақли расо донишманд аёл сифатида гавдаланади. Аёлларнинг их- 
тиёри ўзида бўлмаган мудҳиш феодализм замонида яратилган бу 
достонда шоир уни ўз тақдирини ўзи ҳал этишга азм қилган жа- 
сур,- донишманд даражасига кўтаради. У фақат одамийликка, гў- 
зал‘ инсоний фазилатларга эга бўлган вафодор, садоқатли ёр, эл- 
юртга фойда келтира оладиган ҳунарманд, шу билан бирга би- 
лим, заковатда ўзи билан тенг келадиган оқил, дбно, меҳрибон 
йигитгагина кўнгил боғлайди. Лекин у ўзи яшаган шароитдаги 
қонун-қоидалар, урф-одатларни ҳам ҳисобга олган ҳолда эҳтиёт- 
лик билан иш кўради. Ота-она орзусини ҳам ҳисобга олган бўлиб 
кўринади. Бу ҳолат Гуландомнинг ҳар томонлама ўйлаб иш тута- 
диган ақлли, тадбирли аёл эканини кўрсатади. Дин-шариат ҳукм- 
ронлик қилган бир шароитда бундай тадбирли ва ўз хоҳиши би- 
лан иш тутадиган аёллар йўқ даражада ёки камдан-кам учрар эди.

Сайқалий достонда Гуландом образини яратиш билан инсон 
манфаатларига зид турган урф-одатларга зарба беришга ин- 
тилди.

Гуландом севгилиси Баҳромнинг вафодор шахс эканлигини 
билгач, унга ўз майлини изҳор қилади. Лекин унинг булбул каби 
хор-зорлиги Гуландомни ўйлатиб қўяди:

Кўнгил бўлди санинг ишқингга мойил, ■' *
Вале бордир арода неча ҳойил... |
Агарчанди қабул этсам сани ман,
Қабул этмас отам фикр айлагил сан. '
Рухи гул орзу қилсанг чу булбул, : я
Таҳаммул қил, таҳаммул қил, таҳаммул27. 1

Юқоридаги сатрлар халқимизнинг ўтмишдаги одати, ота, она, 
ўғил, қиз муносабатини акс эттиради.

Баҳромнинг тадбирли ишларига қойил қолган Фағфур ўз қизи- 
ни Баҳромга никоҳ қилиб беришга мойил бўлса ҳам қизининг ўз 
хоҳиши билан иш тутишини ўйлаб шундай дейди:

Вале манинг қизим бадҳў эрур бас,
Бу сўзларни аша еткурса бўлмас,
Агар берсам ани шаҳзодаға ман,
Ҳалок айлар ўзини қаҳри бирлан28.

Совчилар Фағфур билан маслаҳатлашиб, қизнинг ҳузурига 
Сарвосо билан Руҳафзони юбормоқчи бўладилар. Бунда биз ҳатто 
ҳукмдор ота — подшо Фағфурнинг ўз қизининг бир сўзли эканини 
эътироф этиб, унинг истагига қараб иш тутишини кўрамиз. Шоир- 
нинг талқинича, подшо ҳам қизининг ихтиёри ва хоҳишини эъти- 
борга олиши ва унинг ҳаққи-ҳуқуқига йўл қўйиши зарур. Ҳақиқа- 
тан Гуландом ўз ихтиёри билан эркин ва озод ҳаракат қилади. Шу 
билан бирга ўз даври фарзанди, ўша шароит кишиси сифатида 
қонун-қоидаларини ҳам кўзда тутади.

27 Уша ерда.
и  Уша асар, 133-бет.

Гуландом келган совчилар, яъни Сарвосо ва Руҳафзо билан 
сўзлашиб, узр сифатида эрга тегмоқчи эмаслигини айтади ҳамда 
шундай жавоб беради:

Гуландом абди:— Сўз бизга эмасдур,
Басе завчи деган қизга кемасдур.
Атосиға эрур ҳиз ихтиёри,
Берур ҳар кимса бўлса бахт ёри29.

Гуландом гўё отаси ихтиёри билан эрга тегаётган қиз бўлиб кў- 
ринади. Ваҳолонки, аслида Севгани вафодор ошиқ йигитга ўз 
раъйи билан қўшилмоқда эди.

Гуландом шоира ҳамдир. У Баҳромга ёзган ва Давлат орқали 
юборган хатларида ғазаллар ҳам битади. У ички кечинмалари, 
ҳиссиёти, дунёга қарашини нафис ғазалларда ифода этади. У сў- 
замол, бошҳаларни сўз билан ҳам мот эта олади, ўзининг ажойиб 
фикрлари билан одамларни қойил қилади. Шу билан бирга ундз 
халқ кайфиятига хос юморга майл ҳам мавжуддир. У ўзи билан 
сўзлашган, суҳбатлашган кишилар билан ҳазил-мутоиба қилади. 
Унинг Баҳром билан айтишувидаги «ўзга қизди қўй, ўртада бизни 
кўзлагил» каби иборалар, юракка бориб сингадиган оддий сўз- 
лар, унинг халқ ибораларини ҳам ишлатишга қодир, юмор уйғо- 
тишга моҳир бир қиз эканидан дарак беради. Гуландом Баҳромга 
қарата: «ҳалво деган бирлан бўлур оғзинг чучук» деб ҳазил қи- 
лади ва:

Аввал-аввал сўзларингни мағзи андак бор эди,
Эмди чиқди сўзларингни орасидан латта бў.

ёки:
Шунда ҳам узр айтайин сангоки кўнглинг қолмасун,
Шунда ўлсанг ҳам ҳилай ису чироғ гўру кафан30,—

деса, сўнгроқ:
Мдндин ўзга ҳиз ҳурубтуму агар олур бўлсанг 
Ай фалони, билмам отинг Миршарифму Мирбадал

каби ифодалар қўллайди. Халқ юмори сингдирилиб юборилган бу 
сатрлар Гуландомнинг сўзга чечан, ақлли қиз эканлигидан дарак 
беради. Сарвосо ва Руҳафзолар унга совчи бўлиб келишганида 
ҳам Гуландом кулиб:

Ҳар кими шаҳзодага завҳи бўса тегсун бориб,
Жинлар урсун мен андин зарра парво айласам31,—

деб жиддий айтади. Қизлар ҳам ҳазилга доно ҳазил билан жавоб 
бериб унинг розилигини оладилар.

Сайқалий ўзини эркин, сарбаст тутган, ҳаёт тарзини ўз ихтиёр» 
билан бошқаришга интилган Гуландом образини шу зайлда уста-

28 Уша асар, 140-бет.
30 С а й қ а л и й ,  Баҳром ва Гуландом, 132— 133-бетлар.
31 Уша асар, 193-бет.

лик билан чизади. Гуландом ўзбек адабиётида яратилган аёл об- 
разининг гўзал намунасидир. У ўзининг феъл-атвори, табиати, 
ақли, фаросати, назокат ва латофати билан юксак инсоний фази- 
латларни ўзида намойиш эттира олган, ўз ҳаққи-ҳуқуқини ҳимоя 
эта оладиган, хотин-қизларга ибрат бўларли даражадаги образ- 
дир. Бу образ ўзининг хатти-ҳаракати билан халҳ оғзаки ижодида 
яратилган, севганига вафодор, дадил аёл образига яҳин туради 
ва ўшандай образларнинг намунаси сифатида намоён бўлади. Бу 
образ Сайҳалийнинг халҳнинг энг яхши фазилатларини ўзида му- 
жассамлантирган халҳчил, илғор фикрларни илгари сурган об- 
разларни ярата олган адиб эканини кўрсатади.

Достонда иштирок этган Сарвосо, Руҳафзо ва Давлат каби 
хотин-ҳизлар образлари ўзларининг гўзалликлари, самимийликла- 
ри, чин инсоний хислатлари билан таҳсинга сазовордирлар. Сайка- 
лий бу образларга ҳам ўз даврининг прогрессив кишиси сифати- 
да ҳарайди. У яратган хотин-ҳизлар ҳаёт гўзалликларини кўра 
билган, ҳаётда тинчлик, осойишталик, дўстлик, садоҳат каби хусу- 
сиятларни ўзларида мужассамлантирган образлар галереясидир. 
Улар ўзларининг меҳрибонликлари, одамга нисбатан ғамхўрлик- 
лари билан гуманизм шиорига содиҳ ҳоладилар.

Сарвосо ва Руҳафзо фаҳат гўзалликдагина эмас, бутун хатти- 
ҳаракатлари, кишиларга муносабатлари билан китобхонга яҳин, 
лобар аёллардир. Масалан, достонда Сарвосо таърифида шуларни 
ўҳиймиз:

Кўрарким, бир ажаб соҳиб жамоли,
Юзи гул, қадди чун гулни ниҳоли.
Қалам тортган қоши сармашҳи устод,
Терилган кифриги пайкони фўлод...
Даҳони ғунчадек бир-бир очилур,
Сўзидин шаҳду шаккарлар сочилур32.

Сарвосо Баҳром билан ўз оғалари орасида дўстлик, биродарлик 
аҳду паймонларини боғлайди. Сарвосо душманларни ҳам дўстлик- 
ка ундайди, ўртадаги муносабатларни юмшатиб осойишталик учун 
курашади. Биз Сарвосони ғамхўр ҳамшира сифатида кўрамиз. 
У достоннинг кейинги ҳисмларида меҳрибон, самимий дугона, 
Гуландомга маслаҳатгўй парн. Шоир уни парилар сарвари деса 
ҳам бутун ҳулқи, одоби, гўзал фазилатлари билан ҳаҳиқий инсо- 
ний хислатларга эга бўлган ажойиб хуштаъб аёлдир.

Руҳафзо эса дев ҳўлига тушган асира, лекин у тадбир, сабр- 
матонат билан дев бандйдан озод бўлишга умид боғлайди. Узи дев 
бандида бўлганига қарамай, чоҳда пайдо бўлган Баҳромга раҳми 
келиб, йиғлаб, кетишга маслаҳат беради. Лекин Баҳром уни юпа- 
тади. Руҳафзони дев олиб ҳочганига уч йил бўлган. Қиз девни 
ёнига йўлатмайди. Баҳромнинг ёрдами билан у Афруъ дев бан- 
дидан халос бўлади. Руҳафзо сабру матонати билан ўтмишдаги 
мудҳиш феодализм исканжаси остида дев сифат ҳукмдорлар ис- 
тибдодида қийналган, жабру жафо чеккан ўзбек аёлининг тимсо-

32 Уша асар, 51-бет.

лидир. У ўзининг назокати билан ўз халқининг гўзал фарзанди 
эди. Гуландом, Сарвосо ва Руҳафзолар суҳбатда ҳам, латифа ай- 
тишда ҳам, гўзалликда ҳам бир-биридан қолишмас эдилар:

Учи ҳам жумла маҳвашлар сароси,
Учи ҳам дилраболар интиҳоси...
Ажаб нозук бадан гул пираҳанлар,
Ажаб тўти такаллум хушсуханлар33.

Бу сатрларда ҳар уч ҳизнинг ақли, заковати, бир-бирига ҳурмати 
ва унга мувофиҳ дилбарлиги мадҳ этилади. Бу билан шоир ҳаётга 
умид руҳи билан қараган аёллар образини чизади.

Достон воқеалари давомида Гуландом, Руҳафзо ва Сарвосо- 
ларнинг суҳбатлари, ҳазил аралаш сўзлари китобхонда табассум 
уйғотади. Достондаги бу образлар воситасида берилган чиройли 
юмористик лавҳалар халқ оғзаки ижодидаги аёлларнинг жонли 
тилида тез-тез учраб тур‘адиган юмористик ҳолатларга жуда ўх- 
шаб кетади. Шоир тасвиридаги аёллар достонда юқори табаҳа ва- 
киллари бўлиб гавдаланса-да, лекин уларнинг образида халқ фар- 
зандларининг психологияси ва характери халқ йўлига хос равиш- 
да ифода этилганлиги диққатни тортади.

Достонда тасвирланган Давлат Гуландомнинг ҳамма яширин 
сирларидан воқиф дугонасидир. Давлат Гуландомга афсонавий 
Баҳром ҳақида ўйлашдан кўра ҳаётдаги оддий киши тўғрисида 
ўйлаш ва қайғуриш афзаллигини уқтиради:

Эй гулим, кел, ул йигитга ваъдаи хомингни қўй,
Сарфароз айлаб, ани сорига чун гомингни қўй.
Беш юз йиллик фалак комида Баҳромингни қўй,
Бўлса Баҳром шулдурур ўзга Баҳромингни қўй34.

Шоирнинг таъбирича, Давлат осмонда беш юз йиллик йўлда тур- 
ган фалак Баҳромига кўз тутишдан кўра, шу ҳаётдаги сенинг иш- 
қинг ўтида ёниб турган Баҳромга муҳаббат боғлашни ва илтифот 
қилишни бахт деб билади. Мазлума Давлатнинг тушунчаси реал 
ҳаёт ҳодисаларига асосланганлиги муҳим белги сифатида кўзга 
ташланади. У ҳаётдаги оддий инсон мулоҳазаларини тўғри акс 
эттиради. Давлат Гуландомнинг садоқатли, қадрдон дугоналари- 
дан биридир. Гуландом кўпинча унинг фикри, маслаҳати билан иш 
тутади. Бу образ ҳам меҳнаткаш хотин-қизлар вакили сифатида 
достонда етакчи ўоинга эга.

«Баҳром ва Гуландом» достонидаги воқеаларнинг ривожида 
муҳим ўрин тутган ижобий образлардан бири Сайфурдир. У ба- 
ҳодир, олижаноб. Гарчи у «паризодлар амири» бўлса ҳам ўз фао- 
лияти билан инсонга хос хислатларни, ўзида энг яхши сифатларни 
мужассамлаштиради. У даставвал Баҳромга инилари билан душ- 
манлик қилган бўлса, кейинча унга содиқ дўст бўлиб қолади. Сай- 
фур достонда ҳақиқий дўстлик ва садоқатнинг ажойиб тимсоли 
сифатида гавдаланади. У Баҳромнйнг энг яқин дўсти, оғир соат-

33 Уша асар, 189-бет.

34 г1л01Г , 89-бет.

ларда, даҳшатли курашларда бош қаҳрамоннинг қадрдон кўмак- 
чиси бўлиб хизмат қилади.

Сайфур меҳнат билан парвариш топган йигит. У табиатнинг 
ранг-баранг гулЛари очилган ерида яшайди. Бу ерга улар ҳечким- 
ни йўлатмайдилар:

Наҳаиглар бул гузардан ўта билмас,
Паланглар келса мундин кста билмас.
Бу ерларга келолмас шеру ҳоплон,
Агар келса бўлур ер бирла яксон36.

Сайфур ўзининг шижоати, қаҳрамонлиги, инилари олдида иб- 
ратли ишлар кўрсатганлиги туфайли ҳамма унга ишонар эди. 
Сайфур тоғ каби баланд бўйли, жуссаси келишган, улуғ баҳодир, 
Баҳром унга яҳинлашиб келганда гўё Қоф тоғи билан ёндашган- 
дай бўлади. Сайфур ва Баҳром курашининг манзараси ҳаммани, 
жумладан Сарвосони ҳайрон цолдиради:'

Пиқнтиб билмади бир-бирин асло,
Тамошо айлар эрди Сарвосо.
Дер эрди ул икки арслона таҳсин,
Хусусан ул йигит меҳмона таҳсин...
Басе шаҳ эрди андин етти газ пас,
Узотса гарданиға қўли етмас33.

Сайфур синглиси Сарвосони аралашуви билан Баҳром ва 
Сайфур ўртасида дўстлик бошланади. Сайфур Баҳромни дилдан 
севиб ҳолади, унинг «кишига манфаатинг тегсун» деган сўзига 
амал ҳилади. У Баҳромнинг одамийлигига яхшилик билан жавоб 
беради. Оғаси каби дўстлик аҳд-паймонини боғлаган Шаммос 
Баҳромга: «бошингизга оғир иш тушганда, шуни тутатинг», деб 
тутатҳи беради. Бу Баҳромга Сайфур ва Шаммос дўстлигининг 
нишонаси эди. Уларни афсонавий равишда тутатқи орқали чақи- 
риш реал ҳаётдан йироқда бўлса ҳам Сайфур ва Шаммос дўстли- 
гини ва уларнинг садоқатини намоён этишда бир восита бўлиб 
хизмат этар эди.

Баҳром Гуландом мамлакатига фалокат тошини ёғдираёт- 
ган Беҳзод ва Нўшод лашкарларига қарши курашда Сайфур ва 
Шаммосни чақиради. Сайфур инилари билан бирга лашкар тўп- 
лаб, Баҳром ёнига етиб келиб, Беҳзодга қарши жангга киради. 
Шоир Сайфурнинг сўнгги урушда Нўшоднинг ҳужумини қайта- 
ришга етиб келганини:

Қизил, ёшил бўлуб Сайфур етушти 
Булутдек осмондин ерга тушти37

каби образли сўзлар орқали жуда таъсирли равишда гавдаланти- 
ради. Достонда тасвирланишича, Сайфур душманга нисбатан қаҳ- 
ру ғазабга тўла. У икки душман жангариларини осмонга отувчи 
тоғлар остидан кўкка учириб юборувчи баҳодир сифатида кўрса-

35 С а й қ а л и й ,  Баҳром ва Гуландом, 45-бет.
33 г 1 и Л 1 Г  з  у я .*  , 27-бет.

37 Уша асар, 117-бет.

тилади. Унинг наърасидан душман ўти ёрилиб, ҳарён тарқалиб 
кетади. У Нўшод ҳўшинидаги паҳлавон Шерафган билан олишар 
экан, зарб билан ҳилич уриб арра тортгандек, унинг оти билан 
ўзини икки бўлиб йиҳитади. Паризод ҳам, одамзод ҳам бу ҳаҳра- 
монликка қойил қолади. Бу жангда Сайфур адолат томонида ту- 
риб, ноҳақ урушга қарши Баҳром билан бирга фидокорлик кўрса- 
тади. Шоирнинг бундай муболағали тасвири унинг феодализм дав- 
ридаги ўзаро уруш, қирғинларда, талашувлар орасида қолиб, оғир 
машаққатли кунларни бошидан кечирганини эслатади.

Сайқалий достонда жанг тасвирини усталик билан чизар экан, 
дўстликни улуғлаган, садоқатли Сайфур шижоатини ҳаяжон би- 
лан тасвирлаб, уруш эпизодини шундай кўрсатади:

Шоқурлотиб соларди бир-бирини,
Талотўблар қилиб майдон сарини.
Берурди бир-бирини рад икки мард,
Икки аждар, икки йўлбарс, икки бабр38.

Бу ўриндаги халқ иборалари, жумлалари шоирнинг халқ тили- 
да ижод этганини, халққа етиб борадиган даражада асар ёзгани- 
ни таъкидлайди. Сайқалий Сайфур ва Шаммос орқали Баҳром- 
нинг ҳақиқий дўстлари образларини яратади. Булар дўстлари бо- 
шига оғир, машаққатли кун тушган пайтларда дадил ёрдам бериш, 
уни ғам-ғуссадан қутултириш, бахт-саодатга эриштириш учун ин- 
тиладилар. Сайфур Баҳром билан боғланган ҳолда достон давоми- 
да янги сифат ва хислатлар касб этиб, зулм ва зўрликка қарши 
курашувчи кучга айланади. Бу образ воқеалар давомида ривож- 
лана бориб, ечимда актив қатнашади ва ҳал этувчи роль ўйнайди. 
Достонда кишилар, халқлар дўстлиги, муҳаббати, бир-бирига ҳур- 
мати, шу билан бирга эл-юртни фалокатдан сақлаш учун кураш 
ғояси илгари сурилади.

Баҳром ва Сайфур бирлашиб Чин мамлакатини Беҳзод ва Нў- 
шод зулмидан қутқариб қоладилар. Халқлар, элатлар дўстлиги дос- 
тоннинг Баҳром, Сайфур, Гуландом, Сарвосо, Руҳафзо образлари- 
да ёрқин тасвирланади. Румлик Баҳром, ҳўтанлик Гуландом ва 
Руҳафзо, шунингдек, Сайфур, Сарвосо орасидаги дўстлик, яқин- 
лик, бир-бирига садоқат ва ҳомийлик каби хислатлар уларни қон- 
қардош бўлишга, бирлашишга чақириш ғоясидир. Бу ғоя Урта 
Осиё халқларининг бошқа халқларга бўлган ҳурмати, дўстона 
муносабатлари қадим замонлардан бери давом этиб келганини 
кўрсатади. Бу, улуғ ғояни куйлаб келган Лутфий, Навоий, Ни- 
шотий каби шоирларимизнинг, шунингдек, Сайқалийнинг ҳам гўзал 
орзуси эди. Баҳром ва Гуландом, Сайфур ва Руҳафзо, Сарвосолар 
қайси миллат, қайси халқдан чиққан бўлмасинлар, улар энг яхши, 
олижаноб инсоний фазилатларга эга бўлиб, тинчлик, дўстлик, ин- 
сон ҳақ-ҳуқуқини ҳимоя қилиш учун курашган образлардир. Сай- 
фур ва Сарвосо паризод бўлсалар ҳам энг яхши инсоний хислат- 
ларга эга.

91 С а й қ а л и й ,  Баҳром ва Гуландом. 167-бет.

Достоннинг бошланишида Рум шоҳининг фарзанди йўқлиги ва 
унинг қирқ ёшларга етганида фарзанд кўриши ҳақида ҳикоя қи- 
линади. Рум шоҳи достонда етакчи образлардан бири сифатида 
тилга олинади. У асардаги воқеалар ривожида муҳим нуқта ҳи- 
собланади. У одил, доно ҳукмдор, фуқаропарвар подшо сифатида 
кўзга ташланади. Унинг бойлиги, мол-мулки беҳадду ҳисобдир. 
У фарзанд кўргач, уни меҳру муҳаббат билан тарбиялаб вояга 
стказади. У меҳрибон, шафқатли, маърифатпарвар ота. Уғлини 
яхши тарбиялайди. Баҳром бутун илмларни эгаллаб, камолотга 
эришгач, ота унга шундай насиҳат қилади:

Адолат қил раиятпарвар ўлғил,
Қи то халқи жаҳонға сарвар ўлғил.
Ки мискинларни сўзин англоғил боз,
Асирларни яна ҳилғил сарафроз.
Тараҳҳум ҳил етимлар ҳолига сан,
Амал ҳил яхшилар афъолиға сан39.

Баҳром отасининг насиҳатини қабул этади. Ҳаё ва одоб билан 
сўзлаб, отасининг ўз тахтига ўзи барқарор бўлиши ҳақида оқило- 
на фикрлар айтиб овга боришга рухсат сўрайди. Сайқалий дос- 
тонда адолатпарвар, маърифатпарвар, фуқаро ҳолидан хабар 
олувчи подшо учун кураш ғоясини тарғиб этади. У ўзаро уруш- 
талашлар, қирғинлар ҳукм сурган мудҳиш феодализм шароитида- 
ги бир-бирига ёв бўлиб юрган ҳукмдорлар орасида Баҳром ва 
унинг отаси каби аҳил ва иттифоқ шахсларни кўришни орзу қи- 
лади. Улуғ устоз Алишер Навоий «Фарҳод ва Ширин» достонидаги 
хоқон образи орқали тож-тахт талашиб юрган Ҳусайн Бойқаро ва 
унинг ўғилларига насиҳат қилгани сингари, Сайқалий ҳам ўз дос- 
тонида бир-бирига душман бўлгани ҳолда бойлик, давлат, тож- 
тахт талашиб юрган хон-бекларни иттифоқ бўлишга чақиради. 
Бу билан ўз замонидаги халқчил фикрларни адабиёт орқали та- 
раннум этишда алоҳида маҳорат кўрсатади.

Достондаги Жаҳонгард образи Навоийнинг «Фарҳод ва Ши- 
рин» достонидаги замонасининг Суқроти ҳисобланган, беш юз йил 
умр кўрган олим Сухайлни эслатади. Лекин Жаҳонгард халқ эр- 
такларида афсонавий равишда тасвирланган суратпараст шахс 
сифатида намоён бўлади. Бу ўтмишдаги афсоналарда ифодалан- 
гаии каби катта турмуш тажрибасига эга бўлган, дунёнинг аччиқ- 
чучугини татиган, замома золимларидан жабру зулмларни кў- 
ришга сабру тоқати қолмагаи, шунинг учун тоғ-тошларда, ғорлар- 
да яшашга мажбур бўлган шахс образидир. Баҳромнинг Гуландом 
ишқидан қайтара билмаслигини сезган Жаҳонгард:

Узимни куйгоним бир сори эрди,
Мунинг дарди яна ортиҳча бўлди40,—

, 7—8-бетлар.

40 Уша асар, 18-бет.

деб Баҳромга мадад тилайди. Бу эса Жаҳонгарднинг фақат ўз 
дарди билангина эмас, бошҳалар дарди билан ҳам ёнадиган раҳм- 
дил, шафқатли киши эканлигини кўрсатади.

Жаҳонгард образи халқ эртаклари, афсоналарида куйланиб 
келинган олим, қора кучларга қарши ёруғликнинг ғалаба қозони- 
ши учун йўл кўрсатувчи донишманд кекса образини эслатади.

Ижобий образнинг ишига ёрдам берадиган ва достон воқеаси- 
нинг ривожига озми-кўпми ҳисса қўшадиган Дастур, Ганжур, 
Шабранг образлари айрим эпизодларда актив роль ўйнайди ва 
достон воқеалари давомида ўзига ўқувчи эътиборини жалб этади. 
Дастур достонда ёзувчининг тасаввурича, адолатли, фуқаропар- 
вар Рум шоҳининг вазири. Шоҳ ҳар бир масалада у билан кенга- 
шиб иш қилади.

Ёзувчи талқинича, достондаги Фағфур образи жафокор шоҳ- 
ларга қарши ўлароқ ҳар бир ишда мулоҳаза юритувчи, вазминлик 
билан иш қилувчи шоҳ сифатида гавдаланади. Фағфур феода- 
лизм шароитидаги қонун-қоидалар, урф-одатларга риоя қилмаган 
ҳолда қизи Гуландомни ўз эркига қўяди, унинг хоҳишига қараб иш 
тутади. Фағфурнинг ҳар бир ишда ёнидаги вазирлар билан масла- 
ҳатлашиб иш тутишиии ранг-баранг лавҳалар орқали ифодала- 
ган шоир достонда мулоҳаза билан иш тутувчи ҳукмдорларни мус- 
табид, худбин подшоларга қарши қўяди.

«Баҳром ва Гуландом» достонида яхшилик билан ёмонлик, 
олижаноб фазилат билан разиллик орасидаги кураш, чин инсоний 
муҳаббат учун интилиш акс эттирилади. Унда Баҳром, Гуландом, 
сўнг Сайфур ва унинг инилари, Сарвосо, Руҳафзо образлари сий- 
мосида яхшилик кучларининг олижаноб хислатлари, интилишла- 
ри тасвирланса, дев Афруъ, Беҳзод, Нўшод, Шерафган каби об- 
разларда тинчлик, фаровонлик душманлари, обод юртларни харо- 
бага айлантирувчилар, инсоният бошига офат ва балолар ёғдирган 
қора кучлар гавдалантирилади. Бу ёвуз кучлар инсониятнинг оли- 
жаноб фазилатларига қарши, ўзларининг қора мақсадлари учун 
ҳар қандай разилликдан, ифлосликдан қайтмайдилар. Улар яш- 
паб турган қишлоқ ва шаҳарларни хароб қиладилар, тинч меҳнат 
билан яшаётган аҳолининг бошига фалокат тошларини ёғдиради- 
лар, халққа чексиз жабру зулм қиладилар, гуноҳсиз кишиларни 
азоб-уқубатга соладилар. Бу салбий образлар орқали шоир ўз 
замонидаги золим ва манфур кучларнинг — феодал зодагонлар- 
нинг жабру зулмларини, гуноҳсиз халққа берган азоб-уқубатла- 
рини қоралади.

Достондаги салбий образлар афсонавий тарзда талқин этилса 
ҳам реалистик моҳият касб этади. Сайқалий XVIII асрдаги мам- 
лакат ҳаётида юз бериб турган талончилик урушларини яққол кўр- 
сатади. Шоир қаламида ифодаланган жанг тасвирларининг реа- 
листик, ҳаққоний равишда берилиши ёзувчининг бундай талон-то- 
рож урушларини ўз кўзи билан кўрганлигидан, нотинчлик замо- 
нида яшаб, ундаги азоб-уқубатларни ўз бошидан кечирганлигидан 
дарак беради. Бундай сатрлар шоирнинг реал воқеаларни реалис- 
тик равишда чизишга интилганини кўрсатади.

Дев Афруъ озод инсоннинг эркини бўғувчи, уни тутқинликда 
•сақловчи ёвуз куч. У разиллик билан мамлакатларни вайронага 
айлантириб, халқни талайди. Ҳўтан шоҳининг ҳизи Руҳафзони 
чоҳга ҳамаб унга ҳам руҳий, ҳам жисмоний азоб беради.

Шоир дев Афруъ маконини чоҳ деб кўрсатиш билан жамиятдагн 
ёвуз кучларнинг яшаш жойи ҳам, юраги ҳам ҳоронғиликдан ибо- 
рат, деб кўрсатади. У зиёдан маҳрум бўлган жойда нурни — инсо- 
ний, озод ҳур фикрни кўришни орзу ҳилган.

Беҳзод ўз манфаатини кўзловчи, золим подшо. У ўзининг шах- 
сий ҳузур-ҳаловати учун бошқалар манфаатини оёц ости қилишга 
тайёр турган манфаатпараст. У Гуландом гўзаллигини эшитиб, 
унинг севги ҳислари билан ҳисоблашмай туриб, уйланиш мақса- 
дини кўзлайди. Таажжубланарли жойи шундаки, у Гуландом ва- 
танига лашкар тортиб келади. Зўрлик йўли билан Чин халқининг 
мол-мулкини талон-торож қилмоқчи бўлади. У инсоний ҳуқуқлар- 
ни топтовчи, шахс эркинлигини бўғувчи мустабид. Сайқалий Беҳ- 
зод образи орқали феодализм шароитида қанча-қанча бегуноҳ ки- 
шилар қонининг тўкилишига сабабчи бўлган нодон хон-бекларнинг 
қиёфасини гавдалантиради. Беҳзоднинг салбий образ сифатида 
уруш очувчи, халқларга қирғин келтирувчи киши сифатида тас- 
вирланиши достоннинг реалистик моҳиятга эга эканлигини кўрса- 
тади. Шоир бу образ орқали ўз замтшидаги манфур ҳукмдорлар- 
нинг разил ҳаракатларини фош қилади.

Нўшод Беҳзоднинг ўчини олиш, унинг ишини давом эттириш 
учун Чинга лашкар тўплаб келади. «Киши кўрса қабоҳатдин қа- 
боҳат» бўлиб кўринади. Нўшод, Шерафган ёвуз кучларнингнамо- 
яндалари бўлиб, халқ тннчлигини бузишга, мамлакатларни вай- 
рон, халқларни қул қилишга интилган шахслардир. Лекин бундай 
худбин, мақтанчоқ, бошқаларни менсимайдиган ҳукмдорларнинг 
тезда енгилиши, ўзининг тож-тахтидан ажралиши тарихда бир 
неча бор синалган эди.

«Баҳром ва Гуландом» достонининг бош қаҳрамони Баҳром- 
нинг ҳаёти, бошидан кечирган саргузаштлари, хатти-ҳаракати, 
курашлари асарнинг асосини ташкил этади. Асарда тасвирланган 
барча воқеалар, тўқнашув ва курашлар Баҳром образи билан 
мустаҳкам боғланган ҳолда ривожланиб боради.

«Баҳром ва Гуландом» достони ҳаётда бўладнган оддий воқеа 
билан бошланади. Унда халқ эртакларидагидек фарзандсизлик 
мотиви куйланади. Хонадонда янги фарзанд туғилиши туфайли 
шодиёналар бу ерда ҳам бор. Баҳром эртаклардагидек ўн икки 
ёшида «тир андоз», «қиличбоз» бўлади. У ўн саккиз ёшида «ажаб 
эр», «забардасти замон» бўлади. У овга чиқиб, шерни енгиб, кийик 
кетидан қувиб кетади. Тоғу тош кезиб, тоғдаги бир гумбазга яқин- 
лашади. Унинг ичида тахт устида бир суратни кўради. Шоир бу 
эпизодни халқ ифодаси билан шундай тасвирлайди:

Ки ул тахт устида бир қизни кўрди,
Юзи гул, лаблари қирмизни кўрди.
Қайилғон қошлари, кўзлар чу бодом,
Анга боқтию ҳайрон бўлди Баҳром.

Яқинлаб борди анга сўз қотай деб,
Агар уйқуда бўлса уйғотай деб.
Кўрарким жони йўқ сурат эрур ул.
Агарчи сурат ул олдирди кўнгул41.

Баҳром суратга маҳлиё бўлиб, уни севиб қолади ва ҳушидан 
кетади. Узига келгач, шу жонсиз сурат туфайли ишқ ўтйда ёнаёт- 
ганлигини ҳис этади. Шу эпизодда достон тугуни бошланади. 
Асарнинг реалистик моҳияти очила бориб, Баҳром образининг 
одамшавандалик, халқпарварлик каби хислатлари ривожлана бо- 
ради. Ундаги баҳодирлик хислатлари тобора кўрина бошлайди: 
шерни енгади, афсонавий дев Афруъни парчалайди, дарёда савдо- 
гарларни наҳанг ҳамласидан қутултиради. Баҳром янгидан-янги 
воқеаларга дуч келади, тўқнашув ва курашларда ғалаба қозонади. 
Бу воқеаларда Баҳром ва Сайфур, Баҳром ва Гуландом, Баҳром 
ва Беҳзод, Гуландом ва Сарвосо, Руҳафзо, Ҳоқон ва Дастур, Баҳ- 
ром ва Нўшод ҳамда Шабранг каби образларнинг тўқнашуви во- 
қеалар силсиласини ташкил этади. Булар барчаси бирлашиб, бир- 
бирини тўлдириб, достоннинг тўлиқ композициясини вужудга 
келтиради. Достоннинг ҳар бир бўлими ва эпизодлари ягона ком- 
позициянинг муҳим бир қисмини ташкил этади.

Баҳром ва унинг тарафида бўлган кишилар билан дев Афруъ, 
Беҳзод, Нўшод каби салбий образлар орасидаги омонсиз кураш 
асарнинг асосий конфликтидир. Бу конфликтда кульминация Баҳ- 
ром билан Нўшод орасидагй жанг эпизодидир. Баҳром тинчлик- 
нинг душмани Нўшодни енгади ва унинг устидан ғалаба қозонади. 
Достон тугуни Баҳром ва Гуландомнинг тўйи, халқлар орасида 
адолат, тинчлик, осойишталик ўрнатилиши билан ечилади. Достон 
севишганлар — Баҳром ва Гуландомнинг мурод-мақсадга етишу- 
ви билан тугалланади. Бу оптимистик кўтаринкилик халқ ижодига 
хос бўлган хусусиятдир. Халқ эртаклари, афсоналаридаги қаҳра- 
монлар каби «Баҳром ва Гуландом» достонининг қаҳрамонлари 
ҳам тинч-осойишта ҳаётга эришадилар. Достоннинг туб хусусият- 
лари халқ оғзаки ижоди билан мустаҳкам, чамбарчас боғланган 
бўлиб, унда икки традиция таъсири бир-бири билан тўқилишиб, 
чатишиб кетгандир. Шу асосда Баҳром характери ҳартомонлама 
очилиб борадн. Достонда яратилган образлар воқеанинг ўзи би- 
лан бирга пайдо бўлиб, тўқнашув, изланишлар жараёнида ўсиб, 
ривожланиб боради. Бу ҳолни биз бош қаҳрамон Баҳромнинг ин- 
тилиши, кураши, феъли-атворининг мустаҳкамлана боришида яқ- 
қол кўра оламиз. Достонда тасвирланган ҳар бир образ ўзининг 
индивидуал ҳаракати, кўриниши, ўзини тутиши, феъли-атвори, 
мақсад ва интилиши, дунёқараши, одамларга, атрофида бўлиб 
турган ҳодисаларга муносабати билан бир-биридан ажралиб ту- 
ради. Баҳром ўзининг ақли, ҳунармандлиги, ўйлаб иш тутишлиги, 
бошқаларга ҳурмат-эҳтиром билан муомала қилиши, ҳарбий 
машқларда усталиги, қаҳрамонлиги билан атрофидаги кишилар- 
дан ажралиб туради. Гуландом эса ғоят гўзаллиги, ўзини эркин

41 С а й қ а л и й ,  Баҳром ва Гуландом, 29—30-бетлар.

тутиши, хотин-қизларнинг ҳақ-ҳуқуқини улуғловчи шоирона та- 
биати билан китобхонни ўзига мафтун этади. Шунингдек, Сарвосо 
ва Руҳафзо каби образлар ҳам гўзал фазилатларга эга бўлган, 
кишиларга ғамхўрлиги, юракларга яҳин ва илиқ назокати билан 
муҳаббат .ва олҳишга сазовор бўлган образлардир. Дев Афруъ, 
Беҳзод, Нўшод каби салбий образлар золим, худбин, раҳм-шаф- 
ҳатдан бенасиб бўлиб, кишида ғазаб туйғуларини ҳўзғайди. Дев- 
нинг хунук башараси, жирканч ҳиёфаси инсоният душмани экан- 
лигини аниҳ тасаввур этишга ёрдам беради. Достондаги ҳар бир 
образ индивидуал характерга эга, ҳар бирининг ўзига хос психо- 
логияси, фазилати бор. Бу ҳолат, айниҳса Баҳром ва Гуландом 
образлари тасвирида ҳамда ҳаҳрамонлар бир-бирлари билан уч- 
рашганларида очилади.

Сайҳалий достонида яратилган образларнинг ташқи ҳиёфаси 
билан бирга ички кечинмалари, руҳий ҳолатлари, изтироб ва алам- 
лари ҳам тўлиқ тасвирланади. Бу ҳолатни Баҳромнинг тоғдаги 
гунбаз ичида тахт устидаги Гуландом суратини кўрган пайтидаги 
манзара, Гуландом касри ҳаршисида Баҳромнинг намадпўш бў- 
либ ўтириши манзараси, уларнинг бир-бирига кетма-кет ёзган 
хатлари, ғазаллари ёрҳин ифодалайди. Масалан, Давлат Гулан- 
дом ёнига келиб, майдонда ётган намадпўш баркашга узук солга- 
нини сўзлайди. Гуландом табассум ҳилиб қаср дарчасидан ҳа- 
райди.

У ерга кўп турорни кўрмади эб,
Баногоҳ бир маломат бўлмағой деб...
Боқиб қизларга қилди чини абрў,
Кўриб тарзини қизлар кетти ҳар сў.
Қолиб ул уйда танҳо моҳи анвар,

-  Куюб ишҳ ўтига жисми чу мужмар42.

Бунда шоир ошиҳ ва маъшуҳнинг бир-бирига кўзи тушувини 
ой билан ҳуёшнинг тўшлаша келганига тақҳослаб, Гуландомнинг 
ички кечинмаларини, руҳий ҳолатини тасвирлайди. Узига бу ҳол- 
дан келадиган маломатни эб кўрмаган Гуландом ичкарига кириб 
кетади, атрофидаги қизларга ҳошини чимириб, ёлғиз ҳолади, ву- 
жуди ишҳ ўтида тутатҳи каби ўртаниб, ой юзини рўмол билан 
ўраб йиғлайди. Бу наҳадар гўзал ва реал тасвир. Бунда шоир во- 
қеликни ҳақҳоний равишда худди ҳаётдагидай ифодалайди. Илга- 
ри севгига эътиборсиз ҳараган, ҳечкимни ёқтирмаган қизнинг ха- 
рактери бирдан ўзгаради, шон-шавкатлар билан ном чиҳарган 
шаҳзодаларни хоҳламаган Гуландом намадпўш бенаво бир «га- 
до»ни севиб ҳолади. Сайҳалий Гуландом ҳолатини, ишҳ-муҳаббат 
оташида ёнганини тасвирлаш билан бирга унинг бирор маломатга 
дучор бўлмасликни ўйлаб, уйда танҳо ўтириб, эҳтирос оловлари 
ичида тутаганини содда, равон сатрларда ифодалаб, реал картина 
чизади.

XVI асрда яшаб ижод этган улуғ озарбайжон шоири Муҳам- 
мад Фузулий (1498—1556) халқ оғзаки ижоди традицияларидан

42 _) 1̂ ’ 63—64-бетлар.

баҳраманд бўлган ва ундан унумли фойдаланган ҳолда ўзининг 
«Лайли ва Мажнун» достонига ғазал жанрини киритган эди. Маъ- 
лумки, Алишер Навоийнинг «Фарҳод ва Ширин», «Лайли ва Маж- 
нун» ва Фузулийнинг «Лайли ва Мажнун» каби классик достон- 
ларида лирик муқаддима, лирик чекиниш, лирик хотималар мав- 
жуд. Бу лирик парчалар воқеаларнинг мазмуни, ғоявий йўнали- 
шини бир-бирига боғлайди, шу билан достоннинг муҳим таркибий 
қисмларини мустаҳкамлаб, бадиий гўзаллигини мукаммаллашти- 
ради. Шоирнинг ўзи тасвирланаётган воқеа, ҳодиса ва образларга 
бўлган муносабатини ўзининг ички руҳий кечинмалари орқали 
ифода этади ва шу йўл билан ҳам эпизодларни бир-бирига боғ- 
лайди. Сайқалий ўз салафларининг бу анъанасига ижодий ёнда- 
шиб достон структурасига ғазал, мухаммас, мусаддас, мустазод 
каби формаларни киритиб юбориши шоирнинг катта бадиий маҳо- 
ратга эга бўлганлигини кўрсатади. Маснавий орасида келтирилган 
ҳар бир ғазал, мухаммас ёки мусаддас асарнинг мазмуни, сюжети 
билан мустаҳкам, чамбарчас боғланиб кетади, унинг ажралмас, 
узвий бир қисмига айланади. У воқеа моҳиятини, қаҳрамоннинг 
кайфиятини чуқур акс эттиради. Бундай гўзал, мухаммас, мусад- 
даслар достондан олиб ташланса, воқеада изчиллик йўқолади.

Достонда Баҳромнинг маъшуқанинг қасрини қидириб топиб, 
дарчадан ёр жамолига кўзи тушиб беҳуш йиқилган, сўнгра ўзига 
келган ҳолати содда, равон битилган шундай ғазал билан ифода- 
ланади:

Маҳв бўлднм, эй пари-пайкар, жамолингни кўриб, ^  '
Бул ажаб бир ой қошинда қўш ҳилолингни кўриб.
Мардуми кўзлар тикилса лола узра доғдек,
Ким зилолинг устида бир дона холингни кўриб43.

«Бир ой қошидаги қўш ҳилол, яъни икки қайрилма қош, кўз қора- 
чиғининг лола доғидек тикилиши» каби образли ифодалар билан 
шоир Баҳромнинг висол чоғидаги ички ҳаяжони ва маъшуқа қа- 
рашидан ларзага тушган қалб садосини усталик билан тасвирлаб 
беради. Шу тариқа шоир Баҳромнинг севгисн, юрак ҳароратини 
ифодалаш учун ғазал жанридан истаганча фойдаланади. Унинг 
ҳиссиётини, ёрга бўлган эҳтирос ва садоқатини ғазаллар, мухам- 
маслар билан тараннум этади.

Сайқалий ошиқнинг маъшуқага, маъшуқанинг ошиққа бўлган 
муҳаббатини ифодалаш учун бир эпизоднинг ўзида нкки, уч ға- 
зал қўллайди. Масалан, Баҳром Гуландомни биринчи кўришида 
икки ғазал айтилса, қолган ҳар бир учрашув ёки эпизодларда 
қаҳрамонларнинг ички ҳиссиётларини ифодалаш учун кетма-кет 
ғазаллар келтирилади.

Гуландом даричадан боқиб Баҳромга кўзи тушгач, юрак инти- 
лишини ғазалда шундай ифодалайди:

Кошки килки азал тақдира ёзса бу рақам,
Ман канизанг бўлсаму сан анда султоним менинг.

м С а й қ а л и й ,  Баҳром ва Гуландом, 81—82-бетлар.

Кўзларин чиқсунки сандин ўзга султон изласам.
Кўр бўлай бўлғонда ёлғон аҳду паймоним менинг44.

Ғазалда Гуландом Баҳромни биринчи кўришдаёқ севиб қолга- 
ни ва унга етишиш учун қатъий аҳду паймон ҳилгани тасвирлана- 
ди. Агар достондан бу ғазал тушиб қолса, унда тасвирланган ва- 
фодор Гуландом образининг тўлалиги, муфассаллигига халақит 
етади.

Шоир «Баҳром ва Гуландом» достонида ошиқ ва маъшуқанинг 
бир-бирига хат ёзиши ва унда нақллар ишлатилиши усулларидан 
ҳам фойдаланади.

Аввал Гуландом Баҳромга аҳволини, кимлигини, нима учун 
бундай ҳолга тушганини арз қилиб нома ёзади. Гуландомнинг 
икки хатидан, Баҳромнинг бир хатидан ташқари ҳамма хатларда 
нақл ишлатилиши характерлидир. Гуландом ишлатган нақлларида 
маъшуқанинг забун аҳволи, ошиқнинг унйа эътибор этмаслиги ай- 
тилса, Баҳром нақлларида ошиқ дарвеш, қаландар, Фарҳод ка- 
би ишқ йўлида жонини фидо қилувчи ёр сифатида гавдаланади.

«Баҳром ва Гуландом» достони ҳақиқатан ўз тили, услуби би- 
лан халқ достонларини эслатиб туради. Ундаги ғазал, мухаммас, 
мустазодлар анча содда бўлиб, китобхонга тез таъсир этади. Асар- 
да араб, форс сўзлари ўша замонда ёзилган асарларга нисбатан 
кам учрайди. Шоир достонни халқ тилида ёзгани туфайли қаҳра- 
монларнинг тилига аҳамият бериб, уларнинг мулоҳазаларини ту- 
шунарли содда ифода қилади. Бу эса қаҳрамонларнинг маънавий 
қиёфасини атрофлича ёритиб беришга ёрдам беради.

Достонда бадиий тасвир воситалари усталик билан ишлатила- 
ди. Унда киши образларигина эмас, табиатнинг гўзал манзаралари 
катта маҳорат билан тасвирланади. Масалан, чўлу биёбон кезиб 
чарчаган Баҳром бир боққа тушади. Бу манзара достонда шун- 
дай ифодаланади:

Тўшалган атласу кимхоби заррин,
Келурди ҳар тарафдин бўйи мушкин.
Хиёбонлар, чаманлар, мурғзорлар,
Раёҳин ёсуманлар лолазорлар...
Кўруб ул барчасин шаҳзода фил ҳол,
Келибон завқи тушти анди дарҳол.
Югонин олди отин ўтга қўйди,
Узи ул ҳавзнинг олдига келди45.

* Бу ерда боғ манзараси, гулзорлар, хиёбонлар нақадар гўзал 
тасвирланган. Бунинг устига йўловчи отдан тушиб юганини оли- 
ши ва ўтга қўйиши табиий ва ҳаётий, яъни бу ҳаётнинг бир кўри- 
ниши, реал товланишидир.

Достонда учрайдиган бадиий фантазия халқ оғзаки ижодининг 
бақувват қанотли кенг уфқларидан илҳомланиб ёзилганлигини 
кўрсатади. Овда кийикни ушлаш ҳақида лашкарларга буйруқ бе- 
риш, кийикнннг даврадан чиқиб кетиши, Баҳромнинг кийик изидан

44 Уша асар, 90-бет.
45 Уша асар, 40—41-бетлар.

цувиши, қанча йўл босгандан кейин бир тоғдаги гунбаз ва унинг 
тагидаги тахтда қизнинг суратини кўриши, жаҳонгашта чол ва 
унинг ҳикояси, Баҳромнинг дев Афруъга қарши кураши ва уни 
енгиши, дарёда учраган наҳангни қиличлаб ташлаши ва савдогар- 
ларни ҳалокатдан қутқариши, Баҳромнинг Беҳзод, Нўшодларга 
қарши олиб борган жанги ва бошқа эпизодлар, воқеа ва ҳодиса- 
лар тасвирий жиҳатдан халқ эртаклари ва афсоналаридаги бадиий 
образлар орқали ифодаланган мароқли ажойиб манзараларни эс- 
латиб туради. Булар китобхонда зўр қизиқиш, уйғотади, жонли 
манзаралар яратади.

Шоир достонда турли бадиий воситалардан усталик билан фой- 
даланади. Достонда тазод, қаршилантириш, ҳусни таълил, масал, 
мумтакеъ, жонлантириш каби бадиий усулларнинг, ўхшатиш, му- 
болаға ва мажоз каби бадиий тил воситаларининг хилма-хил, гўзал 
намуналарини учратиш мумкин. Бу бадиий воситалар орқали фал- 
сафий фикрлар, ҳаёт жараёнида тажрибадан ўтказилган мулоҳаза 
ва мушоҳадалар ифодаланади. Ҳаётий эпизод ва лавҳалар, орзу 
ва умидлар реалистик равишда тасвирланади. Бундай реал ҳаётни 
акс эттириш ўша давр санъаткорлари орасида камдан-кам учрай- 
диган ҳодиса эди. Масалан: Баҳромни жанг майдонидан эсон- 
омон чиққани шундай тасвирланади:

Саломат чикти андоғ ёнғон ўтдин,
Магарким офтоб чиқти булутдин46.

Шоир бу ерда Баҳромнинг жанг оловлари орасидан соғ-саломат 
чиқишини булут орасидан чиққан қуёшга ўхшатиб китобхонни 
эсида қоладиган гўзал бадиий образ яратади.

Сайқалий Баҳром тилидан нома ёзар экан, унинг севгилисига 
абадий ҳаёт тилаб, дунёда ҳеч ўзгармайдиган тўрт унсурни тилга 
олади: «Борича обу оташ, хок ила бод, бақойин умр толгил эй па- 
ризод»,— деб фалсафий мушоҳадаларни ҳам ёдга солади. Шоир 
«Манам андоқ забун одам эмасман», «Ки ман сўнгак эмом ҳар ит 
кемурса, ки ман гўдак эмом ҳар кимки урса» каби чуқур ижти- 
моий фикрларни ифода қилиш билан бирга «Басе туҳматга ёндаш- 
моқ забундир, ғаразгўйлар тили югрук узундур» каби турмуш 
тажрибасидан келиб чиққан мушоҳадаларини баён этади ва афо- 
ристик сатрлар яратади. У асарда ахлоқ, камтарлик, раҳм-шафқат, 
меҳрибонлик тўғрисида фикр юритади.

Достондаги ғазал, мухаммас, мусаддаслар шоирнинг ҳақиқий 
бадиий сўз устаси эканлигини, киши қалбига етиб борувчи асар 
ярата олганлигини кўрсатади.

Сарв бўстонингмудур ё қадди ларзонингмудур,
Е ниҳоли гулмудур ё хуш хиромонингмудур?...
Ғунчаи гулшанмукин машқи табассум айлабон,
Ё манинг ҳолимга ҳилган лаъли хандонингмудур?...
Раъди гардунму кўкроб олама ўтлар сочан,
Сайҳалий ёки шарори барқи афғонингмудур?47

46 Уша асар, 183-бет.
47 Уша асар, 125-бет.

Қандай гўзал бадиалар? Бўстон сарвими ёки ларзон урган қад- 
ми? Сенинг хиромонинг гул ниҳолику. Гул атрофини ўраб олган 
гулларми ёки паришон бўлган зулфингми? Табассуминг гулшан 
ғунчасимикан ёки менинг ҳолимга кулганингми? Нима ўзи? Қош- 
ларингдан тиғ билан урилган ошиқлар бошими ёки жавлонгоҳинг- 
да чавгон ўйинингдаги тўпми? Чарх-гардуннинг алангасими кук- 
раб оламга ўтлар сочган ёки Сайқалий афғонини оловларидан 
чиҳқан шарорадир. Бу ғазалнинг охирги байти Бобирдан илҳом- 
ланиб ёзилган бўлиб бир ҳанча нозик, чуқур мушоҳадаларни ўзини 
ташийди, табиатдаги лавҳа билан севгилининг гўзаллигини қар- 
шилантириш йўли билан гўзал манзара чизилади, бадиий образ- 
лар орқали жонли тасаввур яратилади.

Шоир ҳаётда бўлган воқеаларни ўз ҳолича, тўғри, аниқ кўрса- 
тишга ва тасвирланаётган манзара ҳақида тўла тасаввур қолди- 
ришга эришади. Масалан, Нўшод билан Баҳром орасида бўлган 
жанг майдонини тасвирлар экан, уруш олдидан бўлган аҳволни 
шундай ифодалайди:

Ики лашкар эмас, гўё ики кўҳ,
Ки бир-бирдин эди анбуҳ-анбуҳ...
Гаҳи дарёга ўхшаб мавж урурди,
Гаҳи тоғдек Оўлиб баржо турурди...
Қиличлар учидин чаҳмоҳ чоҳилур.
Оловлар гурзи найзадин ёҳилур48

каби мисралар билан уруш олдидаги манзара, икки томондаги 
лашкарнинг ҳаракати, дарё каби илгарига оқиши ёки тоғ каби 
мустаҳкам туриши чизиб кўрсатилса, кишиларнинг ички ҳаяжон- 
лари, баъзиларнинг жангга киришга интилиши берилса, баъзилар- 
нинг қочиб кетишга, нима бўлса ҳам урушмасликка ҳаракат қи- 
лиши реалистик бўёқларда тасвирланади. Бундай манзараларни 
шоир содда, равон услубда тасвирлаб, ўқувчида ўша замондаги 
уруш ҳақида аниқ тасаввур қолдиради. Бу эса ёзувчининг воқеа- 
ларни реал чизиқларда тасвирлаш учун интилганини кўрсатади. 
Шунингдек, Беҳзод билан Баҳром орасидаги уруш ҳам воқелик- 
дагидай акс эттирилади:

Яшиндек яшнатиб чандон урарди,
Бериб рад бир-бирини ўткарурди.
Урарди бир-бирини наъра тортиб,
Қиличлар ўти кўзларни яшартиб49.

Бунда урушдаги ҳолат, икки томоннинг ҳаракати, ҳатто қилич- 
лардан чиққан оловлар кўзни қамаштирарли даражада экани акс 
эттирилади.

Шоир маҳорат билан ҳаёт картинасини чизади, унинг гўзалли- 
гини табиат манзараси каби тасаввурда қолдиради. Масалан, Сар- 
восо билан Руҳафзо Гуландомнинг Баҳромга нисбатан кўнглини 
билиш ва розилигини олиш учун келганларида, Гуландомга ҳазил 
қилишади ва у ҳам ўз навбатида улаг>га жавоб қайтаради: * 4

48 Уша асар, 175— 176, 181-бетлар.
4® Уша асар, 72-бет.

Аё гул, берсангиз бизга суюнчи,
Келибмиз иккимиз сизга жавчи...
Гуландом ноз ила юзни ўгуруб,
Уёлиб ғамза бирла деди:— эй хўб...
Ман айдимки, булар кўрғони келмиш,
Наки мандин савол сўргони келмиш.
Бу сўзларнн дедию тек турди,
Қўлига зулфини ўйнаб ўтурди50.

Бу гўзал манзара кишида завқ уйғотади, ҳаёт манзарасининг 
нақадар таъсирчан эканлигини исботлайди. Достонда ишлатилган 
бадиий тасвир, образли сўзлар шоирнинг савияси кенглигини, ҳар 
бир фикр, ҳар бир сўзни ўрнида ишлата оладиган санъаткор экан- 
лигини кўрсатиб беради.

Чуқур маъноли ифодалар ва уларни тасвирлаш усули оддий 
халқ ҳаётини тинмай ўрганган ва ўша ҳаётда қайнаган дониш- 
манд сўзларининг ифодасидир. Унда табиат ҳодисалари таъсирчан 
ифода қилннганидай, инсоний муносабат ва алоқалар ҳам нафис 
акс эттирилади.

Инсонлар орасидаги муносабатлар табиат ҳодисаларига тақ- 
қосланади:

Етиб маҳсудига ул икки муштоқ,
Фалакни тоқини ғамдин қилиб тоқ51.

Бунда шоир икки ошиқ ва маъшуқанинг, бир-бирига интизор 
бўлиб, охирида висолга эришганини оригинал бадиий образлар 
орқали ифодалаб, ҳатто бутун борлиқ ҳам ғамдан озод бўлди, деб 
муболаға қилади.

Достонда ижтимоий муҳит, халқнинг турмуши, орзу-умидлари, 
фаровон ҳаёт тўғрисидаги ўйлари, ҳақиқат ва адолат ҳақидаги 
тилақлари ўз ифодасини топгандир. Бу эса достон мазмуни халқ- 
чиллик руҳи билан суғорилганлигини кўрсатади. Унинг халқчил- 
лик хусусиятларидан бири оддий халқ турмуши, турмуш эпизод- 
ларининг тасвирланишидир. Масалан, достонда бир ўринда:

«Ароға тушти дўстлуқ ҳам қудолиқ,
Худойим солмағай ҳаргиз жудолиқ»52,

тарзнда халқ орасида бир-бирига бўлган меҳр-муҳаббат ифода- 
ланса; иккинчи бир жойда қизларнинг учрашуви, суҳбати: «қиқир- 
қиқир кулишарди парилар, хуморлардан чиқиб, ўйнаб гапуруб», 
деб қизларга хос шўх, ўйноқи ҳолат гавдалантирилади.

Маълумки, ўтмишда тўй куни куёв ва келин устидан сочқи ва 
танга сочиларди. Шу ҳаёт эпизодини шоир Баҳром ва Гуландом 
тўйида эслаб, шундай картинани чизади:

Сочиб йўлларга тилло тангаларни,
Қувонтуруб тамомий янгаларни.

• Поёндозлар солиб янголари ҳам,
Олиб шаҳзодани бордилар ул дам53.

50 Уша асар, 191-бет.
51 Уша асар, 200-бет.
52 Уша асар, 205-бет.
53 Уша асар, 198-бет.

Янга сўзининг ишлатилиши ҳам ўтмишдаги ўзбек халқининг 
этнографик одатини эслатади. Бу мисраларда шоир халҳ турму- 
ши ва одатини реал тасвирлаган.

Шунингдек, ўтмиш одатига кўра бирор яхшилик, қувончли ха- 
бар келтирган кишига суюнчи берилар ва шу билан ҳувонч ва 
миннатдорлик изҳор ҳилинар эди. Достонда ҳам худди шу халқ 
одати тасвирланади. Масалан, Чин шаҳрида Баҳромни бир неча 
вақт қидириб топиша олмайдилар. Охирида Шабранг топиб, под- 
шо Фағфур ва Рум шоҳининг вазири Дастурга унинг дарагини 
айтади. Шунда:

Суюнчи берсангиз Баҳромни кўрдим,
Суюнгандин, шаҳо, сизга югурдим.
Чиҳориб эгнидин кийгонларини,
Икиси берди Шабрангга борини54.

Биз бундай тасвирларда достон муаллифи ижтимоий муноса- 
батларни, турмушдаги оддий воҳеаларни тасвирлаб, асарнинг 
халҳчиллигини оширганини кўрамиз.

Маълумки, маҳол ҳар бир халқнинг ўз турмуш тажрибасидан 
келиб-чиҳиб айтилган ва унинг фикр, мулоҳаза ва фалсафий қа- 
рашларини ифодалаган халқ оғзаки ижодидаги суюкли жанрлар- 
дан биридир.

Рус олими М. А. Рибников ўзининг рус халқ мақоллари ҳақида 
ёзган китобида уларга таъриф бериб шундай деган эди:

«Мақол жонли тилга киритилиб, равшанлиги, бадиий образ- 
ларда жонланган фикр қулайлиги ва хушоҳанглиги билан ажра- 
либ туради. Мақол, бу маъноси ва шаклининг қимматига кўра 
бадиий асардир. Мақол такомиллашган муҳокама, тугалланган 
фикрдир»55.

Биз Сайқалий асарида ана шундай мақол, ҳикматли сўзлар, 
афористик сатрлар ишлатилганини кўрамиз.

Достон саҳифаларида кетма-кет учраб турадиган халқ ибора- 
си, мақоллар усталик билан ўз ўрнида ишлатилади ва воқеа маз- 
мунига сингдириб юборилади. Шоир табиат ва жамият ҳақидаги 
фикр ва мулоҳазаларини баён этар экан, уни халқ мақоллари, халқ 
таъбирлари билан ифодалайди. Масалан:

Айди шаҳзода: Бўлурмиш чунки бир кўрғон билиш,
Бул масалдур эл аросида: иккн кўрган таниш56

каби сатрларда халқ мақоли ва масалларни ишлатади. «Бир йи- 
гитдур ким қошиқлик сув била ичса бўлур» каби сатрлар халқ- 
нинг: «бир қошиқ сув билан ичса бўлади» деган мақолининг дос- 
тон мазмунига сингдириб юборилганини кўрсатади.

Дастур ва Сайфур подшо Фағфур ҳузурига Гуландом учун сов- 
чи бўлиб борганида, шоҳ узатмай нима қилардик, дейиш ўрнига:

54 Уша асар, 152-бет.
55 М. А. Р Ь1 б н и к о в, Русские пословицм и поговорки, Мг, Иэд-во АН 

СССР, 1961, стр. 16— 17.
56 С а й қ а л и й ,  Баҳром ва Гуландом, 131-бет.

Деди Фағфур:— бале, тайёр эрурмиз:
Фалохун тошидур ҳар сў тушар қнз57,—

деб ўтмишдаги «қиз палақмон тоши» деган мақолни эслатиб, уни 
узатишга тайёр эканлигини билдиради. Шунингдек, «осмон ба- 
ланду ер сахт» деб, «осмон узоқ, ер қаттиқ» деган халқ мақолини 
ишлатиб, маъшуқа азоб-уқубат чеккан ошиқнинг севгилисига ети- 
шуви ва унинг висолидан баҳраманд бўлуви ғоят оғир эканини 
ифодалайди. «Ки бил, ғам заҳрини тарёк эрур сабр», «ки ушшоқ 
аҳлини ошом эрур сабр», «сафарлар қариди, қайтиб сафар тут», 
«Ҳалво деган бирла бўлур оғзинг чучук», «мандин ўзга қиз қуруб- 
гуму агар олур бўлсанг», «тақдири азал», «Дебон: ҳай, ҳай, ана 
майдон, ана жой», «эритиб тош юракларни навоси», «Бу суратни 
кўриб олдирди кўнгил», «учи йўқ, қуйруги йўқ тушти чўлга» каби 
халқ мақоллари, иборалари, ифодалаш йўсинлари достонда кўп- 
лаб учрайди ва асарнинг асосий мазмунини бойитишга, халқчил- 
лигини оширишга хизмат қилади.

Баъзи эпизодни тугаллашда ёки бошқа воқеани тасвирлашга 
ўтишда шоир ўзига хитоб қилиб, май ичиш, чанг, рубоб чалишга, 
ҳаёт лаззатидан завқланишга чақиради. Достонда соз, куй, ашула, 
рақс эпизоди хилма-хил бўёқлар билан тасвирланиб ҳаёт наши- 
даси улуғланади: созни, куйни, умуман санъатни ман этган фео- 
дализм шароитида шоир созни, куйни улуғлайди, уни ҳунарлар- 
нинг ҳунари деб, мутаассиб руҳонийларнинг қарашларига зарба 
беради ва бутун соз хилларини санаб чиқади58. Бу эса шоирнинг 
соз, куй ва умуман санъатга ҳурмат ва эҳтиром билан қараганини 
кўрсатади. Бунда биз унинг кенг халқ оммаси фикрини, қарашини 
акс эттирганини кўрамиз.

Достонда халқ фикри, истаги, фаровон ҳаётга бўлган интили- 
ши ифодаланар экан, ватанпарварлик ғоялари ҳам илгари сури- 
лади. Шоир баъзан қаҳрамон тилидан, баъзан ўз тилидан ватанга 
бўлган меҳру муҳаббат, чексиз садоқат туйғуларини изҳор этади. 
Китобхонда ватанга севги, ҳурмат ҳиссини уйғотади.

Шоир достон қаҳрамони Баҳромнинг муҳаббат йўлида чеккан 
дард-аламлари, азоб-уқубатлари, ички кечинмаларини ифода этар 
экан:

Эшитким, неча арз ила суханман,
Ғарибу бекасу дур аз ватан ман.
Ажаб ҳайрону саргардон эрурман,
Баёди рўй ул жонон эрурман59

каби мисраларни ижод этади, ватандан жудо бўлиб, ёр куйида 
ёниб_ юрган ошиқнинг аҳволи орқали ўз ҳиссиётини мужассамлан- 
тиради. Ватан табиатидан, унинг роҳатидан бенасиб бўлиб яша- 
ган ғариб кишиларнинг аҳволини, дард-аламларини ифодалайди. 
Шунингдек, ватан дарди билан азоб-уқубатда, хор-зорликда яша- 
ган, оғир ҳаёт кечирган шоир ўзига шундай хитоб қилади:

57 Уша асар, 205-бет.
58 Уша асар, 161-бет.
59 , 68-бет.

Кел эмди Собирий, азми сафар қил,
Неча кун сайри тоғу баҳру бар қил.
Ватаннинг кулфатин токай чекарсан?
Ютарсан тобакай хуни жигарсан?60

Бунда шоирнинг ўз ватани учун доимо қайғургани ва унинг истиқ- 
боли учун тинмай дард-алам чеккани кўриниб турибди.

Собир Сайқалий ўзининг «Баҳром ва Гуландом» достони би- 
лан прогрессив фикрларни илгари сурган, ўз халқининг, ватани- 
нинг тинч-осойишта яшашини хоҳлаган шоир эканини кўрсатди. 
Унинг бу асари кенг омма тушунадиган тилда ёзилган бўлиб, ус- 
луби равон, кишига ҳузур бахш этадиган халқчил асарлардан 
биридир. Шоир ўзининг бу асари билан ўз даврида ва ўзидан ке- 
йинги яшаган достон мухлислари орасида машҳур бўлди ва улар- 
нинг муҳаббатини ва ҳурматини қозонди.

«Баҳром ва Гуландом» достони халқ орасида машҳур бўлган 
ва кенг тарқалган асарлардан бўлиб, унинг турли вариантлари 
мавжуддир. «Баҳром ва Гуландом» достонининг Сайқалий досто- 
нига яқин турган икки нусхаси бор. Улардан бири халқ шоири 
Фозил Иўлдош ўғлининг «Баҳром ва Гуландом» достони бўлиб61, 
иккинчиси эса форс тилида наср ва назм билан ёзилган, 1901 йил- 
да Ҳожа Сиддиқ Хўжандий томонидан Ҳиндистоннинг Лакнау 
шаҳрида нашр этилган нусхадир.

Фозил Йўлдош томонидан айтилган «Баҳром ва Гуландом» 
ҳам наср ва назмдан иборат бўлиб, Сайқалий достонига мазмунан 
ииҳоятда яқиндир. Ҳар иккисида асосан бир хил эпизодлар тас- 
вирланади. Айрим персонажларнинг исмлари бир-бирига мувофиқ 
келса ҳам баъзан фарқ қилади. Эпизодларда эса баъзан айрим 
кичик фарқлар учрайди. Баъзи салбий образларнинг кирдикорла- 
ри, золимлик, талончилик хислатлари мукаммалроқ тасвирланади. 
Бу халқ достони Сайқалийнинг «Баҳром ва Гуландом» достони 
каби севги, муҳаббат, инсонни улуғлаш, шахснинг ҳуқуқини ҳимоя 
қилиш каби мотивларни олға суради. У ғоявий мазмун, сюжет, 
композиция жиҳатидан Сайқалий достонига яқин туради.

Езма адабиёт ва унинг вакиллари халқ оғзаки ижодиёти чаш- 
масидан баҳраманд бўлиб келганлар, унинг ғоявий мазмунидан, 
вадиий образларидан илҳомланиб, халқ асарларидаги сюжет, ком- 
позициялардан фойдаланган ҳолда ажойиб образлар яратиб, унга 
сайқал бериб, халқ юрагига ором бағишлаганлар. Халқ ижодиёти 
ҳам ўз навбатида ёзма адабиётнинг ютуқлари ҳисобига бойиб, 
тобора кенгайиб борган. Баъзан айрим халқ шоирлари ёзма ада- 
биётда мавжуд бўлиб келган достонларни куйлаб, ўзларининг 
нжодий маҳоратларини оширганлар. Улар бундай достонларни са- 
водли, ўқимишли кишилар орқали ўрганиб олиб, уни халқ орасида 
куйлаб келганлар. Шунингдек, халқ шоири Фозил Йўлдош ўғли 
фақат халқ достонларинигина куйлаш билан чекланибгина қол-

80 Уша асар, 19-бет.
61 «Баҳром ва Гуландом», айтувчи Ф о з и л  И ў л д о ш  (нашрга тайёрловчи 

М. Муродов), Тошкент, УзССР «Фан» нашриёти, 1964.

май, ёзма адабиётда мавжуд бўлган «Баҳром ва Гуландом» каби 
достонларни ҳам куйлаб келган.

Фозил йўлдош ўғли томонидан куйланиб келинган «Баҳром ва 
Гуландом» достони чуқур оптимизм руҳи билан суғорилган бўлиб, 
ундаги ижобий қаҳрамонлар ўз мақсадлари — тилак ва орзула- 
ри йўлида кескин кураш олиб борадилар, оғир ҳийинчиликларни 
жасорат билан енгадилар.

Достон сюжет, композиция ва ундаги мотивлар, образлар жи- 
ҳатидан Сайҳалийнинг «Баҳром ва Гуландом»ини яқҳол эслатиб 
туради. Лекин бадиий ифода, тасвирлаш йўсини жиҳатидан ори- 
гинал, ўзига хос хусусиятга эга бўлган, ўзининг ижобий, янада 
халқчил фазилатлари билан гўзал асардир.

Биз қуйида қисқача бўлса ҳам ҳар икки достоннинг бир-бири- 
дан фарқланиши, ўзига хос ижобий фазилати ҳақида фақат айрим 
эпизодлар мисолида бир-икки оғиз сўзлаш ниятидамиз. Ёзма ада- 
биётдаги «Баҳром ва Гуландом» бошидан охиригача шеър билан 
маснавий тарзида ёзилган бўлса, халқ оғзаки ижодидаги «Баҳром 
ва Гуландом» наср ва назм билан айтилган.

Сайқалий асарида қаҳрамон Рум шоҳи деб айтилса, Фозил 
Йўлдош достонида Рум шоҳи Хисрав деб, подшонинг номи кон- 
кретлаштирилади. Езма адабиётда Рум шоҳи «Одил, оқил, доно, 
хуштакаллум», қирқ ёшда фарзанд кўрди дейилса, халқ оғзаки 
ижодида шоҳнинг ёши элликдан ошганда ўғил кўрди, дейилади.

Сайқалий достонида Баҳром ўқиб, билимли тирандоз бўлиб 
етишгач, 18 га кирганда отасининг рухсати билан овга кетади. 
Фозил Йўлдош достонида эса, Баҳром ёшлигиданоқ «қушнинг кў- 
зини урадиган мерган» бўлади, 9 ёшида «одамлар инонмай «уни 
ўн бешга» борди, дейди. Шунда у овга чиқади:

Ҳар далага энди тушиб кетади,
Алқор кийик кўрса қувиб ўтади,
Баҳром кўзлаганин қўймай отади.
Бошлаб овга чиққан эди бу Баҳром,
Жўралари бўлди кўп шоду ҳуррам62.

Овдан қайтгач, подшо эшитиб, кўнгли шод бўлади. Езма ада- 
биётдаги достонда Баҳром «мулла бўлди» деб, отаси бошига тож 
қўйиб «адолат қил, раиятпарвар бўлғил» дейилса, халқ оғзаки 
ижодидаги достонда «менинг ўғлим овбоши отиб келди» деб, «онг 
гўштига» чулак қилиб беради. Баҳром иккинчи марта овга чиқ- 
қанда йўлбарсга дуч келади. Езма адабиёт нусхасида халқ эртак- 
ларндаги каби Баҳром ўз атрофидагиларга «ўзини ман баҳодир- 
ман деганлар; бориб олсин бу шерни эмди якка; чу бўлғай эрлиги 
тахти фалакка; эшитиб барча одам бўлди хомуш; қилиб бир не- 
часн ақли фаромуш»63 дейилса, оғзаки адабиётда Баҳром ёнида- 
гиларга бундай шарт қўймайди ва уларни мулзам ҳам қилмайди. У:

Ушбу дамдан ўзга дамни дам деманг,
Мана йўлбарс дебон сира ғам еманг,

62 «Баҳром ва Гуландом»,-14— 15-бетлар.

«  з  9-бет.

Бу Баҳромни йўлбарслардан кам деманг.
Душман кўрсам кесиб бағрин тузлайман,
Аслим шерман, ўзим йўлбарс излайман64,—

деб ёнидаги сипоҳиларга далда беради. Ушбу эпизод ҳар икки 
вариантдан бутунлай ажралади. Бирида халқ эртакларидагидай 
бошҳаларнинг ботирлигини синаш масалас!} қўйилса, иккинчисида 
бу масала қўйилмай четлаб ўтилади. Биринчи достон, яъни Сай- 
қалийнинг «Баҳром ва Гуландом» асарида шер билан олишув 
саҳнаси ҳам, иккинчи достон, яъни Фозил йўлдош томонидан ай- 
тилган «Баҳром ва Гуландом» достонидаги йўлбарс билан олишув 
саҳнаси ҳам турли ифодалар билан тақрибан бир тасвирланади:

Урубон наъра ул шоҳи диловар,
Тутиб ул шер аёғидин саросар.
Угуруб бошидин бир неча навбат,
Ки тўлғоб ерга урди бо сиёсат.
Ки шаҳни зарбидин шер устихони,
Бўлубон майда-майда чиҳти жони65.

Биринчи достонда Баҳром баҳодирлиги куйланса, шернинг су- 
яклари майда-майда бўлганлиги айтилса, иккинчи достонда бу 
картина шундай чизилади:

Икки оёғин ушлаб жуппак ҳиб тутди,
Қуйруғидан ҳўшиб ушлаб беркитди.
Ғайрат бйлан наъра тортиб Шобаҳром 
Бошидан айлантириб ҳавога отди...
Кўринмай осмонда анча айланиб,
Келиб тушди оғзини ерга урди,
Суяклари ушалиб энди кул бўлди66.

Эпизоддаги воқеа асосан бир хил тасвирга эга. Лекин иккинчи 
мисолда халқ фантазияси таъсири яққол кўриниб турибди. Бирин- 
чи мисолда ерга урилиб устихони майда бўлган шер кўз ўнгимиз- 
да гавдаланса, иккинчисида паҳлавон зарбидан осмонга отнлиб, 
кўринмай кетган, сўнгра ерга тушиб суяклари кулга айланган шер 
тасвирланади. Бу ҳар икки мисолда эпизод, воқеа бир хил бўлса 
ҳам тасвирий воситалар, бадиий ифодалар турличадир. Бунда ав- 
торларнинг масалага ёндашуви, услуби, ифода йўсини хилма-хил 
экани кўриниб турибди.

Ҳар икки вариантда ҳам йўлбарс подшога тортиқ қилинади. 
Иккинчи достонда Баҳром овдан қайтади. Бир неча кун хушвақт- 
ликдан кейин отасидан овга рухсат сўрайди. Отаси етти пушти 
тулпор ўтган отини эгарлатиб жўнатади. Биринчи достонда Баҳ- 
ром шерни ўлдиргач, оҳу кетидан қувиб кетади, иккинчисида эса 
учинчи марта овга чиққанда ҳечбир ов йўлиқмайди, охири масла- 
ҳатлашиб, овсиз, қуруқ бориш уят, «ов боши қилиб борайик» деб 
беш-ўнтадан бўлиниб ов қидиришади, бир-биридан узоқлашишади. 
Баҳром ёлғиз ўзи «ўтдай туташиб, бедовга қамчи босганда, бир

64 «Баҳром ва Гуландом», 18-бет.
66 , 9— 10-бетлар.

66 «Баҳром ва Гуландом», 19—20-бетлар.

киник олдидан чиқиб қочади, уни қувиб кетади. Охири кийик тоғ- 
даги гумбазга бориб йўқ бўлади. Бу орадаги манзара ҳар икки 
достонда бир хил тасвирланади. Лекин биринчи достонда ёши ан- 
чага бориб қолган Жаҳонгард— 110 ёшда дейилса, иккинчи нус- 
хада у Кўҳансол аталиб, ёши 750 да дейилади.

Биринчи достонда Баҳром аввал гунбаз ичига кириб, заррин 
тахт устидаги қизни кўради, сўнг Жаҳонгардга йўлиқади.

Иккинчи достонда аввал мўйсафид Кўҳансолни кўради, суҳбат- 
лашиб, бир-бирига бошидан кечирган саргузаштларини айтиши- 
шади. Бундаги суҳбат бошқа кўпгина халқ достонларида учрайди- 
ган такрорий услубда айтилади. Кўҳансол:

Жамолинг ўхшайди осмонда ойга,
Қошинг келишибди қўлингда ёйга.
Жасадинг ўхшайди бўз қарчиғайга 
Парвоз қилиб болам қайдан келасан?67-

деса, Баҳром:
Баҳорда очилган боғнинг гулиман,
Чаманнинг сайраган мен булбулиман.
Отам ҳам энамнинг жони дилиман,
Рум элида Хисрав шоҳнинг улиман,
Насиб тортиб бу ерларда юрибман68,—

деб жавоб беради. Бундаги содда, равон сатрлар, халқ ифодалари 
бошқа халқ достонларидаги каби жаранглаб турибди. Биринчи 
достонда эса, Сайқалий ифодаси, услуби, юрак садоси жаранг- 
лайди. Шоир унда Жаҳонгард ва Баҳром суҳбатини тасвирлашда 
ғазал, мухаммас жанридан усталик билан фойдаланган.

Агар иккинчи достонда:
Гуландомдай қизни кўрдим,
Мен ҳам унга ишқим тушиб,
Неча вақтлар унда ётдим87 88 89,—

дейилса, биринчи достонда бу ҳол шундай ифодаланади:
Муҳаббат чақмоғи анда чақилди,
Юракда оташи ишқи ёқилди70.

Иккинчи достонда кўпинча оддий турмуш воқеалари наср би- 
лан ифодаланиб, кишилар орасидаги суҳбат, айтишув, йўл манза- 
раси, жанг майдонидаги кураш, умуман образларнинг ички ҳис- 
сиёти, кечинмалари, ҳаяжонли воқеа ва ҳодисалар шеър билан 
айтилади ва тингловчида шавқ ва мароқ уйғотишга интилинади.

Биринчи достонда Сайфур яшайдиган жой — чорбоғ дейилса, 
иккинчи вариантда Гулистон юрти деб аталади. Биринчи достон- 
да Сарвосо дояси Баҳром олдига дастурхон ёзса, иккинчисида уч- 
тўрт канизак дастурхон ёзади.

87 «Баҳром ва Гуландом», 37-бет.
88 Уша асар, 38-бет.
89 Уша асар, 32-бет.
70 С а й қ а л и й ,  Баҳром ва Гуландом, 40-бет.

Биринчи достонда овқат тугагач, доя бу неъматни Сайфурнинг 
синглиси Сарвосо юборганини сўзлайди ва унинг номидан тезроқ 
жўнашини сўрайди:

Мабода келсалар ул олти аждар 
Ки хира бўлмағай бу шамъи анвар.
Ки зеро одами бирлан паризод,
Билурмизки кам-кам улфат бўлганин ёдп .

Иккинчи достонда эса, икки-уч канизак меҳмон қилади, «Ов- 
қатланиб бўлса, энди жўнасин» дейди. Баҳром: «Биз индамасак, 
бизга ким индайди»,— дейди. Ичкаридан майин товуш чиқади:

Бу шаҳарни билсанг жинлар шаҳари,
Бу шаҳарга тўлган жин билан пари.
Иўлиҳса одамга тегар асари,
Одамзодман феъли тўғри келмайди72.

Ҳар икки достондаги мазмун бир хил, фикрни англатиш йўли 
ҳар хил. Сайқалий вариантида Сайфур синглиси Сарвосо тилга 
олинмай, фақат ичкаридан майин товуш чиқди, дейилади. Баҳром 
ҳар икки достонда ҳам ноҳақ ҳужумга, одамнинг ҳаҳ-ҳуҳуқини 
топташга, шахс эркинлигини поймол қилишга қарши курашади. 
Биринчи достонда Баҳром:

Манам андоқ забун одам эмасман,
Агар минг бўлса Сайфур ғам емасман73,—

деса, Фозил Йўлдош достонида Баҳром Сайфур синглисининг так- 
лифига шундай жавоб беради:

Шу аждаҳо зўрни излаб келаман,
Ким бўлса майдонда туриш бераман...
Бурун кетсам, энди сира кетмайман,
Аканг билан бир тепишмай ўтмайман74.

Ҳар икки достонда ҳам Баҳром баҳодирлиги, зулмга, ҳақсиз- 
ликка қарши курашуви ёрқин бўёқларда чизилади. Биринчи дос- 
тонда Баҳром «ерга урадиган даражадаги одам эмасман» деса, 
иккинчи вариантда халқ ибораси билан «аканг билан бир тепиш- 
май кетмайман», деб ўзига ишонган қатъий бир сўзли йигит порт- 
рети яққол гавдалантирилади. Бу ибора оддий халқ орасида иш- 
латиладиган, аниқ, равшан тасаввур қолдирадиган жумладир. 
Бунда қаҳрамоннинг ўз йўлидаги ғовларни бартараф қилиб, мақ- 
садга интиладиган жасорат згаси эканлиги кўрсатилади.

Сайқалийнинг «Баҳром ва Гуландом» достонида Беҳзод талон- 
торожга ўчлиги, Гуландом баҳонаси билан Чин шаҳрини талаш 
учун келганлиги мавҳумроқ ифодаланса, Фозил йўлдош айтган 
«Баҳром ва Гуландом» достонида, Беҳзод золимлиги, манфа- 
атпарастлиги, юртга жафокорлиги унинг Фағфурга ёзган номаси- 
ца фош қилинади:

71 Уша асар, 43-бет.
72 «Баҳром ва Гуландом», 29-бет.

7> г о * ч .  2 3 - б е т -

74 «Баҳром ва Гуландом», 52-бет.

Мен ҳам бунга золимлигим билдирай 
Сўз сўзласам айтганимга кўндирай...
Чиндайин мулкини вайрон ҳиларман,
Гуландом қизини тортиб оларман75.

Биринчи достонга нисбатан бунда воқеага аниқлик киритилиб, 
Беҳзод образи конкрет бўёқлар орқали гавдалантирилган.

Биринчи достонда Гуландом билан Баҳром орасида анчагина 
хат, ғазал, мухаммас, айтишувлар бўлиб, уларда Гуландом Баҳ- 
ромнинг аҳл ва фаросати, дунёҳараши, бадиий диди қай даража- 
да эканлигини, фикри қанчалик тўғри эканлигини билган бўлса, 
иккинчи достонда бир марта хат ёзишганидаёқ Баҳромнинг доно- 
лигини билиб тасанно ўқийди: «Бу намадпўш жуда бало, ўзгалар- 
дан ақли зиёд, доно», деб кулиб ўйнаб, анча чақ-чақлар қилди»76.

Биринчи достонда чўл, биёбон ва унда ҳориб, чарчаб юришлар 
кўп тасвирланмайди, тасвирланса ҳам керакли жойда ғоят қисқа 
берилади. Иккинчи достонда эса, йўл тортган қаҳрамон ёки уни 
қидириб чиққан кишилар юрган чўл, биёбон, унда кетиб бораёт- 
ган персонажларнинг хатти-ҳаракати, кайфияти, интилиши атроф- 
лича тасвирланади77.

Ҳар икки достонда бадиий ифода, турлича бўлса ҳам маъноси 
бир хил бўлган воқеа ва ҳодисалар шу тарзда кўпгинадир.

Бошқа эпизод, воқеаларда ҳам айрим кичик деталлар, лавҳа- 
лар бир хил, баъзан олдинма-кейин тасвирланади. Еки Фағфур 
тилидан: «қиз палақмон тошидир» дейилган 'бўлса, иккинчи вари- 
антда, Гуландом тилидан: «Қиз бола деганинг палақмон тоши» 
деган тарзда ишлатилади. Баъзан айрим деталь лавҳаларга аниқ- 
лик, равшанлик киритилади. Масалан, достон охирида қаҳрамон- 
лар мурод-мақсадига эришгач, Фағфур билан Сарвосо никоҳ қи- 
линади, биринчи достонда бунинг сабаби кўрсатилмайди. Лекин 
иккинчи достонда эса, бунинг сабаби аниқлаб ўтилади. Гуландом 
совчиларга шундай шарт қўяди: «...менинг энам ёшлигимда ўлиб 
кетган, отам мени андиша қилиб, шундан бери уйланмай юрган 
менинг сўзимни Сайфурга айтинглар. Сайфурнинг синглиси бор, 
шу синглисини отамга берсин, мен кётган сўнг отамнинг ёлғиз 
боши қолмасин, Сайфур билан отам қадрдон бўлсин, бир-бирига 
мудом қатнашиб турсин»78.

Шундай қилиб, юқоридаги мисолларда биз Фозил Йўлдош ўғли 
томонидан айтилган «Баҳром ва Гуландом» достони асосан Собир 
Сайқалийнинг «Баҳром ва Гуландом» достонига мазмунан ниҳоят 
яқин бўлиб, ҳар иккисида ҳам бир хил воқеа тасвирланганлигини 
кўрамиз. Баҳром, Гуландом, Сайфур, Руҳафзо, Фағфур, Дастур 
каби асардаги асосий образларнинг исмлари бир хил ёки бир-би- 
рига мувофиқ келади. Айрим персонажларнинг исмларигина баъ- 
зан фарқланади. Масалан, биринчисида дев Афруъ дейилса, ик-

75 Уша асар, 81—82-бетлар.
7® Уша асар, 90-бет.
77 Уша асар, 28—36, 94—97-бетлар.
11 Уша асар, 125-бет.

кинчисида Акрат дев дейилади. Фағфур вазири Ганжур исми эса 
тилга ҳам олинмайди.

Фозил Иўлдош томонидан айтилган «Баҳром ва Гуландом» 
достони ўзига хос хусусиятлари, гўзал фазилатлари, оптимистик 
руҳи, ҳаҳрамонларининг аниқ мақсади, орзу йўлида астойдил ҳа- 
ракатлари мардонавор курашлари билан Сайқалийнинг «Баҳром 
ва Гуландом» достонини эслатиб туради. Шу билан бирга бу дос- 
тон ўз услуби, айтилиш йўсини, содда халқ тили билан ифодала- 
ниши, халқ достонларидаги традицион ўхшатиш, муболаға, бадиий 
тасвирий воситаларни ўринли, таъсирчан қилиб ишлатилиши би- 
лан мустақил, оригинал достон эканлиги билиниб туради. Бу дос- 
тон ўзининг таъсирчанлиги, жозибаси билан гўзал фазилатларни 
ўзида тўплаган асардир.

Фозил Иўлдош ўғлининг «Баҳром ва Гуландом» достони сюжет 
линиясининг Сайқалий достонидаги воқеалар тараққиётига нис- 
батан ўхшашлиги, шоирнинг ёзма адабиётдан ўрганганлиги ва 
тўгрироги ундаги воқеа, сюжет, композицион қурилишни атрофли- 
ча билиб, ўзлаштирилиб, ўзининг савияси билан уни қайтадан 
ижод этганлигини ва шу билан мустақил, оригинал асар яратган- 
лигини кўрсатади. •

Бу ҳол ёзма адабиёт вакиллари ўз навбатида халқ огзаки ижо- 
диётидан фойдаланиб, ундаги асарларнинг сюжет, образ ва мо- 
тивларини ўз асарларида жонлантириб, унга гўзаллик, зиё бахш 
этган бўлсалар, халқ достончилари ҳам ўз навбатида ёзма адаби- 
ётдан ва ундаги эпик асарлардан фойдаланиб, халқ манфаати 
учун жонини фидо этувчи қаҳрамонларнинг образлни яратганлар 
ва уларни халқ орасида айтиб юрганлар, деган фикрни исбот- 
лайди.

Халқ шоири Фозил Иўлдош томонидан айтилган бу достонда 
ҳам Сайқалийнинг «Баҳром ва Гуландом»идаги каби маълум да- 
ражадаги чекланишлар, айрим диний эътиқодлар ўз аксини топ- 
ган. Лекин шунга қарамай, бу достон ўзининг гоявий ва бадиий 
кучи жиҳатидан ўзбек халқ достонларининг намуналаридан бири- 
дир.

«Баҳром ва Гуландом» достонининг яна бошқа бир варианти — 
форс тилида наср, назм аралаш ҳолда ёзилган ва 1901 йилда Ҳо- 
жи Сиддиқий Хўжандий томонидан Ҳиндистондаги Лакнау шаҳ- 
рида нашр этилган нусхадир. Бу достон ўз сюжети, композицион 
қурилиши билан Сайқалий достонига яқин бўлиб, мазмун жиҳа- 
тидан кўп фарқ қилмайди. Унда фақат Баҳром ва Гуландом ора- 
сидаги ёзишмалар назм билан берилган. Балки бу нусха Сайқалий 
достонининг' бнрмупча ўзгартирилган таржимасидир. Ҳожа Сидди- 
қий Сайқалий достонига ижодий равишда ёндашиб, насрий тар- 
жима қилиб, оммага тақдим этгандир. Ҳар ҳолда муаллифнинг бу 
интилиши унинг халқ орасида «Баҳром ва Гуландом» достонини 
тарқатиш, маърифий ва эстетик завқ уйготиш учун ҳаракат қил- 
ганини кўрсатади. Шу билан бирга, ўзбек халқи орасида машҳур 
бўлган «Баҳром ва Гуландом» достонини форс тилида кенгроқ 
тарқалиши учун хизмат қилганини билдиради.

Собир Сайқалий ижодида салмоқли ўрин тутган «Баҳром ва 
Гуландом» достони ўзининг ғоявий-бадиий йўналиши билан шоир 
ижодидагина эмас, балки XVIII аср адабиёти тарихида ҳам ўзига 
муносиб ўрин эгаллади. Достон турли котиблар томонидан ҳайта- 
қайта кўчирилди. XIX аср охири ва XX аср бошларида эса Тош- 
кент, Бухоро шаҳарларида, шунингдек, Қозонда бир неча бор 
нашр этилди.

УзССР Фанлар академияси Абу Райҳон Беруний номидаги 
Шарҳшунослик институтида «Баҳром ва Гуландом» достонининг 
бир неча нусхаси бор. 3430, 5030, 8705 — сонли инвентарь ҳўлёз- 
малар турли даврларда кўчирилган. Шунингдек, Узбекистон Фан- 
лар академияси Алишер Навоий номидаги Адабиёт музейи фонди- 
да 1906 йилда Бухоро шаҳрнда Эшон хўжа Бухорий томонидан 
нашр этилган 308-инвентарь тошбосма, Қозон шаҳрида нашр этил- 
ган босма китоблар бор. Биз юқорида бу ҳўлёзмалар ва нашрлар 
бирмунча хато ва камчиликлардан ҳоли эмаслигини айтган эдик.

Биз хоҳ тошбосма нашрида, хоҳ 1960 йилдаги нашрда йўл ҳў- 
йилган камчиликлар, ёки араб алифбосидан рус графикаси асоси- 
даги алифбога айрим сўзларни кўчиришдаги камчиликлар, ёки 
тушириб ҳолдирилган бир ҳатор воҳеа, лавҳа, эпизодлар, айрим 
мисралар тўғрисида сўзлашни лозим топмадик.

Озод, ҳур севгини тараннум этган Собир Сайҳалий ўзининг 
«Баҳром ва Гуландом» достони билан XVIII асрда яшаб ижод 
этган халҳчил, ватанпарвар шоир сифатида майдонга чиҳди. 
Унинг асарида айрим чекланишларни кўрамиз.

Лекин бунга ҳарамай, шоир монументал асари «Баҳром ва Гу- 
ландом»да ҳаёт ва шахс ҳақидаги идеалларни, ўз тасаввурида му- 
жассамлантирган идеал ҳаҳрамонларини кўтаринки руҳ билан 
куйлайди. Муаллиф бунда Баҳром ҳақидаги афсоналардан юз 
ўгирмаган ҳолда, унинг бошидан кечирган саргузаштларини ва 
у билан боғлиҳ бўлган воқеаларни оптимистик руҳда тараннум 
этиб, реал ҳаёт фонида тўғри ҳал қилади.

Сайҳалийнинг «Баҳром ва Гуландом» достони мазмун ва ба- 
диий жиҳатдан пухта ишланган асар бўлиб, XVIII асрнинг гўзал 
обидаларидан биридир. Халҳ афсоналарига яқин турган «Баҳром 
ва Гуландом» достони ўзининг халқчил ғояларни илгари сури- 
ши, халҳнинг орзу-истакларини тараннум этиши, севги, ҳаҳрамон- 
лик мотивларини улуғлаши билан халҳ юрагидан чуҳур жой олди. 
Шунинг учун ҳам халҳ китобига айланиб, халҳимиз бадиий ме- 
росининг ноёб асарларидан бири бўлиб ҳолди.

«ҲАФТ ГУЛШАН» ДОСТОНИДА СЕВГИ, АДОЛАТ,
САХОВАТ ТАРОНАСИ

Маълумки, ҳаётни бадиий акс эттириш ҳарама-қаршиликдан 
иборатдир. Езувчининг ижодий жараёнида икки куч — объектив, 
субъектив ҳолат курашади. Агар асарда объектив оқим устунлик 
қилса, у реалистик асар сифатида ҳабул қилинади. Агар унда 
субъектив бошланғич устунлик қилса уни романтик асар дейила- 
ди. Бадиий тафаккурнинг реалистик, романтик типлари бадиий 
билиш жараёнининг туб моҳияти икки томонни гавдалантиради. 
Шунинг учун адабиётда уларни мусаффо ҳолда учратиш мумкин 
эмас. Романтик кайфиятли ёзувчи воқеликдан алоқасини узган 
ҳолда унинг бирор томонини тасвирламай тура олмайди. Шунинг- 
дек,- объектив реалист ёзувчи дунёга лоқайд муносабатда бўлол- 
майди. Бунинг ёрқин мисолини «Ҳафт гулшан» асарида кўриш 
мумкин.

XIX асрда ўзбек ёзма адабиётида эпик шеърият XVII—XVIII 
асрлардаги каби ўзига хос хусусиятларга эга бўлган йўлда ри- 
вожланиб борди. Шу билан бирга, у халқ ҳаётини кенгроқ акс 
эттириб, халқчиллик ғояларини янада тўкисроқ қамраб олишга 
интилди. Олдинги достонларда адолат, аҳиллик, дўстлик, инсон 
эркинлиги куйланди. Бу халқчиллик ғоялари XIX асрнинг бирин- 
чи ярмида яратилган Нодирнинг «Ҳафт гулшан» достонида ҳам 
фантастик ёки реал воқеалар фонида тасвирланиб, янада ёрқин- 
роқ ифодаланди. Бу достонларда ўтмишда яратилган эпик шеъ- 
риятнинг ўзига хос хусусиятлари ўзининг қонуний тадрижий да- 
вомини топди. Улардаги сюжет ва воқеалар фольклор асарлари- 
дан олинди ҳамда унинг фантазиясидан озиқланиб яратилди.

Нодирнинг «Ҳафт гулшан» («Етти гулшан»)и ўзининг тузили- 
ши, тил хусусиятлари, сюжетининг халқ оғзаки ижодидаги сюжет- 
ларга яқин туриши, халқнинг орзу-истакларини акс эттириши жи- 
ҳатидан эътиборга сазовор достонлардандир. Дидактик-таълимий 
аҳамиятга эга бўлган бу афсоналар тўплами садоқат, инсонпар- 
варлик, адолат каби энг яхши олижаноб фазилатларни куйлайди. 
Шунинг учун ҳам ўтган асрдан бери халқ орасида севиб ўқилиб 
келади.

«Ҳафт гулшан» достонининг икки цўлёзма нусхаси (инв. № 180Гг 
10114) Узбекистон ССР Фанлар академиясининг Абу Райҳон Беру- 
ний номидаги Шарҳшунослик институтида сақланади. Унинг тав- 
сифи филология фанлари доктори А. П. Қаюмовнинг «Қўҳон ада- 
бий муҳити»1 асарида муфассал баён этилган. Шунингдек, бу китоб 
1910 йилда Тошкент шаҳрида тошбосма усулида ҳам чоп ҳилинган, 
Бундан ташҳари, «Ҳафт гулшан» асарининг икки ҳикояси ҳисҳар- 
тирилган ҳолда 1945 йилда «Узбек адабиёт тарихи» хрестоматия- 
сида2 ва бир ҳикояси 1959 йилда «Узбек адабиёти» хрестоматия- 
сида3 нашр этилган. 1961 йилда эса «Ҳафт гулшан» асари А. С. 
Пушкин номидаги Тил ва адабиёт институти томонидан Беруний 
номидаги Шарҳшунослик институтида саҳланаётган 1801 .ҳўлёз- 
ма нусха асосида нашр этилди4.

XIX асрнинг биринчи ярмида Қўҳон шаҳрида яшаб ижод этган, 
ўз даврининг таниҳли шоир ва олимларидан бўлган Нодирнинг 
ҳаёти ҳаҳида биринчи бор «Мажмуатуш шуаро» ва унинг ўз асари 
«Ҳафт гулшан»нинг кириш ҳисмида ҳисҳача маълумот берилган. 
Фазлий «Мажмуатуш шуаро» китобида Нодирнинг камолга етгак 
шоир, олим киши бўлиб, етмиш ёшга борган бўлса ҳам чиройли 
шеърлар ёза олишини, Қўҳоннинг номдор кишиларидан эканлиги- 
ни сўзлайди5.

Нодир ва унинг «Ҳафт гулшан» асари ҳаҳида адабиётшунос 
олим Азиз Қаюмов «Қўҳон адабий муҳити»6 китобида бир ҳатор 
ҳимматли фикрлар айтган бўлса, ёш олима Т. Ғафуржонова «Но- 
дир ва унинг «Ҳафт гулшан» достони темасида диссертация ёзиб, 
Нодир ижодига юқори баҳо берди7.

А .Қаюмов «Нодирнинг «Ҳафт гулшан» асарини XIX аср бирин- 
чи ярмида Қўҳон адабий муҳитидаги кўзга кўринган воҳеа ҳамдз 
ўзбек адабиёти тарихига ҳўшилган бир ҳисса деб ҳараш керак- 
лигини8», ўринли қайд этади.

Ҳаҳиҳатан, Нодирнинг бизгача етиб келган «Ҳафт гулшанх» 
асари унинг ўз давридаги воқеликларни чуҳур мушоҳада ҳилибр 
адолатсизликни кўриб, уни йўҳотиш ва мамлакатда осойишталик 
ўрнатиш учун халҳпарварлик, меҳр ва муҳаббат, адолат ва му- 
рувват каби ғояларни тарғиб ҳилиш учун интилганини кўрсатадн, 
Шоир бу афсоналар тўплами билан жамиятдаги ҳукмрон табаҳа- 
лар орасида одоб, кишиларга ҳурмат, мурувват ва саховат каби 
фазилатларни тавсия этади.

1 А. Қ а й м о в ,  Қўқон адабий муҳити (XVIII—XIX асрлар), Тошкент, 
УзСС1? ФА нашриёти, 1961.

2 «Узбек адабиёти тарихи» хрестоматияси, Тошкент, 1945, 253—288-бетлар.
3 «Узбек адабиёти» хрестоматияси, Тошкент, 1959, 579—587-бетлар.
4 Н о д и р ,  Ҳафт гулшан, Тошкент, УзССР ФА нашриёти, 1961.
5 («Мажмуатуш шуаро»), 1ошкент, В. М. Ильин тошбос-

маси, 1900, 7-бет. УзССР Фанлар академиясининг Алишер Навоий нонидаги 
Адабиёт музейи фонди, инв. № 3.

6 А. Қ а ю м о в, Қўқон адабий муҳити, Тошкент, УзССР ФА нашриёти, 1961.
7 Т. Г а ф у р д ж а н о в а ,  Надир и его поэма «Хафт гулшан», канд. дисс*

Ташкент, 1965, ее же автореферат канд. дисс., Ташкент, 1965.
8 А. Қ а ю м о в, Қўқон адабий муҳити, 1961.

. «Ҳафт гулшан» асари XIX асрнинг биринчи ярмида уч хонлик 
орасида ҳокимиятни қўлда сақлаш ва устунлик қилиш учун шид- 
датли жанглар бораётган даврда яратилган. Масалан, Хўжанд, 
Уратепа, Жиззах каби шаҳарлар кетма-кет таланар эди. Бунинг 
устига Қўҳон хонлигининг ўзида феодаллар орасида хонлик учун 
талашув, ҳукмронликни қўлга олиш учун доимо ўзаро жанжаллар 
бўдиб турар эди. Бир ердан иккинчи ерга, ундан учинчи жойга 
лашкар тортишлар, шаҳар, қишлоқларни хароб ҳилишлар мамла- 
кат.экономикасига салбин таъсир қилмай қолмас эди.

Мамлакатдаги бу феодал тарқоқлик, ўзаро низолар меҳнаткаш 
ха.лқнинг тинкасини тобора қуритиб, уларнинг оғир шароитда кун 
кечир'ишларига сабаб бўлар эди. Бу уруш-талашларни ўз кўзи 
билан кўрган, уларга объектив равишда баҳо берган тарихчи олим 
Ҳакимхон Маъсумхон ўғли ўзининг «Мунтахаббут-таворих» аса- 
рида ўша замонда «одил» деб мақталган Амир Умархоннинг ҳнж- 
рий 1235 (милодий 1820) йилда Уратепага қилган юриши ва деҳ- 
қонларнинг етиштирган ғалласига беиболик билан ўт қўйганлиги 
ҳақида шундай деб ёзган эди:

«...эртаси кўчиб Уратепа устидаги тоғ тарафига ўтиб тушти. 
Буғдой.ва арпалар пишиб ҳамма тайёр экан. Баякбор фармони 
олий судур бўлдиким: ўт қўйсинлар. Тамоми... лашкар тўрт жи- 
ҳатдан ўт ёқтилар. Тамоми буғдой ва арпа ва зироат ва дарахтлар 
хўл, қуруқ андоқ куйдиким, тамоми оламни ўт олди. Ҳеч барг ва 
дарахт қолмади, куюб кул бўлди»9. Бундай аҳвол мамлакатда 
тез-тез рўй бериб турган.

Бу аҳволни ўз кўзи билан кўрган Нодир тинчлик, аҳиллик ту- 
файли мамлакатда ободонлик ва фаровонлик ўрнатилишини орзу 
қиларди. Шу ниятда, у халқнинг орзу-умидларини тарғиб қилув- 
чи асар ёзишпи ўйлаб юрган. Қўқон хони Умархон вафот этгач, 
тахтга унинг ўғли Муҳаммадалихон ўтиради, мамлакатда ўзаро 
низрлар жуда авж олиб кетади. Шоир бундай келишмовчиликлар- 
дан ташвишланган хоннинг снаси Моҳлар ойимга — Нодирага та- 
салли бериш ва шу йўл билан ҳукмдорларга насиҳат қилиш учун 
асар ёзишга жазм этади.

Чунки, Муҳаммадалихон ўз ҳукмронлиги даврида феодал ин- 
трпгаси орасида ўралашиб қолди. Шу туфайли илгаридан сарой- 
да ншлаб келган амалдорлардан баъзиларини тез-тез қатл этар ва 
айримларини ишдан четлаштирар эди.

Муҳаммадалихоннинг зулми ва хотин-қизларни зўрлаб саройга 
олиб келиниши каби номуссизлик, ҳаёсизликнинг авж олдирили- 
ши, эксплуатациянинг зўрайиши халқнинг ғазаб туғёнини қўзға- 
тиб юборади. Хонларнинг шафқатсиз зулми қонуний ҳамда қонун- 
сиз солиқларнинг муттасил ўсиб бориши, амалдорларнинг ўзбо- 
шимчалиги, бекларнинг разилона қилмишлари эзилган халқнинг 
оммавий қўзғолонлар кўтаришига олиб келарди.

• Ҳ а к и м х о н  М а ъ с у м х о н  ў ғ л и ,  Мунтахаббут-таворих, УзССР 
ФАШИ, Қўлёзма, инв. ЛГ® 594, в. 294 а, б.

Ана шундай фожиона аҳволдаи глутаассир бўлган ва мамлакат 
тинчлигини ўйлаган Моҳлар ойим — Нодира ўз атрофига бирмун- 
ча маданият ва адабиёт аҳлларини тўплаб, юрт ободонлигини; 
яхшилаш ва маданий ишларни ривожлантириш учун бир қатор' 
тадбирларни амалга оширишга интилади. Карвон саройлар, мад- 
расалар бино қилади. Нодиранинг бундай олижаноб ишлариниг

Солиб бир мадраса ул моҳи офоқ,
Бошини кўкка еткурган икки тоқ.
Аниқ ҳар кунгири борғон фалакка,
Бўлубон ошён фавжи малакка10,—

деб олқишлаган Нодир унга бағишлаб «Ҳафт гулшан» достонини 
ёзади. Достоннинг охирида шоир бу китобни 1824—1825 йилларда 
ёзганини баён этади.

«Ҳафт гулшан» асари ўтмишдаги адабий анъанага кўра ҳамд, 
наът ва чаҳор ёр таърифи билан бошланади. Ундан сўнг шоир ўзи 
ҳақида сўзлаб, муҳтожликда қийналиб яшаганини айтади. Нодир< 
ўз достонининг кириш қисмида «аҳли суҳан ҳолидан огоҳ бўлган»„ 
«Саховатда тенги йўқ», «карам қилувчи» олижаноб инсон образи- 
ни тараннум этади. Табиийки, бу образ энг яхши инсоний фазилат- 
ларни куйловчи шоира, нозик қалб эгаси Нодира эди. Шоир Но- 
диранинг гўзал образини чизишга ва уни ўз замонининг ақлли„ 
доно, етук давлат арбоби, маданиятнинг ривожланишига катта 
ҳисса қўшган, адолат ва меҳру шафқат учун интилган олижаноб 
бир сиймо сифатида гавдалантиришга ҳаракат қилади. Достоннинг 
кириш қисмида, шоир Моҳлар ойимни, хоннинг онаси, «улуғ зот», 
шаҳаншоҳлар авлодига мансуб бўлган сиймо сифатида таърифла- 
майди. Балки уни донишманд, ғарибларнинг ғамхўри, шафқатли 
ва меҳрибон бир аёл сифатида тасвирлайди.

Асарнинг Нодирага бағишланиши унинг ўз замонида катта ҳур- 
матга эга эканини, ҳатто давлатни идора қилиб турган ўғли Му- 
ҳаммадалихондан ҳам катта обрў қозонганини кўрсатади. Унинг 
мамлакатни идора қилиш, ижтимоий-иқтисодий, маданий ишлар- 
ни бошқариш, мадраса, мактаб, карвон саройлар бино қилиш каби 
ишларда катта роль ўйнагани, мамлакат ободонлигини ва мада- 
ниятини ривожлантиришда ўзига яраша муносиб ўрин эгаллага- 
нини кўрсатади. Феодал зодагонлар орасида ўзаро низолар авж 
олган шароитда Нодирадай истеъдодли шоирага асар бағишлаш, 
уни мадҳ этиш илғор тенденцияни ифодаловчи, ўз замонасига 
нисбатан прогрессив бир воқеа эди. Бу эса қоронғилик салтанати- 
да инсонпарварлик, адолат учун интилган, хотин-қизларнинг ҳақ- 
ҳуқуқини, эркини куйлашга азм қилган ҳассос шоиранинг хатти- 
ҳаракатини, давлатни идора қилиш ишларида эркин ҳаракат қи- 
лишга интилган донишманд аёлнинг фикрларини қувватлаш эди.

Шоир Нодиранинг ақл ва тадбир билан иш кўришини шундай 
таърифлайди:

10 Н о д и р ,  Ҳафт гулшан, УзССР Фаплар академиясининг Абу Райҳон Бе- 
руний номидагн Шарқшунослик институти, Қўлёзма, инв. № 1801, в. 7 6 (Бун- 
дан кейинги мисоллар шу ^ўлёзмадан олинади).

Ҳама бошдин оёғи эрди идрок,
Жаҳон ичра анингдек келмагай пок 
Агар ҳар ишни ул этса ирода,
Қарам бобида юз эрдин зиёда11.

Бу мисраларда биз Нодиранинг зеҳн ва идрок эгаси, ўз замо- 
нининг етук сиймоси, ҳар қандай мушкул ишларни ҳал эта олув- 
чи иродали, меҳрибон шахс эканини кўрамиз. Шоир Нодира об- 
разида халқ ва унинг фаровон ҳаёти учун интилувчи аёл ҳукмдор- 
ни кўради. Бу эса шоирнинг халқчил ғояларни ва фикрларни ил- 
гари сурганини ва ҳукмдор Нодира каби халқ манфаатини кўзлов- 
чи донишманд бўлиши кераклигини орзу қилади. Шоир фақат 
давлат арбоби, камолатга эришган етук шоира сиймосини улуғлаб- 
гина қолмайди. Балки у ислом дини ва унинг пешволари реакцион 
руҳонийлар, шайхлар, уламолар томонидан хўрланган, жамият 
ҳаётида камситилган, таҳқирланган «Ноқисил ақл» деб ҳуқуқлари 
ноймол этилган хотин-қизларни юксак дид, ақлда эркаклардан ҳам 
юқори эканликларини таърифлайди. У Нодиранинг ҳамсуҳбат, 
ҳамфикрлари назокатдагина эмас, балки илмда жамиятдаги худ- 
бин, бефаросат феодал, амир, беклардан юз марта юқори эканлик- 
ларини ифтихор билан куйлади. Хуштаъб, ўткир фаҳмга эга бўл- 
ган Нодиранинг ҳамсуҳбатларини шундай таърифлади:

Ҳама фаҳму фаросат ичра якранг...
Бари Зебуннисодек эрди шоир,
Бири Марям каби зуҳд ичра моҳир,
Барининг фаҳми бир-бирдин фузунроҳ,
Барининг илми бир-бирдин узунроқ12.

Бунда биз шоир томонидан хотин-қизларнинг асрлар бўйи куйла- 
ниб келинган гўзаллиги ўрнига уларнинг умумбашарий аҳамиятга 
эга бўлган ақл-идроки ва ижобий фазилатларини олқишланганини 
кўрамиз. Нодир шариат пешволари томонидан ҳуқуқлари чеклаб 
қўйилган, жамиятда тўрт девор орасида чўри сифатида сақланиб, 
инсоний ҳуқуқлардан маҳрум этилган аёлларнинг давлат ишла- 
рини бошқаришгача қодир эканликларини уқтиради. Шоир ўзи- 
нинг бу фикрлари билан хотин-қизларга паст назар билан қара- 
ган, уларни жамият ҳаётидаги аҳамиятини инкор этган, шариат 
раҳнамоларининг қарашларига зарба беради. Бу феодализм ис- 
тибдоди остида илгарига қўйилган қадам эди.

Нодир «Ҳафт гулшан» асарининг кириш қисмидан кейин «гул- 
шанлар»га кириш олдидан, яъни ҳикояларни назм қилишга бош- 
ламасдан илгари, Моҳлар ойим мадҳини давом эттириб шундай 
дейди:

«Бул вофирул илхос... Ҳазрат ойимнинг кўнгуллари кўзгуси ғу- 
борини кўтармоққа етти гулшан бино қилибдурким, фусул арбаа 
анда мусовийдур»13.

11 Уша ҳўлёзма, в. 4 6.
12 Уша жойда.
13 Уша қўлёзма, в. 86.

102

www.ziyouz.com kutubxonasi



«Ҳафт гулшан» асосан еттита катта ва кичик достонлардан 
иборатдир. Бу «...достонлар ўзининг тузилиши, сюжет характери 
билан.кўпроқ шеърий йўл билан ёзилган ҳикоялар ёки эртакларга 
ўхшаб кетади»14.

Асар яхшиликнинг ёмонлик устидан, ёруғликнинг қоронғилик 
устидан ғалаба қозониши, адолатнинг ҳақсизлик устидан тантана 
қилиши билан тамомланади. Достонларда инсонпарварлик, адо- 
лат, меҳру шафқат ҳаҳидаги фикрлар кенг тарғиб қилинади. Улар- 
да ҳаётга муҳаббат, инсонлар орасидаги бир-бирига ҳурмат, тинч- 
лик, осойишталик учун кураш ғоялари мадҳ этилади.

Нодир достонларга киришмасдан илгари Нодира «кўнгли кўз- 
гуси ғуборини кўтармоқ» учун икки кичик ҳикоя назм ҳилади. Би- 
ринчи ҳикояда кишининг номи абадий қолиши учун улуғ обида 
яратиш зарурлиги ҳақида сўз боради. Ҳикоячининг хулосаси си- 
фатида шоир Нодирага қарата шундай дейди:

На абётики эрди етти гулшан,
Гуҳар янглиғ латофат ичра равшан.
Очилғон ҳар бирида лола у гул,
Муанбар атрила райҳону сунбул.
Суйи эрур анинг ҳикмат зулоли,
Дарахтидур ҳикоятнинг ниҳоли15.

Ҳақиқатан шоирнинг бу ўлмас гулшани халқ ижоди боғига 
ўз вақтида гўзал зийнат бўлиб тушди, унинг чиройини оширишга 
хизмат қилди. Нодир ўз асарини бордию кучсиз чиққан бўлса, эҳ- 
сон-мурувват пардаси билан беркитишни илтимос қилиб, Моҳлар 
ойимдан узр сўрайди.

Шоир у ерда ўз асарини етти гулшандан иборатлигини айтади 
ва бу асарни м,ақбул топилишини ва абадийлаштирилишини истай- 
ди. Чунки шоирнинг замондоши бўлган давлат арбоби — Моҳлар 
ойим ҳукмдор бўлиши билан бирга нозик табиатли, ҳассос шоира 
ҳам эди. У ҳар қандай асарни мақбул қилиши осои эмас эди. Шу- 
нинг учун ҳам Нодир ўз асарини кўп меҳнат сарф қилиб, ҳаяжон- 
ланиб ёзган эди. У асари учун хижолат чекмасликни жону дилдан 
истарди. Шунинг учун ҳам кириш қисмида кўнгил тўлқинлари 
ичра изтироб билан Моҳлар ойимга мурожаат қилиб, ўз асарининг 
мазмуни, ғоявий йўналиши, ўзининг орзу-умидларини баён қил- 
ган эди. Етти гулшандаги ҳикматли фикрлар, тиниқ ибрат ойина- 
си бўлган панду насиҳатлар инсон гўзаллиги, эл-юртнинг фаро- 
вонлиги учун хизмат қилишга қаратилган эди.

Нодирнинг «Ҳафт гулшан» асари XIX асрнинг биринчи ярми- 
даги эпик шеъриятнинг тобора ҳаётга яқинлашиб бораётганини 
кўрсатади. Эпик шеъриятимиз XIX аср ярмидаги ҳаётдан илҳом- 
ланган ҳолда реал воқеа ва ҳодисалар фонида инсоний фазилат- 
ларни тасвирлаб кишиларни орзу-умид йўлида тинмай курашишга 
чақиради. Бу даврдаги эпик шеърият халқ дард-аламларини акс 
эттириб, бахтли, фаровон ҳаёт учун интилган инсон образини яра- 
тиб, унинг олижаноб фазилатларини тарғиб қилади.

14 А. Қ а ю м о в, Қўҳон адабий муҳити, 259-бет.
15 Н о д  и р, Ҳафт гулшан, в. 9 а.

«Ҳафт гулшан» ҳикоятларининг биринчиси — «Аввалги гулшан» 
эҳсон, мурувват ва севиб севилганларнинг баробар бўлиши моти- 
видан иборатдир. Шоир оғир аҳволда ҳолиб, хор-зорликда яшаган 
бечора, ғариб кишиларга ёрдам ҳўлини чўзган, халҳ манфаатини 
ўйлаб иш қилган шоҳни мадҳ этади. Нодир фикрича, севгида ба- 
робарлик, мол дунёга қараб эмас, балки икки томондан бўлган 
ҳароратли муҳаббатга қараб ўлчаниши керак. Шоир давлатманд 
кишининг қизи билан меҳнаткаш ғишт қуювчининг ўғли орасида 
чин севги бўлса, ҳар иккиси ҳам ҳаётда бахт-саодатга эришади, 
қеган фикрни илгари суради. Бу шоирнинг орзуси ва халққа бўл- 
ган муҳаббатининг ифодаси эди.

Ҳикояда тасвирланишича, Рум мамлакатидан Адан мамлакати- 
га келиб қолган ғишт қуювчининг ўғли камбағал йигит ҳар ерда 
сарсон бўлиб юрар эди. У яшайдиган маҳалладаги ёш бир аёлни 
эри билан яраштириб қўймоқчи бўладилар. Ислом дини ақидаси- 
га биноан аёл бирор кишига никоҳланиб чиққан бўлиши зарур 
эди. Оқсоқоллар уни ғишт қуювчи ўғли билан никоҳлаб қўяди- 
лар. Эртасига йигит қиз билан тил бириктнриб иккиси ҳам аж- 
ралмасликларини айтадилар. Иигит ўзининг ҳам бойнинг ўғли 
эканлигини, лекин йўлда қароқчига учраганлигини гапиради. Бир 
ой муҳлат беришади. Подшо хабардор бўлиб, йигитга ёрдам қи- 
лади. йигит ва аёл бахтли бўлиб яшашади.

Ҳикояда шоир инсонпарварлик, кишиларга яхшилик қилиш 
каби олижаноб ғояларни илгари суради. Бу билан подшо, давлат 
тепасида турган ҳукмдорларни раҳм-шафқатга, адолатли бўлишга 
чақиради. Езувчи бойларнинг камбағалларга қилган зулмлари 
одиллик йўли билан бартараф бўлиши мумкин, деб ўйлайди. Лекин 
феодализм шароитидаги синфий курашни, бойлар, руҳонийлар, уму- 
ман эксплуататорлар томонидан меҳнаткашларнинг аёвсиз эксплу- 
атация қилиниши сабабларини тушуна олмайди. Нодир ўз асрида 
одил шоҳ ва унинг халқ учун раҳмдил бўлишини тарғиб этиш учун 
халқ ҳаётини ва жамият ҳаётида содир бўлиб турган камбағаллар, 
бойлар орасидаги муносабатни тасвирлайди ва улар ўртасидаги 
чуқур тенгсизликни ёрқин ҳодисалар орқали кўрсатиб беради. 
йигитнинг дағаллиги ва қўполлиги натижасида бузилган никоҳни 
тиклаш ниятидаги бадавлат кишилар ўз обрўларини сақлаш учун 
камбағал йигитни йўлдан урмоқчи, уни ўз мақсадлари йўлида 
қўғирчоқ сифатида ишга солмоқчи бўладилар. Йигит билан аёл 
севги, муҳаббат ҳарорати билан яшай бошлагач, эртасига тонг 
отмасданоқ уни уйғотиб, ўз хотинини талоқ этишни ва бу ердан 
тезроқ жўнаб кетишни маслаҳат берадилар.

Иигит шариат йўли билан қилинган никоҳдан кейин «бераҳм 
саркашнинг асири» бўлиб, уни талоқ қилишга кўнмайди. Бундан 
ғазабланган бадавлат кишилар йиғилишиб, шариат ҳукмшш ан- 
диша қилган ҳолда айёрлик билан йигитни алдаб, бой қизи билан

камбағал йигит бир-бирига муносиб эмаслигини йигитга «манти- 
қий» равишда тушунтирмоқчи ва шу йўл билан севгилисидан маҳ- 
рум этмоқчи бўладилар:

Шариат ҳукмини андиша аблаб,
Дедилар яхшилиғни пеша айлаб:
Ғани эрур басе қизнинг атоси 
Неча ҳотам эрур анинг гадоси.
Анинг қизи била ҳамкуфв эмассан.
Анинг бирла баробарман демассан'6.

Шоир бу сатрларда меҳнаткаш халқни менсимаган ва уни одам 
ўрнида санамаган бойларнинг жирканч башараларини очиб кўр* 
сатади.

Камбағал йигитга бўлган бундай муносабат феодализм жа- 
миятида учрайдиган оддий ҳодисалардан бири эди. Муаллиф ким- 
сасиз, мол-мулксиз йигит, яъни меҳнати эвазига доимо хўрланиб, 
бу ўринда ҳам ҳаҳоратланиб келган кишиларни ҳўллаб-қувват- 
ловчи одил шоҳ кераклигини Адан шоҳи мисолида кўрсатиб, у 
ҳаҳда шундай ёзади.

Адолат мулкининг султони эрди,
Саховат кишварининг хони эрди...
Нечук эл золим эрур, қайси мазлум,
Бўлур эрди бу ишлар анга маълум16 17.

Бу мисраларда шоир подшонинг халҳ ҳаётини ўрганиши за- 
рурлигини уҳтиради, саховат, карамни севувчи адолатли ҳукмдор- 
ни мадҳ этади. Шу билан бирга, у ўз замонидаги хону бекларни 
хайрли ишлар қилишга чақиради.

Шоир эртакларда асрлардан асрларга куйланиб келинган адо- 
латли шоҳнинг кечалари халқнинг ҳолини билиш учун ёлғиз ўзи 
кийимини ўзгартиб, халҳ гавжум жойларда, кўча-куйларда кезиб 
юриши мотивини ўз достонига киритган. Бу мотив халқ эртакла- 
рида, «Чор дарвиш» ҳикоясида ҳам тасвирланган. «Биринчи гул- 
шан»да тасвирланган шоҳ юрт аҳволидан хабар олиш учун кеча- 
лари кезиб юради.

Ки ҳар тун суратин тағйир айлаб 
Юрурди кеча бу тазвир айлаб.
Бу янглиғ ҳол ила ул соҳиб асрор, " ;
Бўлур эрди вилоятдин хабардор18.

Подшо бу ишлари билан мамлакат осойишталиги учун кураша- 
ди. Халқнинг аҳволини билиб, шунга қараб иш тутади, у ҳатто 
айрим кишиларнинг шахсий ҳаётида рўй берган бахтсизликка ўз 
хайрихоҳлигини билдириб, уларга бахт-саодат бағишлар эди. 
Шундай ҳодисалардан бири ғишт қуювчи ўғлининг бахтиёр бўли- 
ши учун ёрдам беришидир. Воқеа подшонинг кечаси йигитнинг оҳ- 
ноласини тинглаб қолишидан бошланади:

16 Уша қўлёзма, в. 14 а,б.
17 Уша қўлёзма, в. 156.
18 Уша жойда.

Шоҳ анинг ҳолатини сўрди бир-бир 
Иигит аввалдан охир этди такрир 
Ки шоҳнинг ҳолати бўлди дигаргун 
Юраги бўлди пора, кўзлари хун...19.

Бунда Адан шоҳининг фуқаропарварлиги, бир одамнинг дарди, 
ғам-андуҳини билиб, унинг учун ёниши, аҳволини яхшилаш учун 
чора кўриши тасвирланиб, шундай ‘мурувватли шоҳлар мамлакат- 
ни идора этиши зарур, деб ҳукмдорларга яхши фазилатларни ўз- 
.лаштириш тавсия этилади.

Шоир бу асарда барчага баробар ҳаровчи халқпарвар шоҳ жа- 
миятдаги тенгсизликни йўқотиши, тинч яшаш тартибларини жорий 
қилиши мумкин, деб фикр юритади.

У ўзининг бундай мулоҳазаси билан ўзбошимчалик қилаётган 
хону бекларни Адан шоҳидан ибрат олишга ва унинг сахийлигини, 
халқпарварлигини ибрат қилиб олишга тарғиб этади.

«Биринчи гулшан»нинг асосий қаҳрамонларидан бири камба- 
ғал ғишт қуювчининг ўғли достондаги асосий конфликтнинг мар- 
казида туради. Асарда камбағаллар ва бойлар орасидаги қатъий 
муросасизлик шу камбағал йигитнинг хатти-ҳаракати орқали кўр- 
сатилади.

Йигит қашшоқликдан чиқишга, меҳнат билан янгича ҳаёт 
кечиришга, бахтли бўлишга интилади.

Рум мамлакатида қашшоқлик билан кун кечирган ғишт қуюв- 
чининг ўғли отаси вафотидан кейин оғир аҳволда қолади, ғам- 
аламлар ичида кун кечиради. Шоир унинг ички ҳаяжонларини 
ифодалаб шундай сатрларни чизади:

Тани офат қушиға эрди дона,
Ҳаводис ўҳиға кўнгли нишона...
Ғам аҳли хотира янглиғ бузулғон 
Анинг тўрт гўшаси ҳар ён узулғон20.

Бу мисралар ҳаёт ҳодисалари ўқидан кўнгли яраланган йигит- 
нинг машаққатли ҳаётдан чиқиш йўлини дадил қидириб, тадбир 
билан иш кўрганини тасвирлайди. Бир бой қизини шариат ҳукми 
билан ҳалола қилиш учун вақтинчалик унга никоҳлаб беришгани- 
да йигит аёлнинг мафтуни бўлиб қолади. У аёлга ўзининг севиб 
қолганини, юрак дардини, муҳаббат, вафо ва садоқат ҳақидаги 
фикрларини айтади. Йигитнинг у аёлни биринчи кўришидаёқ ҳая- 
жонга тушиб қолганини шоир шундай тасвирлайди:

Назар ҳилди: кўринди бир париваш 
Қўнгилни офати бераҳм саркаш.
Анингдек кўрмаган ҳаргиз тушида,
Гаҳи беҳуш эди гаҳи ўзида21.

Йигит аёлга илгариги ҳаётининг доимий келишмовчилик билан 
ўтганлигини эслатади, ўйлаб иш тутишини, ўз ҳаётини жанжалеиз 
ўтказиш учун шу пайтда кескин ҳаракат қилишини, севгини ҳур- 
мат қилмайдиган одамдан воз кечишини тавсия қилади:

19 Уша қўлёзма, в. 16 а.
20 Уша қўлёзма, в. 116.
21 Уша қўлёзма, в. 13 6.

На кўрдинг ул қадимги бевафодин,
Кўнгил уйинда жуз жабру жафодин25.

Аёл ҳам йигитнинг оқилона мулоҳазаларини ўйлаб, қўпол, дил- 
озор бойнинг ўғли билан ўтказган бир йиллик умрини кўз олдига 
келтириб, йигит сўзларини тасдиқлайди ва иккиси орасида му- 
ҳаббатга садоқат, вафодорликка аҳду паймон иплари боғланади. 
Шоир бу лавҳани жуда ҳисқа, лекин ўткир афористик сўзлар ор- 
қали тасвирлаб, асар иштирокчиларининг фикрларини ихчам, аниқ 
мисраларда жонлантириб беради.

Саҳарлаб, тонг ёришмасданоҳ келиб, йигитни уйғотиб, «Бу 
зебо санамни талоҳ қилиб узоҳ юртга жўнаб қол», деган кишига 
йигит ўз фикрини айтади:

Деди: надин мани уйим бузорсиз?
Тазаввуж ақдини қайдин узорсиз?
Шариат бирла истеҳком топган 
Бу ишдин жону дил ором топган22 23.

Бунда биз ўйлаб иш қиладиган, дўҳлардан қўрқмайдиган, ўз мақ- 
сади йўлида дадил қадам ташлаган навқирон йигитни кўрамиз. 
У ўз хатти-ҳаракатини феодализм шароитидаги разил «қонунлар- 
га» ўз маслагига хос инсоний қонунларни қарши қўйиб юксак 
имон билан гапиради. Бунда ўз ҳаққи-ҳуқуқини ҳимоя қилиш учун 
фикр юрита олувчи йигитнинг мантиқий мулоҳазаларини ўқиши- 
миз мумкин. Йигит шариатга асосланиб, бойлар, эксплуататор- 
ларнинг меҳнаткаш халққа паст назар билан қарашларига, масха- 
рабозликларига, бир-бирларини самимий севган икки ёшнинг му- 
ҳаббатига тўсқинлик қилишларига қарши қонуний равишда зарба 
беради. Давлатмандлар эса ўз кирдикорларини давом эттиради- 
лар. Ана шу конфликтни тасвирлаган Нодир камбағал йигитнинг 
бу оғир аҳволдан чиқишига йўл қидиради. Лекин на чора? Фео- 
дализм шароитидаги тенгсизлик, мол-дунёни ҳисобга олиш бу икки 
ёшнинг самимий муҳаббатларига, тинч-тотув оила тузишларига 
йўл қўймас эди. Синфий жамиятдаги тенгсизлик йигитни ўйлатиб 
қўяди. Ҳақиқатан ўзи яшаб турган шароитда буни ҳисобга олмас- 
лик мумкин эмас эди.

Тамом ўлди анга бозии шатранж,
Яқиндур мот ўлғой ул сухансанж24 25.

У жамиятдаги бундай найранг, юзсизликларга қарши ҳийла 
билан жавоб бермоқчи бўлади: ўзини катта карвонбошининг ўғли 
эканини, йўлда қароқчилар учраб таланганини сўзлайди. Улар йи- 
гитнинг сўзидан ҳайрон бўладилар:

Агар такзиб бўлса ушбу атвор,
Ж удо қилмоқ эрур сандин сазовор,
Бу янглиғ шарт ила ул эл била бой,
Ки мухлат айладилар анга бир ой25.

22 Уша қўлёзма, в. 13 6.
23 Уша қўлёзма, в. 14 а.
24 Уша қўлёзма, в. 14 6.
25 Уша қўлёзма, в. 15 а.

Амалдорлар.йигитга бир ой мухлат бериб, агар ёлғон гапирган 
бўлса, аёл билан йигитни бир-бирларидан ажратишларини айта- 
дилар. Йигит висол айёмида ҳусн нурларига ғарқ бўлиб, ўтган 
кунларини сезмаса-да, ғам-изтироб, ҳаяжон ичида яшайди. Унинг-
ча, шодлик чақмоқлари ниҳоясиз қоронғиликка яқин бўлиб кўри- 
нарди.

Иигитнинг бахтига Адан шоҳи ғоят сахий, раҳмдил бўлади-ю, 
унинг ҳолини билиб, отаси номидан мол-дунё юборади. Уни қиз- 
нинг отаси, қариндош — уруғлари табриклашади. Лекин йигит бе- 
ниҳоя изтиробда, ички азоб-уқубатда яшайди. Шоирнинг йигит об- 
разини талқин этган мисраларида ўз қаҳрамонининг ғоят сезгир, 
ҳар бир нарсанн қалбан ҳис эта олувчи эканини кўрамиз. Шоҳ- 
нинг юборган нарсалари қаердан эканлиги сабабини билолмаган 
ва бошқаларнинг табриклашидан ўнгғайсизланган йигит оғир аҳ- 
волга тушади:

Иигит бу шеваға айлаб тафаккур 
Топибон ҳар замон ҳоли тағайюр26.

Ақллилиги билан найрангбозликка қарши ҳийла ишлатган йи- 
гит ўз севгилиси ва унинг муҳаббати учун садоқат билан жавоб 
бериш йўлидаги биринчи ғовни бартараф қилади. Севгилисининг 
эътиборига мушарраф бўлади. Шунинг натижасида, одил ва сахо- 
ватли шоҳ муруввати билан бахт-саодатга, севгилиси билан умр- 
бод яшашга эришади.

Шоир ўзининг «Биринчи гулшан»ида бахтга эришиш учун да- 
дил, мардонавор курашиш зарурлиги ва меҳнаткашнинг бундай 
хатти-ҳаракатини фақат адолатли подшо қўллаши лозимлигини 
уқтиради. Шоир дунёқарашининг чекланганлиги, бахтга эришиш- 
нинг ҳоким синфларнинг ёрдамисиз, фақат меҳнаткаш омманинг 
кескин курашн билангина бўлиши мумкинлигини тушуниб етма- 
ганлиги, эксплуататор синфларнинг вакили одил шоҳга умид боғ- 
лашидадир. Бу чекланганлик шоир яшаган давр билан изоҳла- 
нади.

«Биринчи гулшан»нинг асосий қаҳрамонларидан яна бири аёл 
образидир. Шоир бу ҳикоятда ўтмишдаги мудҳиш феодализм за- 
монида тўрт девор орасида, азоб-уқубат исканжасида эзилган хо- 
тин-қизларнинг ҳуқуқсизлиги, эрксизлиги картинасидан бир лав- 
ҳани тасвирлаб кўрсатади. Ҳикоятда бизнинг кўзимиз ўнгида гав- 
даланган аёл нақадар олий ҳис-туйғуга эга бўлмасин, бой эрининг 
қўлига муте эди. Ҳукмрон гуруҳлардан бўлган жоҳил эр ўз хоти- 
нига бир чўри сифатида қарар, унга чексиз азоб-уқубатлар берар 
эди. Феодал ҳукмронлиги авж олган бир даврда ҳимоясиз аёл 
жоҳил эр томонидан ўтказилган барча зулмга, хўрланишга бар- 
дош беришн шарт эди.

Оилада ҳукмрон эр ўз хотинини хўрлаши, чўри сифатида иш- 
латиши, азоблаши, ҳайдаб юбориши ва яна у билан ярашиши мум- 
кин. Лекин хотин-қизларнинг истагн, юрак дардлари ҳисобга олин-

26 Уша қўлёзма, в. 17 а.

майди. Уларнинг қалбларида яширинган муқаддас туйғулари кузги 
япроқдай хазон бўлиши аниқ. Ана шундай ҳолатни ўз кўзи билан 
кўрган, қалбидан куйиб-ёнган шоир ўз орзу-истагидан маҳрум 
этилган аёлнинг қиёфаси ва аҳволини чизишга интилган.

Аёл қанча гўзал, латофатли ва назокатли бўлмасин худбин эри 
томонидан хўрланади. Лекин у ўзининг инсоний фазилатини ар- 
доқлайди, шахс эркинлиги учун курашади. Шоир унинг ҳолати ва 
кечинмаларини шундай ифодалайди:

На ой ул офтоби ховаридек,
Икки лаб икки гул барги таридек.
Эди бошдин аёғи ганж илоҳи,
Ики аждар ики зулфи сиёҳи...
Эди ул бир ғани ўғлига тазвиж,
Иков моли баробар ила тадриж,
Утиб бир йил аларнинг рўзгори 
Уруш эрди жамеъи кори бори.
Мувофиҳ ишлари эрди мухолиф 
Мубаддал амният мулкиға хоиф27.

Бу мисраларда шоир аёлнинг мустақил фикрга эга экани, ле- 
кин тўғри ишлари эрига нотўғри бўлиб кўрингани ҳақида сўзлаб, 
унинг аҳволига ачинади ва шу ҳолга туширган кишиларга нафра- 
тини изҳор этади.

Шоир қизнинг ихтиёрига қарамай яна бой эрнинг хоҳиши би- 
лан унга яраштирмоқчи бўлган ҳукмрон гуруҳларга қарши нафра- 
тини жиддий суратда ифодалайди. Қиз йигитнинг муҳаббати, ил- 
тижосига ўйлаб жавоб беради ва садоқат билдиради:

Пари пайкар этиб бу сўзни таҳқиҳ,
Тасаввур айладию ҳилди тасдиҳ28.

Хотин-қизлар отаси, эри томонидан берилган маслаҳатга риоя 
қилиши, буйруқни сўзсиз бажариши зарур эди. Лекин аёл феода- 
лизм тузумидаги тартибга, урф-одатга қарши чиқиб, камбағал 
йигитга кўнгил беради ва ўз аҳду вафосида содиқ қолади. Унинг 
бу ҳаракати феодализм шароитидаги қонун-қоидага қарши исён 
эди. Аёл ўзининг бу қарори ва аҳди билан зулм исканжасида 
эзилган хотин-қизларнинг интилишини, шахс эркинлигига бўлган 
ҳаракатини кўрсатди. Нодир эса бу ҳаёт манзараси орқали ҳуқуқ- 
сиз ўзбек хотин-қизларининг эрк ва ҳуқуқлари билан ҳисоблашиш 
зарурлигини уқтирди.

Маълумки, шахс эркинлиги, хотин-қизларнинг ўз хоҳиши учун 
кураши илғор ёзувчи, шоирлар томонидан самимият билан куйла- 
ниб келди. Буюк шоир Лутфий, улуғ мутафаккир Навоий, озар- 
байжон классиги Фузулий, ўзбек адабиётининг илғор намоянда- 
лари Нишотий, Сайқалий каби шоирлар шахе эркинлиги, хотин- 
қизлар ҳуқуқи тўғрисида тўлқииланиб ясарлар ёздилар. Қолавер- 
са, Нодир ҳам феодал тузумининг хотин-қизларни тўрт девор ора-

27 Уша ҳўлёзма, в. 12 а, б.
28 Уша ҳўлёзма. в. 13 6.

сида эрксизликда сақлашига қарши баъзи имо-ишоралар билан 
бўлса ҳам ўз фикрини баён қилди.

Достон қисҳа, ихчам бўлиб анча равон тилда ёзилгандир. 
Шоир табиат манзараларини тасвирлар экан, ғоят қисқа, сиқиҳ 
сатрлар ишлатади: Масалан, у тонг ёриша бошлаганини шундай 
тасвирлайди:

Чу қилди бу қаро тун зоғи парвоз,
Баланд этти хуруси субҳ овоз29.

Нодир Қуёш чиҳиб, олам равшан бўлганини шундай ифода 
ҳилади:

Чу тун зулматларин қилмоқ учун гум,
Фалак тахтиға чиқди шоҳи анжум.
Жаҳон аҳлиға партавдин зару сийм 
Карам айлаб баробар қилди тақсим30.

Шоир достонда ибратомуз, афористик сатрлар ишлатади ва 
китобхон онгида ўчмас из ҳолдиришга интилади:

Узуқ ипға улоқдур раҳнамуни,
Ва лекин ўртада қолғай тугуни31.

Хижолат суйини ер узра тўкма,
Назокат пардасин чокини сўкма32.

Бу келтирилган мисралар шоирнинг чуҳур мушоҳадали, бадиий 
тасвирларни ўз ўрнида ишлата оладиган санъаткор эканини яққол 
намойиш этади. Бундай содда, равон, халқ ифодаси билан айтил- 
ган фикрлар шоирнинг реал ҳаётни, кундалик ҳодисаларни ва 
улар ҳақидаги халқнинг фикр, мулоҳазаларини ифодалаши унинг 
халҳ фикри билан яшаган халқчил шоир эканини ва халҳчил дос- 
тон яратганини кўрсатади.

Нодирнинг «Биринчи гулшан»идаги мавзу, сюжет, композиция- 
ни ҳардош халҳлар адабиётида ҳам учратиш мумкин. Масалан, 
бундай ҳикояни озарбайжон адабиётида XIX асрнинг биринчи яр- 
мида шакллана бошлаган танҳидий реализмнинг илк намоянда- 
ларидан бири Қосим Зокир (1784—1857) ижодида учратамиз.

Қосим Зокир ҳаҳида «Озарбайжон адабиёти тарихи» кито- 
бида шундай дейилади: «Баъзи чекланган томонларига ва зидди- 
ятларига ҳарамай, Зокир феодализм жамиятининг маразларинк 
очиб ташлаган, нуқсонларини фош ҳилган, энг яхши асарлари би- 
лан меҳнаткаш халҳқа яҳинлашиб, уни ҳимоя ҳилган санъат- 
кордир»33. *

Феодализм жамиятининг бутун камчиликларини фош этиб, 
меҳнаткаш халқнинг фикрларини ифода ҳилган Зокир «Завжи

29 Уша қўлёзма, в. 16 6. « I
30 Уша қўлёзма, в. 16 а. 1
31 Уша қўлёзма, в. 13 6. ,
32 Уша қўлёзма, в. 10 а.
33 Озарбайжон адабиёти тарихи, Иккинчи китоб, Озарбайжон Фанлар аиа- 

демияси нашриёти, Боку, 1960, 99-бет (озарбайжон тилида).

охар»34 ҳикоясида Нодир каби феодализм жамиятидагиг тенгсиз- 
лик натижасида юз берган можарони тасвирлайди. Ҳикояда, «сев- 
гида севувчи ва севилувчи бир-бирига баробар бўлиши керак» де- 
ган мотив талқин этилади ва кескин равишда қўйилиб ҳал қили- 
нади. Эртакка ўхшаган бу ҳикоя шоир яшаган замонда бўлаётга» 
кундалик типик ҳодисаларни ўз ичига олади.

«Биринчи гулшан»даги каби «Завжи охар» ҳикоясининг сюже- 
ти, композицион қурилиши ҳамда ундаги ҳодиса, воқеалар бир- 
бирига ўхшаш ва бир хил дейиш мумкин. Ҳикоянинг мазмуни 
асосан бир хил бўлса ҳам Зокир темага ижодий ёндашиб, баъзи 
эпизодларга янгиликлар киритган.

Нодир ҳикоясининг бошланишида бош қаҳрамон Рум мамла- 
катида яшовчи ғоят камбағал ғишт қуювчининг ўғли бўлса, Зо- 
кирнинг ҳикоясида исфаҳонлик ямоқчининг ўғлидир. Ҳар икки ҳи- 
кояда йигит бахт қидириб, карвонга қўшилиб сафарга чиқади.

«Биринчи гулшан»да йигит хор-зорлик билан Адан мамлакати- 
га бориб, муҳтожликдан гадолик қилса «Завжи охар»да бирга ке- 
таётган карвон қароқчиларга йўлиқади. У йўлда қолади. Уни бир- 
савдогар Бағдодга олиб келиб парвариш қилиб тузатади. У би- 
ринчи суҳбатдаёқ катта бойнинг ўғли эканини айтади.

Биринчи ҳикояда йигитга ҳалола учун бир кунлик никоҳни 
таклиф этишса, иккинчисида савдогарнинг ўзи бадбахт бўлиб қол- 
ган қизини никоҳлаб беришни айтиб, бир ҳафтадан кейин қўйиб 
юборишини илтимос қилади.

Биринчи ҳикояда йигит назокатли, иффатли қизни кўриши би- 
ланоқ севиб қолади, қиз ҳам унга кўнгил беради. Орада аҳду пай- 
мон бўлади. Иккинчи ҳикояда, яъни «Завжи охар»да қиз ямоқчи 
йигитни гўзал ва яхши одатлари учун севиб қолади.

Ҳар икки ҳикояда қўйилган масала ва уни ҳал этиш маъно- 
жиҳатидан бир хил бўлса ҳам, яъни биринчисида, ёш бонунинг ав- 
валги эри қўпол, уруш-жанжал чиқарувчи, жоҳил, худбин сифати- 
да тасаввур қолдирса ва икки эру хотин характер жиҳатидан тўғ- 
ри келмаганлиги ҳақида сўзланса, «Завжи охар»да ёш қизнинг 
аввалги эри бой бўлса ҳам анча ёшга бориб қолган қари, севгига 
севги билан жавоб бера олмаслиги очиқдан-очиқ айтилади.

Бунда ўтмишнинг бир кўриниши, яъни ёш қизни қари чолга' 
узатилиши воқеаси кўрсатилади. Маълумки, феодализм жамияти- 
да хотин-қизларнинг хоҳишини ҳисобга олмаслик, уларни чўри 
сифатида узатиб юбориш одат тусига кириб қолган эди. Қосим 
Зокир феодализм тузумидаги ана шу ярамас одатга, эски қонун- 
қоидаларга қарши исёнкор қиз образини яратади. Ҳар икки ҳикоя 
йигит ва қизнинг бир-бирига муносабати, севги, муҳаббат ва садо- 
қат изҳор қилинишида айрича ҳолатларни кўрамиз. Биринчисида, 
сокинлик, ҳаё ва ибо иккинчисида, жўшқинлик, очиқ ва кескин ҳа- 
ракат. Лекин ҳар иккисида бир хил натижа — севги ва садоқат. 
Ҳар икки ҳикояда бу қўшилув, севги ва муҳаббатнинг натижаси

34 Қ. 3  о к и р, Асарлар, Боку, Озарбайжон Фанлар академиясининг наш- 
риёти, 1964, 313—324-бетлар (озарбайжон тилида).

яқин ва бир хил тасвирий воситалар орқали гавдалантирилади. 
Масалан, «Биринчи гулшан»да:

Арода аҳду паймон бўлди маҳкам,
Гадо бўлди бу ишдан шоду ҳуррам35,—

дейилса «Завжи охар»да:
Аҳду мийсоҳ ўлиб арода маҳкам 
Бир ҳафта ўтоҳда дилшоду ҳуррам38.

Бири Урта Осиёда, иккинчиси Кавказда яшаган Нодир ва Зо- 
кир икки севгувчининг аҳду паймонини шунчалик яқин бадиий 
воситалар орқали бир хил ҳофияда ифодаладилар. Бу жуда қизи- 
қарли ҳолатдир.

Ҳар икки байтда ҳам бир хил «маҳкам-ҳуррам» қофиялари. Бу 
эса, менимча, феодализм тузумида яшаган ҳар икки шоир хотин- 
қизлар ҳуқуқсизлиги, эрксизлиги учун тинмай қайғурган, лекин 
уларнинг севгида, ҳаётда эркаклар билан баробар бўлишларини 
истаган. Шунинг учун ҳам очиқ, равшан фикрлари бир хил ифода 
топган бўлса керак.

Эртакнамо мазмунга эга бўлган бу ҳикоялар Нодир ва Зокир 
каби шоирлар яшаган жамиятда юз бериб турган ҳодисалардан 
бири эди. Нодир асарида ҳам, Зокир асарида ҳам севгида баро- 
барлик масаласи қўйилади.

Ҳар икки ҳикоянинг тугалланиши адолатли, саховатли шоҳнинг 
халқпарварлиги орзусидан иборат. Нодир ҳам, Зокир ҳам ўз за- 
монидаги ҳукмрон гуруҳларга сахийлик, адолат, халқпарварлик 
масалаларини тавсия этиб, уларни мурувватли бўлишга тарғиб 
этади.

Ҳар икки асар ўзининг ёзилиш услуби, образларни талқин қи- 
лиши, тасвирий воситалари жиҳатидан ўзига хос оригинал асарлар- 
дир. Лекин тема бир хиллиги, ғоявий йўналиш, кузатилган мақ- 
саднинг ҳар икки асарда бир-бирига ўхшашлиги, бир асрда, бош- 
қа-бошқа мамлакатларда яшаган икки шоир қаламида жилолани- 
ши икки қардош халқнинг яқин алоқалари ва адабий-бадиий му- 
носабатлари тарихи билан изоҳланса керак. Узбек ва озарбайжон 
халқлари тил, дунёқараш, турмуш шароитлари жиҳатидан бир- 
бирига ғоят яқин бўлганлиги туфайли ҳар икки асарда тасвирлан- 
ган воқеа, ҳар икки халқ орасида эртак сифатида оғиздан-оғизга 
кўчиб юрган бўлиши ва ҳар икки шоир ҳам шу эртак асосида ана 
шундай асар яратган бўлиши мумкин.

Феодализм тузуми шароитида хотин-қизларнинг тутқунликда, 
эрксизликда яшашларига норозилик билан қараган ва уларнинг 
тақдири, бахтсизлигига қайғурган Нодир ва Зокир шу халқ 
эртаги асосида ҳикоя ёзиб, феодализм тузумига, ундаги ярамас- 
ликларга, урф-одатларга ўз нафратларини баён этганлар. Биз- 
нингча, бу асарлар маншалари халқ эртакларидадир.

36 Н о д и р ,  Ҳафт гулш ан, 1961, 29-бет.
34 Қ. З о к и р ,  А сарлар, 317-бет.

Нодир ўзининг «Биринчи гулшан» асари билан ўзбек адабиёти- 
да ҳуқуқсиз, эрксиз хотин-қизларнинг фожиона ҳаётини, феода- 
лизм шароитида ҳар қадамда юз бериши мумкин бўлган аҳволи- 
ни кўрсатиб, уларнинг ўз хоҳишларига ҳамда ўз тақдирларини ўз- 
лари ҳал қилиш учун интилишларига йўл қўйиш кераклигини уқ- 
тирди ва бу билан мазлум аёлларнинг ҳуқуқларини ҳимоя этиб 
шариат пешволарининг хатти-ҳаракатига ўз нафратини баён этди.

Иккинчидан, севгида бойлик, мол-мулк ҳал қилувчи аҳа- 
миятга эга эмас, балки ақл, идрок, ҳаётни тушуна бнлиш, шу би- 
лан бирга қиз ва йигитнинг характери, феъл-атвори, одоби, бир- 
бирини тушуна олиши, ҳурмат эта билиши, муҳаббат, вафо ва са- 
доқат катта роль ўйнаши керак деб ўйладн. Шоир оила қуриш 
масаласини шу нуқтаи назардан ҳал этиш зарурлигини уқтирди. 
Бир-бирига муносиб ёшларни олқишлади ва уларга бахт-саодат 
тилади.

Учинчидан, Нодир севги, оилада баробарлик ўрнатиш учун 
одил, саховатли, халқпарвар ҳукмроннинг марҳамати ва мурувва- 
ти ёрдам бериши мумкин, деб мулоҳаза юритди. Унинг феъли-ат- 
вори фикр ва идрокда бир-бирига муносиб ёрнинг бирлашувида 
жамиятдаги қонун-қоидалар, урф-одатлар ҳалақит берар экай-, 
раҳмдил, мурувватли, одил шоҳлар аралашуви ва камбағал йигит- 
га ёрдам бериши керак, деган фикрни ўртага ташлаши XIX аср- 
нинг биринчи ярмидаги жамият ҳаётида ғоят муҳим эди.

* *
*

«Иккинчи гулшан»да ботирларга карам ва эҳсон қилиш, мам- 
лакат ободлигини кўзлаш тўғрисида сўз боради. Шоир бу фикрни 
Бангола шоҳи ва Лоҳур хони мисолида талқин қилади. Бири ха- 
садгўйлар сўзидан ва ғаразгўйлар офатидан мамлакатдан маҳрум 
бўлади. Иккинчиси ҳиммат ва эҳсон натижасида юқори даражага 
эришади. Бу ерда шоир давлатни мустаҳкам қўлда тутиш учун 
уруш илмини билган кишиларни сақлаш ва улардан эҳсон-мурув- 
ватни аямаслик, шунинг натижасида давлатни мустаҳкам қўлда 
тутиш мумкинлиги тўғрисида фикр юритади.

«Иккинчи гулшан»даги паҳлавон Мубориз шоирнииг таърифи- 
ча, рустамсифат ботир, шижоатли бўлиш билан баробар:

Мажолис шамъи янглиғ равшан айлаб,
Латойиф сўзи бирла гулшан айлаб,
Вале қилмас эди ўзиға лозим,
Салотин аҳлиға бўлмоқ мулозим37.

Мубориз — ҳаммани ўз сўзи, ажойиб латифалари билан ҳай- 
ратда қолдирувчи сўзга уста нотиқ, дилкаш, бунинг устига ҳукм- 
дорларга бўйсунишни истамовчи, мустақил, ўзига яраша ҳаёт ке- 
чиришни хоҳловчи шахс. Камбағаллик уни суяк-суягига етади, 
бирдан фақирлик, бахтсизлик лойига ботиб қолади. Дикан ви-

37 Н о д и р ,  Ҳафт гулшан, Қўлёзма, инв. № 1801, в. 9 а.

лоятидан чиқиб, Бангола шаҳрига бориб, икки лак пулга ишла- 
моқчи бўлади. Унинг бу шарти, бизнингча, эксплуататорлик тузу- 
миДаги ҳаётни, меҳнатга яраша ҳақ талаб қилишни, ўша замонда- 
ги реал воқеликни акс эттирса керак. Чунки Муборизни шоир ҳар 
қанча паҳлавон, инсон учун жонини фидо қилувчи қаҳрамон деб 
тасвирламасин, барибир у ўз замонининг фарзанди эди. Мубориз 
ўша тузумдан юқори кўтарила олмаган бир жангчи сифатида 
тасвирланган эди. Унннг ҳоким синфга, ҳукмдорга бўлган садоқа- 
ти ҳам пул миқдори билан ўлчанар эди. Бунда эса шоир идеал 
қаҳрамон, баҳодир образи эмас, балки феодализм шароитида уч- 
раб турган, баҳодирлик, қаҳрамонлик эвазига бойлик, мол-дунё 
тўпламоқчи бўлган кишилар образини беришга интилган. Шунинг 
учун ҳам Мубориз образида ва унинг характерида бир-бирига зид 
бўлган хулқ-атворни кўрамиз.

Мубориз бир томондан, жасур, ҳатто йиртқич ҳайвонни ҳам 
енга олиш қудратига эга. Халқларга озор бераётган, ўз тирикчи- 
лиги йўлида уринаётган аҳолига шикаст етказаётган, бир неча ки- 
шиларнинг умрига сув қуйган филни ўлдиради. Халқларга тинч- 
лик, осойишталик етказади. У шоҳга фидокорлик билан хизмат қи- 
лади. Иккинчи томондан эса, кучини, қаҳрамонлигини икки лак 
зар баробарига сотади, ҳатто ўз садоқатини шоҳ олдида оқлаш 
учун ўз фарзанди ва хотинини қурбон қилишга ҳам тайёр турга- 
нини билдиради. Шоир бу сохта, ички дунёси пуч паҳлавон орқали 
феодализм шароитида мол-дунё қули бўлиб қолган баъзи паҳла- 
вонларнинг характерини таърифлаб, улардан фойдаланиш туфай- 
ли ҳукмронликни мустаҳкамлаш мумкин, деган фикрни илгари сур- 
моқчи бўлади.

XVIII аср охири ва XIX асрнинг биринчи ярмидаги Урта Осиё 
хонликларида ўзаро уруш-талашлар, хонлар, беклар орасидаги 
тортишувлар авж олиб кетган эди. Нодир ҳукмдорлар аскарлар- 
нинг садоқатларини ошириш ва мустаҳкамлаш учун улар ўзлари 
адолатли ва саховатли бўлишлари, уларга тортиқларни аямаслик- 
лари керак, шундагина ҳокимият тепасида узоқ қолишлари мум- 
кин, деган фикрни уқтиради.

Шоир Бангола вилояти шоҳининг душмандан енгилишига ва 
тахтдан тушишига давлатга мағрур бўлиб, мунофиқ кишиларни 
атрофига тўплаб, Мубориздек жанговар паҳлавонларга аҳамият 
бермаганини сабаб қилиб кўрсатади:

Мулозим шоҳга гар бўлса бадхоҳ 
Қурийдур шумлиғидин саҳни даргоҳ.
Улуғда бўлмаса гар хайр-эҳсон,
Топар давлат макони ичра иуқсои3*.

Асарда Лоҳур шоҳининг одил, халқпарвар, фақир-фуқарога 
раҳмдил, муҳтожларга хайр-саховатлн ҳукмдор экани таърифла- 
нади:

Билур эрди ўшал султоии аъзам 
Хазошшипг атода заррадин кам,

38 Уша қўлёзма, в. 19 6 — 20 а.

Олиб ҳар кун сипар зар неча муҳтож ф
Ичиб-кийиб неча очу яланғоч™.

У шундай фуқаропарвар бўлгани учун ҳам мамлакати обод 
халқлари унга садоқатли бўлди. У Мубориздан ҳеч нарсани аяма- 
гани учун ҳам Мубориз унга ўзини, ҳатто хотини, фарзандини ҳам 
фидо қилишга тайёрлигини намойиш қилди. Бу лавҳа билан шоир 
агар ҳукмдорлар адолатли бўлсалар, жангчилардан ҳеч нарсани 
аямасалар, бошқалар ҳам улар учун фидокорона, садоқат билан 
ишлашлари мумкин, деган гояни ифодалайди. Нодир Муборизнинг 
ички қарама-қаршилик ва зиддиятдан иборат образини чизар 
экан, садоқат, фидокорлик билан хизмат қилган мулозим охирида 
ғалаба қозониши, хушнудликка эришуви мумкин, деган хулосага 
келади. Шунинг учун ҳам жасорат ва фидокорлик кўрсатган Му- 
бориз маънавий жиҳатдан шоҳлардан юқори турганлиги учун ҳам 
ҳурматга сазовор бўлади. Шоирнинг ўйлашича, фидокорлик ва са- 
доқат энг яхши олижаноб инсоний фазилат бўлганлиги учун му- 
кофот ва таҳсинга мунбсибдир.

«Иккинчи гулшан»даги аёл образи бир сўзли, қатъий жасорат 
эгаси бўлган хотин-қизларнинг вакили сифатида намоён бўлади. 
Бангола шоҳининг қизи отасининг Муборизга нисбатан нотўғри 
хатти-ҳаракатини қоралаб:

Йироҳ ердан келиб олдингга меҳмон 
На учун ҳилмадинг сийму зар эҳсон?
На учун кўнглига озор бердинг?
Гул ўрниға ҳўлиға хор бердинг?39 40—

деб хитоб қилади. Отаси бу сўздан ғазабланиб, уни саройдан ҳай- 
дайдн, бир сўзли, ўз фикрига эга бўлган жасур қиз шаҳардан чи- 
қиб, Мубориз кетидан етиб олади ва у билан йўллардаги қийин- 
чиликларга бардош бериб, Лоҳур шаҳрига боради. Мубориз билан 
бирга яшайди. Бунда биз отасининг тож-тахтига қарамай, адолат, 
тўғрилик излаган, меҳнат билан оддий ҳаёт кечиришни улуғлаган 
қиз образини ва унинг интилишини кўз ўнгимизда гавдаланти- 
рамиз.

Отасининг хатти-ҳаракатига қарши чиқиб, шоҳнинг атрофини 
ўраб олган ярамас ниятли кишиларнинг шумлигидан давлат нуқ- 
сон топади, мамлакат хароб бўлади, деб дадил айтган қиз эри- 
нинг ўз фарзандини қурбон қилишга розилигига эътироз билдира 
олмаслиги ғайри табиийдир. Шундай жасур қизнинг қаршнлик 
кўрсатмаслиги шоирнинг ўз асарида инсоний характерларни акс 
эттиришдан келиб чиқмай, балки сунъий равишда фидокорликни 
кўрсатишга уринишидан келиб чиққандир. Шундай бўлса ҳам у 
барибир, оналигича қолади. Она ўз фарзандн устига ўзини таш- 
лайди ва ўғли учун жонини фидо қилади. Меҳрибон онанинг бу 
ҳолга тушуви, фожиона мусибатни бошидан кечируви унинг Му- 
•бориз учун вафо ва садоқати туфайлидир. Биз бу ҳикоя' 
да муҳаббат йўлидаги садоқатли аёл образини кўришимиз

39 Уша ҳўлёзма, в. 22 б.
40 Уша ҳўлёзма, в. 19 б.

билан бирга меҳрибон, мушфиқ она, ўз даври тақозоси билан эр 
олдида муте ва қўлидан ҳеч иш келмайдиган, келса ҳам эрга бўл- 
ган ҳурматидан ўз боласини ва жонини қурбон қилишга тайёр 
турган образни кўрамиз. Бу образда, бир томондан, жасорат- 
ли, бир сўзли гўзал қиз сиймоси, иккинчи томондан, сўнгроқ эрга 
муте, мушфиқ аёл, лекин фарзанд учун меҳру шафқат билан тўла, 
жонини фидо қилувчи она образи гавдаланади. Бу образ харак- 
теридаги қарама-қаршилик, феодализм тузумидаги шароит билан 
изоҳланиши мумкин. Дастлаб, ота-она учун азиз бўлган қиз бир 
сўзли жасур, ўз фикрини айта олса ва ўз ўйини амалга оширнш 
учун ҳаракат қилса, ҳатто ўз уйидан' отасининг саройидан чиқиб 
кетишгача қодир бўла олса, кейинроқ оғир қийинчиликлар, ма- 
шаққатларни бошидан кечириши натижасида замоннинг зарбала- 
рига бардош, чидам билан жавоб беришга, ҳатто ўз фарзанди- 
нинг ўлдирилишига ҳам эътироз билдирмасликкача етиб боради. 
Биз бу ердаги тасвирда ўтмишда халқ орасида одат тусига кириб 
кетган бардошни, ҳар қандай азоб-уқубатга, қийинчиликка чидаш- 
ни яққол гавдалантирилганини кўрамиз.

Нодир бу ҳикояда аёл образининг ирода билан иш тутишини, 
жасоратини ифодалаш билан бирга, ундаги эрга бўлган мутелик, 
қатъиятсизлик, ҳар қандай бало, офатга индамай чидам билан 
бардош берувчанлик хусусиятини кўрсатиб берди. Бу ўша замон- 
даги хотин-қизларнинг ҳаётдаги реал характерини чизиш эди.

Шоирнинг бу ҳикоядаги асосий образи Мубориз ўзининг ички 
дунёсидаги қарама-қаршиликларига қарамай, мамлакатдаги ҳукм- 
дор адолатли, фуқаропарвар бўлиши керак, деган фикр ифодаси 
учун хизмат қилади. Бу билан шоир ўз замонида уруш-талаш, қон 
тўкиш билан яшаётган феодал ҳукмдорларни, хон-бекларни адо- 
латга чақириб, ўз қарамоғидаги кишиларга адолат билан қараш- 
лари ва саховатли бўлишлари кераклигини уқтиради.

Шоир ўз асарида энг яхши инсоний фазилатлар ноҳақлик, 
зулм, ярамас хислатлар устидан ғалаба қозонади, дунёда яхши 
ният ва хулқ-атвор устун чиқа боради, деган ғояни илгари суради. 
Шунинг учун ҳам ички қарама-қаршиликларга эга бўлишига қа- 
рамай, садоқат ва жасорат билан иш кўрган Мубориз маънавий 
жиҳатдан шоҳлардан устун бўлганлиги учун ҳам ғалаба қозона- 
ди. Шоирнинг фикрича, жасорат ва фидокорлик энг яхши инсоний 
фазилатлар бўлиб, шуларни эгаллаган кишиларгина мамлакатни 
идора қилишлари мумкин, деган халқчил ғояни тарғиб қилади.

* *
*

«Учннчи гулшан» ҳикояси энг таъсирчандир. Бу асарда шоир 
севгининг ўлим устидан, ҳаққониятнинг жабру зулм устидан ғала- 
ба қозонишини тасвирлайди. Муҳаббат, садоқат, ақл ва идрок, са- 
мимият ва фидокорлик жоҳиллик ва нодонлик, жабр ва зулм ус- 
тидан ғалаба қозонади. Ҳаётий муҳаббат ҳар нарсадан юксак тур- 
ган, ҳатто ўлимни ҳам енгиб чамандек яшнаши жамият қонуни

сифатида улуғланади ва самимий севги билан тараннум этилади.
Пешоҳур шаҳрида золим бир шоҳ бор эди. Ундан ҳамма безор 

эди. Унинг ягона гўзал ҳизи бўлиб, шеър ёзар, соз чалиб, ашула 
айтарди. Вазирнинг ўғли бир к>уни уни кўриб севиб колади. Вазир 
ўғлини бандда саҳлайди. Шоҳ қизининг соз чалиб, ошиқона ашула 
айтганини эшитиб ҳолиб, унинг бошини қилич билан кесади, Қиз 
тирноқлари билан ўз қонидан деворга шеър бита бошлаб, охири- 
ни тугата олмайди.

Буни кўриб ҳайрон бўлиб ҳолган шоҳ ҳайғу ичида «то» сўзи 
билан бошланган байтнинг маъноси нима экан, деб уни билиш 
учун олим ва фозилларни йиғдиради. Буни улар ҳам билолмайди- 
лар. Подшо: бу мушкулни ҳал ҳилолмасангиз, бошингизни кеса- 
ман,— дейди. Олимлар уч кунга муҳлат сўрайдилар.

Пешоҳур шаҳридаги олимлардан бир ҳанчасининг қатЛ бўли- 
ши ҳақидаги хабар Шерозга ёйилади. Машҳур Шайх Саъдий 
одамларни ўлимдан халос қилиш учун бир ойлик йўлни бир тун- 
да босиб ўтади.

Шоҳ Саъдийга бўлган воқеани сўзлаб беради. Саъдий шоҳ- 
га:— қизинг айтган икки мисранинг давоми шундай дейди:

Жоиоии маро ба ман биёрид 
Ин мурда танам баду сипорид.
То бўса замад барин лабонам.
Гар зинда шавам ажаб мадорид41.

Жонимни манга келтиринг, бу ўлик танимни унга топширинг, 
бу лабларимдан ўпса, агар тирилсам ажабланманг.

Шоир қизнинг ошиқини келтиради ва:—Эй содиқ ошиқ, маҳбу- 
бинг бу парда ичидадир, муҳаббат жомини тут,— дейди. Қиз акса 
уриб тирилади. Шоҳ суюниб, йигитга қизини тўй қилиб беради.

Нодир ўзининг 342 мисрадан иборат бу гўзал ҳикояси билан 
чин инсоний муҳаббатни ва унинг куч-қудратини ҳатто ўлимни ҳам 
енга олиш қувватига эга эканлигини кўтаринки руҳ, оптимистик 
кайфият билан куйлади. Бу билан илоҳий кучни эмас, инсоний му- 
ҳаббатни — оби ҳаёт кучига эга севгини улуғлаб, ўз давридаги 
замондошларидан илгари кетиб, прогрессив фикрларни кўтариб 
чиқди. Бу асарда севги инсонларга шодлик, осойишталик, адолат 
ва мурувват бағишлайди. Ҳатто золим подшо ҳам хайрли ишга 
киришиб, мамлакатда адолат ўрнатишни вазифа қилиб олади.

Шоир ҳикоянинг бошланишиданоқ золим шоҳнинг қилмиши ва 
унга халқнинг нафрат билан қарашини тасвирлайди. У ниҳоятда 
золим бўлиб, унинг ўтказган зулми ҳаммаёқда сўзланар эди. Халқ 
ҳатто унинг ўлганига ҳам севинар эди. Шоир золим шоҳ қиёфа- 
сини шундай чизади:

Ҳама хуррам эдилар ўлгониға:
Бўлубон суҳбатидии барча дилгир...
Емон тиллик, ёмон вазеъ туруш рў 
Совуқ сўзлик, даро юзлук, жафожў42.

41 Уша қўлёзма, в. 33 а.
42 Уша кЎлёзма. в. 286.

Шоҳ жоҳиллик билан динни қурол қилиб, инсоний муҳаббатга, 
қизнинг ҳаётий, реал орзуларига ҳарши жабру зулм пичоғини 
ҳайраб, инсон юрагининг садосини бўғиб, уни йўқ қилиб юбормоқ- 
чи бўлади. Лекин уддасидан чиқа олмайди, охирида таслим бў- 
лишга мажбур бўлади. Бу ҳикояда мустабид, золим ҳукмдор об- 
рази, унинг фаолияти атрофлича ифодаланади. Унинг феъл-атвори 
ёлғиз қизига бўлган муносабатида яққол кўринади. Золим шоҳга 
ҳечким бирор нарса ҳақида ўз фикрини айта олмайди. Ҳатто яқин 
кишиси бўлган вазири ҳам ундан қўрқар, ошиқ бўлиб қолган ўғ- 
лини банди қилиб сақлар эди. У шундай худбин бўлгани учун, 
ҳатто қизи билан бўлган суҳбатда мот бўлса ҳам нафратини босол- 
май, ўз қизи бўлишига қарамай, уни қатл этади. Бу лавҳа би- 
лан шоир шоҳнинг тақвога берилиб, ҳатто инсоний фазилатларни 
ҳам йўқотиб қўйганлигини гавдалантиради.

Лекин қизнни жаҳолат ва ғазаб натижасида қатл этиши, бу во- 
қеаларга Саъдийнинг (1184—1291) аралашуви золим, шафқатсиз 
ҳукмдорни раҳмдил фуқаропарвар бўлишга олиб келади:

Шаҳ ул дам хайр ишин андиша қилди,
Адолат шевасини пеша қилди43.

Утмишда золим подшоларнинг адолатли фуқаропарвар бўлиши 
тарихда кўрилмаган. Бундай фуқаропарвар шоҳ Нодирнинг ор- 
зуси эди.

Ҳикояда золим шоҳ характери очила боради ва ўз қизини ўл- 
диришгача етади. Бу асарда эзгулик билан разиллик, муҳаббат, 
садоқат билан қабоҳат ва ўлим орасидаги курашнинг кульмина- 
дион нуқтаси эди. Лекин яхшилик ёмонликни, эзгулик разиллик- 
ни, муҳаббат ва садоқат қабоҳатни ҳамда ўлимни енгади.

Нодир бу ҳикояда асрлардан буён адабиётимизнинг муҳим те- 
маларидан бири бўлиб келган севгининг қудратини кўрсатади, 
унинг қиз ва йигит иккисини ғалабага олиб келганини самимий 
тасвирлайди. Китобхонда севгида сабот, ирода мустаҳкам бўлса, 
орзу ва умидга эришиш мумкин, деган ишонч уйғотади. Шоир 
ўзининг бу фикрини таъсирчан, ихчам, кичик-кичик лавҳалар ор- 
қали севгиси бир-бири билан эшилиб, мустаҳкам, узилмас ипак 
каби тўқилиб кетган йигит ва қиз образи орқали ёрқин ифодалар- 
да мужассамлантиради.

Шоҳ қизи юксак дид ва фаросат эгаси бўлиб етишади. У фақат 
гўзалгина бўлиб қолмай, ҳар қандай қийин масалаларни ҳал эта 
оладиган доно, ақлу идрокда ягона, фикри теран, назм айтишда 
беқиёс, мафтун этувчи созанда ва ашулачи ҳамдир:

Эди фурсат киби назм ичра чолок,
Ҳама бошдин аёғи фаҳму идрок...
Агар чун нағмасини айласа соз,
Садодек тошу ҳумдин чиққай овоз44.

У маънавият оламининг мафтуни, суҳбатдош дугоналари ҳам- 
да атрофидаги аёллар маънавий ҳаётни, илм-фанни улуғлайдилар.

43 Уша қўлёзма, в. 33 б.
44 Уша қўлёзма, в. 28 а.

Улар энг яхши инсоний олижаноб орзулар билан ҳаёт кечира- 
дилар.

Ҳама фаҳму фаросат ичра шоир 
Ҳама мусиқий илми ичра моҳир45.

Баҳорнинг хушбўй нафис кунларида гулзорлараро севги ором- 
гоҳида висол онларидан мамнун бу қиз ҳамиша гўзаллик қиди- 
ради. Унингча, баҳорда тўрт нарса инсон ҳалбининг изтироб, алам- 
ларининг ҳалҳонидир:
' ,  Чаҳор чиз ғам аз дил бурад бавақти баҳор,

Шаробу шоҳиду соқий, тафарружи гулзор46.

Баҳор ваҳти тўрт нарса дилдан ғамни кетказади:
Шароб, шоҳид (ёр), соқий ва гулзорда кўнгид очиш.

Малика юрак дардини ёниб, лахча чўғ бўлиб куйлар экан, кўк- 
ларга ўрлаган бу байтни эшитиб ҳолиб, дағдаға ҳилиб кирган 
отасининг саволига жавоб ўлароҳ, юрак байтининг мазмунини 
диний аҳиданинг ҳонун-ҳоидалари билан алмаштириб, у сўзлар 
ўрнига намоз, рўза, тасбиҳ, истиғфор каби диний аҳидаларга ча- 
ҳирувчи мисраларни тузади. Бу ҳол ҳизнинг ҳозиржавоб, доно, 
фаҳму фаросатда ягона, ўткир аёл эканини мужассамлантиради. 
Бу билан Нодир дин, шариат пешволарига ва уларнинг қарашла- 
рига зид равишда реал ҳаётни, конкрет борлиҳни ва ундаги ин- 
сон орзу-умидларини юксак даражага қўяди ва улуғлайди.

Нодир бу лавҳани яратишда Ҳиндистонда яшаб ижод қилган, 
Заҳириддин Муҳаммад Бобирнинг чевараси машҳур шоира Зебун- 
нисо билан унинг отаси Аврангзеб орасида бўдиб ўтган воқеани 
асос қилиб олган бўлиши мумкин, деган тахмин туғилади. Чунки 
Зебуннисо озод фикрли шоира бўлгани учун отаси шоҳ Аврангзеб 
уни таъқиб остига олади. Бир куни Зебуннисо боғда юриб шеър 
ўқийди.

Унда май, сабза, оқар сув, ёр юзи дилимни овлайди, деган 
фикрни ифодалайди. Шу пайтда боғда Аврангзеб юргани билина- 
ди. Зебуннисо шеърни ўзгартириб, намоз, рўза, тасбиҳ ва тавба 
дилимни овлайди,— дейди47.

Нодир эса бу байтдаги фикрларни ўз асарида ўзгартириб бош- 
қача қилиб ишлатган. У бу лавҳага сайқал бериб, гўзал манзара 
яратган. Нодон шоҳ билан нозик туйғулар эгаси бўлган ақлли, 
доно қизнинг тўқнашуви орқали юксак идрокли, билимда ягона 
маликанинг ажойиб образини чизиб берган. Нозик тушунчаларга 
эга бўлган назокатли қиз образи зулм ҳукм сурган феодализм 
тузумида занжирбанд қилинган муҳаббат ва садоқатни мужассам- 
лантирган ўзбек аёлининг ёрқин тимсолидир.

Шоҳ жоҳиллиги, нодонлиги туфайли донишманд қизнинг жон 
бера туриб айтган шеърининг маъносини тушуна олмайди. У ша-

45 Уша қўлёзма, в. 28 6.
46 Уша қўлёзма, в. 29 6.
47 Т. Ж а л о л о в ,  Узбек шоиралари, Тошкент, 1959, 16-бет.

ҳардаги бутун олим, фозилларни йиғиб, агар шеър давоми ва 
маъноси очилиб, ечилмаса, ўлимга ҳукм қилишини айтади. Бу би- 
лан шоҳ аввал муҳаббатга чанг солиб, уни маҳв этган бўлса, энди 
илмга, ақл-идрокка таҳдид қилди. Бу эса зулм муҳаббатга ҳам, 
ақл, илмга ҳам ашаддий душман эканини кўрсатади. Илм, тадбир 
ацлу идрок муҳаббатни ўз аслига қайтарди, унга ҳаёт бағишлади. 
Демак, илмнинг ўзи, Саъдийнинг тадбирли ақли, идроки, фаннинг 
мўъжизаси оби ҳаётдир. У ҳар қандай зулмга қарши туриб, му- 
ҳаббатга, эзгуликка мадад беради ва уни яшнатади. Севги, му- 
ҳаббат ҳаётда ғалаба қозонади, ўлимни енгади. Шунинг учун ҳам 
оқил, фаҳму фаросатли қизнинг севгиси қора кучлар устидан ғо- 
либ чиқди. У яшашга иқтидорли эканини кўрсатди. Шоир бу би- 
лан китобхонда, муҳаббат, вафо ва садоқат ҳисларини тарбия- 
лади.

Ҳикояда тасвирланган, лекин унинг образини чизиш учун кенг, 
атрофлича муҳокама юритилмаган, фақат айрим лавҳалар билан 
эслатиб ўтилган вазир ўғли ақл-идрокда, фаҳму фаросатда аср- 
лардан асрларга достон бўлиб кетган ишқ ўтида ёнган Мажнундан 
қолишмас эди. Жаҳоннинг қуёшига тенг бўлган бу йигит ёшли- 
гиданоқ ишқ дардига мойил, ишқ учун жонини фидо қилишга 
тайёр эди.

Бу йигит ўзининг ташқи кўриниши ва ички дунёси билан ўша 
қизга муносиб, соф қалбли ҳақиқий инсон эди. Шунинг учун ҳам 
ҳар икки ёш юрак биринчи учрашишдаёқ бир-бирига маҳлиё бўлиб 
қолишади:

Маллка ёнди шамъи хона янглиғ 
Иигит ҳолди буён парвона янглиғ.
Малика дарди ҳам хўб ҳаддин ошти,
Бу ўтдин барча аъзоси тутошти48.

йигит тутқунликда, ғам-алам ичида яшаса ҳам хаёли севги 
оташида парвоз этади. Фикран қалбининг соҳиби гўзал қиз билан 
суҳбатда Мажнун каби ўртанади.

Шоир йигит аҳволини, унинг чеккан изтироблариии таъсирли 
бўёқларда чизиб, ҳар қандай азобларга бардош бера оладиган 
ошиқ, жисман ва руҳан чидамли, иродали, майин ҳис-туйғуларга 
эга, нозик табиатли инсон образини яққол гавдалантиради. У зо- 
лим шоҳнинг қаҳру ғазабидан қўрқмай жасорат билан жарчи ол- 
дига чиқади:

Чиқиб келди кўзидин оқизиб ёш,
Дару девора мастона уриб бош,
Агар куйдирса куйдирмоқ мувофиқ,
Агар ўлдирса ўлтирмоққа лойиқ49.

Бунда биз ўз маҳбубига садоқатли, жасур, мард йигитни кўз ол- 
димизга келтирамиз. У севгиси йўлида ўлимга ҳам тайёр. Иигит 
билмагани ҳолда шайх Саъдий уни қўлидан ушлаб севгилиси ётган 
парда ёнига олиб боради. У севгилисига ҳаёт жомини тутади. Ҳар

48 Н о д и р ,  Ҳафт гулшан, Қўлёзма, инв. № 1801, в. 2 9 а.
49 Уша қўлёзма, в. 33 а.

икки ошиқ-маъшуқ севгининг муҳташам бахт кошонасига қадам 
қўядилар. Севги, муҳаббат зулмни, адолат ҳақсизликни, яхшилик 
ёмонликни, эзгулик разилликни, нур зулматни енгади. Муҳаббат, 
эзгу ният, яхшилик, гўзаллик тантана қилади. Бунда ақл-идрок, 
илм ва маърифат ҳал қилувчи иқтидорга эгадир.

«Учинчи гулшан»нинг бошланишида Нодир ақл ва идрок, ҳу- 
нар аҳлининг иқтидорини, куч-қудратини тасвирлаш Ҳикоянинг 
асосий мақсади эканлигини сўзлайди: Чунки «Хукком аҳли ва жа- 
ҳонбинлиқға зарурдурким, устида ўз замони тариқат шоири ҳа- 
қиқат осоридин қилмоқ керак. На учун ким оламнинг низоми ва 
мамлакатнинг тамоми бу тоифанинг вужуд муборақиға вобаста- 
дур»50, олижаноб фазилатнинг зулм, зулмат ва қабоҳат устидан 
ғалаба қозонишида ақл-фаросат, илм-маърифат ва унинг симво- 
ли сифатида шайх Саъдий ҳал қилувчи роль ўйнайди.

Маълумки, шайх Саъдий Шерозий ўзининг «Бўстон», «Гулис- 
тон» каби ўлмас асарлари билан Урта Осиё ва Яқин Шарқ халқ- 
лари орасида етти асрдан бери энг яхши маслаҳатчи, инсоний, 
олижаноб туйғуларнинг тарғиботчиси бўлиб келади. Шу туфайли 
Нодир ўзининг бу ҳикоясида Саъдий образини яратган. Ҳикояда- 
ги конфликтни ечишда шайх Саъдий қатнашади ва севгининг 
ўлимни енгишида ҳал қилувчи ролни ўйнайди. Лекин Саъдий об- 
разини шоир идеаллаштириб, уни машойихларнинг устози, пир, 
авлиё сифатида талқин этади. Лекин бунга қарамай, автор Саъ- 
дийнинг илм-фанда, сўз ва назмда, фаҳму фаросатда, ақл ва ид- 
рокда, одампарварлик, раҳмдилликда ўз замонида унга тенглаша 
оладиган шахслар йўқлигини кўрсатмоқчи бўлади.

Ҳикояда шайх Саъдий камтар, меҳрибон, кишиларга дардкаш 
ва ҳамдам, жасўр, қийинчиликлардан қўрқмайдиган, йўлнинг 
меҳнат ва азобларидан чекинмайдиган киши сифатида тасвирла- 
нади. Зотан, шоир Саъдий ҳаётда шундай бўлган эди. У Арабистон 
чўлларини, Кошғар даштларини, Ҳиндистондан Марокашга қадар 
қуруқ дашт-саҳрони кезиб чиққан эди. Шоирнинг шундай машақ- 
қатли ҳаёти бу ҳикоя учун ҳам бир лавҳа сифатида хизмат қила- 
ди. Бу воқеа билан Нодир Саъдийга буюк ҳурмат кўрсатади. 
У улуғ шоирга нисбатан сақланган қалбидаги муҳаббат ва эҳти- 
ромини ўз асари билан абадийлаштиради.

Шайх Саъдийнинг ўйи, фикри, мулоҳазаси туфайли қиз шеъ- 
ридаги жумбоқ ечилди .Унинг тадбири, маслаҳати билан йўқлик 
саҳросига юз тутган, севги оташида ёниб совуб қолган гўзаллик, 
донолик тимсоли бўлган назокатли қиз тирилди.

Анинг анфоси бирла руҳи тойир,
Бадан гулзори ичра бўлди сойир.
Қуруҳ аъзолари сувдек эрилди.
Неча атса уруб ўлган тирилди51.

Бунда шаксиз Саъдийнинг илм-фанда ягоналиги ва ҳаётбахш на- 
фаси ҳал қилувчилик ролини ўйнади. Севги изтиробида ёнган

60 Уша қўлёзма, в. 27 б.
51 Уша қўлёзма, в. 33 б .

ақлли доно қизни ҳаётга қайтариб, унга бахт-саодат бахш этди. 
Саъдийнинг ҳаётбахш сўз маъносини еча билиш маҳорати золим- 
ни зулм йўлидан қайтариб, адолат уйига йўллади. Бу ҳикоя севги 
ўлимни енгишини, зулмни маҳв этишини, ақл-идрок, илм-фан ёр- 
дами билан жамиятда адолат ва ҳаққоният ўрнатишини тараннум 
этади. Асар образлари ёрқин ва равшан бўёқларда чизилиб ки- 
тобхонда кучли таассурот қолдиради, унда тасвирланган воқеа, 
манзара ва лавҳалар конкрет, характер ва образлар воқеа ҳамда 
ҳодиса, ҳаракат, тўқнашувлар орқали яққол гавдалантирилади. 
Бадиий воситалар, ифодалар сиқиқ, ихчам. Киши эсида қоладиган 
даражада равшан ва таъсирли.

Нодирнинг «Учинчи гулшан» ҳикояси унинг асарлари орасида 
энг тўла қонли, таъсирчан ёзилганидир. Шоир бу асари билан 
ҳам халқнинг севги, адолат тўғрисидаги умидларини тасвирлаб, 
халқчил фикрларни илгари суради ва ўз замонининг илғор фикр- 
ли кишиси сифатида мужассамланади.

Шоир юқоридаги уч ҳикоясида ҳам бир хил камчиликка йўл 
қўяди. Бу асарда ҳар бир ҳикояда иштирок этувчи образлар туғри- 
сида сўз борар экан, уларнинг исми айтилмайди. Бу ҳол образ- 
нинг характери, ҳаракати тасвирланишида баъзан ноаниқликка 
олиб келган. Тасвирланаётган қаҳрамон образини конкрет гавда- 
лантириш ўрнига хиралаштириб қўйган. Ҳатто асосий образлар- 
нинг «Биринчи гулшан»даги ғишт қуювчи ва савдогар қизи, «Ик- 
кинчи гулшан»даги Бангола шоҳининг қизи, «Учинчи гулшан»даги 
подшо қизи ва вазир ўғлининг номи тилга олинмаслиги бу асар- 
ларнинг нуқсонидир. Лекин шунга қаррамай, «Учинчи гулшан» ҳи- 
кояси Нодирнинг сўз устаси, халқчил шоир сифатида танитган аса- 
ридир.

* *
*

Нодир «Тўртинчи гулшан» ҳикоясида ақл, илм ва тадбирнинг 
кучи ва қудрати тўғрисида ҳикоя қилади. Ақл, илм, маърифат ҳа- 
ётда, муҳаббатда кишига йўл кўрсатувчи, севгувчига бахт-саодат 
бахш этувчидир. Шоир бу ҳикоянинг бошланишида шундай деб 
ёзади: ...Давлатхоҳ вазиру жонсипор дастурининг дониш мутриби 
чанг навозлиғи, ҳашамат аҳли ва салтанат зумрасиға алзам ва 
аҳсандурким, ...донишманд ва ҳайрият андиш хирадманд вазир- 
нинг ўзиға муқарраб ва мўътабар айлаб, анинг сўзларини хурзи 
жон ва тумори жинон қилсунким манфаат насими ва мазаррат 
самумидин огоҳ этгай, то ҳикмат тартиби бирла давлат гулшан 
тароват топиб, осиби етмагой ва ҳаёт шикуфаси ҳуррам ўлиб, фа- 
но хазониға кетмагой»52.

Демак, Нодир бу ҳикояда ҳам ақл-идрок, илм-фаннинг қудра- 
ти, мўъжизаси тўғрисида сўзлайди .«Учинчи гулшан»да шайх Саъ- 
дий каби олимнинг илм-фандаги кашфиёти тўғрисида сўзланса,

62 Уша қўлёэма, в. 34 б.

«Тўртинчи гулшан»да ақлли, тадбирли вазир ҳақида гапирилади. 
У шоҳларни шундай донишмандлар билан маслаҳатлашиб ишлаш* 
га чаҳиради.

Сарондиб шаҳрининг султони вазирга мамлакатни топшириб 
саёҳатга чиқади. Йўлда коса, тўн, тахт, шамшир талашган ака- 
укаларга қозилик қилмоқчи бўлиб, хосиятли буюмларни олибг 
тахтга ўтириб учади.

Бир шаҳарга бориб тушади, унда бир лўлига ошиқ бўлиб бу- 
тун буюмларини олдириб, касал бўлиб йиқилиб қолади. Уни қиди- 
риб келган вазир шоҳни оёққа турғизади, мўъжизали сув ёрдами 
билан лўлини қўлга тушириб, бутун буюмларини қайтариб олади. 
Шоҳ вазир ва лўли тахтга ўтириб, осмонга учадилар. Шоҳ Сарон- 
диб ўз мамлакатига келиб адолат ва саховат билан юртни обод 
қилади.

Бу ҳикояда ҳам шоир шоҳ одил бўлганлиги учун шаҳар обод, 
халқ тинч, осойишта яшайди, деб тариф этади. Чунки шоҳнинг ўзи 
ҳам камолотга эришган бўлиб, доимо у фазилатли кишилар билан 
ҳамсуҳбат эди. Зотан, шоҳ Нодирнинг талқинига кўра одамлар 
билан муомала қилишда, ўйлаган ишини амалга оширишда муло- 
ҳазали, тадбирли, маслаҳат билан иш кўрувчи эди.

У ақлли, доно бўлиши билан бирга адолатли, халқпарвар, мам- 
лакат учун қайғурувчи шоҳ эди. У сафарга чиқиш олдида ва.зирга 
давлатни бошқаришни топшириб шундай дейди:

Бири булдур:— адолат пеша айла,
Халойиқ узра хайр андиша айла53.

Шоир бу ҳикоясида ҳам одил шоҳ фазилатларини улуғлаш учун 
интилади. У шоҳларнинг билимли, ақлли бўлиши, дунёни кезиб 
кўп нарсаларни кўрган, билган бўлиши зарурлигини тавсия этади. 
Сарондиб шоҳи Афлотун каби фаҳмли бўлиш учун сафарга чи- 
қишни, бошқа мамлакатлар ҳаётини ўрганишни ўз олдига вазифа 
қилиб қўяди. У сафарга чиқаркан, симиё илмида олим бўлган бир 
донишманднинг тўрт мўъжизали нарсасини — тўн, коса, қилич ва 
ёғоч тахтини қўлга киритади. Бу нарсалар илм, мўъжиза бўлга- 
ни учун сайёҳ шоҳнинг кучига-куч, қудратига-қудрат қўшади. Шоҳ 
бу нарсаларни илм олиш, меҳнат қилиш йўли билан эмас, балки 
отадан қолган меросни талашиб жанжаллашаётган тўрт кишини 
ҳар томонга жўнатиб, ҳийла йўли билан қўлга киритади. Бу қу- 
роллар унинг илмни билувчи донишманд сифатида ақл-тадбирини 
оширади. Қийинчиликларни енгишида ёрдам этади. Тоғ-даштларни 
кўз очиб юмгунча босиб ўтишда, олтинларга эга бўлишда, му- 
ҳаббат қўйган ёрга эришишда катта роль ўйнайди. Шоҳ бу мўъ- 
жизалар орқали кўрмаган ерларини кўриб, катта турмуш тажри- 
басйга эга бўлади. У ўз шаҳридан ҳам обод, маъмур, ўртаси от- 
лиққа бир ойчалик йўл бўлган шаҳарни кўриб ҳайрон қолади.

Ани туфроғи гўё мушки анбар,
Димоғ андин эрур доим муаттар.

53 Уша қўлёзма, в. 36 а.

Оқар ҳар кўчасидин бир улуғ наҳр,
Деса бўлур ани фирдавсу, на шаҳр54.

Шоирнинг Сарондиб шоҳи кўрган бу шаҳарни тасвирлаши бежиз 
эмас эди. Уз юртида адолатпарвар бўлган шоҳ обод, маъмур, кат- 
та шаҳарларни кўришни орзу этар эди. Шоир бундай фикрлар би- 
лан ҳукмдорларга ғафлатда қолмасликни, шаҳар ободонлигига 
эътибор беришни уқтирмоқчи бўлган эди.

Сарондиб шоҳининг, айёр Лўли гўзалини севиб қолиши, уни 
деб бутун бор-йўғини йўқотиб, мамлакатини унутишгача бориши 
кўрсатилиб, ишқ-муҳаббатда шоҳ ҳам, гадо ҳам баробар эканли- 
гини тасвирлайди. Шоир ўзининг бу тасвири билан ислом дини, 
шариат қонун-қоидаларига қарши эркин севгини илгари суради, 
диний маҳдудликни босиб ўтиб, ҳар бир шахс динига қарамай, 
севгида эркин ҳаракат қилиши мумкин, деган масалани қўяди. 
Илм аҳлларини кўриш, улар билан суҳбатлашиш учун интилган, 
ўзи ҳам илм билан, илми симиё ёрдами билан мўъжизалар қилган 
сайёҳ Сарондиб шоҳи бошқа халқдан бўлишига, ҳийлакорлигига, 
айёрлигига қарамай, гўзал Лўлини севиб қолади. Бу инсоний ҳис- 
туйғудан келиб чиққан муҳаббат эди.

Маҳбуб ва ошиқ орасидаги бу муҳаббатни шоир бадиий тас- 
вирлашни тазод усули билан шундай мисраларда ифодалайди:

Анинг юз жилвада ранг ила нози,
Мунинг ҳадднн ўтиб ажзу ниёзи.
Қилиб ул қошу кўзидин карашма,
Этиб ул кўз ёшидин чашма-чашма55.

Лўли гўзалининг макру ҳийласи билан қўлидаги мўъжизали 
буюмларидан ажралган шоҳ севгилисининг ҳар қандай жабру жа- 
фосига, раҳмсизлигига чидайди. У бу муҳаббат йўлида гадо бўлса 
ҳам ҳар қандай қийинчиликка бардош беради. Оғир меҳнат билан 
топган даромадини ёрининг хизматкорларига бериб, унинг остона- 
сида ётиб жон беришгача боради. У ўзининг бутун бахт-саодатини 
маҳбубининг висолида, севги муҳаббатда деб билади. Шунинг 
учун ҳам барча қийинчиликларни енгиб, макр-ҳийла устидан ғо- 
либ чиқди. Бу ғалаба илм-фан мўъжизаси, ақл ва тадбирнинг на- 
тижасн туфайли амалга ошади.

Шоир «Тўртинчи гулшан»да ҳам ақл ва тадбир, илм ва фан 
мўъжизаси, унинг ижодкори ва ҳаётга татбиқ қилувчи инсонни 
улуғлайди. Буни у ақлли, тадбирли, шоҳга садоқатли вазир обра- 
зи орқали талқин этади. Садоқатли Сарондиб шоҳининг вазирн 
бир йилгача шоҳдан хабар бўлмагач, тахтни унинг ўғлига топши- 
риб, ўзи шоҳ кетидан сафарга чиқади. Бу воқеа билан, вазирнинг 
шоҳга садоқатини кўрсатиш орқали шоир XIX асрнинг биринчи яр- 
мида мамлакатда рўй бериб турган тахт талашиш, шунинг нати- 
жасида ўзаро қирғин каби ҳодисаларга қарши эпизод яратиб’ ки- 
шиларни давлат ишида бир-бирига ҳурмат ва садоқат сақлаш, ҳо- 
кнмиятни мустаҳкамлаш, юртда тинчлик, осойишталикни барпо

этиш ғоясини тарғиб қилади. Вазир ақлли, тадбирли бўлгани 
учун, ҳамма нарсани кузатиб юради. У тоғ оралиғида рўй берган 
ажойиб сирни кўриб, ҳайрон ҳолади ва уни турмушда макр-ҳийла 
натижасида бўлган ҳодисага қарши, ҳора ният билан иш кўрган 
кишиларга қарши ишлатиш ва ҳаётга татбиқ этиш учун интилади. 
Шоир бу эпизодни шундай тасвирлайди:

Кўриб они вазири нек талъат,
Ҳама бошдин аёғи бўлди ҳайрат.
Олиб илги аро ики улуғ жавз,
Тешибон олди андин ҳўймайин мағз.
Аларға олди икки чашмадин об,
Шикофин мўми бирла қилди ноёб.
Замона жавридин ким бўлса ночор,
Бўлур бу икки сув ул ерда даркор58.

Вазир кимсасиз ерда сув муаммосини ўйлайди, икки ёнғоқ до- 
насини тешиб, мағзини олиб ташлайди, унга икки булоқдан икки 
хил сув тўлдириб, тешикни мўм билан беркитади. У бу сув билан 
мусофир шоҳни машаққат, ранжу кулфатдан халос этади. Илм, 
мўъжиза, тадбир натижасида макр-ҳийла билан иш кўрувчи айёр 
гўзал лўлини содиқ муҳаббатга бўйсундиради. Севги, муҳаббат 
ақл ва тадбир, илм мўъжизаси билан макр-ҳийлани еигади. Бунда 
дўстлик, садоқат, меҳрибонлик ҳам катта кўмак беради. Бу ақл- 
ли, тадбирли, садоқатли вазир образида гавдалантирилади.

Лўли гўзали нақшли, кошинли қасрда яшайди, унинг эшигида 
неча-неча заррин камарли ходимлар хизмат қилади. Унинг ҳусн- 
жамолини кўриш учун кишилар даргоҳида чумоли каби уймалаш- 
ган. Юз минг ашраф берган киши унинг висолига етишади. У ҳус- 
ни жамолини пулга сотади, фақат бойлик, мол-дунё тўплаш билан 
машғул. Мусофир шоҳнинг ўзи учун қилган сарфига, бойлигига 
ҳайрон бўлиб, ҳасад қилади. У шоҳнинг бойлиги коса, тўн каби 
мўъжизали буюмлар туфайли эканини билиб олади, уни шаҳар 
султони ёнига юбориб, ўз уйига ўт қўйдиради. Шундай ҳийла-най- 
ранг билан мусофир шоҳнинг мўъжизали буюмларига эга бўлиб 
олади.

Енғиндан кейин мусофир шоҳ лўлидан буюмларини талаб қил- 
ганида, у:

Оқузиб кўзларидин ашк тазвир,
Баланд овоз бирла қилди тақрир 
Деди: шоҳға магар девона бўлдинг,
Ичиб ман бу замон мастона бўлдинг.
Куюб кул бўлди уй ичра бисотим,
Мубаддал ўлди ғам узра нишотим.
На ашёдурки онинг ҳиймати йўқ,
Ҳалойиқ ичра ҳаргиз ҳурмати йўқ57,—

деб жавоб беради. Биз ҳикояда дастлаб, лўли гўзали ҳусн-жамо- 
ли ҳисобига бойлик орттирувчи, ҳийлагар, айёр бўлса, сўнгра ақл,

58 Уша қўлёзма, в. 43 б.
57 Уша қўлёзма, в. 42 а.

тадбир, илм мўъжизаси туфайли аввалги ярамас йўлдан қайтиб, 
вафодор, садоқатли ёрга айланган аёл образини кўрамиз. Шоир бу 
образ орқали ярамас ҳулққа эга бўлган шахснинг фазилатли ки- 
шиларнинг таъсири остида тузалиб, чин инсоний хулқ-одобга эга 
бўлиши самимий севгига олижаноблик билан жавоб бериши мум- 
кин, яъни одамзод ўзгариб, яхши хулҳ-одобни ўзлаштириб, жамият 
учун фойдали киши бўлиши мумкин, деган фикрни илгари суради.

Шоир муҳаббат, самимий севги макр-ҳийлани енгади, макр- 
ҳийла ақл-идрок, илм-тадбир ёр бўлган муҳаббат олдида таслим 
бўлади, деган фикрни тасдиқлайди.

Бу ҳикояда аввалги ҳикояларга нисбатан хаёл, фантазия анча 
кенг ҳанот ёзган. Ҳикояда ҳам сеҳрли фантастик эртаклардаги 
каби қаҳрамонлар бирмунча кенг, мураккаб ҳодисалар ичида ҳа- 
ракат қилади. Унда қаҳрамонлар қийин ишларни бажариш, тўс- 
қинликларни енгиш учун фантазия орқали мўъжизали буюмлар 
билан қанча-қанча ишларни бажаради. Эртаклардаги фантазия 
ҳақида улуғ рус ёзувчиси М. Горький шундай деган эди: «Қадимий 
фантазиянинг ҳар бир парвозини вужудга келтирган сабабни 
аниқлаш қийин эмас. Бу сабаб ҳамма вақт кишиларнинг ўз меҳна- 
тини осонлаштиришга бўлган интилиши эди»58. Шунингдек, инсон 
ўз меҳнати, ҳунари билан табиатнинг стихияли кучларига қарши, 
золимларнинг жабру жафоларига, маккорларнинг ҳийла-найранг- 
ларига қарши курашда фантазия орқали сеҳрли мўъжизалар яра- 
тиб, қарама-қаршиликни бартараф қилган.

«Тўртинчи гулшан» ҳикоясида ҳам шоир халқ эртакларидаги 
каби сеҳрли фантазиядан фойдалангани ҳолда, «учар гилам», 
«учар пўстак», «фаланг от», «семурғ қушлар» каби йўлларни яқин 
қилувчи «ёғоч тахт» яратади. Бу ёғоч тахт шу ҳикоянинг сюжет 
чизиғида муҳим роль ўйнайди. Қаҳрамонни тезроқ манзилга, ўз 
орзусига етишишида ёрдам беради. Шунингдек, «очил дастурхон», 
«қайна хумчам», «газла газим» каби коса, тўн каби буюмлар 
мусофир шоҳнинг бошидан кечирган воқеаларда маълум даража- 
да роль ўйнайди. Мўъжизали сув эса қаҳрамоннинг макр-ҳийлани 
енгиб, ўз орзу-умидига етишувида ҳал қилувчи аҳамиятга эгадир. 
Бу нарсалар ҳикоя қаҳрамонининг оғир қисматини енгиллаштира- 
ди, яхшиликнинг ёмонлик устидан ғалаба қозонишига ёрдам бе- 
ради.

Шоирнинг бундай сеҳрли-фантастик халқ эртакларидаги каби 
хаёлий ёғоч тахт, коса, тўн, мўъжизали сувлардан фойдаланиши 
халқнинг ёвуз кучларга, золим эксплуататорларнинг жабру зулм- 
ларига қарши курашида фойдаланган воситаларидан истифода 
қилиш эди. Бу билан Нодир илм-фаннинг ривожланиши ва узоқ- 
ни яқин қиладиган воситаларни ўйлаб топиш тўғрисида мулоҳаза 
юритади.

«Тўртинчи гулшан» ҳикояси халқ эртаклари каби фантастик 
характерга эга бўлиб, олдига қўйган мақсади, тузилиши билан ав- 
валги достонларга ўхшамайди. Бу ҳикоянинг тузилиши шоирнинг

68 М. Г о р ь к и й ,  О литературе, 1953. М., сгр. 694

халқ эртаклари типида асар яратиб, халқчил орзуларни ифода- 
лаган сеҳрли ёғоч тахт, ноз-неъмат билан тўлиб турадиган коса, 
қоқҳанда олтин тўкилиб турадиган тўн оғир ҳисматда яшаган 
меҳнаткаш халҳнинг хаёлий орзулари эди. Шоир бу сеҳрли фан- 
тастик ҳодисаларни асарига киргизганлиги унинг меҳнаткаш омма 
билан яҳиндан боғланганлигини, ўзининг ҳам шу халҳ орасидан 
чиҳқанлигини кўрсатади.

* *
*

Нодир «Бешинчи гулшан» ҳикоясида муҳаббат, вафо ва садо- 
ҳат тўғрисида сўзлайди. Достон ғояси севги йўлида қатъий интил- 
ган, сабот ва чидам билан курашган шахс ўз маҳсадига эришади, 
дейншдан иборатдир. Езувчи талҳинича, номард сўзига кирмай 
ҳатъият билан ҳаракат қилган инсон орзуга эришиб, эл орасида 
ҳурмат ва обрўга эга бўлади. Бу асар бошқа достонларга нисба- 
тан ғоявий-бадиий жиҳатдан анча пухта ишлангандир.

Эрон мамлакати шоҳининг ўғли Саодат тушида бир гўзал қиз- 
ни кўриб, севиб қолади. Мамлакатларни кезиб юриб, ниҳоят изла- 
ганини топади, оғирлиги баробар гавҳар бериб, уни сотиб олади. 
Қиз Рум маликаси Жавҳар бўлиб, йўлда Саодатга кўп азиятлар 
беради. Саодатнинг сабр-тоқатига қойил қолади. Иўлда қароқчи- 
ларга учраб, таланиб, Мисрга етиб оладилар. Бир йил ўтгач, бор- 
йўқлари тугаб, Саодат овга чиқа бошлайди. Жавҳар гулзор расми 
солинган гилам тўқиб, унда билак суратини акс эттиради. Миср 
савдогари Шамъун гиламни сотиб олади. Ундаги суратни кўриб, 
муҳаббат ўтида ёнади. Онасининг ҳийласи билан Жавҳарни қўлга 
туширади. Лекин висолига эришолмайди. Миср шоҳи ёрдами би- 
лан атторлик буюмлари сотиб юрган Саодат Жавҳарни кўради, 
имо-ишора билан қочишмоқчи бўлган кечаси Саодат ухлаб қола- 
ди. Жавҳар қочаётганида ҳамроҳи ўғри занги эканлигини билиб, 
уни маст қилиб,' ташлаб кетади. Оромобод мамлакатига етиб бора- 
ди. Уни подшо қиладилар. У одиллик билан яшаб, мамлакатни 
обод этади. Бир неча муддат ўтгач, уни қидириб келган ўғри зан- 
гини жазолаб, Шамъунни ўтда ёндиради.

Бу ҳикоя шоирнинг бошқа ҳикояларига нисбатан мураккаброқ 
бўлиб, Саодатнинг туғилиши, ўсиши воқеасининг бошланишидан 
илгариги вазият бўлса, унинг Жавҳарпн тушида кўриб, ғойибонп 
ошиқ бўлиб қолиши воқеанинг муқаддимасидир. Саодатнинг Жав- 
ҳарнн қидириб, Қори қибла шаҳридан топиши, Жавҳарнинг унгэ 
бир қанча шартларни қўйиши воқеанинг боғланиши ва тугунидир. 
Шундай қилиб, воқеа ривожлана боради. Саодат ва Жавҳарнинг 
Мисрда яшай бошлаши, Саодатнинг овга чиқиши, Жавҳарнинг 
ипак гилам тўқиши, уни Шамъуннинг сотиб олиши, гиламдаги 
суратни кўриб, унга ошиқ бўлиши, макр-ҳийла билан Жавҳарни 
тузоққа илинтириши, Саодатнинг хор-зор бўлиб юриши, Жавҳар- 
нинг Оромобод шаҳрига бориб қолиши воқеанинг ривожланиши- 
дир. Асарнинг бу сюжет чизиғи мураккаб бўлса ҳам воқеалар

бир-бири билан чамбарчас боғлангандир. Жавҳарнинг Шамъун ва 
занги ўғрини жазолаб ўз ошиқи — Саодатга етишуви асардаги во- 
қеанинг ечимидир. Бу бир-биридан мантиҳий равишда чиқиб кел- 
ган воқеалар ривожида асар ҳаҳрамонлари — Жавҳар ва Саодат- 
нинг характери очила боради. Уларнинг ички дунёси, инсоний фа- 
зилатлари китобхон кўз ўнгида яққол гавдаланади. Саодатнинг 
севги, муҳаббат йўлида қатъийлиги, Жавҳарга етишиш учун инти- 
лиши, ёри юзида бахтсизликка сабаб бўлувчи аломат ҳисобланган 
хол бўлишига ҳарамай, аҳдида маҳкамлиги, огир шартларга кў- 
ниб, ҳар ҳандай қийинчиликка бардош бериши, ёрига етишгандан 
кейин Мисрда яна ёридан ажралиб ҳолиб, хор-зор бўлиб юриши- 
даги ҳолларда унинг характери атрофлича очила боради. Худди 
шунингдек, Жавҳарнинг ҳам ўз муҳаббати, мақсади йўлида ирода 
билан ҳаракат ҳилиши, отасининг тахт-бахтига ҳарамай, огир ҳи- 
йинчиликларга бардош бериб, ёрга интилиши, аҳл ва идрок билан 
иш кўриши, Мисрда моҳир санъаткор ҳунарманд эканлигини кўр- 
сатиши, сўнггида адолатли, халҳпарвар, одил, доно подшо эканли- 
гини исбот ҳилиши асар ҳаҳрамонларининг характерини, олижа- 
ноб хусусиятларга эга бўлганлигини атрофлича, муфассал кўрса- 
тиб беришга хизмат қилади. Ҳикоянинг асосий қаҳрамони ҳар 
икки ошиҳ-маъшуҳнинг самимий севгиси, вафодорлиги, жасорат, 
собит ҳадамлиги, умуман чин инсоний фазилатлари бадиий бўёҳ- 
ларда чизиб берилади.

Ҳикоянинг асосий ҳаҳрамонларидан бири Саодат ёзувчинингсе- 
викли образидир. У бу образ орҳали муҳаббат, вафо, садоҳат, чи- 
дамлилик, ҳатъий ирода тимсолини гавдалантиради. Саодат сев- 
ганини ҳидириб, ҳанча-ҳанча мамлакатларни кезади, кўп гўзал- 
ларни кўради, лекин тушида кўрган қизга ҳеч бири ўхшамайди, 
ҳанча азоб-уқубат чекса ҳам барибир ғойибона маъшуҳасини из- 
лашда давом этади. Севганини топганида ҳиз саккизта шарт ҳўя- 
ди, ҳаммасига кўнади. Қизнинг буюрган оғир юмушларини бажа- 
ради. Саҳрода пиёда юради, ўтин теради, кечалари ухламай меҳ- 
нат ҳилади, қизнинг ҳар ҳандай жафосига бардош беради. У ўзи- 
нинг чидами, бардоши туфайли ёр васлига эришади. У худбин, 
мағрур йигит эмас, камтарин, муҳаббат йўлида собит ҳадам, сев- 
гани висолидан баҳраманд бўлгач, унинг маслаҳати бўйича иш 
тутади. Саодат бировга муҳтож бўлмасликни истайди. У ўз кучи 
билан яшашни барча нарсадан аъло кўради. Мисрда яшаб тур- 
ганларида маблағлари тамом бўла бошлайди. Шунда у Жавҳарга 
бундай дейди:

Вале бе баҳрадурмаи ҳар ҳунардин,
Киши бермас бу ерда сийм зардин...
Қиши бўлғунча дун нониға муҳтож,
Сафар этсун адам мулки аро очи .

Саодат ўзи ҳунарсизлигидан нолиб, Жавҳар билан муҳтож бў- 
либ ҳолмаслик, тубан одамларнинг қўлига ҳарам бўлмаслик ре- 
жаларини тузади. Жавҳарнинг маслаҳати билан овга чиҳади, унга

и Н о д и р ,  Ҳафт гулшан, Қўлёзма, инв. № 801, в. 61 а.

ипак гилам учун буюмлар олиб келиб беради, тўқилган қиммат- 
баҳо ипак гиламни сотиб келади. Саодат ёрига етишиш йўлида 
ҳар ҳандай қийинчиликка, азоб-уқубатга бардош берган соф кўн- 
гил ошиқ, садоқатли ёр образидир. Бу образ ўз мақсади йўлида 
қатъий интилган, иродали, жасур қиз Жавҳар образини, унинг ха- 
рактери ва хусусиятларини тўла, атрофлича кўрсатиб беришга 
хизмат қилади, уни тўлдиради. Бу ҳол Нодирнинг ҳнкояда, хотин- 
қизларнинг вакили Жавҳар образини тўла, атрофлича ёритишга 
ҳаракат қилганини кўрсатади. Шунинг учун бу ҳикоянинг асосий 
қаҳрамони дадил, ақлли ва идрокли қиз, ўз мақсади, муҳаббати 
йўлида қатъий ирода ва жасорат билан ҳаракат қилувчи Жавҳар- 
дир. Езувчи Жавҳарнинг хатти-ҳаракатини, ақл ва дониш, фаро- 
сат ва заковат эгаси, ҳунарманд санъаткор эканлигини содда, ра- 
вон, гўзал ифодаларда тасвирлаб, китобхонда унга нисбатан му- 
ҳаббат уйғотади. Унинг гўзал портретини, ички дунёсини бадиий 
воситалар орқали яққол мужассамлантиради.

Рум шоҳининг қизи, пок табиатли Жавҳар ўз мақсади йўлида 
ҳатто отасининг тож-тахтидан ҳам кечиб, бутун қийинчиликларга, 
азоб-уқубатларга бардош беради, фақат севганига етишиш учун 
интилади.

У тоғ бағрига сайр учун чиққан одамларнинг Вомиқ, Узро каби 
бир-бирига йўлиққанини кўриб, юраги ғуссага тўлади, уйқуга бош 
қўйгач, тушида кўрган йигитни севиб қолади, уйғонгач, йигитни 
қидириб, йўлга чиқади. Жавҳар севгиси йўлида маликаликдан ке- 
чиб канизакликка ҳам рози бўлади, ҳар қандай машаққатларга 
чидайди, қатъий ирода, ақл, тадбир, жасорат ва фаросат билан 
ҳаракат қилади. Уз мақсади йўлида тинмай интилиши, ҳар қан- 
дай қийинчиликдан, хавфу хатардан ҳайиқмай тадбир билан иш 
тутиши унинг ўзига хос хусусиятларидан биридир. У дастлаб сев- 
ганининг вафодорлиги, садоқатини синаш учун бир қанча шарт- 
лар қўяди, аччиқ сўзлар айтади, унга оғир ишлар буюради. Саодат 
Жавҳарнинг бутун жабру жафоларига бардош беради. Уни бун- 
дай оғир аҳволга тушганини кўриб Жавҳарнинг раҳми келиб, 
ҳақиқий ошиқ, ўзи излаётган ёри эканлигига ишонч ҳосил 
қилади:

Анинг аҳволиға кўнгли бузилдн,
Жавонинг риштаси ул дам узилди...
Ҳама бошдин аёғи ўт тутошти,
Анинг оҳи, фалак сақфидин ошти...
Анга кийдирди султон хилъатини,
Билиб онинг ҳамма кайфиятини60.

Жавҳар лутф-карам ва меҳру шафқат билан Саодатга бир 
умрлик садоқатли ёр бўлиб қолади.

Жавҳар образи асрлардан бери Урта Осиё, Яқин Шарқ ада- 
биётида куйланиб келган, Низомий Ганжавий, Хусрав Деҳлавий, 
Жомий, Навоий, Фузулий каби дунё адабиётининг буюк сиймола- 
ри томонидан олижаноб фазилатлари, латофат ва назокатлари

80 Уша қўлёзма, в. 58 а ,  б .

ибрат ва намуна тарзида мадҳ этилган, хотин-қизлар образининг 
бир намунаси эди. Нодир ўзбек классик адабиётининг анъаналари- 
ни давом эттириб, ўзининг буюк устозлари изидан бориб, тадбир- 
ди Жавҳар образини яратади. Бу билан шоир XIX асрнинг бирин- 
чи ярмида авж олган ислом дини қонун-ҳоидаларига қарши хо- 
тин-қизларнинг олижаноб фазилатларини, инсоний ҳақ-ҳуқуқлари- 
ни ҳимоя қилишга интилган эди.

Хотин-қизлар, заиф, сочи узун, ақли калта, эркаклар чўриси 
деб фатво берган реакцион шариат пешволарининг чиркин таъли- 
мотларига қарши Нодир хотин-қизларнинг иродали, жасоратли, 
ақл-идрок эгалари, энг яхши фазилатларни ўзларида мужассам- 
лантирганликларини «Бешинчи гулшан» асарида ёрқин бўёқларда 
чизиб кўрсатди. Шоирнинг бу ҳаракати ўзбек классик адабиёти- 
нинг энг яхши традицияларини давом эттириб келганини, шу би- 
лан бирга, хотин-қизлар ҳақидаги бемаъни фикрларга зарба бер- 
ганини кўрсатади. Шоир Жавҳарнинг хатти-ҳаракати, ички дунё- 
сини тасвирлаш билан бирга унинг ташқи қиёфасини, гўзаллиги- 
ни шундай мисраларда ифодалайди:

Вале онинг пари нури мужассам,
Қуёш янглиғ кавокибдин муаззам.
Юзи лавҳида уч холи ёзилғон,
Лаби остида бир чоҳи қозилғон.
Этиб жон кўнгил уч хол ила сайд,
Қилур зулф ила боғлаб чоҳиға ҳайд“ .

Жавҳарнинг бу гўзаллиги, латофати, уч холи Саодатни шайдо 
этган эди. Утмиш одатига кўра шундай холи бор аёл бахтсизлик, 
бало ва офат сабабчиси, деб ўйлашар экан. Буип Қорақиблада 
яшовчи бир киши шундай тасвирлайди:

Деди: бўлса канизакларда уч хол 
Вафо қилмас кишига эй неку ҳол.
Бири ўнг юзи узра, бири айсар,
Бири зери лаби узра муқаррар.
Бу уч холни эшитиб анда шаҳзод 
Яқиндурким чиқаргай доду фарёд61 62.

Жавҳар оғир аҳволга тушиб қолганда, душман зарбасига йў- 
лиққанда ҳам ўзини йўқотиб, саросимага тушиб қолмайди. У ўзини 
дадил тутади, ақл ва тадбир билан ўзини ҳимоя қилади ва душ- 
манни саросимага солиб қўяди. Шамъун тузоғига тушиб, қамалиб 
қолганида жасорат билан душман ҳамласини қайтаради, унинг 
қўлида бир йил яшаса ҳам ўзига яқинлаштирмайди ва ақл, тад- 
бир билан ундан халос бўлади, чўлу саҳрода занги ўғри билан 
бир қанча йўл босса ҳам эҳтиёткорлик, ҳушёрлик, ҳийла ва най- 
ранг билан бадномликка йўлиқмай, оғир аҳволдан қутулиб чиқа- 
ди. Жавҳар шоҳ бўлиб кўтарилгандан кейин ҳам ақл-идрок билап 
иш тутади, адолат ва шафқат билан мамлакатни идора қилади, ша- 
ҳар ва вилоятларни обод қилиб, жаҳонга машҳур бўлади.

61 Уша қўлёзма, в. 50 6.
62 Уша қўлёзма, в. 53 6.

Бу манзум ҳикоянинг тугалланиши халқ эртаги «Маликаи 
Ҳуснобод»нинг охирги ҳисмини эслатади. Унда Маликаи Ҳуснобод 
ўн икки дарвозага: «Бу юртнинг номи Ҳуснобод. Ҳар кимга ош- 
лик, нонлик керак бўлса, келиб хизмат қилсин», деб хат ёздириб, 
суратини ёпиштирган экан63. Шу йўл билан золим Журжон под- 
шоҳи ва ўзига жабру зулм ҳилган ва ҳаландар ҳиёфасига кириб, 
уни ҳидириб юрган подшони тутиб олиб жазолабди.

Бу ҳикояда эса Жавҳар дарвозага суратини ёпиштириш йўли 
билан душманларини ҳўлга тушириб жазолайди ва ўз ёрини то- 
пиб, маҳсадига эришади. Бу энизод орқали ёзувчининг халқ эр- 
таклари мотивларидан фойдаланганини ва шу йўл билан тасвир- » 
ланаётган образнинг ақлли, доно аёл сиймосини тўлалиги билан 
мужассамлантирганини кўрамиз. Ана шундай гўзал, олижаноб 
феъл-атворга эга бўлган, меҳрибон, раҳм-шафқатяи, жасур, доно 
қизни соф кўнгил, фақат ёр хаёли билан яшовчи, вафо ва садоқат- 
ни улуғловчи Саодат ҳам, кишиларнинг бахтига чанг солувчи ёвуз 
ниятли Шамъун ҳам, халққа зиён-заҳмат етказувчи ўғри занги 
ҳам севади. Халқ эса уни адолатпарвар, мамлакатни обод қилув- 
чи, халққа осойишталик бағишловчи шоҳ бўлгани учун севиб 
ҳурмат қилади ва қадрлайди.

Жавҳар ўткир ақл, зўр тадбир эгаси бўлганлиги учун ҳар қан- 
дай қийинчилик, хавфу хатарлардан қўрқмаган ҳолда ўз мақсади 
йўлида дадиллик билан қадам ташлайди, ўз ор-номусини шараф 
билан ҳимоя қилади. У пок муҳаббат учун курашади, ҳар қандай 
тўсиқни ақл-идрок, тадбир билан бартараф қилиб, ғалаба қозо- 
нади.

Жавҳар фақат ақл эгаси бўлибгина қолмай, ажойиб ҳунарманд 
ва қудратли санъаткор, меҳнатсевар аёл ҳам эди. У ўзининг тўқи- 
ган чиройли гиламлари билан санъатини намойиш қилиб, одам- 
ларни ҳайратга солиб қўяр эди. Шоир Жавҳар меҳнати, санъатини 
шундай тасвирлайди:

Ушал дам Жавҳари покиза талъат,
Ясаб мўм ила анда неча сурат.
Бу янглиғ айласун заргар фан ила 
Нечани мис, нечани оҳан ила64.

Бунда Жавҳар ҳайкалтарош сифатида гавдаланса, қуйидаги 
мисраларда у тўқувчи, рассом сифатида намоён бўлади:

Қуриб Жавҳар ўшал дам анда дастгоҳ,
Тўҳур эрди бисоти анда ногоҳ.
Ипакдин эрди они тор пуди,
Эрамни бўстонидек намудм.
Хаёл ила ёзибон анда тасвир,
Мисоли пашшадин аиқоға бир-бир,
Солиб ўз илкнн анда суратини 
Жаҳонга кўрсатиб ул санъатини65.

63 «Узбек халқ эртаклари», Тошкент, 1963, 200-бет.
64 «Ҳафт гулшан», Тошбосма, Тошкент, 1910, 92-бет.
65 Уша жойда.

Бу сатрлар хотин-қизларнинг меҳнатда ҳам, санъатда ҳам моҳир 
эканликларини, башариятга ҳимматбаҳо совғалар таҳдим этган- 
ликларини кўрсатиб беради. Езувчи бу образ орқали хотин-қиз- 
ларни камситувчи реакцион фикрларга қаттиқ зарба бериб, Жав- 
ҳар образининг гўзаллигини, ҳатто эркаклардан ҳам афзаллигини 
ифтихор билан куйлайди.

Жавҳар инсофли, адолатли, раҳм-шафқатли подшо сифатида 
ҳам гавдаланади. У ярамас кишиларни жазолашда ҳам, кишнлар- 
га марҳамат ва эҳсон кўрсатишда ҳам кўпчилик билан маслаҳат- 
лашиб иш қилади, уларнинг фикрини ҳисобга олади.

У ҳақиқий инсон, самимий муҳаббат, чексиз севги билан тўлган 
соф кўнгилли, номусли, вафодор қиз, доно тадбирли одил ҳукмдор 
сифатида ҳурмат ва эътиборга сазовор бўлган образдир. У шоҳ 
сифатида мамл.акат ободонлигига аҳамият беради:

Қилибон шаҳрни ободу маъмур,
Ани ақли жаҳонга бўлди машҳур68.

Ундан халқ беҳад хурсанд бўлади, мамлакатдан қайғу-ҳасрат 
кўтарилади. Халқ Жавҳарнинг саргузаштларини эшитиб, унинг 
мардлиги, ақллилиги, тадбиркорлиги учун офарин ўқийди. Уии хо- 
тингина эмас, мард эканлиги, мард бўлганда ҳам инсонлар орасида 
ягона олижаноб шахс эканлигини айтиб олқишлайдилар.

Жавҳар ижобий фазилатларга эга бўлган, ўзида бутуи 
олижаноб хислатларни мужассамлантирган аёлнинг гўзал обра- 
зидир. У китобхон тасаввурида ўзннинг назокати ва латофати би- 
лан жилоланиб турадн.

Жавҳарнинг мардлиги, жасорати ор-номусини мустаҳкам сақ- 
лаши олдида Шамъун ва унинг онасининг макру хийлалари, занги 
ўғрининг уринишлари, таҳдидлари чил-парчин бўладн. Шамъун 
Жавҳарни ўз севганидан ажратиб, макр-хийла тузоғига илинтириш 
учун сохта йўл билан иш кўради. Зотан, Шамъуннинг ўзи катта 
бой бўлиб, қора ниятига етиш учун ҳеч нарсадан қайтмас эди. 
Онасининг маслаҳати билан Саодатга дори қўшиб май ичиради, 
уни беҳуш қилиб қўйиб Жавҳарни олиб келтиради ва қамаб қўя- 
ди. Шамъун Жавҳарнинг бир сўзлилиги, қатъийлиги, дадил ҳара- 
катини кўриб, унга яқинлаша олмайди. Чунки Жавҳар Шамъун ва 
онасининг макру ҳийласини тушуниб қолади ва унга қарши тад- 
бир қўллайди, қўлига қилич олиб тик туради:

Салом айлаб ўшал дам кирдн Шамъуи,
Бу айди: Қирма, тур эй девн малъун!
Қилич бирла бошингни пора айлан,
Ва ё ўзумни бағрим пора айлай66 67.

Шамъун қўрқиб кетади. У, биринчидан, ўзи ўлдирилишидан 
қўрқса, иккинчидан, қизнинг ўзини ўлдиришидан ҳам хавфланади. 
Чунки қиз ўзини ўлдирса, у васл орзусига етиша олмай қолади. Бу 
эпизодда Шамъуннинг қўрқоқ бўлиши устига ниҳоятда пасткаш,

66 Н о д и р, Ҳафт гулшам, в. 72 б.
67 Уша қўлёзма, в. 66 а.

тубан, худбин, ўз манфаати йўлида ҳеч нарсадан қайтмайдиган, 
инсоний хусусиятлардан маҳрум бўлган бир шахс эканлигини кў- 
рамиз. Унинг бу пасткашлиги макру ҳийладан одам ўлдиришгача, 
қонли жиноятгача олиб келади. У онасининг маслаҳати билан бир 
кулини озод ҳилишга ваъда ҳилиб, уларнинг макру ҳийласи ту- 
файли севгили ёридан ажралиб кўчаларда хору зор бўлиб қолган 
Саодатни ўлдириш учун юборади. Бу йўл билан Жавҳарнинг Сао- 
датни унутиб юборишига эришмоқ ва қиз кўнглини эгалламоқ ис- 
тайди. Бу ўта кетган ёвузлик эди. Езувчи бу ҳикояда ёвузлик, макр- 
ҳийла албатта мағлубиятга учрайди, деб хулоса чиҳаради.

Ҳикоядаги иккинчи салбий образ Шамъуннинг онаси ўзининг 
бутун қилмиши, феъл-атвори билан халҳ эртакларидаги шум, ял- 
моғиз кампирларни эслатиб туради. Езувчи шум кампирнинг ҳий- 
ла-найрангларини ёрқин бўёқларда чизиб кўрсатади. У Шамъун- 
нинг қора ниятларини амалга оширишда, жиноий ишларни бажа- 
ришда нўл-йўриқ кўрсатади. Ҳийла-макрда унинг олдига тушади- 
ган айёр йўқ. У ўтакетган фирибгар.

Жавҳарни қўлга тушириш, севган ёридан ажратиб, ярамас 
йўлга бошлаш учун қўлига хасса ушлаб, Жавҳарнинг уйига бориб, 
ўзини намозхон, художўй қилиб кўрсатиб, уни алдайди. Нодир 
Шамъуннинг онаси кампир образи орқали халқ оғзаки ижодида 
ва ёзма адабиётда лаънатланиб, тилга олинган, жодугар, ялмоғиз 
кампир образларининг бир «намуна»сини гавдалантиради. Шоир 
бу образ орқали салбий образларни ҳам яратишда халқ оғзаки 
ижоди традициясидан фойдаланганини кўрсатди.

«Бешинчи гулшан» ҳикоясида золим, порахўр, ўз манфаати 
йўлида кишиларни ранжитувчи ҳукмдорларнинг қилмишлари ҳам 
кўрсатиб ўтилади. Қорақибла ҳокими бунга яққол мисол бўлп 
олади. Шоир золим, жафокор, порахўр амалдорни тасвирлаш би- 
лан ўз замонида халққа зулм қилиб яшовчи, бир оз пул олиб ҳақ- 
ни ноҳаққа чиқарувчи ҳукмдорларни танқид қилади. Асарда айрим 
эпизодларнинг қайтарилиши, аввал тасвирланган ва бўлиб ўтган 
воқеаларнинг қайта ҳикоя қилиниши асарнинг камчилигидир 
(Жавҳарнинг Оромобод шаҳрига подшо бўлиб, уни қидириб кел- 
ган гуноҳкорларни ва севганини сўроқ пайтида илгари бўлиб ўт- 
ган воқеаларнинг такрорланиши ва бошқалар).

Умуман «Бешинчи гулшан» ҳикояси муҳаббат тантанаси би- 
лан тугалланади. Шоир ўзининг бу асари билан мураккаб сюжет- 
ли, композиция жиҳатидан пухта ишланган, таъсирчан асар ярата 
олишини ламоён қилди. Бу достонда тасвирланган воқеа, эпизод- 
ларнинг мураккаблиги, тузилиши жиҳатидан «Ҳафт гулшан» ки- 
тобидаги энг катта асар бўлиб, 1544 мисрадан иборатдир. Шоир 
бу ҳикоянинг сарлавҳасида айтганидек, таваккал ва ризони тар- 
ғиб қилмоқчи бўлганини айтса ҳам, севги ва муҳаббатда собит 
қадам бўлиш, жасорат ва дадиллик билан интилиш, тўсқинлик- 
ларни, қийинчиликларни ақл ва тадбир билан енгиш учун чақира- 
ди. Китобхонда муҳаббат, жасорат ва садоқат, олға интилишнинг 
ёвузлик устидан ғалаба қозонишига ишонч ҳосил қилади ва опти-

мистик кайфият яратади. Бу асардаги эпизодлар, тасвирлар, жа- 
соратли аёл образини юксак даражага кўтариб мадҳ этиш шоир- 
нинг халҳчил фикрларидан келиб чиққан ғоялардир.

* *
*

«Олтинчи гулшан» ҳикояси саргузаштлар асари бўлиб, унда 
шоир афв тўғрисида сўз юритади, муҳаббатни улуғлайди, муҳаб- 
батнинг ғалаба қозонишида хотин-қизлар ҳал қилувчи роль ўйна- 
шини самимият билан куйлайди.

Бу ҳикояда тўғрилик, адолат, раҳм-шафқат, дўстлик, меҳрибон- 
лик тарғиб ҳилинади. Шу билан бирга, афв этиш, киши гуноҳидан 
кечиш, ўч олмаслик, тақдирга тан бериш, замона ўзгариши нати- 
жасида рўй берган кулфат ва азобларга чидаш зарурлиги, бу эса 
охирида яхшиликка, ҳаётда осойишталикка олиб келиши муқаррар 
эканлиги тўғрисида сўз юритилади.

Ҳикояда муҳаббат ва унинг йўлида интилиш мадҳ этилади, му- 
ҳаббатнинг ғалаба қозонишида шафқат ва марҳамат билан иш ту- 
тувчи одил шоҳнинг ёрдами билан хотин-қизлар ҳал қилувчи роль 
ўйнайдилар, деган фикр илгари сурилади. Моҳбону «Бешинчи гул- 
шан»даги Жавҳар каби улуғланиб тараннум этилади. У отасининг 
ижозати ва ғамхўрлиги туфайли ўзи истаган йигитга кўнгил бера- 
ди ва унинг хоҳиши билан отаси тўй қилади. Бу эпизод билан 
шоир хотин-қизларнинг орзу-умидларини, истак-хоҳишларини ҳи- 
собга олиш ва уларни истаган кишиларигагина эрга бериш зарур- 
лиги тўғрисида сўзлайди. Шоирнинг аёлларга ҳурмат билан қара- 
ши ва уларнинг ҳаққи, ҳуқуқини ҳисобга олиб иш кўришни тар- 
ғиб қилиши унинг хотин-қизларга нисбатан гуманистик қараши- 
дан келиб чиққандир. Шоир бунда ҳам ўзининг халқчил фикрла- 
рини тарғиб этганлигини намойиш қилади.

Бу ҳикоядаги мўъжизали дарахтнинг барги туфайли одамзод- 
нинг турли шаклга кириши, қуш суратида бўлиб учиши асрлар 
бўйи фикр қилиб келган инсон орзусининг фантастик бир кўрини- 
шидир. Инсон фантазиясининг кенг қўлоч ёйиб ривожланиши, 
фан-техниканинг тараққий этиб, шундай мўъжиза яратиши шоир 
хаёлини ҳам ўз самараси билан бойитган. Ундаги икки хил дарахт 
ва унинг баргларини суртиш билан инсоннинг бошқа шаклга ки- 
риши, қудратли кучга эга бўлиб, реал ҳаётда амалга ошмайдиган 
ишларни бажара олиши, қуш бўлиб ҳавода учиб узоқ йўлни яқин 
қилиши XIX аср биринчи ярмида яшаган шоирнинг илм-фан ёрда- 
ми билан мўъжизалар яратиш тарафдори эканлигини, унинг ил- 
ғор фикрли, прогрессив киши эканлигини намойиш қилади. Шу 
билан бирга, унинг афв этишни, ёмонликка яхшилик билан жавоб 
беришни тарғиб этувчи киши эканини ҳам кўрсатади. Камбағал 
бева ўғлини ўлдириб қўйган Хуршидни афв этади, уни бошқа 
мамлакатда яшашига йўл қўяди, сўнгида у адолатли, барчани хур- 
санд қилувчи шоҳ бўлиб етишади. Худди шунингдек, ҳийла-най- 
ранг билан қимматбаҳо нарсани олиб қўйган гўзал лўли хотинни

Аторуд тавба қилгани учун афв этади. Бундай лавҳалар билан 
шоир яхшиликни, раҳм-шафқатни кишиларга тавсия этади, ёмон- 
лик қилмасликни насиҳат ҳилади.

«Олтиичи гулшан» ҳикоясидаги Хуршид ва унинг бошидан ке- 
чирган воҳеалар ишонарсиз бўлиб, реал ҳаётдан узоҳдир. Хуршид 
образи воҳеалар кечимида етакчи роль ўйнамайди. Қаҳрамон си- 
фатида ҳикоянинг ривожида тўла ҳонли образ ҳилиб кўрсатилма- 
ган. Китобхон унинг тақдирига лоҳайдлик билан ҳарайди. Хур- 
шид чиройли бўлгани учунгина шоҳ ҳизи Моҳбонуга ёҳиб ҳолади. 
Асарда унинг ташҳи ҳнёфасигина кўрсатилади:

Ушал ҳолатда Хуршиди жаҳондрр !
Ки оту тўн оларға борди бозор... \
Кулоҳин ҳошиии устига ҳўюб,
Тамошони кўройин деб суюниб68.

У фақат олифта, ҳўлидан ҳеч иш келмайдиган бир йигит. Ҳикояда 
унинг ички дунёси, феъл-атвори, хатти-ҳаракати, фаолияти тасвир- 
ланмайди. У схематик образдир.

Аксинча, Моҳбону айрим кечик лавҳаларда чизилса 
ҳам киши тасаввурида ўрнашиб ҳоладиган тўла ҳонли гўзал бир 
образдир. Шоир юлдузлар каби канизаклар орасида ойдек бўлиб, 
нур сочиб турган Моҳбонунинг портретини шундай чизади:

Валекин шаҳға эрди биргина ҳиз, *
Табассум лабларидин эрди гулрез,
Тиши дурдонау ҳадди санавбар,
Кўзи оҳу, ўзи хушхў суманбар...
Жаҳонга келмас андоғ хуш сабоҳат 
Эди бошдин аёғ барча малоҳат69.

Шундай дилга яҳин малоҳатли, назокатли ҳиз жонли, кескин ҳа- 
ракатларга ҳам эга. У сокин, оғир, ўйчан ҳам бўла олади, ваҳти 
келса, чаҳмоҳ каби севги бағрига ҳам отила олади. Мана унинг 
ҳолатлари. Биринчи ҳолат:

Тафаккур бирла эрди ерга боҳиб,
Зару зевар дуру гавҳарни тоҳиб...

Иккинчи ҳолат:
Намоён бир йўли чун барҳи ломеъ,
Кн Машриҳдин бўлиб Хуршид толеъ.
Анинг кўнглида ишҳи жўш ҳилди,
Кетиб аҳли ани беҳуш ҳилди70.

Бу лавҳаларда инсоний ҳисларга эга бўлган, реалистик ҳаёт бағри- 
да вояга етган, ҳар бир ҳолатни тўғри мушоҳада ҳила оладиган аёл 
образини кўра оламиз ва унга тахсин ўқиймиз. Худди шунингдек, 
Гулфом шоҳи Баҳромнинг қизи образи ҳам бу жиҳатдан характер- 
лидир. Гўзаллиги туфайли Ифрит дев зулмидан чексиз дард-алам- 
га йўлиҳҳан, ота-онасиз, қавму ҳариндошсиз азоб-уҳубатда ҳолиб,

м Уша қўлёзма, в. 88 6.
09 Уша қўлёзма, в. 87 а, б.
70 Уша қўлёзма, в. 88 а, б.

ёлғизликда, юраги қон-зардобга тўлиб кетган қиз ҳамиша сабру 
тоқат билан яшайди. Охирида Аторуд билан учрашиб, нажотга эри- 
шади. Гулфом маликасининг сиймосини шоир шундай тасвирлайди:

Ушал дамда кўринди бир парирў,
Дилорому, гуландому, суманбў,
Чиқибон жилва этти хур янглиғ,
Қилиб равшан жаҳонни нур янглиғ71.

У идрокли қиз, мўъжизали дарахт баргининг сирини билади, уни 
Аторудга ўргатади. Аторуд эса битмас-туганмас куч-қудратга эга 
бўлиб, зулмат кучларини енгади, қиз ҳам, Аторуд ҳам бахтга эри- 
шади. Бунда Гулфом маликасининг донолиги, билимдонлиги ҳал 
этувчи роль ўйнайди. Ато‘руд Ифрит девни маҳв этиш учун масла- 
ҳат беради, ҳиз эса зулмат ҳукмдорини ақлу фаросати, сўзи, муно- 
сабати билан енгади. Уни маҳв этишга сабабчи бўлади.

Гулфом маликаси ўзининг фаҳм фаросати, хатти-ҳаракати билан 
латофат ва назокатда ягона, жўшҳин муҳабатли Моҳбону образини 
тўлдиради ва мукаммаллаштиради.

Хуршид образига нисбатан Аторуд бирмунча жонли, ҳаракатчан, 
тадбир ва мулоҳаза билан иш тутувчи, маслаҳатгўй киши обра- 
зидир.

Аторуд ўз юртидан ҳайдалган Хуршидга ҳамроҳ бўлади, ўтлари 
чаён наштари каби жазирама биёбонларда бирга юради. У қушлар 
тилини билгани учун ҳийинчиликдан осон қутулади. Лекин яна тур- 
ли саргузаштларга йўликади. Гўзал лўли томонидан алданади, дур 
устухонини олдириб ҳўйиб қувилади. Қанча-қанча йўл азобини 
тортиб, Гулфом шаҳрига етгач, маликани дев сиртмоғидан халос 
этади.

Шоҳнинг ўғли Хуршид доимо Аторуд маслаҳати билан иш қила- 
ди, у ўзича мустақил иш тутмайди. Ёзувчи ҳикояда Аторудни би- 
ринчи ўринга қўяди, унинг Хуршидга нисбатан тадбир, фаросат 
билан иш тутишини кўрсатади. Шоир бу ҳикояда реал ҳаётни кўр- 
сатишдан кўра кўпроқ афсонавий ҳоллар тўгрисида сўз юритади, 
реал бўлмаган воқеаларни тавсиф этади. Бу билан шоир конфликт- 
ларни ҳал этишда ғайри-табиий воситалардан фойдаланади. Илоҳий 
қушларнинг гўшти, мўъжизали дарахт барглари бунинг мисоли бўла 
олади. Шунинг учун ҳикоя қаҳрамонлари енгил-елпи ғалабага эри- 
шаверадилар. Бу эса китобхонни ишонтира олмайди. Лекин бунга 
қарамай, ҳикояда қора куч — Ифрит дев ёмонлик ва ёвузлик дунё- 
сининг намояндаси сифатида нафрат билан тилга олинади. Феода- 
лизм тузуми шароитида хотин-қизларни азоб-уқубат исканжасида 
жабру зулмга маҳкум этган феодаллар, ҳукмрон табақалар қил- 
мишлари, кирдикорлари дев қиёфасига кирган махлуқнинг хатти- 
ҳаракати орқали чизиб берилади. Ифрит девни Гулфом малика- 
сининг ёнига келиши эпизоди шундай тасвирланади:

Еғар ҳар дам ҳаводин тош-тупроғ,
Кўринмас кўзга ҳаргиз дашт ила тоғ.

71 Уша қўлёзма, в. 92 а .

Ғазаб бирла тушуб келди ҳаводин,
Намоён бўлди деви бад намодин...72

Бу аллегорик тасвирда аёлларни тутқунликда сақлаган, ҳатто 
унинг ота-онасини, қавму қариндошини ўлдириб, юртидан жудо 
қилган феодал — зодагонларининг зулми ифодаланади. Ёзувчи бун- 
дай ғаддор золимларнинг ақл ва тадбир натижасида ҳалокатга уч- 
раши муқаррар эканлигини кўрсатиш билан бирга ҳийлагар, мак- 
корлар ниҳоят жазога маҳкум эканликларини тасвирлайди. Гўзал 
лўли хотин макр-ҳийла билан яшагани, шу йўл билан бойигани фош 
қилинади, у тавба қилиб, кечирим сўрашга мажбур бўлади. Шоир 
бундай эпизодлар орқали яхшилик ёвузлик устидан, ёруғлик зулмат 
устидан, ақл-идрок макр-ҳийла устидан ғалаба қозонишига ишонч 
туйғуларини уйғотади. Асарда матонат ва сабр-тоқат билан қийин- 
чиликка бардош бериб ҳаракат қилган одам тинчлик-осойишталик- 
ка эришади, деган фикр. тарғиб қилинади. Бу ҳикояда табиат ман- 
заралари, дашт, саҳролар, тоғлар бадиий маҳорат билан тасвир- 
ланади.

* *
♦

«Еттинчи гулшан» ҳикояси билан шоир китобга якун ясайди. 
Унда аввалги ҳикояларда айтилган фикр ва насиҳатларни унутмас- 
лик, воқеаларни эсда сақлаб, ўшанга амал қилиш зарурлигини уч 
насиҳат орқали уқтиради.

Маъмур ва обод Бағдод шаҳрида яшовчи савдогарнинг ўғли ота- 
си савдо иши билан шуғуллангин деб берган пулга уч марта насиҳат 
сотиб олади. Насиҳатларга амал қилгани туфайли тухматдан қуту- 
либ, тинч ҳаётга эришади.

«Еттинчи гулшан» ҳикоясида шоир ўзининг талқин этган мулоҳа- 
заларини, ният ва орзуларини мустаҳкам эсда сақлаш ва уларга 
амал қилиш, энг яхши инсонин фазилатларни ўзлаштириб, одамлар- 
га яхшилик қилиб яшашни тарғиб этади. Шу билан бирга бутун ҳи- 
кояларида тасвирлаган адолат, саховат, меҳру шафқат, муҳаббат, 
садоқат ва кишилар орасида аҳллик ва дунёда тинчлик, осойиш- 
талик ўрнатишни тавсия этади.

«Еттинчи ҳикоя»да тасвирланган Масъуд бойликка, мол-мулкка, 
олтнн, зар-зеварга эътибор бермайдиган, тўғрилик билан яшашнн 
афзал кўрадиган кишининг образидир. Ҳатто отаси унга «бошингдан 
кибру ҳавони отиб, савдогарчилик қил» деб пул берганида ҳам, у 
ҳар сафар минг ашраф бериб насиҳат сотиб олади ва шунга амал 
қилишга интилади. У панду насиҳатларга амал қилгани туфайли 
офат ва балолардан омон қолади, охирида бахтли, фаровон тинч 
ҳаётга эришади. Езувчи Масъуд образи орқали, панд-насиҳатларга, 
ҳикматли сўзларга амал қилишнинг натижаси хайрли бўлишини 
.уқтиради.

72 Уша қўлёзма, в. 93 6.

Ҳикоядаги уч насиҳат Масъуднинг бошидан кечирган воқеалари 
орцали тасвирланади. Масъуд гарчи биринчи насиҳатни ҳаётимда 
бошимдан кечирдим ва фойда бердй, лекин иккинчи, учинчи наси- 
ҳатнинг фойдасини кўрмадим деса ҳам, кейинги насиҳатлар унинг 
ҳаётини сақлаб цолишда катта роль уйнаган эди. Бу насиҳатларга 
риоя қилмаган, эрига хиёнат қилмоқчи бўлган хўжайиннинг хотини 
ҳалокатга йўлиққан эди. Шоир бу воқеалар орқали ибратли лавҳа- 
лар чизиб, вафо ва садоқатни улуғланди, оилавий ҳаётда эр-хотин- 
нинг бир-бирига хиёнат қилмай, аҳиллик, меҳру шафқат билан яша- 
шини тарғиб қилади. Ҳурмат, меҳр, садоқат одамзоднинг ҳаётдаги 
ўрнини мустаҳкамлаш, обрўсини ошириш учун гаров эканини кўр- 
сатади. Ҳикоя қисқа, ибратомуз сўзлар билан баён қилинади. 191 
байт, яъни 282 сатрдан иборат бўлган бу ҳикоя «Ҳафт гулшан» аса- 
рига якун ясовчи асар сифатида гавдалакади. Ёзувчй бу ҳикоянинг 
кириш қисмида аввалги олти ҳикояда айтиб ўтилган фикрлар ва на- 
сиҳатларни қисқача такрорлаб, фойдали мулоҳазалар юритганини 
айтиб, уларни турмушга татбиқ қилиш зарурлигини тавсия этади.

«Ҳафт гулшан» асарининг насиҳат ҳикояси билан тугалланиши 
шоирнинг ўз олдига катта мақсад қўйганини кўрсатади. Узи яшаб 
турган даврда ҳукмрон табақанинг ўзаро уруш-жанжал билан шу- 
ғулланиб, адолатсизликни, зулмни авж олдириб юборганликларига 
таассуф билдиради, уларни адолат, саховат, меҳру шафқатга, фуқа- 
рога жабру зулм қилмасликка чақириш учун насиҳат қилади. У ўзи- 
нинг бу олижаноб орзуларини ҳикоялардаги воқеалар орқали тас- 
вирлаб, уларнинг қандай матижаларга олиб келишини кўрсатади, 
бутун ҳикояларни оптимистик руҳ билан тамомлайди.

Биз «Еттинчи гулшан»нинг кириш қисмидаги сарлавҳада ёзувчи- 
нинг шундай фикрларини ўқиймиз.

«...Муҳаффал бобин очиб ва неча қиммат баҳо гуҳаридан етти- 
син мунтаҳаб қилиб сочибман. Аввалги насиҳат булким, ғаддору 
наммому хоин ва ғаразгў қўлидин ижтиноб қилиб, сазоларин бер- 
моқ, то ўзгаға ибрат бўлсунким, то алар шоматидин мамлакат 
қуёшиға завол ва аморат шарафиға вубол бўлмоғой; иккинчи бе- 
ғараз дўстларға муваффақиятчилик қилмоқ, то маъоззадатлари- 
дан фавоид кулли ҳосил бўлғой; учинчи душман аҳволини мулоҳа- 
за қилмоқ, то алар макридин эмин бўлмоқ; тўртинчи душман ма- 
зарратидин ғофил бўлмасун, то матлуб илгидин кетмасун; бешин- 
чи, афким ҳукумат аҳлиға барча сифатлардин беҳроқдур; олтинчи 
илму виқор ва сукун ва сабот, хусусан аҳли мамлакатға; еттинчи, 
ҳазм ва эҳтиёт барча ишга лозим ва вожибдур. Бул етти насиҳат- 
ким етти гулшан муқобиласида ёзилди. Ҳукамо хирадномасида 
мастуру салотин ва ҳуккомнинг манфаат баёнида мазкурдир»73.

Нодйр ўзининг насиҳатлари, ўгитлари, ибратомуз сўзлари би- 
лан ўз атрофидаги кишиларга, ҳукмрон доираларга мурожаат қи- 
либ, мамлакатда адолат, тинчлик, осойишталик ўрнатиш учун тўғ-

тз Уша қўлёзма, вв. 98 б, 99 а.

■рнлик, раҳм-шафқат, мурувват, ҳалоллик каби муҳим инсоний 
бурчларни амалга оширишни тарғиб қилди.

«Ҳафт гулшан» ҳикоялари орасида учинчи ва тўртинчи ҳикоя- 
лар шоирнинг ижодий жиҳатдан муваффақиятини кўрсатади. 
Шоир бу асарларда анча кучли, тўла қонли образлар ва характер- 
лар яратади, уларни воқеалар, ҳаракатлар, тўқнашувлар орқали 
гавдалантиради. Бу ҳар икки ҳикоя муҳаббат, ақл-идрок, илм-фан, 
тадбирнинг тантанасини, ёмонлик ва ёвузликнинг мағлубиятини 
кўрсатувчи, бирмунча пишиқ ишланган бадиий асарлардир. Етти 
ҳикоянинг ҳаммаси ҳам қаҳрамонларнинг мурод-мақсадга ети- 
шувлари билан тугалланади. Бу ҳол шоирнинг яхшилик, эзгулик, 
олижаноб ният ва орзулар ҳаётда амалга ошиб, инсон хушбахт- 
ликка эришажагига қатъий ишонганини кўрсатади.

Нодирнинг ҳикоялари XIX асрнинг биринчи ярмидаги тарихий 
шароитнинг маҳсули бўлиши билан бирга ўзигача давом этиб, ри- 
вожланиб келган ижтимоий ва бадиий тафаккур билан ҳам мус- 
таҳкам боғлангандир. Нодир бир санъаткор сифатида ҳаётга қа- 
раш ва фаол муносабатда бўлиш нуқтаи назаридан ўз замонидаги 
ёзувчиларнинг кўпидан фарқланар эди. У эпик шеърият орқали 
реал ҳаётни акс эттиришга интилиб, ижтимоий ҳаёт билан боғлан- 
ганлигини кўрсатди. Унинг реализмида халқ ҳаёти, оила масала- 
си, севги-муҳаббатда баробарлик мотивлари, золим подшо қил- 
мишлари, ярамас ғаддор ҳокимларнинг порахўрлиги натижасида 
ҳақни ноҳаққа чиқариш одатлари тасвирланди. Ижтимоий ҳақсиз- 
ликка, хотин-қизларнинг ҳақ-ҳуқуқини топташга, зулмга, адолат- 
сизликка қарши омонсиз нафрат Нодир реализмининг диққат ва 
эътиборга сазовор томонларидир. Шоир ижодидаги халқ ҳаётига 
яқинлик, феодализм шароитидаги нуқсонларга қарши нафрат уни 
кўпгина замрндошларидан ажратиб турар эди. Нодир ижодининг 
ҳаётийлиги, тилдаги халқчиллиги, халқ оғзаки ижодидан санъат- 
корона фойдаланиши билан эътиборга лойиқдир.

Шоир мағрур, худбин бойларнинг хотин-қизларга паст назар 
билан қарагани, уларни хўрлаб, ҳайдаб юборишларини қоралаб 
ёзади ва оиладаги келишмовчиликни реалистик равишда тасвир- 
лайди. Биринчи ҳикояда қўпол золим эрнинг хотинга нисбатан 
қўпол муомаласини ва уни ҳайдаб юборганини шундай ифода- 
лайди:

Ушал Сайёд беидрок, мағрур,
Ушандоқ қушни қўлдин айлади дур74.

Бешинчи ҳикояда ҳукмрон доиранинг ярамас қилмишлари, 
халққа ўтказган жабру жафолари реалистик бўёқларда кўрсати- 
лади. Бир ҳокимнинг порахўрлиги шундай тасвирланади:

Бу кишвар ичра бир фармон раво бор.
Эрур ул золиму баски жафокор.
Ким анга одат ўлди ришва олмоқ,
Вагар на меқнату кулфатга солмоқ.

74 Уша қўлёзма, в. 12 6.

Икки хасм ўлсалар гар анда дохил 
Қилур андак зар ила ҳақни ботил75 *.

Шоир бешинчи ҳикояда қаҳрамон қиз — Жавҳарнинг ҳарака- 
тини, ўзининг мақсади йўлида курашувини эртакларда тасеирлан- 
ган, ҳаракати, жасорати билан ажралиб турган қаҳрамон қизлар 
кўринишида мужассамлантиради ва унинг реал ҳаётий картина- 
сини яратади:

Кийиб эгнига эркак кисватини,
Ниҳон айлаб хотинлиқ суратини.
Қилични белига қилди ҳамойил,
Бўлак ерға қочарға бўлди мойил.
Юзинда ҳолларини ранг этди,
Сочин ҳалпоқ ичига танг этди75.

Нақадар гўзал, ҳаётий лавҳа! Мард, жасур қизнинг портрети, 
ҳаракати ва интилиши! Саодат отасининг вазирини кутиб олишга 
чиққан пайтида вазирнинг отдан йиқилиб, ҳалок бўлганини детал- 
ларгача чизиб ишонтирарли лавҳа яратади:

■ Қелиб шаҳзода хуррам кўришай деб,
Вазир ангиз этиб отдан тушай деб,
Икови отларини этти маҳмиз, *
Вазир оти ўзини айлади тез. „
Рикоб ичра анинг ҳолди аёғи,
Тегиб боши уза ҳар дам туёғи.
Бу янглиғ айлабон онинг кашола,
Фано мулки аро қилди ҳавола77 *.

Ҳаётдаги оддий воқеликни реал тасвирлаш, шу орқали киши- 
ларга панд-насиҳат қилиш Нодир қаламига хос хусусиятдир. 
У олтинчи ҳикояда эски мактабда ўқиган болаларнинг аҳволи ва 
муносабатларини шундай чизиб беради.

Муаллимдан икови таълим олди,
Аларни тахтаи абжадга солди.
Вале бир кун вазир ўғли қазодин,
Ғурур айлаб ҳавас бирла ҳаводин.
Ки бева ўғли бирла бас уришти,
Қўюбон бир-бири бирла ёпушти75.

Шоир бундай сатрларда оддий ҳаёт лавҳаларини чизиш орқали ўз 
замонидаги ижтимоий масалалар тўгрисида фикр юритишга ва ўз 
мулоҳазаларини баён этишга ўтади ва улар устидан халқчил 
шоир каби ҳукм чиқаради.

Нодирнинг ижодида ва дунёқарашида маълум даражада қара- 
ма-қаршиликлар мавжуддир. Шоир, бир томондан, эксплуатацияга 
асосланган табақаларни, бойларни ва уларнинг камбагал бечора- 
ларга қилган жабру зулмларини фош этиб қоралайди, уларга 
нисбатан нафрат туйғуларини уйғотади, иккинчи томондан, ҳукм- 
рон табақаларга хайрихоҳлик билдиради.

75 Уша қўлёзма, в. 54 6.
75 Уша қўлёзма, в. 72 а.
77 Уша қўлёзма, в. 56 а.
75 Уша қўлёзма, в. 82 а.

Шоирнинг дунёқарашидаги маҳдудлик уни баъзан бирёҳлама 
мулоҳазаларга ҳам олиб боради. Нодир давлат тепасида турган 
ҳукмдорлар, подшолар, хонлар агар мамлакатдаги ҳаҳсизлик, 
жабру зуЛмдан хабардор бўлсалар, адолат ва саховат билан иш 
ҳилсалар, мамлакат обод ва халқлар тинч-осойишта бўладилар деб 
ўйлайди. Шоир адолатсизлик, разолат ва бутун ёмонлик илдизи. 
ижтимоий тузумда, ҳукмрон синфларнинг ўзида эканлигини тушу- 
ниб етмайди.

Нодирнинг манзум ҳикояларида кўпинча шоҳлар одил, саховат- 
ли, халҳпарвар деб кўкларга кўтарилади ва шу билан бирга айрим 
золим шоҳларнинг ярамас хулц-атвори, қилмиши реалистик бўёҳ- 
ларда чизилади.

Даҳшатли воҳеаларни, ҳадсиз зулмларни кўрган шоир ўзининг 
бундай ҳарашлари, мулоҳазалари билан ўз замонидаги ҳукмрон та- 
баҳаларни адолат ва яхшиликка, халҳқа зулм ҳилмасликка чаҳи- 
рар эди:

Бири будур адолат пеша айла,
Халойиқ узра хайр андиша айла!7в

Бу «Ҳафт гулшан» асарининг асосий тезисларидан бири эди. 
Умуман, шоир бундай сатрлар билан ижтимоий. адолатсизликка 
ҳарши ўз даврининг илғор фикрли кишиларининг ғояларини ифода 
ҳилган эди.

Шоирнинг реалистик моҳиятга эга бўлган ҳикоялари ўзбек ада- 
биётидаги энг яхши традицияларнинг давоми ва ривожланишини 
ўзида мужассамлантиради.

Нодир «Ҳафт гулшан» ҳикояларида ўзбек бадиий тилини ривож- 
лантиришга ҳисса қўшмоҳ учун интилди. Уз санъатини халҳқа, 
кенг оммага хизмат қилдириш учун очиқ услубда, равшан ифода- 
ларда ўз фикрини баён этди. У ҳикояларида халқ сўзларини мум- 
кин қадар кўпроҳ ишлатишга, арабча, форсча сўзларни қўлламас- 
ликка ҳаракат қилди. Зарур бўлган ҳоллардагина арабча ва 
форсча сўзлардан фойдаланди. «Ҳафт гулшан» асарида луғат тар- 
кибининг асосини умумхалқ сўзлари ташкил этади. Ҳикояларнинг 
луғат состави, услуби ўша давр адабий тилининг гўзал намунаси- 
дир. Унда биз ўша даврда ҳам ўзбек тилининг софлиги, услубнинг 
равонлиги учун курашилганини кўрамиз.

Тил ва нутқ услуби бадиий адабиёт услубининг моддий базаси- 
дир. Адабий-бадиий услуб характеристикасига кирувчи кўпгина тил 
ҳодисаларини, тил ва нутқ услуби муносабатлар ва алоқаларидан 
ташқарида кўриш мумкин эмас. Лекин бадиий адабиёт услубидаги 
тил бирлиги, нутқнинг яратилиши янги функцияни қабул қилади, 
янги фикрлар ёки фикр туғилишини вужудга келтиради. Услуб эса 
умуман «...кишининг кайфиятини, ҳолатини, тинчлигини, ҳаяжо- 
нини акс эттиради»79 80.

79 Уша қўлёзма, в. 36 а.
80 В. В. В и н о г р а д о в ,  Стилистика, теория поэтической речи, М., 1963,. 

Худди шунингдек, биз Нодирнинг «Ҳафт гулшан» асарида ўз 
давридаги адабий тилни, тил услубини, эски китобий тил ўрнига 
халқ тилини қўллана бошлаганини яққол кўрамиз. Унда воқеалар, 
эпизодлар, қаҳрамонлар ва уларнинг ички кечинмалари қандайдир 
қийин, тушунилмайдиган тил билан эмас, содда, аниқтил билан 
ифодаланади. Биз унда халқ сўзлари тобора кенгроқ ишлатила 
борганини, ёзувчининг араб-форс сўзлардан чекиниб, ўзбек хал- 
қи орасида кенг қўлланадиган сўзларни ишлатганини кўрамиз. 
Шоир қаҳрамоннинг ички кечинмаларини, висолдан ажралиш 
ваҳми билан дард чекканини содда, равон сатрларда шундай 
ифодалайди:

Ки ҳижрон кечаси, энди ёвушти,
Ғаму кулфат ўти бағрига тушти81.

«Ҳафт гулшан» ҳикояларида кўп бўлмаса ҳам айрим халқ ма- 
:қоллари, ҳикматли, афористик сўзлар, жумлалар ҳам ишлатилади:

Ҳижолат сувиии ер узра тўкма,
Назокат пардасин чокини сўкма82.

Ёки:
Киши бўлғунча дун нониға муҳтож,
С-афар этсун адам мулки аро оч83.

Яна:
Узуқ ипға улоқдур раҳнамуни,
Валекин ўртада ҳолғой тугуни84 85.

Бундай таъсирли ҳикматли сўзлар шоирнинг фикр, мулоҳазала- 
ри анча кенглигини кўрсатади. У ўзининг бундай фикрлари билан 
китобхонни ўйлашга, мушоҳада юритишга ўргатади.

«Ҳафт гулшан» ҳикояларчда халқнинг «ҳар ким экканини ўра- 
ди» деган мақолини шоир содда, равон, сатрларда шундай ифода- 
лайди.

Киши кимга на қилса они кўргай,
Агар ерга на экса они ўргай88.

Шунингдек, «Масал бўлди салогинға бу масбут: Бир оғизда суву. 
бир оғизда ўт» деб подшоларнинг халққа қилган жабр-зулмлари 
халқ мақоли билан ифода қилиниб, кучли таассурот қолдиришга ин- 
тилинади. «Бориш-келиш», «гўл», «улашти», «туташти», «улоқ», 
«суймак» ва шунинг каби жуда кўп халқ сўзлари истеъмол қили- 
нади. Шоир халқ тилининг бой хазиналаридан фойдаланиб, ўз аса- 
рини улар тушунадиган тилда ёзиб, замондошларига нисбатан кат- 
та ижобий иш қилди.

Бадиий асарда сўз ва образ масаласи, уларнинг ўзаро муноса- 
батлари ва таъсири масаласи бадиий адабиётнинг услуби ва поэ- 
тик нутқи каби энг муҳим масалалардан биридир.

81 Н о д и р ,  Ҳафт гулшан, Қўлёзма, инв. № 1801, в. 15а.
82 Уша қўлёзма, в. 10 а.
83 Уша қўлёзма, в. 61 а.
84 Уша қўлёзма, в. 13 а.
85 Уша қўлёзма, в. 45 а.

Шоир шаҳарлар таевирида идеал шаҳарлар манзараларини чи- 
зади. Тўртинчи ҳикояда обод шаҳар шундай манзара касб этади:

Анинг қўрғони ул янглиғки гардун 
Эрур бир хишти сийму бири олтин...
Оқар ҳар кўчасидин бир улуғ наҳр 
Деса бўлур ани фирдавсу на шаҳрм

каби сатрларда бадиий сўз санъати, образли мушоҳадалар орқали 
инсон ҳудрати билан яратилган жаннат шаҳарлар тасвирланиб, ўз 
ватанидаги шаҳарларнинг шундай обод, маъмур, фаровон бўлиши- 
ни орзу этади. Тўртинчи ҳикоядаги Сарондиб шаҳри ҳам, етти минг 
дарвозалик шаҳар ҳам, Жавҳар подшолик ҳилган Оромобод шаҳри 
ҳам, олтинчи ҳикоядаги Гулфом шаҳри ҳам шоирнинг орзу ҳилган 
мунақҳаш шаҳарлари эди.

Ҳикояларда табиат манзаралари, боғлар, тоғ оралиқлари, даш- 
ту биёбонлар тасвири ёрқин бўёқларда чизилади. Масалан, олтинчи 
ҳикояда одам юрса оёғи, қуш учса қаноти куядиган жазирама чўл- 
саҳро тасвири ишонтирарли равишда берилади, китобхон кўз ўнги- 
да яққол гавдалантирилади.

Тўртинчи ҳикояда тазод усули орқали ошиқ-маъшуқнииг чуқур 
ҳиссиётлари жуда таъсирли қаламга олинади.

Анинг юз жилвада ранг ила нози 
Мунинг ҳаддин ўтиб ажзу ниёзи.
Қилиб ул қошу кўзидин карашма,
Этиб ул кўз ёшидин чашма-чашма...86 87

Бунда шоир бадиий сўз воситаларини ўз ўрнида ишлата олган санъ- 
аткор сифатида намоён бўлади. У ҳикояларида сўз ўйинлари ҳам 
ишлатади. Учинчи ҳикояда ошиқ ва маҳбубнинг ҳолати қуййдагича 
куйланади:

Малика ёнди шамъи хона янглиғ 
Иигит қолди буён парвона янглиғ88.

Езувчи «Ҳафг гулшан» асарида ўз устозларининг энг яхши тра- 
дицияларини давом эттиришга, улардан ижобий равишда фойда- 
ланиб, ўз асарининг таъсирчан бўлишига интилади. Лекин асарда 
сарлавҳалар анча мураккаб. Жумлаларда араб-форс сўзлари кўп 
учрайди.

«Ҳафт гулшан» ҳикояларининг ҳижрий 1328 (1910 милодий) йил- 
да Тошкентда нашр этилган нусхаси анча тўла бўлиб ҳисобланади. 
Китобнинг титул варағида:

Саид Алибек муҳиб фозил,
Бўлсин ани муддаоси ҳосил.
Юсуфбек атоси номи,
Халқ ичра эрур басе кироми,
Турки тила таржнма қилибон
Турк аҳлиға қоида билибон'89, 'г

86 Уша қўлёзма, в. 38 а, б.
87 Уша қўлёзма, в. 396.
88 Уша қўлёзма, в. 29 а.
89 «Ҳафг гулшан», Тошкент, Матбаи матбуъ 1'уломий, 1910.

дейилган бўлса ҳам бу асар Нодирнинг қаламига мансуб бўлиб, 
таржима қилинган, деган тахмин ўринли эмасдир. Бу ҳақда фило- 
логия фанлари доктори Азиз Қаюмов шундай деб ёзган эди: «Уму- 
ман ўтмиш ўзбек адабиётида таржима нисбий маънога эгадир. Би- 
рор сюжетда бир неча асарлар яратиш адабиётда традиция бўлиб 
қолгани маълум»90. Юқорида келтирилган мисраларда номи тилга 
олинган Саид Алибек Юсуфбек ўғли эса китобни 1910 йилда чоп 
этган ношир бўлиши мумкин.

Филология фанлари кандидати Т. Ғофиржонова 1961 йилда Но- 
дирнинг «Ҳафт гулшан» асарини нашрга тайёрлади. Муаллифнинг 
айрим текстологик камчиликларини ҳисобга олмаганда у таҳсинга 
сазовор катта иш қилган.

Умуман Нодирнинг «Ҳафт гулшан» асари XIX асрнинг биринчи 
ярмида яратилган, ўзбек адабиётида ривожлана бошлаган танқидий 
реализмнинг илк бошланғич намуналаридан биридир. Бу асар XIX 
аср ўзбек адабиётида эпик шеъриятнинг қай даражада, қандай ак- 
туал масалаларни кўтариб чиққанини кўрсатувчи фактлардандир. 
«Ҳафт гулшан» ҳикоялари ўзбек адабиётининг ривожланишига, бо- 
йишига хизмат қилгани каби халқнинг маънавий ҳаётини гўзаллаш- 
тиришга ҳисса қўшган асарлардандир. Нодирнинг «Ҳафт гулшан»- 
ҳикоялари адолат, халқпарварлик ғояларини, энг яхши инсоний фа- 
зилатларнинг тантанасини куйлаган халқчил асардир. У ўзбек ада- 
биётининг илғор традицияларини ўзида сақлаган эпик поэзиянинғ 
гўзал намунасидир.

90 А. Қ а ю м о в, Қўҳон адабий муҳити, 300-бег.

ХУЛОСАV

Биз XVIII аср ва XIX асрнинг биринчи ярмида яратилган «Бул- 
бул ва Гул», «Ҳусн ва Дил», «Баҳром ва Гуландом», «Ҳафт гул- 
шан»нинг асосий ривожланиш чизиҳларида ро*мантизмнинг реа- 
лнзмга ҳараб ўсганлигини кўрамиз. Даврлар ва уларда олға сурил- 
ган туб масалалар бу достонларнинг мундарижаси ва идеалини 
қамраб олади. Достонларнинг муаллифлари давр тарихий шароити- 
дан келиб чиқиб, инсон ҳаётининг конкрет масалаларини тарғиб 
ҳиладилар. Асарлар ўз мундарижаси, ҳаёт картиналари, воқеалар, 
турмуш ҳодисаларини тасвирлаш билан бирга аввалги дабдабали, 
безакли сўзлар, иборалардан узоқлашиб, халқнинг кундалик ҳаёти- 
да ишлатиладиган сўзлар, иборалар муболаға, киноя формала- 
ри асосида халқ идеалини акс эттиришга қаратилди.

«Булбул ва Гул» достонида шоир ҳукмрон табақаларга қараши- 
ни мажозий усулда ифодалади. «Ҳусн ва Дил» фантастик достон 
бўлса, классик адабиётнинг энг яхши традициясини давом эттирган, 
юксак мавқе, юксак даражада халқ идеалларини акс эттирган 
«Баҳром ва Гуландом», халқ оммасининг қарашларини ифодала- 
ган «Ҳафт гулшан» ҳам романтик, ҳам реалистик, ҳам фантастик 
достон сифатида XIX асрнинг биринчи ярмидаги тарихий шароит- 
нинг муҳим бадиий обидаларидир. Бу достонлар ўзининг кўлами, 
жамиятдаги илғор кишилар фикрини акс эттириши билан ҳақи- 
қий халқ китобига айланиб кетди.

Бу достонларнинг тузилиши ва улардаги гумднизм, халқчиллик 
идеалларининг ривожлана бориши шу асрлардаги ўзбек халқи 
тарихининг ёрқин кўзгуси бўлиб хизмат қилади.

Узбек эпик шеърияти ўзининг хилма-хил жанрлари билан ўзига 
хос хусусиятларга эга эканлигини намойиш қилди.

Илк даврларда ривоят, афсона, мифлар куйланган бўлса, сўнг- 
роқ қаҳрамонлик характерига эга бўлган асарлар вужудга келди. 
XI—XII асрларда дидактик-ахлоқий достонлар яратилган бўлса, 
сўнгроқ XIV—XV асрларга келиб, ишқ-муҳаббат номаларидан бош- 
лаб, аллегорик мунозаралар, ишқий-романтик, қаҳрамонлик дос- 
тонлари вужудга келиб, эпик шеърият кенг ривожлана борди.

1 0 -5 7 145

Узбек классик адабиёти тарихидаги эпик шеърият турларини 
тахминан қуйидаги жанрларга бўлиш мумкин: Дидактик-ахлоқий 
достонлар; севги номалари; аллегорик мунозаралар;романтик сев- 
ги ва қаҳрамонлик достонлари; реалистик достонлар; тарихий дос- 
тонлар; саргузашт достонлар; фантастик достонлар; фантастик ва 
реалистик достонлар; ғазал, мухаммас каби лирик парчалар кири- 
тилган достонлар ва ҳоказо.

Узбек классик адабиётидаги достонлар, айниҳса XVIII аср ва 
XIX асрнинг биринчи ярмида яратилган достонларда қуйидаги ху- 
сусиятлар ёрқин мужассамланади:

1. Турли воқеа, энизод ва лавҳалар орқали инсоф, тўғрилик, 
адолат, саховат каби олижаноб фазилатлар тасвирланиб, ҳаққони- 
ят, одиллик билан иш тутиш, халқ, мамлакат тақдири, истиқболини 
ўйлаш, тинч-фаровон ҳаёт барпо этнш ҳамда ягона давлат тузиш 
каби прогрессив ғоялар тарғиб қилинади.

2. Достонларда илм-фан, ҳикмат аҳллари юксак даражага кўта- 
рилади, мамлакат*ободлиги, халқ маъмурлиги учун фан, кашфиёт, 
ҳатто фазоларга учиш каби ижод мўъжизалари бениҳоя зарур, де- 
ган хулоса чиқарилади.

3. Достонларда муҳаббат, мақсад йўлида қатъий ирода, жасо- 
рат ва матонат билан курашган қаҳрамонларнинг образлари яра- 
тилиб, улар орқали муҳаббат, садоқатнинг ўлимни енгиши, яхши- 
ликнинг ёмонлик устидан, нурнинг зулмат устидан, адолатнинг ҳақ- 
сизлик устидан ғалаба қозониши мадҳ этилади.

4. Достонларда турли мамлакат, турли халқ вакилларининг ҳаё- 
ти, кураши, интилиши акс эттирилиб, халқлар дўстлиги тарғиб қи- 
линади.

5. Хотин;қизларнинг ақл-идрокда, фаҳм-фаросатда, ижодда ла- 
тофат ва назокатда, энг қийин муаммоларни ҳал этишда эркаклар- 
дан ҳам афзалликлари тасвирланади. Улардаги олижаноб хислат- 
лар, инсоний гўзал фазилатлар, шахс эркинлиги учун кураш ёрқин 
ифодаланади. Бу аёл образлари ва уларнинг хатти-ҳаракатлари, ин- 
тилишлари, феодал тузумига, хотин-қизларнинг жабру зулм искан- 
жаси остида эзилишига, ҳақ-ҳуқуқининг поймол этилишига қарши 
қўйилган эди.

6. Феодал-клерикал сарой адабиёти қаршисида халқ манфаат- 
ларини кўзловчи, эркпарварлик ғояларини илгари сурувчи демокра- 
тик адабиётнинг эпик тури кенгайиб, ривожлана боради, классик 
адабиётининг энг яхши традицияларини давом эттириш билан бир- 
га халқ ижодиётининг муваффақиятларидан фойдаланган ҳолда ро- 
мантик севги, халқ фантазияси, идеаллари ва халқ мотивлари куй- 
ланади.

7. XVIII асрда ижод қилинган «Булбул ва Гул», «Ҳусн ва Дил»- 
достонларида мажозий фикрлар гавдалантирилса, улар орқали жа- 
миятдаги энг муҳим актуал проблемалар куйланса, кейинги достон- 
ларда — «Баҳром ва Гуландом», «Ҳафт гулшан» каби асарларда 
романтик образлар билан баробар, конкрет турмуш ҳодисалари,.

146

www.ziyouz.com kutubxonasi



реал ҳаёт воқеликлари фонида даврнинг муҳим масалалари қўйи- 
либ ҳал этилади.

8. XVIII—XIX асрларда яратилган достонларда халқ ҳаётининг 
бутун соҳалари ва ижтимоий муносабатларнингтасвирланиши би- 
лан ватанпарварлик, халқчиллик, эркпарварлик ғояларининг ифо- 
даланиши бу достонларнинг халқ китобларига айланиб кетишига 
сабаб бўлди. Шунинг учун ҳам бу достонлар ўзбек адабиётининг 
ғоявий-бадиий жиҳатдан ажралмас, узвий қисми бўлиб қолди.

9. Бу даврдаги достонларнинг тили халқ тилига яқинлаша бор- 
ди. Мураккаб образлар, ифодалар ўрнини кўпроқ содда, равшан 
бадиий иборалар ола бошлади. Халқ мақоллари, афористик 
сўзлар XVIII—XIX аср достонларининг халқчиллик хусусиятларини 
яққол кўрсатиб берди.

10. Бу даврда яратилган достонлар халқнинг маънавий ҳаётини 
гўзаллаштиришга, бойитишга катта ҳисса қўшди, шунинг учун 
XVIII—XIX асрлардаги адабиётимизни эпик шеъриятнинг ривож- 
ланишисиз тасаввур қилиб бўлмайди. Бу шеърият ўзининг мавзуи, 
мундарижаси, бадиий тафаккурининг кенглиги ва ўз олдига қўйган 
муҳим, актуал масалалари билан халқимизнинг маданияти ва маъ- 
рифати тарихида катта мавқега эга бўлди.

Узбек классик адабиётининг монументал асарлари бўлган дос- 
тонлар социалистик маданиятимизнинг бойишига ҳам хизмат эта- 
ди. Санъатва адабиётнинг роли, аҳамияти юксалган бизнингдаври- 
мизда XVIII аср—XIX аср биринчи ярмида яратилган достонларни 
ва уларнинг ўзларига хос хусусиятларини чуқурроқ ва кенгроқ ўр- 
ганиш, оммалаштириш совет халқлари манфаатларига ва уларнинг 
маънавий ҳаётларини гўзаллаштиришга хизмат қилади.

